




ՊԱՇՏՕՆԱԿԱՆ ԱՄՍԱԳԻՐ
ԱՄԵՆԱՅՆ ՀԱՅՈՑ ԿԱԹՈՂԻԿՈՍ ՈՒԹԵԱՆ

ՄԱՅՐ ԱԹՈՌՈՅ ՍՐԲՈՅ ԷՋՄԻԱԾՆԻ

Հոկտեմբեր

2023

Ս .  ԷՋՄԻԱԾԻՆ

Ձ. ՏԱՐԻ



Հ Ր Ա Մ Ա Ն Ա Ւ

Ն.  Ս.  Օ.  Տ.  Տ.  ԳԱՐԵԳՆԻ ԵՐԿՐՈՐԴԻ

Վ Ե Հ Ա Փ Ա Ռ  Ե Ւ  Ս Ր Բ Ա Զ Ն Ա Գ Ո Յ Ն 

Կ Ա Թ Ո Ղ Ի Կ Ո Ս Ի  Ա Մ Ե Ն Ա Յ Ն  Հ Ա Յ Ո Ց



«ԷՋՄԻԱԾԻՆ» 
կրօնագիտական եւ հայագիտական ամսագիր

Խմբագրակազմ

	 Գլխաւոր խմբագիր՝	 Գէորգ Մադոյեան

	 Լեզուաոճական խմբագիր՝	 Նարէ Սարգսեան

	 Տեխնիկական խմբագիր՝	 Գոռ Գրիգորեան

	 Խմբագրական խորհուրդ՝	 Տ. Եզնիկ արք. Պետրոսեան,
		  Տ. Զաքարիա ծ. վրդ. Բաղումեան, 
		  Տ. Անդրէաս վրդ. Եզեկեան, 
		  Գոհար Աւագեան,
		  Ազատ Բոզոեան,
		  Խաչիկ Րաֆֆի Գազէր
		  Վահէ Թորոսեան
	



“Etchmiadzin”
Journal of Religious and Armenological Studies

Editorial staff
	 Editor-in-Chief 	 Gevorg Madoyan

	 Stylistic editor	 Nare Sargsyan

	 Technical editor	 Gor Grigoryan

	 Editorial Board	 Archbishop Yeznik Petrosyan,
		  Proto-Archimandrite Zakaria Baghumyan,
	 	 Archimandrite Andreas Yezekyan,
	 	 Gohar Avagyan,
		  Azat Bozoyan, 
		  Hacik Rafi Gazer
		  Vahe Torosyan
	

«Эчмиадзин»
Религиоведческий и арменоведческий журнал

Редакционный состав
	 Главный редактор	 Геворк Мадоян

	 Стилистический редактор	 Нарэ Саргсян

	 Технический редактор	 Гор Григорян

	 Редакционный совет	 Архиепископ Езник Петросян, 
	 	 Протоархимандрит Закария Багумян, 
	 	 Архимандрит Андреас Езекян,
	 	 Гоар Авакян,
	 	 Азат Бозоян,
		  Хачик Рафи Газер
	 	 Ваге Торосян



Ն.Ս.Օ.Տ.Տ. ԳԱՐԵԳԻՆ Բ. ԱՄԵՆԱՅՆ ՀԱՅՈՑ ԿԱԹՈՂԻԿՈՍԻ 
ԽՈՍՔԸ ՀԱՆՈՒՆ ԱՐՑԱԽԻ ՀԱՄԱԶԳԱՅԻՆ ԱՂՈԹՔԻ ԱՌԻԹՈՎ

(Մայր Աթոռ Սուրբ Էջմիածին, 1 հոկտեմբերի, 2023 թ.)

Սի­րե­լի՛ բա­րե­պաշտ ժո­ղո­վուրդ,
Ան­սահ­ման ցա­վով եւ խոր մտա­հո­գու­թյամբ են հա­մակ­ված բո­լո­րիս 

հո­գի­նե­րը։ Ծանր ու տագ­նա­պա­լի օրեր է ապ­րում ազգս հա­յոց։ Այ­սօր, 
հա­մախմբ­ված Մայր Աթոռ Սուրբ Էջ­միած­նում եւ հա­յոց եկե­ղե­ցի­նե­րում 
ի սփյուռս աշ­խար­հի, աղոթք ենք բարձ­րաց­նում ի զո­րակ­ցու­թյուն Ար­ցա­
խի մեր քույ­րե­րի ու եղ­բայր­նե­րի, ով­քեր, են­թարկ­վե­լով սոս­կա­լի տա­ռա­
պանք­նե­րի ու ան­մարդ­կա­յին զրկանք­նե­րի, բռնել են գաղ­թի ճա­նա­պար­
հը։ Հա­յա­թափ­վում է Ար­ցախ աշ­խար­հը, վերս­տին որ­բա­նում սրբա­զան 
հո­ղը հա­յոց։
Ազ­գա­յին այս ող­բեր­գու­թյան հան­դի­ման ցա­վով ենք անդ­րա­դառ­նում, 

որ Ադր­բե­ջա­նի զավ­թո­ղա­կան, ցե­ղաս­պա­նա­կան գոր­ծո­ղու­թյուն­նե­րին 
աշ­խար­հի ան­հա­մար­ժեք ար­ձա­գան­քը, Ար­ցա­խի նկատ­մամբ Հա­յաս­տա­
նի Հան­րա­պե­տու­թյան իշ­խա­նու­թյուն­նե­րի որ­դեգ­րած քա­ղա­քա­կա­նու­
թյու­նը եւ մեր ժո­ղովր­դի երկ­պա­ռա­կու­թյու­նը հան­գեց­րե­ցին Ար­ցա­խի 
կորս­տյա­նը։
Այ­սօր Հա­յաս­տա­նի Հան­րա­պե­տու­թյունն է նույն սպառ­նա­լի­քի առ­ջեւ. 

ան­թա­քույց խոս­վում է ինք­նիշ­խա­նու­թյան եւ պե­տա­կա­նու­թյան կորս­
տի վտանգ­նե­րի մա­սին։ Անվ­տան­գա­յին մար­տահ­րա­վեր­նե­րը, տա­րած­
քա­յին կո­րուստ­նե­րը, ակն­հայտ հար­կա­դրանքի ներ­քո խա­ղա­ղու­թյան 
հաս­տատ­ման գոր­ծըն­թա­ցում դրսեւոր­վող շտա­պո­ղա­կա­նու­թյու­նը, ինչ­
պես եւ՝ հա­սա­րա­կու­թյան հետ իշ­խա­նու­թյան շփման կեր­պե­րը անվս­տա­
հու­թյան մթնո­լորտ են ձեւա­վո­րել եւ ար­դար ընդվ­զում առաջ բե­րել, ին­
չը ստեղծ­ված բարդ կա­ցու­թյան մեջ կա­րող է ցա­վա­լի զար­գա­ցում­նե­րի 
առաջ­նոր­դել։

Մեր հոր­դորն է պե­տա­կան այ­րե­րին՝ նոր բա­ժա­նա­րար գծե­րով, անկշ­
ռա­դատ խոս­քե­րով ու ար­տա­հայ­տու­թյուն­նե­րով ատե­լու­թյուն չսեր­մա­նել, 
չմաս­նա­տել եւ չտկա­րաց­նել ժո­ղովր­դին։ Առ­կա հիմ­նախն­դիր­նե­րին ար­
ժա­նա­պա­տիվ հան­գու­ցա­լու­ծում ապա­հո­վե­լու, հայ­րե­նի­քը վտան­գա­շատ 
այս կա­ցու­թյու­նից դուրս բե­րե­լու հա­մար հարկ է գոր­ծել սթափ, ճիշտ 
գնա­հա­տել աշ­խար­հա­քա­ղա­քա­կան իրո­ղու­թյուն­նե­րը եւ օրե­ցօր խո­րա­
ցող ճգնա­ժա­մի մեջ ի գործ դնել մեր ազ­գի փոր­ձա­գի­տա­կան ողջ նե­
րուժն ու փոր­ձա­ռու­թյու­նը՝ չա­ռաջ­նոր­դե­լու հա­մար մեր եր­կի­րը նոր կո­
րուստ­նե­րի, հատ­կա­պես նկա­տի առ­նե­լով թշնա­մու հա­վակ­նու­թյուն­ներն 
ու ռազ­մա­տենչ հռե­տո­րա­բա­նու­թյու­նը։ Ար­ցա­խյան ա­րյու­նա­լի պատ­կե­
րը վկա­յու­թյունն է այն իրո­ղու­թյան, որ ան­զուսպ են թշնա­մու զավ­թո­
ղա­կան ձգտում­նե­րը, եւ խտրու­թյուն չի դրվում մի­ջոց­նե­րի ընտ­րու­թյան 
հար­ցում։
Մեր հոր­դորն ենք ուղ­ղում նաեւ ազ­գա­յին, կրո­նա­կան, հա­սա­րա­կա­

կան, քա­ղա­քա­կան կա­ռույց­նե­րին միա­վո­րե­լու մեր ժո­ղովր­դին ներ­կա 
ծանր մար­տահ­րա­վեր­նե­րի հան­դի­ման եւ հա­մախմբ­ված գոր­ծե­լու՝ հա­
նուն մեր երկ­րի ապա­գա­յի երաշ­խա­վոր­ման։
Սի­րե­լի ժո­ղո­վուրդ, գո­յա­բա­նա­կան սպառ­նա­լիք­նե­րի առ­ջեւ հրա­մա­

յա­կան է մեր հա­մազ­գա­յին միա­բա­նու­թյունն ու հա­մախմբ­վա­ծու­թյու­նը, 
քան­զի միաս­նա­կա­նու­թյան մեջ է մեր զո­րու­թյու­նը, միաս­նա­կա­նու­թյան 
մեջ է գա­լիք աղե­տը կան­խե­լու ուղին։ Արդ, ապ­րենք ու գոր­ծենք սի­րով, 
մեր կո­րուստ­նե­րի ցա­վը ձեռք­բե­րում­ներ դարձ­նե­լու բարձր գի­տակ­ցու­
թյամբ, մեր կամքն ու ոգին վե­րա­ծենք ազ­գա­յին կյան­քի իրա­կան արթ­
նու­թյան եւ հայ­րե­նի­քի ու ժո­ղովր­դի իրա­վունք­նե­րի պաշտ­պա­նու­թյան 
միա­բան ուժի, մեր կյան­քով վկա­յենք ճշմա­րիտ նվի­րու­մը հայ­րե­նի­քին, 
ազ­գին եւ դա­րե­րով փայ­փայ­ված մեր ան­կախ պե­տա­կա­նու­թյա­նը։
Սի­րե­լի­ներ, առ­կա դժվա­րին պայ­ման­նե­րում մենք՝ որ­պես ժո­ղո­վուրդ, 

դար­ձել ենք, առա­քյա­լի խոս­քի հա­մա­ձայն, «ամեն կող­մից ճնշված, բայց 
ոչ ընկճ­ված, կա­րո­տյալ, բայց ոչ հու­սա­հատ, հա­լած­ված, բայց ոչ լքված, 
չար­չար­ված, բայց ոչ մե­ռած» (Բ. Կորնթ. Դ. 8): Ար­դա­րեւ, մեր հա­վա­
տը, հույ­սը, հայ­րե­նա­սի­րու­թյունն ու ազ­գան­վի­րու­մը եր­բեք հնա­րա­վոր 
չէ սպա­նել։ Այդ իսկ պատ­ճա­ռով հա­նուն Ար­ցա­խի հա­մազ­գա­յին աղոթ­
քը մեզ հա­մար ան­հու­սու­թյան աղոթք չէ, վշտի աղոթք չէ, տրտմու­թյան 
աղոթք չէ, այլ հույ­սի ու մխի­թա­րու­թյան, վեր­հառ­նու­մի ու հա­րու­թյան 
աղոթք է։ Հա­մազ­գա­յին այս աղոթ­քը թող գո­տեպն­դի մեզ, հա­մախմ­բի 

մեզ որ­պես Աստծու սե­փա­կան ժո­ղո­վուրդ, ազ­գի ու հայ­րե­նյաց հզո­րաց­
ման մեկ եւ նույն տե­սիլ­քով։ Այս պա­հը մեզ հա­մար նաեւ առիթ է անդ­րա­
դարձ կա­տա­րե­լու մեր կյան­քի ըն­թաց­քին՝ հե­ռաց­նե­լու հա­մար մե­զա­նից 
հայ­րե­նա­դավ երեւույթ­նե­րը, սրբագ­րե­լու սխալ­ներն ու թե­րա­ցում­նե­րը, 
որ­պես­զի զո­րա­նանք որ­պես ազգ, պե­տու­թյուն ու Եկե­ղե­ցի։ Մեր հայ­րե­
նյաց ան­գին նշխա­րը՝ Ար­ցախ աշ­խար­հը, մերն է ու մեր սրտում է, եւ Ար­
ցա­խի հա­յա­պատ­կան լի­նե­լու գի­տակ­ցու­թյու­նը եր­բեք չի տկա­րա­նա սե­
րունդ­նե­րի մեջ։
Սի­րե­լի՛ բա­րե­պաշտ զա­վակ­ներ Մեր, միաս­նա­բար աղո­թենք Ար­ցա­խի 

մեր ժո­ղովր­դի հա­մար եւ ամեն կա­րե­լիու­թյամբ նե­ցուկ եւ սա­տար լի­նենք 
տա­րա­գիր մեր քույ­րե­րին ու եղ­բայր­նե­րին՝ մխի­թա­րե­լով իրենց ցա­վի ու 
նե­ղու­թյուն­նե­րի մեջ եւ իրենց կե­ցու­թյան ու կա­րիք­նե­րի հա­մար անհ­րա­
ժեշտ հո­գա­ծու­թյուն ցու­ցա­բե­րենք։
Ար­ցախ­ցի սի­րե­լի զա­վակ­ներ, ձեզ հա­տուկ քա­ջա­րի ոգով ամուր ու 

տո­կուն եղեք, հաս­տա­տուն մնա­ցեք ձեր հա­վա­տի ու հույ­սի մեջ, շա­րու­նա­
կեք ապ­րել ու արա­րել՝ չընկր­կե­լով դժվա­րու­թյուն­նե­րի առ­ջեւ, եւ մշտար­
թուն պա­հեք ձեր սե­րը Ար­ցա­խի եւ հայ­րե­նա­կան ավանդ­նե­րի նկատ­մամբ։ 
Հա­մայն մեր ժո­ղո­վուր­դը եւ Եկե­ղե­ցին ձեզ հետ են եւ այս տա­ռա­պա­լի 
օրե­րին պատ­րաս­տա­կամ հանձ­նա­ռու­թյուն­նե­րով զո­րա­կից ձեզ։
Հա­մազ­գա­յին աղոթ­քի այս օրը, ի զո­րակ­ցու­թյուն Ար­ցա­խի մեր զա­

վակ­նե­րի, Հա­յաս­տա­նի մի շարք եկե­ղե­ցի­նե­րում զե­տեղ­ված են սրբա­զան 
մա­սունք­ներ հա­վա­տա­ցյալ­նե­րի երկր­պա­գու­թյան եւ ջեր­մե­ռանդ աղոթ­
քի հա­մար։ Մայր Աթոռ Սուրբ Էջ­միա­ծին եկող ուխ­տա­վոր­նե­րիդ հա­մար 
դուրս է բեր­վել Քրիս­տո­սա­մուխ Սուրբ Գե­ղար­դը՝ որ­պես նշան մեր Տեր 
եւ Փրկիչ Հի­սուս Քրիս­տո­սի սոս­կա­լի չար­չա­րանք­նե­րի եւ հաղ­թա­կան Հա­
րու­թյան։ Սուրբ Գե­ղար­դի զո­րու­թյամբ մեր ժո­ղո­վուր­դը վե­րապ­րել է ար­
հա­վիրք­ներ, կո­տո­րած­ներ ու ցե­ղաս­պա­նու­թյուն, ամուր պա­հել հա­վատ­
քը ան­հու­սու­թյան մեջ, ան­հա­վա­տու­թյան մեջ վե­րած­նել հույ­սը եւ բա­րու 
հան­դեպ սե­րը դարձ­րել չա­րի դեմ պայ­քար։
Այս վստա­հու­թյամբ մեր աղոթ­քը վե­րա­ռա­քենք առ Աստ­ված՝ ասե­լով. 

«Տեր Աստ­ված, պար­գեւիր մեզ Քո օրհ­նու­թյու­նը եւ փրկիր վտանգ­նե­րից 
ու փոր­ձու­թյուն­նե­րից։ Տուր զո­րու­թյու­նը չա­րի հար­ձա­կում­նե­րին դի­մա­
կա­յե­լու, հար­ված­նե­րից վեր հառ­նե­լու։ Մշտա­վառ պա­հիր մեր կյան­քում 
հա­րու­թյան երկ­նա­հեղ լույ­սը եւ պահ­պա­նիր մեզ Քո Սուրբ Աջի հո­վա­նու 
ներ­քո։ Քո խնամ­քի եւ օրհ­նու­թյան մեջ պա­հիր Քեզ միշտ հա­վա­տա­րիմ, 

բռնա­գաղ­թի տա­ռա­պա­նաց եւ նե­ղու­թյուն­նե­րի ճա­նա­պար­հով անց­նող 
ար­ցախ­ցի մեր քույ­րե­րին ու եղ­բայր­նե­րին։ Հանգս­տու­թյուն շնոր­հիր 
հայ­րե­նյաց պաշտ­պա­նու­թյան հա­մար զոհ­ված­նե­րի հո­գի­նե­րին, ապա­քի­
նում՝ վի­րա­վոր­նե­րին ու նե­ղյալ­նե­րին եւ ազա­տու­թյուն՝ գե­րե­վար­ված մեր 
զա­վակ­նե­րին։ Բա­րե­րար եւ Ամե­նա­զոր Աստ­ված, ավե­լաց­րու մե­զա­նում 
հա­վատ­քը, հույսն ու սե­րը, որ­պես­զի ապ­րենք Քո կամ­քի հա­մա­ձայն եւ 
մշտա­հունչ աղոթ­քով հայ­ցենք խա­ղա­ղու­թյուն հա­մայն աշ­խար­հին ու մեր 
հայ­րե­նի­քին, բա­րօ­րու­թյուն ու ապա­հո­վու­թյուն աշ­խար­հաս­փյուռ մեր ժո­
ղովր­դին՝ ան­դա­դար փա­ռա­բա­նե­լով Ամե­նա­սուրբ Եր­րոր­դու­թյանդ»։
Թող Փրկիչ մեր Տի­րոջ շնոր­հը, սերն ու խա­ղա­ղու­թյու­նը լի­նեն մեզ 

հետ եւ ամեն­քի այ­սօր եւ միշտ եւ հա­վի­տյանս. ամեն։

ԳԱՐԵԳԻՆ Բ.
ԿԱԹՈՂԻԿՈՍ ԱՄԵՆԱՅՆ ՀԱՅՈՑ

Ն.Ս.Օ.Տ.Տ. ԳԱՐԵԳԻՆ Բ. ԱՄԵՆԱՅՆ ՀԱՅՈՑ ԿԱԹՈՂԻԿՈՍԻ 
ՊԱՏԳԱՄԸ ԵՊԻՍԿՈՊՈՍԱԿԱՆ ՁԵՌՆԱԴՐՈՒԹՅԱՆ ԱՌԻԹՈՎ

(Սուրբ Էջմիածին, 8 հոկտեմբերի, 2023 թ.)

Յանուն Հօր եւ Որդւոյ եւ Հոգւոյն Սրբոյ. ամէն։

«Նմանօ՛ղք ինձ եղերուք, որպէս եւ 
ես Քրիստոսի»

(Ա. Կորնթ. ԺԱ. 1)։

Սի­րե­լի՛ հա­վա­տա­վոր զա­վակ­ներ Մեր,
Ամե­նա­կալ Տի­րոջ ողոր­մու­թյամբ եւ բա­րեխ­նամ կա­մոք այ­սօր Մայր 

Աթոռ Սուրբ Էջ­միած­նում կա­տա­րե­ցինք եպիս­կո­պո­սա­կան ձեռ­նադ­րու­
թյուն եւ օծում՝ աղոթք վե­րա­ռա­քե­լով Ադր­բե­ջա­նի ռազ­մա­կան ոճ­րա­գոր­
ծու­թյուն­նե­րի եւ Ար­ցա­խի հա­յա­թափ­ման պատ­ճա­ռով լրջա­գույն մար­
տահ­րա­վեր­նե­րի դի­մագ­րա­վող մեր հայ­րե­նի­քի ու ժո­ղովր­դի հա­մար։ Միա­
սին աղո­թա­կան վկա­նե­րը եղանք առա­քե­լա­հաս­տատ Սուրբ Եկե­ղե­ցու 
եպիս­կո­պո­սա­կան ձեռ­նադ­րու­թյան մեծ խորհր­դի եւ սրտա­գինս խնդրե­
ցինք Սուրբ Հո­գու շնորհ­նե­րի հե­ղու­մը նո­րա­օծ եպիս­կո­պոս­նե­րի վրա։ Հայ­
ցե­ցինք սուրբ առա­քյալ­նե­րի բա­րե­խո­սու­թյունն առ Տե­րը, որ Ամե­նա­կա­լի 
պահ­պա­նու­թյունն ու օրհ­նու­թյու­նը հո­վա­նի լի­նեն ձեռ­նա­դրյալ Սրբա­զան 
Հայ­րե­րին, եւ միշտ ան­սա­սան ու պայ­ծառ լի­նի մեր Սուրբ Եկե­ղե­ցին։
Բո­լո­րիս հայ­ցով ու աղոթ­քով եպիս­կո­պո­սա­ցյալ մեր եկե­ղե­ցա­կան­նե­

րը երկ­նա­ռաք շնորհ­ներ ստա­ցան՝ լի­նե­լու հո­գեւոր տե­սու­չը հա­վա­տա­
ցյալ­նե­րի, Սուրբ Եկե­ղե­ցու ուղ­ղա­փառ վար­դա­պե­տու­թյան եւ սրբա­զան 
ավան­դու­թյան պահ­պա­նողն ու փո­խան­ցո­ղը, նա­խան­ձախն­դիր՝ մեր ժո­
ղովր­դի աստ­վա­ծա­սի­րու­թյան ու հա­վատ­քի զո­րաց­ման։ Իր ծա­ռա­յու­թյան 
մեջ եպիս­կո­պո­սը կոչ­ված է նման­վե­լու Քրիս­տո­սին եւ իր վրա վերց­նե­լու 
Տի­րոջ քաղցր լու­ծը, իր հա­վա­տա­վոր կյան­քով ու գոր­ծե­րով օրի­նակ լի­
նե­լու հա­վա­տա­ցյալ­նե­րին։ «Նման­վե՛ք ինձ, ինչ­պես որ ես՝ Քրիս­տո­սին»,— 
պատ­վի­րում է Սուրբ Պո­ղոս առա­քյա­լը։ Տի­րո­ջը նման­վե­լու կո­չումն ու 

ձգտու­մը Եկե­ղե­ցու սպա­սա­վոր­նե­րի հա­մար ակունք են զո­րու­թյան՝ 
մշտար­թուն քաջ հո­վիվ լի­նե­լու, հա­վա­տա­ցյալ­նե­րին Քրիս­տո­սով փրկու­
թյան առաջ­նոր­դե­լու։ Այս­պի­սի հանձ­նա­ռու­թյամբ սպա­սա­վո­րու­թյան է 
հոր­դո­րում առա­քյա­լը՝ ասե­լով. «Արա­ծեց­րե՛ք Աստ­ծու այդ հո­տը, որ ձեզ է 
հանձն­ված» (Ա. Պետ. Ե. 2)։
Մեր պատ­մու­թյան ըն­թաց­քում այս գի­տակ­ցու­թյամբ զո­րա­ցյալ եպիս­

կո­պոս­նե­րի քա­ջե­ռանդ առաջ­նոր­դու­թյամբ հայ­րե­նի­քում եւ սփյուռ­քի 
տար­բեր հա­մայնք­նե­րում ու վան­քե­րում զո­րա­ցել է հա­յոց հո­գեւոր կյան­
քը, զար­գա­ցել մշա­կույթն ու դպրու­թյու­նը, ան­խա­թար պահ­պան­վել ազ­
գա­յին ինք­նու­թյու­նը։ Մեր օրե­րում նույն­պես՝ մեր Սուրբ Եկե­ղե­ցու եպիս­
կո­պո­սաց դա­սը, իրեն հանձն­ված հո­տի հան­դեպ պա­տաս­խա­նատ­վու­
թյամբ, ան­հոգ­նա­բեկ ջան­քեր է գոր­ծադ­րում, որ­պես­զի մեր ժո­ղո­վուր­դը 
հա­վա­տա­րիմ մնա մեր հայ­րե­րի սուրբ հա­վատ­քին եւ իր կյան­քը խարս­խի 
քրիս­տո­նեա­կան ար­ժեք­նե­րի վրա։ Ներ­կա­յիս, երբ Ար­ցա­խի հա­յա­թափ­
ման հե­տեւան­քով մեր ազ­գը գտնվում է լուրջ հիմ­նախն­դիր­նե­րի հան­դի­
ման, մեր Եկե­ղե­ցին՝ իր հո­գեւոր դա­սով, կանգ­նած է լուրջ պա­տաս­խա­
նատ­վու­թյան առ­ջեւ՝ մար­դա­սի­րա­կան օգ­նու­թյուն ցու­ցա­բե­րե­լու Ար­ցա­
խից բռնի տե­ղա­հան­ված­նե­րին եւ նրանց մխի­թա­րե­լու իրենց ցա­վի ու 
նե­ղու­թյուն­նե­րի մեջ։
Սի­րե­լի՛ հա­վա­տա­վոր զա­վակ­ներ, այ­սօր եպիս­կո­պո­սու­թյան ար­ժա­նա­

ցած մեր եկե­ղե­ցա­կան­ներն իրենց գո­վե­լի սպա­սա­վո­րու­թյամբ վաս­տա­կել 
են հա­վա­տա­վոր հա­յոր­դի­նե­րի սերն ու հար­գան­քը: Գո­հու­նա­կու­թյամբ 
ենք անդ­րա­դառ­նում նո­րա­օծ Սրբա­զան­նե­րի տա­րի­նե­րի եկե­ղե­ցան­վեր 
ու ազ­գա­սեր գնա­հա­տե­լի ծա­ռա­յու­թյա­նը, Երու­սա­ղե­մի Հա­յոց Պատ­րիար­
քու­թյու­նից, թե­մե­րից եւ հա­մայնք­նե­րից Մեր բա­րե­պաշտ հա­յոր­դի­նե­րի 
բա­րի վկա­յու­թյուն­նե­րին, ինչ­պես նաեւ փա­փա­գին՝ նրանց ար­ժա­նա­ցած 
տես­նե­լու եպիս­կո­պո­սա­կան բարձր ու պա­տաս­խա­նա­տու աս­տի­ճա­նին: 
Ուրա­խու­թյամբ ձեզ ենք ներ­կա­յաց­նում եպիս­կո­պո­սա­ցյալ մեր սի­րե­լի 
հո­գեւոր հայ­րե­րին:
Տ. Օշա­կան եպիս­կո­պոս Գյուլ­գյու­լյա­նը ավար­տել է Գեւոր­գյան Հո­

գեւոր ճե­մա­րա­նը, այ­նու­հե­տեւ հով­վա­կան ծա­ռա­յու­թյա­նը զու­գա­հեռ իր 
ուսում­նա­ռու­թյու­նը շա­րու­նա­կել Կա­նա­դա­յում, Շվեյ­ցա­րիա­յում եւ Միա­
ցյալ Նա­հանգ­նե­րում։ Եր­կա­րա­մյա հով­վա­կան ծա­ռա­յու­թյու­նից բա­ցի, 
Սրբա­զան Հայ­րը նաեւ իր նպաստն է բե­րել Կալ­կա­թա­յի Հա­յոց մար­դա­սի­
րա­կան ճե­մա­րա­նում՝ որ­պես տե­սուչ։ Տ. Օշա­կան եպիս­կո­պո­սը, իր ծա­ռա­

յու­թյան հա­մար ար­ժա­նա­նա­լով բարձր գնա­հա­տան­քի, ընտր­վել է Իրա­քի 
Հա­յոց թե­մի առաջ­նորդ։
Տ. Թեո­դո­րոս եպիս­կո­պոս Զա­քա­րյա­նը ավար­տել է Երեւա­նի Ճար­տա­

րա­գի­տա­կան հա­մալ­սա­րա­նը, այ­նու­հետ ավար­տել է Երու­սա­ղե­մի Հա­յոց 
Պատ­րիար­քու­թյան Ըն­ծա­յա­րա­նը եւ ձեռ­նադր­վել կու­սակ­րոն քա­հա­նա։ 
Եղել է Սրբոց Թարգ­ման­չաց վար­ժա­րա­նի տե­սու­չը, վար­դա­պե­տա­կան աս­
տի­ճան ստա­նա­լուց հե­տո ստանձ­նել Ժա­ռան­գա­վո­րաց վար­ժա­րա­նի եւ 
Ըն­ծա­յա­րա­նի տես­չի պաշ­տո­նը։ Վա­յե­լե­լով Սրբոց Հա­կո­բյանց միա­բա­նու­
թյան ան­դամ­նե­րի եւ հա­վա­տա­ցյալ­նե­րի վստա­հու­թյու­նը՝ ընտր­վել է Երու­
սա­ղե­մի Հա­յոց Պատ­րիար­քու­թյան տար­բեր հանձ­նախմ­բե­րում։ Ներ­կա­յիս 
Երու­սա­ղե­մի Հա­յոց Պատ­րիար­քու­թյան Տնօ­րեն ժո­ղո­վի ատե­նա­պետն է 
եւ Մար­տի­կյան թան­գա­րա­նի տե­սու­չը։ Երու­սա­ղե­մի Հա­յոց Պատ­րիար­քի 
օրհ­նու­թյամբ եւ Տնօ­րեն ժո­ղո­վի ընտ­րու­թյամբ առա­ջադր­վել է եպիս­կո­
պո­սու­թյան թեկ­նա­ծու։
Տ. Մես­րոպ եպիս­կո­պոս Պար­սա­մյա­նը ավար­տել է Սեւա­նի Վազ­գե­

նյան հո­գեւոր դպրա­նո­ցը, այ­նու­հե­տեւ սո­վո­րել է Սուրբ Էջ­միած­նի Գեւոր­
գյան հո­գեւոր ճե­մա­րա­նում եւ Ստրաս­բուր­գի Մարկ Բլոկ պե­տա­կան հա­
մալ­սա­րա­նում։ Իր ծա­ռա­յու­թյունն է բե­րել Մայր Աթո­ռում՝ որ­պես գա­վա­
զա­նա­կիր, փոխ­դի­վա­նա­պետ, Գեւոր­գյան հո­գեւոր ճե­մա­րա­նի տե­սուչ։ 
Հով­վա­կան առա­քե­լու­թյամբ պաշ­տո­նա­վա­րել է Բել­գիա­յի, Ֆրան­սիա­յի, 
Շվեյ­ցա­րիա­յի եւ Միա­ցյալ Նա­հանգ­նե­րի հայ հա­մայնք­նե­րում։ Ար­ժա­նա­
նա­լով թե­մի հա­վա­տա­ցե­լոց սի­րուն եւ գնա­հա­տան­քին՝ ընտր­վել է ԱՄՆ 
Հա­յոց Արեւե­լյան թե­մի առաջ­նորդ։
Տ. Կո­րյուն եպիս­կո­պոս Բաղ­դա­սա­րյա­նը ուսա­նել է Երու­սա­ղե­մի Հա­

յոց Պատ­րիար­քու­թյան Ժա­ռան­գա­վո­րաց վար­ժա­րա­նում եւ Ըն­ծա­յա­րա­
նում, ձեռ­նադր­վել կու­սակ­րոն քա­հա­նա։ Ուսու­մը շա­րու­նա­կել է Երու­
սա­ղե­մի Եբ­րա­յա­կան հա­մալ­սա­րա­նում, հե­տա­գա տա­րի­նե­րին ավար­տել 
նաեւ մա­գիստ­րա­տու­րա­յի Կրթու­թյան կա­ռա­վա­րում եւ Մի­ջազ­գա­յին հա­
րա­բե­րու­թյուն­ներ բա­ժին­նե­րը։ Դա­սա­վան­դել է Երու­սա­ղե­մի Հա­յոց Պատ­
րիար­քու­թյան Ըն­ծա­յա­րա­նում, ստանձ­նել պա­տաս­խա­նա­տու տար­բեր 
պաշ­տոն­ներ՝ Սրբոց Հա­կո­բյանց տպա­րա­նի տե­սուչ, Դի­վա­նա­պետ, Մի­ջե­
կե­ղե­ցա­կան հա­րա­բե­րու­թյուն­նե­րի վա­րիչ։ Ներ­կա­յիս Տ. Կո­րյուն եպիս­կո­
պո­սը Պատ­րիար­քու­թյան Կալ­վա­ծոց տե­սուչն է։ Երու­սա­ղե­մի Հա­յոց Պատ­
րիար­քի օրհ­նու­թյամբ եւ Տնօ­րեն ժո­ղո­վի ընտ­րու­թյամբ առա­ջադր­վել է 
եպիս­կո­պո­սու­թյան թեկ­նա­ծու։

Տ. Կի­րա­կոս եպիս­կո­պոս Դավ­թյա­նը սո­վո­րել է Գեւոր­գյան հո­գեւոր 
ճե­մա­րա­նում, որն ավար­տե­լուց հե­տո ծա­ռա­յել է Մայր Աթո­ռի «Գա­րե­գին 
Ա.» աստ­վա­ծա­բա­նա­կան-հա­յա­գի­տա­կան կենտ­րո­նում։ Այ­նու­հետ ծա­ռա­
յու­թյան է կոչ­վել Վի­րա­հա­յոց թե­մում՝ որ­պես Բա­թու­մի քա­ղա­քի Սուրբ 
Փրկիչ եկե­ղե­ցու հո­գեւոր հո­վիվ, ապա Ավստ­րա­լիա­յի եւ Նոր Զե­լան­դիա­յի 
Հա­յոց թե­մում՝ որ­պես Մել­բուռ­նի Սուրբ Աստ­վա­ծա­ծին եկե­ղե­ցու հո­գեւոր 
հո­վիվ։ Ստանձ­նել է փո­խա­ռաջ­նոր­դի պար­տա­կա­նու­թյուն­նե­րը Ռու­սաս­
տա­նի եւ Նոր Նա­խի­ջեւա­նի հա­յոց թե­մում, Առաջ­նոր­դա­կան տե­ղա­պա­հի 
պաշ­տո­նը՝ Գե­ղար­քու­նի­քի թե­մում։ Ծա­ռա­յել է Վի­րա­հա­յոց թե­մում որ­պես 
առաջ­նոր­դա­կան տե­ղա­պահ, ապա ստանձ­նել Վի­րա­հա­յոց թե­մի առաջ­
նոր­դի պաշ­տո­նը։
Բա­րե­պա՛շտ հա­վա­տա­վոր զա­վակ­ներ Մեր, Սրբա­լույս մյու­ռո­նով նո­

րա­օծ մեր Սրբա­զան Հայ­րե­րը Աստ­ծու Սուրբ Խո­րա­նի առ­ջեւ հայ­ցե­ցին, 
որ Փրկիչ մեր Տե­րը զո­րաց­նի իրենց տե­րու­նա­պատ­վեր առա­քե­լու­թյան 
մեջ, եւ ուխ­տե­ցին հա­վա­տար­մո­րեն ու բո­լո­րան­վեր ջան­քե­րով իրենց 
նվի­րյալ ծա­ռա­յու­թյու­նը բե­րել Աստ­ծուն, Եկե­ղե­ցուն ու ազ­գին՝ աստ­վա­
ծա­հա­ճո գոր­ծե­րով բա­րե­զար­դե­լու ազ­գա­յին-եկե­ղե­ցա­կան մեր ան­դաս­
տա­նը: Սի­րե­լի՛ Սրբա­զան­ներ, Մեր մաղ­թանքն ու աղոթքն է, որ­պես­զի 
ամ­րա­նաք Սուրբ Հո­գու առա­տա­բուխ շնորհ­նե­րով, մեր երա­նե­լի Սուրբ 
Հայ­րե­րի նմա­նո­ղու­թյամբ պատ­րաստ լի­նեք վերց­նե­լու ձեր խա­չը եւ հե­
տեւե­լու մեր Տի­րո­ջը՝ միշտ հի­շե­լով ավե­տա­րա­նա­կան խոս­քը. «Ում շատ է 
վստահ­ված, նրա­նից ավե­լի շատ կպա­հան­ջեն» (Ղուկ. ԺԲ. 48)։ Մեր հոր­
դորն ու պատ­գամն է, որ հաս­տա­տուն պա­հեք ձեր ուխ­տը, ծա­ռա­յեք եւ 
գոր­ծեք մեր Տի­րոջ եւ Փրկչի՝ Հի­սուս Քրիս­տո­սի օրի­նա­կով, որ­պես­զի ձեր 
սպա­սա­վո­րու­թյամբ Քրիս­տո­սի սե­րը զո­րա­նա հա­յոց կյան­քում, եւ միա­
սիրտ ու միա­կամ լի­նի մեր ժո­ղո­վուր­դը։ Մեր նախ­նյաց պես ար­թուն պա­
հա­պա­նը եղեք հո­գեւոր եւ ազ­գա­յին մեր ար­ժեք­նե­րի ու սրբու­թյուն­նե­րի, 
առաջ­նոր­դեք մեր ժո­ղովր­դին աստ­վա­ծա­պատ­վեր շա­վիղ­նե­րով, հայ­րե­
նի­քի լու­սա­վոր ու ապա­հով գա­լի­քը կեր­տե­լու տես­լա­կա­նով։ Հայ­րե­նյաց 
հա­մար այս բարդ շրջա­նում, երբ մեր ժո­ղո­վուր­դը եւ պե­տու­թյու­նը ծանր 
փոր­ձու­թյուն­նե­րի մի­ջով են անց­նում, շա­րու­նա­կեք ձեր բա­րի ջան­քե­րը՝ 
մեր ժո­ղովր­դի զա­վակ­նե­րին քա­ջա­լե­րե­լու եւ գո­տեպն­դե­լու, ազ­գի կա­րո­
ղու­թյուն­ներն ու հնա­րա­վո­րու­թյուն­նե­րը նպա­տա­կաուղ­ղե­լու հայ­րե­նի­քի 
հիմ­նախն­դիր­նե­րի հաղ­թա­հար­մա­նը, սփո­փե­լու եւ ըստ ամե­նայ­նի սա­տա­
րե­լու բռնա­գաղ­թյալ ար­ցախ­ցի մեր քույ­րե­րին ու եղ­բայր­նե­րին։ Այս­պի­սի 

հանձ­նա­ռու­թյուն­նե­րի ու ծա­ռա­յա­սի­րու­թյան մեջ պի­տի դրսեւոր­վեն առ 
Քրիս­տոս մեր հա­վա­տը եւ հայ­րե­նա­սի­րու­թյու­նը։
Աղոթ­քով առ Աստ­ված՝ Տի­րոջ մշտա­կան աջակ­ցու­թյու­նը, կո­րով ու 

հա­րա­տեւ հա­ջո­ղու­թյուն­ներ ենք մաղ­թում ձեզ։ Հայ­ցում ենք, որ ձեր ծա­
ռա­յու­թյան ճա­նա­պար­հը զար­դա­րեք բա­րի իրա­գոր­ծում­նե­րով՝ ի փառս 
Աստ­ծո, ի սեր ազ­գի եւ մեր Սուրբ Եկե­ղե­ցու։ Թող Տե­րը միշտ ան­սա­սան 
պա­հի մեր Սուրբ Եկե­ղե­ցին եւ Իր Սուրբ Աջի ամե­նախ­նամ հո­վա­նու ներ­
քո խա­ղա­ղու­թյուն ու բա­րօ­րու­թյուն պար­գեւի մեր հայ­րե­նի­քին եւ հա­
մայն աշ­խար­հաս­փյուռ մեր ժո­ղովր­դին։
Տի­րոջ շնոր­հը, սե­րը եւ ողոր­մու­թյու­նը թող լի­նեն մեզ հետ եւ ամեն­քի 

այ­սօր եւ միշտ. ամեն։



Տ. ՕՇԱԿԱՆ ԵՊԻՍԿՈՊՈՍ ԳԻՒԼԳԻՒԼԵԱՆ
Իրաքի Հայոց թեմի առաջնորդ

Տ. Օշա­կան եպիս­կո­պոս Գիւլ­գիւ­
լեան  (աւա­զա­նի անու­նը Գեւորգ) 
ծնուել  է  1960  թ. յու­նի­սի 18-ին 
Բէյ­րու­թում:
1971—1977 թթ. սո­վո­րել է Բէյ­րու­

թի Վա­հան Թէ­քէ­եա­նի անուան 
վար­ժա­րա­նում:
1977—1979 թթ. ուսա­նել է Մե­ծի 

Տանն Կի­լի­կիոյ Կա­թո­ղի­կո­սու­թեան 
Դպրե­վան­քում:
1979—1986  թթ.  ուսա­նել  է Էջ­

միած­նի Գեւոր­գեան հո­գեւոր 
ճե­մա­րա­նում:
1986—1987 թթ. եր­ջան­կա­յի­շա­տակ 

Վազ­գէն Ա. Կա­թո­ղի­կո­սի օրօք եղել է 
կա­թո­ղի­կո­սու­թեան քար­տու­ղար:

1987 թ. փետ­րուա­րի 22-ին, Մայր Աթոռ Սուրբ Էջ­միած­նում, ձե­ռամբ 
Տ. Վազ­գէն ար­քե­պիս­կո­պոս Քե­շի­շեա­նի ձեռ­նադ­րուել է կու­սակ­րօն քա­
հա­նայ՝ վե­րա­կո­չուե­լով Տ. Օշա­կան աբե­ղայ:
1987—1988 թթ. ծա­ռա­յել է Կա­նա­դա­յի Բրի­տա­նա­կան Կօ­լում­բիա նա­

հան­գի Վան­կու­վըր քա­ղա­քում, որ­պէս հո­գեւոր հո­վիւ:
1988 թ. պաշտ­պա­նել է «Աղ­թա­մա­րի կա­թո­ղի­կո­սու­թիւ­նը» վեր­տա­

ռու­թեամբ վար­դա­պե­տա­կան թեզ եւ Օշա­կա­նի Ս. Մես­րոպ Մաշ­տոց եկե­
ղե­ցում Տ. Ներ­սէս ար­քե­պիս­կո­պոս Պո­զա­պա­լեա­նից ստա­ցել մաս­նա­ւոր 
վար­դա­պե­տու­թեան աս­տի­ճան:
1989—1990 թթ. ուսու­մը շա­րու­նա­կել է Շուէյ­ցա­րիա­յի Ժնեւ քա­ղա­քի 

եւ Նիւ Եօր­քի Կո­լում­բիայ հա­մալ­սա­րա­նում:

ՊԱՇՏՕՆԱԿԱՆՔ



2023 Ժ.	 ԷՋՄԻԱԾԻՆ	 15

1990—1993 թթ. ծա­ռա­յել է ԱՄՆ Վիր­ջի­նիայ նա­հան­գի Ռիչ­մօնդ քա­
ղա­քի Սուրբ Յա­կոբ եկե­ղե­ցում՝ իբ­րեւ հո­գեւոր հո­վիւ, ապա ուսու­մը շա­
րու­նա­կել Ռիչ­մօն­դի Աս­տուա­ծա­բա­նա­կան ճե­մա­րա­նում եւ Վիր­ջի­նիա­
յի հա­մալ­սա­րա­նում:
1993 թ. նշա­նա­կուել է Նիւ Եօր­քի Սուրբ Վար­դան եկե­ղե­ցում՝ որ­

պէս լու­սա­րա­րա­պետ:
1994  թ.  եղել  է Ֆլօ­րի­դա­յի Մա­յա­մի քա­ղա­քի Սուրբ Յով­հան­նէս 

Մկրտիչ եկե­ղե­ցու հո­գեւոր հո­վիւ:
Մա­յա­միում ծա­ռա­յու­թեան ըն­թաց­քում ձեռ­նա­մուխ է եղել գոր­ծող 

վար­ձա­կա­լած շէն­քի փո­խա­րէն Հա­րա­ւա­յին Ֆլո­րի­դա­յիում նոր եկե­ղե­ցու 
կա­ռուց­ման աշ­խա­տան­քին, որի ար­դիւն­քում 1995 թ. կա­ռու­ցուել է Ֆլո­
րի­դա­յի Սուրբ Մա­րիամ եկե­ղե­ցին:
1997 թ. եղել է Մա­սա­չու­սէթս նա­հան­գի Չելմս­ֆորդ քա­ղա­քի Սբց. 

Վար­դա­նանց եկե­ղե­ցու հո­գեւոր հո­վի­ւը:
2001 թ. գա­րե­գին Բ. Ամե­նայն Հա­յոց Հայ­րա­պե­տի տնօ­րի­նու­թեամբ ընտ­

րուել է Մայր Աթոռ Սուրբ Էջ­միա­ծի­նի 1700-ամեա­կի յանձ­նախմ­բի ան­դամ:
2002 թ. օժան­դա­կել է Միա­ցեալ Նա­հանգ­նե­րի Արեւե­լեան թե­մի Նիւ 

Եօր­քի զար­գաց­ման գրա­սե­նեա­կին, եւ իբ­րեւ այ­ցե­լու հո­վիւ՝ ծա­ռա­յել թե­
մի եկե­ղե­ցի­նե­րում:
2003 թ. Ին­դիա­նայ նա­հան­գի «Եր­րոր­դու­թիւն» աս­տուա­ծա­բա­նու­

թեան ճե­մա­րա­նում ստա­ցել է Աս­տուա­ծա­բա­նու­թեան մա­գիստ­րո­սի կո­
չում եւ կրօ­նա­կան ուսուց­ման իրա­ւուն­քի վկա­յա­կան:
2003—2009  թթ.  նշա­նա­կուել  է Հնդկաս­տա­նի Կալ­կա­թա քա­ղա­քի 

Սուրբ Նա­զա­րէթ եկե­ղե­ցու հո­վիւ, իսկ 2005-ին Հնդկաս­տա­նի հայ­կա­կան 
բո­լոր եկե­ղե­ցի­նե­րի հո­վու­ու­թեան՝ հա­մա­տե­ղու­թեամբ ստանձ­նել Հայ­
կա­կան մար­դա­սի­րա­կան ճե­մա­րա­նի կա­ռա­վա­րի­չի պար­տա­կա­նու­թիւ­նը: 
Պաշ­տօ­նա­վար­ման ըն­թաց­քում հիմ­նո­վին վե­րա­նո­րո­գել է Պան­կա­լի նա­
հան­գի բո­լոր հայ­կա­կան եկե­ղե­ցի­նե­րը, Հա­յոց մար­դա­սի­րա­կան ճե­մա­
րա­նի եւ Դա­ւի­թեան աղ­ջիկ­նե­րի դպրո­ցի շէն­քե­րը: 
2009—2022 թթ. նշա­նա­կուել է ԱՄՆ Փեն­սիլ­վէ­նիա նա­հան­գի Սուրբ 

Սա­հակ եւ Սուրբ Մես­րոպ եկե­ղե­ցու հո­վիւ:
2022 թ. մա­յի­սի 13-ին ընտ­րուել է Իրա­քի Հա­յոց թե­մի առաջ­նորդ:
2023  թ.  հոկ­տեմ­բե­րի 8-ին, Մայր Աթոռ Սուրբ Էջ­միած­նում, ձե­

ռամբ Ն. Ս. Օ. Տ. Տ. Գա­րե­գին Բ. Ամե­նայն Հա­յոց Կա­թո­ղի­կո­սի ձեռ­նադ­
րուել է եպիս­կո­պոս:

Տ. ԹԷՈԴՈՐՈՍ ԵՊԻՍԿՈՊՈՍ ԶԱՔԱՐԵԱՆ

Տ. Թէ­ո­դո­րոս եպիս­կո­պոս Զա­
քա­­րեա­նը  (աւա­զա­նի անու­նը Նո­
րայր), ծնուել է 1969-ի դեկ­տեմ­բե­րի 
14-ին, Երեւա­նում: 
1976—1987  թթ.  սկզբնա­կան 

կրթու­թիւնն ստա­ցել է Երեւա­նի թիւ 
11 միջ­նա­կարգ դպրո­ցում:
1987-ին ըն­դու­նուել է Երեւա­նի 

Ճար­տա­րա­գի­տա­կան հա­մալ­սա­րա­
նի ռա­դի­օ­տեխ­նի­կա­յի բա­ժին: Նոյն 
տա­րում զօ­րա­կո­չուել է զի­նու­ո­րա­
կան ծա­ռա­յու­թեան: 1990-ից շա­րու­
նա­կել է կրթու­թիւ­նը: 
1992 թ.-ին ըն­դու­նուել է Երու­

սա­ղէ­մի Հա­յոց Պատ­րիար­քու­
թեան Ըն­ծա­յա­րան:

1993 թ.    օգոս­տո­սի 14-ին ձե­ռամբ եր­ջան­կա­յի­շա­տակ Տ. Թոր­գոմ 
Պատ­րիարք Մա­նու­կեա­նի ձեռ­նադ­րուել է սար­կա­ւագ:
1995-ին  աւար­տել  է   Ըն­ծա­յա­րա­նի քա­ռա­մեայ կրթու­թիւ­նը եւ 

ձեռ­նադ­րուել կու­սակ­րօն եկե­ղե­ցա­կան՝ վե­րա­կո­չուե­լով Տ.  Թէ­ո­դո­
րոս Աբե­ղայ:
1996—2006 թթ. եղել է Սբց. Թարգ­ման­չաց երկ­րոր­դա­կան վար­ժա­րա­

նի տե­սուչ:
2005 թ. յու­նի­սի 24-ին ի ձե­ռաց Տ. Թոր­գոմ Պատ­րիարք Մա­նու­կեա­

նի ստա­ցել է վար­դա­պե­տա­կան չորս աս­տի­ճան­ներ եւ լան­ջա­խաչ կրե­
լու իրա­ւունք:
2006—2017 թթ. ապա 2020—2023 թթ. եղել է Ժա­ռան­գա­ւո­րաց վար­

ժա­րա­նի եւ Ըն­ծա­յա­րա­նի տե­սուչ:
2018-ից մինչ օրս Մար­տի­կեան թան­գա­րա­նի տե­սուչն է:

2020 թ. սեպ­տեմ­բե­րի 26-ին ստա­ցել է ծայ­րա­գոյն վար­դա­պե­տու­
թեան աս­տի­ճան, ձե­ռամբ՝ Տ. Նուր­հան Պատ­րիարք Մա­նու­կեա­նի:
2023  թ.  հոկ­տեմ­բե­րի 8-ին, Մայր Աթոռ Սուրբ Էջ­միած­նում, ձե­

ռամբ Ն. Ս. Օ. Տ. Տ. Գա­րե­գին Բ. Ամե­նայն Հա­յոց Կա­թո­ղի­կո­սի՝ ձեռ­նադ­
րուել է եպիս­կո­պոս:
Միա­բա­նա­կան ընդ­հա­նուր ժո­ղո­վում տար­բեր տա­րի­նե­րի ընտ­

րուել է նոյն ժո­ղո­վի ատե­նա­պետ, ինչ­պէս նաեւ Ս. Աթո­ռի Տնօ­րէն ժո­ղո­
վի ան­դամ: Հան­դի­սա­նում է նաեւ Գան­ձա­տան յանձ­նախմ­բի ան­դամ:

Տ. ՄԵՍՐՈՊ ԵՊԻՍԿՈՊՈՍ ՊԱՐՍԱՄԵԱՆ
ԱՄՆ Արեւելեան Հայոց թեմի առաջնորդ

Տ.  Մես­րոպ եպիս­կո­պոս Պար­
սա­մեա­նը  (աւա­զա­նի անու ­
նը Արամ), ծնուել  է Երեւա­նում, 
1981 թ. մա­յի­սի 15-ին: 
1997—2002 թթ. սո­վո­րել է Սեւա­

նի Վազ­գէ­նեան դպրա­նո­ցում: 
2001  թ.  դեկ­տեմ­բե­րի 25-ին 

ձեռ­նադ­րուել  է սար­կա­ւագ՝ ձե­
ռամբ Տ. Մի­քա­յէլ ար­քե­պիս­կո­պոս 
Աջա­պա­հեա­նի: 
2003 թ.աւար­տել է Գեւոր­գեան 

Հո­գեւոր ճե­մա­րա­նը՝ ստա­նա­լով աս­
տուա­ծա­բա­նու­թեան բա­կա­լաւ­րի 
աս­տի­ճան: 
2003  թ.  օգոս­տո­սի 31-ին, ձե­

ռամբ Տ.  Շա­հան ար­քե­պիս­կո­պոս 
Սվա­ջիեա­նի, ձեռ­նադ­րուել է կու­սակ­րօն քա­հա­նայ: 
2004  թ.  եղել  է Գա­րե­գին Բ.  Ամե­նայն Հա­յոց Կա­թո­ղի­կո­սի 

գա­ւա­զա­նա­կի­րը: 
2004—2007 թթ. ուսա­նել է Ֆրան­սիա­յի Ստրաս­բուր­գի հա­մալ­սա­րա­

նում՝ ստա­նա­լով աս­տուա­ծա­բա­նու­թեան եւ կրօ­նա­կան գի­տու­թիւն­նե­րի 
մա­գիստ­րո­սի աս­տի­ճան: 
2005 թ. սո­վո­րել է Դուբ­լի­նի (Իռ­լան­դիա) Մի­ջազ­գա­յին ուսում­նա­

կան կենտ­րո­նում:
2007—2011 թթ. Գեւոր­գեան հո­գեւոր ճե­մա­րա­նում դա­սա­ւան­դել է 

Քրիս­տո­նէա­կան բա­րո­յա­գի­տու­թիւն առար­կան: Միա­ժա­մա­նակ եղել է 
Մայր Աթոռ Սուրբ Էջ­միած­նի փոխ­դի­ւա­նա­պետ: Այս շրջա­նում եր­կու 
հո­վուա­կան կա­ցու­թիւն է ունե­ցել Բրիւ­սէ­լում (Բել­գիա) եւ Նից­ցա­յում 
(Ֆրան­սիայ):

2011 թ. պաշտ­պա­նել է վար­դա­պե­տա­կան թեզ՝ «Լի­նել Աս­տուած». 
Մար­դու աս­տուա­ծաց­ման եռաս­տի­ճան ճա­նա­պարհն ըստ Սուրբ Ներ­սէս 
Շնոր­հա­լու վար­դա­պե­տու­թեան» եւ Օշա­կա­նի Սուրբ Մես­րոպ Մաշ­տոց 
եկե­ղե­ցում, ձե­ռամբ Տ. Անու­շա­ւան եպիս­կո­պոս Ժամ­կո­չեա­նի, ստա­ցել 
մաս­նա­ւոր վար­դա­պե­տա­կան աս­տի­ճան: 
Այ­նու­հե­տեւ շա­րու­նա­կել է ծա­ռա­յու­թիւ­նը Շուէյ­ցա­րիա­յի Հա­յոց թե­

մում, որ­պէս առաջ­նոր­դա­կան տե­ղա­պահ:
2012—2013 թթ. եղել է Ֆրան­սիա­յի Հա­յոց թե­մի առաջ­նոր­դա­կան փո­

խա­նորդ, իսկ յա­ջորդ տա­րի ծա­ռա­յու­թեան է ան­ցել Փա­րի­զում՝ որ­պէս 
Ֆրան­սիա­յի հա­յոց թե­մի առաջ­նոր­դա­կան տե­ղա­պահ:
2007—2014 թթ. եղել է Եւրո­պա­կան եկե­ղե­ցի­նե­րի խորհր­դա­ժո­ղո­վի 

«Եկե­ղե­ցի եւ հա­սա­րա­կու­թիւն» յանձ­նա­ժո­ղո­վի ան­դամ:
2015—2017 թթ. ԱՄՆ-ում ստանձ­նել է ԻԼԻ-ի Բել­վիլ քա­ղա­քի Սուրբ 

Շո­ղա­կաթ եկե­ղե­ցու հո­վու­ու­թիւ­նը:
2017 թ. պաշ­տօ­նա­վա­րել է Նիւ Եօր­քի թե­մա­կան կենտ­րո­նում՝ որ­պէս 

նա­խա­րա­րու­թիւն­նե­րի տնօ­րէն:
2018 թ. նշա­նա­կուել է Սուրբ Վար­դան Հա­յոց եկե­ղե­ցու առաջ­նոր­դա­

կան փո­խա­նորդ:
2020 թ. աշ­նա­նը, Գա­րե­գին Երկ­րորդ Ծայ­րա­գոյն Պատ­րիարք եւ Ամե­

նայն Հա­յոց Կա­թո­ղի­կո­սի տնօ­րի­նու­թեամբ, նշա­նա­կուել է  Գեւոր­գեան 
հո­գեւոր ճե­մա­րա­նի տե­սուչ:
2021 թ. ծա­ռա­յու­թեան է կո­չուել ԱՄՆ Արեւե­լեան Հա­յոց թե­մում որ­

պէս նա­խա­րա­րու­թիւն­նե­րի տնօ­րէն:
2022 թ. մա­յի­սի 6-ին, Նիւ Եօր­քում, 120-րդ թե­մա­կան ժո­ղո­վի ժա­մա­

նակ ընտ­րուել է ԱՄՆ Արեւե­լեան Հա­յոց թե­մի առաջ­նորդ: 
2022 թ. մա­յի­սի 17-ին Գա­րե­գին Բ. Ծայ­րա­գոյն Պատ­րիարք եւ Ամե­

նայն Հա­յոց Կա­թո­ղի­կո­սի հաս­տա­տու­մից յե­տոյ Մես­րոպ վար­դա­պետ 
Պար­սա­մեա­նը ստանձ­նել է 13-րդ թե­մա­կալ առաջ­նոր­դի պաշ­տօ­նը:
2023  թ.  ամե­նայն Հա­յոց Կա­թո­ղի­կո­սի տնօ­րի­նու­թեամբ նշա­նա­

կուել է Գե­րա­գոյն Հո­գեւոր Խորհր­դի ան­դամ: 
2023  թ.  հոկ­տեմ­բե­րի 8-ին, Մայր Աթոռ Սուրբ Էջ­միած­նում, ձե­

ռամբ Ն. Ս. Օ. Տ. Տ. Գա­րե­գին Բ. Ամե­նայն Հա­յոց Կա­թո­ղի­կո­սի՝ ձեռ­նադ­
րուել է եպիս­կո­պոս:
Հե­ղի­նակ  է մի շարք Ուսում­նա­սի­րու­թիւն­նե­րի եւ հրա­տա­րա­կու­

թիւննե­րի՝

«Առ եւ Ի նախդիրների իմաստային առումներն ըստ Եղիշէի «վասն 
Վարդանայ եւ Հայոց Պատերազմին» մատեանի», Մայր Աթոռ Սուրբ Էջմիա­
ծին, 2003,

«Յանուն Մշակոյթի Աստուածաբանութեան. Հաւատքի լոյսը եւ Յայտ­
նութեան կերպարը Հանս Ուրս վօն Բալթազարի «Փառքը եւ Խաչը» շարքում», 
Ստրասբուրգ, 2007,

«Լինել Աստուած. Մարդու աստուածացման եռաստիճան ճանապարհն 
ըստ Սուրբ Ներսէս Շնորհալու վարդապետութեան», (Վարդապետական 
Աւարտաճառ, 2011). հրատ. Մայր Աթոռ Սուրբ Էջմիածին, 2015, Բ. հրատ., 
Մայր Աթոռ Սուրբ Էջմիածին, 2023

«Լոյս եւ յոյս. Հոգեւոր խորհրդածութիւններ», Երեւան, 2021

Տ. ԿՈՐԻՒՆ ԵՊԻՍԿՈՊՈՍ ԲԱՂԴԱՍԱՐԵԱՆ

Տ. Կո­րիւն եպիս­կո­պոս Բաղ­դա­
սա­րեա­նը (աւա­զա­նի անու­նը Յով­
նան),  ծնուել է  1980 թ. յու­նի­սի 26-
ին, Աշ­տա­րա­կի շրջա­նի Սա­սու­նիկ 
գիւ­ղում: 
Նախ­նա­կան  կրթու ­թիւնն 

ստա­ցել  է գիւ­ղի Գեւորգ Չաու­շի 
անուան միջ­նա­կարգ դպրո­ցում եւ 
Աշ­տա­րա­կի Մխի­թար Սե­բաս­տա­ցու 
անուան գիմ­նա­զիա­յում:
1995-ին ըն­դու­նուել է Երու­սա­

ղէ­մի Հա­յոց Պատ­րիար­քու­թեան 
Ժա­ռան­գա­ւո­րաց վար­ժա­րան, 
ապա Ըն­ծա­յա­րան:
2000-ի օգոս­տո­սի 4-ին ձեռ­նադ­

րուել է սար­կա­ւագ:
2003-ի սեպ­տեմ­բե­րի 28-ին ձեռ­նադ­րուել է կու­սակ­րօն քա­հա­նայ՝ ձե­

ռամբ եր­ջան­կա­յի­շա­տակ Տ. Թոր­գոմ Պատ­րիարք Մա­նու­կեա­նի:
2004—2009 թթ. սո­վո­րել է Երու­սա­ղէ­մի Եբ­րա­յա­կան հա­մալ­սա­րա­

նում՝ Ման­կա­վար­ժու­թեան, սո­ցիո­լօ­գիա­յի եւ հա­սա­րա­կա­կան մար­դա­
բա­նու­թեան բա­ժին­նե­րում:
2005-ին եղել է Տ. Թոր­գոմ Պատ­րիարք Մա­նու­կեա­նի քար­տու­ղա­րը:
2008—2023 թթ.  ըն­ծա­յա­րա­նում դա­սա­ւան­դել  է Սո­ցիո­լօ­գիա, Հայ 

Եկե­ղե­ցու եւ Երու­սա­ղէ­մի պատ­մու­թիւն առար­կա­նե­րը:
2009-ին եղել է Սրբոց Յա­կո­բեանց տպա­րա­նի տե­սուչ:
2010-ի մա­յի­սի 22-ին, ի ձե­ռաց օրուայ լու­սա­րա­րա­պետ Տ. Նուր­

հան Արք. Մա­նու­կեա­նի՝ ստա­ցել  է վար­դա­պե­տա­կան մաս­նա­ւոր 
չորս աս­տի­ճան­ներ:

2010—2013 թթ. ուսա­նել եւ գե­րա­զան­ցու­թեամբ աւար­տել է Երու­
սա­ղէ­մի Եբ­րա­յա­կան հա­մալ­սա­րա­նի Կրթու­թեան կա­ռա­վա­րում բաժ­
նի մա­գիստ­րա­տու­րան:
2012-ին եղել է Կա­լուա­ծոց գրա­սե­նեա­կի փոխ­տե­սուչ:
2013—2015 թթ. տա­րի­նե­րին ուսա­նել եւ գե­րա­զան­ցու­թեամբ աւար­

տել է Երու­սա­ղէ­մի Եբ­րա­յա­կան հա­մալ­սա­րա­նի Մի­ջազ­գա­յին յա­րա­բե­
րու­թիւն­ներ բաժ­նի մա­գիստ­րա­տու­րան:
2014 թ.-ից մին­չեւ օրս Միա­բա­նա­կան ընդ­հա­նուր ժո­ղո­վում մի քա­նի 

ան­գամ ընտ­րուել է Տնօ­րէն ժո­ղո­վի ան­դամ:
2014-ին  ստա­ցել է Ֆրան­սիա­յի Արա­րատ Գի­տու­թիւն­նե­րի Մի­ջազ­

գա­յին Ակա­դե­միա­յի պա­տուա­ւոր ան­դա­մի կո­չում:
2015-ին տնօ­րէն ժո­ղո­վում նշա­նա­կուել է Սուրբ Տե­ղեաց քար­տու­ղար:
2016—2023 թթ. եղել է Սուրբ Աթո­ռի Դի­ւա­նա­պետ եւ Մի­ջե­կե­ղե­ցա­

կան յա­րա­բե­րու­թիւն­նե­րի վա­րիչ:
2018-ին նշա­նա­կուել է Եկե­ղե­ցի­նե­րի հա­մաշ­խար­հա­յին խոր­հուր­դում 

Երու­սա­ղէ­մի Հա­յոց պատ­րիար­քու­թեան ներ­կա­յա­ցու­ցիչ:
2019-ին նշա­նա­կուել է Պա­ղես­տի­նի աս­տուա­ծաշն­չա­յին ըն­կե­րու­թիւ­

նում Երու­սա­ղէ­մի Հա­յոց պատ­րիար­քու­թեան ներ­կա­յա­ցու­ցիչ:
2023  թ.  յու­նուա­րի 13-ին նշա­նա­կուել  է Սուրբ Աթո­ռի Կա­լուա­

ծոց տե­սուչ:
2023 թ. մար­տի 24-ին ստա­ցել է Ծայ­րա­գոյն Վար­դա­պե­տու­թեան 10 

աս­տի­ճան­ներ, ձե­ռամբ՝ Տ. Նուր­հան Պատ­րիարք Մա­նու­կեա­նի:
2023  թ.  հոկ­տեմ­բե­րի 8-ին, Մայր Աթոռ Սուրբ Էջ­միած­նում, ձե­

ռամբ Ն. Ս. Օ. Տ. Տ. Գա­րե­գին Բ. Ամե­նայն Հա­յոց Կա­թո­ղի­կո­սի՝ ձեռ­նադ­
րուել է եպիս­կո­պոս:
Հե­ղի­նակ է երեք գրքի:

Տ. ԿԻՐԱԿՈՍ ԵՊԻՍԿՈՊՈՍ ԴԱՒԹԵԱՆ
Վիրահայոց թեմի առաջնորդ

Տէր Կի­րա­կոս եպիս­կո­պոս Դաւ­
թեա­նը  (աւա­զա­նի անու­նը՝ Գեւորգ) 
ծնուել է 1982 թ. մա­յի­սի 20-ին Թբի­լի­
սիում (Վրաս­տան):
1988—1999 թթ. սո­վո­րել եւ աւար­

տել  է Թբի­լի­սիի թիւ 104 միջ­նա­
կարգ դպրո­ցը:
1999—2005 թթ.սո­վո­րել եւ աւար­

տել  է Մայր Աթոռ Սուրբ Էջ­միած­նի 
Գեւոր­գեան հո­գեւոր ճե­մա­րա­նը:
2005 թ.  դեկ­տեմ­բե­րի 26-ին, ձե­

ռամբ Գերշ. Տ. Ներ­սէս ար­քե­պիս­կո­
պոս Պո­զա­պա­լեա­նի՝ ձեռ­նադ­րուել է 
սար­կա­ւագ, եւ ծա­ռա­յու­թեան  է կո­
չուել Մայր Աթոռ Սուրբ Էջ­միած­
նի Գա­րե­գին Ա աս­տուա­ծաբ­նա­կան 

կենտ­րո­նում՝ որ­պէս գոր­ծա­վար-քար­տու­ղար:
2006 թ. յու­նուա­րի 11-ին պաշտ­պա­նել է աւար­տա­ճառ «դրուագ­ներ 

6—7-րդ դա­րե­րի հայ-վրա­ցա­կան եկե­ղե­ցա­կան փո­խյա­րա­բե­րու­թիւն­նե­րի 
պատ­մու­թիւ­նի­ցէ թե­մա­յով:
2006 թ. փետ­րուա­րի 5-ին, ձե­ռամբ Տ. Եզ­նիկ ար­քե­պիս­կո­պոս Պետ­

րո­սեա­նի, ձեռ­նադ­րուել է կու­սակ­րօն քա­հա­նայ՝ վե­րա­կո­չուե­լով Կի­րա­
կոս աբե­ղայ:
2006 թ. մար­տի 23-ին Ն. Ս. Օ. Տ. Տ. Գա­րե­գին Բ Ամե­նայն Հա­յոց Կա­թո­

ղի­կո­սի տնօ­րի­նու­թեամբ ծա­ռա­յու­թեան է կո­չուել Վի­րա­հա­յոց թե­մում:
2006 թ. ապ­րի­լի 1-ին Վի­րա­հա­յոց թե­մի առաջ­նորդ Տ. Վազ­գէն եպս. 

Միր­զա­խա­նեա­նի հրա­մա­նագ­րով նշա­նա­կուել է Բա­թու­միի Սուրբ Փրկիչ 
եկե­ղե­ցու եւ Աջա­րիա­յի հա­յու­թեան հո­գեւոր հո­վիւ:

2008—2012 թթ. սպա­սա­ւո­րել է Աւստ­րա­լիա­յի եւ Նոր Զե­լան­դիա­յի 
հա­յոց թե­մում՝ որ­պէս Մել­բուռ­նի Սուրբ Աս­տուա­ծա­ծին եկե­ղե­ցու հո­
գեւոր հո­վիւ:
2013—2015 թթ. որ­պէս փո­խա­ռաջ­նորդ ծա­ռա­յել է Ռու­սաս­տա­նի եւ 

Նոր Նա­խի­ջեւա­նի հա­յոց թե­մում:
2015—2019 թթ. ծա­ռա­յել է Գե­ղար­քու­նի­քի թե­մում՝ իբ­րեւ առաջ­նոր­

դա­կան տե­ղա­պահ: 
2015 թ. Ն. Ս. Օ. Տ. Տ. Գա­րե­գին Բ Ամե­նայն Հա­յոց Կա­թո­ղի­կո­սի օրհ­

նու­թեամբ, բա­րե­յա­ջող պաշտ­պա­նե­լով «հայ­կա­կան եւ ռու­սա­կան եկե­
ղե­ցա­կան տօ­նե­րի ժո­ղովր­դա­կան արա­րո­ղու­թիւն­նե­րի հա­մե­մա­տա­կան 
քննու­թիւ­նըէ վեր­տա­ռու­թեամբ վար­դա­պե­տա­կան թե­զը, ստա­ցել է մաս­
նա­ւոր վար­դա­պե­տու­թեան աս­տի­ճան:  
2019 թ. յու­նիս 15-ին Ն. Ս. Օ. Տ. Տ. Գա­րե­գին Բ Ամե­նայն Հա­յոց Կա­

թո­ղի­կո­սի տնօ­րի­նու­թեամբ, ազա­տուե­լով Գե­ղար­քու­նի­քի թե­մի առաջ­
նոր­դա­կան տե­ղա­պա­հի պաշ­տօ­նից, ծա­ռա­յու­թեան է կո­չուել Վի­րա­հա­
յոց թե­մում՝ որ­պէս առաջ­նոր­դա­կան տե­ղա­պահ:  
2022 թ. յու­նի­սի 1-ից Ն. Ս. Օ. Տ. Տ. Գա­րե­գին Բ Ամե­նայն Հա­յոց Կա­թո­

ղի­կո­սի տնօ­րի­նու­թեամբ նշա­նա­կուել է Վի­րա­հա­յոց թե­մի առաջ­նորդ: 
2023  թ. հոկ­տեմ­բե­րի 8-ին, Մայր Աթոռ Սուրբ Էջ­միած­նում, ձե­

ռամբ Ն. Ս. Օ. Տ. Տ. Գա­րե­գին Բ Ամե­նայն Հա­յոց Կա­թո­ղի­կո­սի ձեռ­նա­
դրուել է եպիս­կո­պոս:



Տ. ԶԱՔԱՐԻԱ ԾԱՅՐԱԳՈՒՅՆ ՎԱՐԴԱՊԵՏ ԲԱՂՈՒՄՅԱՆԻ ՔԱՐՈԶԸ՝ 
ԽՈՍՎԱԾ ԵՐԵՒԱՆԻ ԶՈՐԱՎՈՐ Ս. ԱՍՏՎԱԾԱԾԻՆ ԵԿԵՂԵՑՈՒՄ 

Ս. ԱՆԱՆԻԱ ԱՌԱՔՅԱԼԻ ՀԻՇԱՏԱԿՈՒԹՅԱՆ ՕՐԸ

(17 հոկտեմբերի, 2023 թ.)

Յանուն Հօր եւ Որդւոյ եւ Հոգւոյն Սրբոյ. ամէն.

«Ահաւասիկ եմ, Տէ՛ր»
(Գործք Թ. 10):

­Սի­րե­լի՛ բա­րե­պաշտ հա­վա­տա­ցյալ­ներ,­
Այ­սօր Հայոց Ե­կե­ղե­ցում մեր Տի­րոջ՝ Հի­սուս Քրիս­տո­սի 72 ա­շա­

կերտ­նե­րից Ս. Ա­նա­նիա ա­ռա­քյա­լի հի­շա­տա­կու­թյան օ­րն է, ե­րբ կր­կին 
ո­ւխ­տա­վո­րա­բար ա­ղոթ­քի ե­նք կանգ­նած Ե­րե­ւա­նի Զո­րա­վոր Ս. Ա­ստ­վա­
ծա­ծին ե­կե­ղե­ցում, ո­րի հա­րե­ւա­նու­թյամբ կա­ռուց­ված դամ­բա­րան-մա­
տու­ռում են ամ­փոփ­ված հա­մաք­րիս­տո­նեա­կան այս սր­բի մա­սունք­նե­րը։ 
Մայ­րա­քա­ղա­քի կենտ­րո­նում շեն­քե­րով շր­ջա­պատ­ված այս սր­բա­տե­ղին 
դար­ձել է յու­րօ­րի­նակ նվի­րա­կան վայր, ե­րբ ցան­կա­ցած պա­հի եւ ժա­
մի կա­րող ե­նք գալ, ա­ղո­թել, մեր սիր­տը բա­ցել Ա­ստ­ծու ա­ռաջ, հայ­ցել 
Ս. Ա­նա­նիայի բա­րե­խո­սու­թյու­նը եւ հո­գե­պես մխի­թար­ված ու լից­քա­
վոր­ված տուն վե­րա­դառ­նալ։ Այս­տեղ ժա­մա­նակն ա­սես կանգ է ա­ռել, 
ի­սկ լռու­թյան մեջ Ա­ստ­ված խո­սում է մեզ հետ՝ կտ­րե­լով քա­ղա­քի աղ­մու­
կից, աշ­խար­հային թո­հու­բո­հից ու մարդ­կան­ցից։ Ան­բա­ցատ­րե­լի զգա­
ցո­ղու­թյուն ես ապ­րում մա­նա­վանդ ե­րե­կո­յան ո­ւշ ժա­մե­րին, ե­րբ դր­սում 
մութ է, եւ հա­մա­տա­րած լռու­թյուն, կա­րող ես իջ­նել մա­տուռ-դամ­բա­րա­
նի լու­սա­վոր աս­տի­ճան­նե­րով, ո­րոնք քեզ ե­րկ­րից եր­կինք են ա­ռաջ­նոր­
դում եւ ա­ղոթ­քի մղում։
Դա­րե­րի ըն­թաց­քում ի­նք­նաքն­նու­թյան եւ մտա­հայե­ցո­ղու­թյան այս 

սր­բա­վայ­րում շա­տերն են ա­ղո­թել եւ բժշկ­վել, շա­տե­րին է օգ­նու­թյան 

ՔԱՐՈԶԽՕՍԱԿԱՆ

հա­սել ե­րա­նե­լի սուրբն ա­ստ­ված­ճա­նա­չո­ղու­թյան ճա­նա­պար­հին կամ 
նրանց կյան­քի դժ­վար պա­հե­րին։ Այն ե­ղել եւ մնում է մար­դու եւ Ա­ստ­ծու 
յու­րա­տե­սակ հան­դի­պա­տե­ղի ե­րե­ւան­ցի­նե­րի եւ նաեւ ի­նձ հա­մար, ո­ւր 
հա­ճախ եմ գա­լիս՝ զո­րա­նա­լու, մխի­թար­վե­լու եւ պար­զա­պես Ա­ստ­ծու 
հետ խո­սե­լու հա­մար։ Զո­րա­վոր Ս. Ա­ստ­վա­ծա­ծին ե­կե­ղե­ցու տե­ղանքն 
ա­մեն­քիս հի­շեց­նում է նաեւ լու­սա­վոր այն ժա­մա­նակ­նե­րի մա­սին, ե­րբ 
Ս. Ա­նա­նիայի ա­նա­պա­տում ծաղ­կում էր հո­գե­ւոր-մ­շա­կու­թային կյան­
քը, ի­սկ մեր Ե­կե­ղե­ցու նվի­րյալ ե­կե­ղե­ցա­կան­նե­րը մարդ­կանց կր­թում 
եւ դաս­տիա­րա­կում է­ին Ա­ստ­ծու խոս­քով, սուրբ հայ­րե­րի խրատ­նե­րով։ 
Հա­զար փա՜ռք Տի­րո­ջը, որ այ­սօր էլ Զո­րա­վոր Ս. Ա­ստ­վա­ծա­ծին ե­կե­ղե­
ցու ժրա­ջան հո­գե­ւո­րա­կան­նե­րի ու տա­րի­նե­րի ըն­թաց­քում ձե­ւա­վոր­ված 
նա­խան­ձախն­դիր հա­մայն­քի շնոր­հիվ ծաղ­կում է հո­գեմ­տա­վոր կյան­քը, 
ի­սկ նրա լու­սե խո­րա­նից շա­րու­նա­կում բաշխ­վել Տի­րոջ կեն­դա­նա­րար 
մար­մինն ու ա­րյու­նը։ Այս ո­գե­ղի­նու­թյան ու հո­գե­ւոր վե­րարթ­նու­թյան 
պատ­ճա­ռը նաեւ Ս. Ա­նա­նիայի մա­սունք­նե­րից հա­նա­պազ ճա­ռա­գող 
լույսն ու օ­րհ­նու­թյունն են, ո­րոնք դիպ­չում են ա­մեն մար­դու սր­տին եւ 
հրաշք­ներ գոր­ծում։ Օ­րհ­նյալ այս օ­րը պա­տեհ ա­ռիթ է նաեւ մե­զա­նից 
յու­րա­քան­չյու­րի հա­մար՝ ան­դրա­դառ­նա­լու Ս. Ա­նա­նիայի կյան­քին ու 
վերս­տին թեր­թե­լու Ս. Գր­քի է­ջե­րը։
Հ­րա­շա­գործ այս սուր­բը Ս. Պետ­րոս եւ Ս. Ա­նդ­րեաս ա­ռա­քյալ­նե­րի 

ա­շա­կերտն ու գոր­ծա­կիցն էր, ո­րին Կե­փաս-Պետ­րո­սը Դա­մաս­կո­սի ե­պիս­
կո­պոս ձեռ­նադ­րեց։ Ը­ստ վար­քա­գրա­կան աղ­բյուր­նե­րի՝ նա «­մարմ­նով 
փա­ռա­հեղ էր, սր­տով՝ շատ հեզ ու հան­դարտ, Ա­ստ­ծու Հո­գով լի, խոս­քե­
րում՝ ճոխ, գոր­ծե­րում՝ զվարթ»։ Ս. Ա­նա­նիային Տե­րը հա­տուկ ա­ռա­քե­լու­
թյուն էր վե­րա­պա­հել։ «­Գործք ա­ռա­քե­լոց»-ը պատ­մում է, որ նրան տե­սիլ­
քում հայտն­վում է Հի­սուս եւ ձայն տա­լիս, ին­չին ի պա­տաս­խան՝ Ս. Ա­նա­
նիան ան­վա­րան ա­սում է. «Այս­տեղ եմ, Տե՛ր»։ Հի­սուս պատ­վի­րում է նրան 
գնալ «Ու­ղիղ» կոչ­վող փո­ղո­ցով եւ գտ­նել այն տու­նը, որ­տեղ ա­ղո­թում էր 
Սո­ղո­սը՝ ա­պա­գա Ս. Պո­ղոս ա­ռա­քյա­լը։ Ս. Ա­նա­նիան քա­ջա­տե­ղյակ էր 
ե­կե­ղե­ցա­հա­լած Սո­ղո­սի կյան­քի ման­րա­մաս­նե­րին, ո­ւս­տի հաս­կա­նա­լի է 
նրա պահ­ված­քը, ա­վե­լի ճիշտ՝ զգու­շա­վո­րու­թյու­նը. ի­նչ­պե՞ս օգ­նել մե­կին, 
ո­րն ա­մեն կերպ խո­չըն­դո­տում է քրիս­տո­նյա­նե­րին, նրանց հա­մար զա­նա­
զան խն­դիր­ներ ստեղ­ծում... Ան­սա­լով Հի­սու­սին՝ Ս. Ա­նա­նիան հաս­նում է 
Տի­րոջ մատ­նան­շած վայ­րը, ձեռ­քը դնում Սա­վու­ղի վրա՝ ա­սե­լով. «­Սա­վո՛ւղ, 
եղ­բայր»։ Սա է ի­րա­կան քրիս­տո­նեա­կան սե­րը, ե­րբ ան­ծա­նո­թին, այս 

դեպ­քում՝ հա­րա­զատ­նե­րիդ եւ Ե­կե­ղե­ցուդ հա­լա­ծո­ղին, ոչ ա­վել, ոչ պա­կաս 
կա­րո­ղա­նում ես «եղ­բայր» կո­չել։ Այս­տեղ է Քրիս­տո­սի եւ քրիս­տո­նեու­
թյան զո­րու­թյու­նը, որ միա­վո­րող, նա­խա­պա­շար­մունք­նե­րը քան­դող հատ­
կու­թյուն ու­նի։ Եւ, ի­նչ­պես նույն «­Գործք»-ո­ւմ է աս­վում, այդ ժա­մա­նակ 
բաց­վում են Սո­ղո­սի աչ­քե­րը, եւ նա մկրտ­վում է Ս. Ա­նա­նիայի ձեռ­քով։ Ու­
րեմն՝ այ­սօր հի­շա­տակն է մի սր­բի ու Քրիս­տո­սի վկայի, որ ոչ միայն տե­
սիլ­քում ա­զատ խո­սում եւ շփ­վում էր Հի­սու­սի հետ, այ­լեւ նրա, որ քրիս­
տո­նյա դարձ­րեց 13-րդ ա­ռա­քյա­լին։ Հե­տա­գա­յում Ս. Ա­նա­նիա ա­ռա­քյա­լը, 
չու­րա­նա­լով Հի­սու­սին եւ մին­չեւ կյան­քի վեր­ջին շուն­չը հա­վա­տա­րիմ լի­
նե­լով Նրան, նա­հա­տա­կու­թյան պսա­կին ար­ժա­նա­ցավ։
Սի­րե­լի՛ ո­ւխ­տա­վոր­ներ, այ­սօր­վա սուրբգ­րային պատ­մու­թյու­նը կան­

չի մա­սին է։ Ի­նչ­պես Ա­ստ­ված մարդ­կու­թյան պատ­մու­թյան ըն­թաց­քում 
կան­չեց, կա­րե­ւոր ա­ռա­քե­լու­թյան հա­մար ը­նտ­րեց Ի­րեն հա­վա­տա­րիմ­
նե­րին՝ այդ թվում նաեւ Ս. Ա­նա­նիա եւ Ս. Պո­ղոս ա­ռա­քյալ­նե­րին, այն­
պես էլ Տերն ա­մեն օր կան­չում է մեզ տար­բեր ձե­ւե­րով, եր­բեմն նաեւ՝ 
մարդ­կանց մի­ջո­ցով, մեր սր­տի դռ­նե­րը բա­խում՝ ա­մեն­քիս ա­վե­լի ու­
ժեղ, հու­սա­ռատ, մեղ­քե­րից ձեր­բա­զատ­ված ու մա­քուր տես­նե­լու ան­
հագ ցան­կու­թյամբ։ Ա­մեն մար­դու ա­ստ­ված­ճա­նա­չո­ղու­թյան ո­ւժ­գին 
կանչն ու ձգ­տու­մը տար­բեր ե­ն։ Եր­բեմն այդ կան­չը լսում ե­նք եւ փոր­
ձում մեր կյան­քը շտ­կել, վե­րա­փոխ­վել, ըն­դա­ռաջ գնալ Տի­րո­ջը, եր­բեմն 
էլ այն կոր­չում  է կյան­քի ա­մե­նօ­րյա հոգ­սե­րի եւ դժ­վա­րու­թյուն­նե­րի 
խառ­նա­րա­նում։ Բայց որ­պես սի­րող եւ գթած Հայր՝ Ա­ստ­ված շա­րու­նա­
կում է ա­նընդ­հատ կան­չել ու կան­չել, քա­նի որ ու­զում է մեզ փրկ­ված 
տես­նել՝ նյու­թա­կա­նից ձեր­բա­զատ­ված, հո­գե­պես զո­րա­ցած եւ մշ­տար­
թուն, որ­պես­զի Տի­րոջ կան­չե­լու ժա­մա­նակ Ս. Ա­նա­նիայի նման ան­վախ 
կա­րո­ղա­նանք ա­սել. «Այս­տեղ եմ, Տե՛ր»։ Ա­սել է թե՝ պատ­րաստ ե­նք պա­
տաս­խա­նատ­վու­թյուն ստանձ­նե­լու եւ ա­ռա­քե­լու­թյանդ մեկ մաս­նի­կը եւ 
Ե­կե­ղե­ցու գոր­ծուն ան­դա­մը դառ­նա­լու՝ մեր կեն­ցա­ղա­վա­րու­թյամբ ա­մեն 
վայր­կյան վկայե­լով մեր հան­դեպ տա­ծած ան­մնա­ցորդ սի­րուդ եւ ան­
բավ ո­ղոր­մու­թյանդ մա­սին։
Ք­րիս­տո­նյայի կանչն սկս­վում է Ս. Մկր­տու­թյան խորհր­դով, ո­րը մեր 

հա­վատ­քի ճա­նա­պար­հի սկիզբն է, ե­րբ ո­ւխ­տում ե­նք նոր կյանք սկ­սել 
Քրիս­տո­սով՝ այս կյան­քում ա­մեն ջանք գոր­ծադ­րե­լով հա­վի­տե­նա­կա­
նին ար­ժա­նա­նա­լու հա­մար։ Ա­ստ­ծու կան­չին ան­սալն ու հա­վա­տար­մու­
թյունն այ­լա­կեր­պում են մեզ, ա­վե­լի լա­վը դարձ­նում, եւ ա­մե­նա­կա­րե­ւո­

րը՝ հույս տա­լիս դժ­վա­րու­թյուն­ներն ու մար­տահ­րա­վեր­նե­րը հաղ­թա­հա­
րե­լու եւ ա­մեն տե­սա­կի պա­տե­րազմ­նե­րից հաղ­թա­նա­կած դուրս գա­լու 
հա­մար։ Ե­կեք ան­կեղծ լի­նենք եւ ա­մեն մեկս մեզ հարց տանք ու վեր­հի­
շենք, թե մեր կյան­քում քա­նի՛ ան­գամ է Ա­ստ­ված կան­չել մեզ, մեր ձեռ­քից 
ա­մուր բռ­նել, փոր­ձել հե­ռու պա­հել մեղ­քե­րից ու վատ ա­րարք­նե­րից։ Ի­սկ 
ի­՞նչ ե­նք ա­րել մենք նման ի­րա­վի­ճակ­նե­րում։ Հա­ճախ քաջ գի­տակ­ցե­լով 
Ա­ստ­ծու կան­չի կա­րե­ւո­րու­թյու­նը եւ պա­հի լր­ջու­թյու­նը՝ ան­գամ ան­դրա­
դարձ չենք կա­տա­րել, ո­ւժ չենք կա­րո­ղա­ցել գտ­նել մեր մեջ՝ ո­՛չ ա­սե­լու մեղ­
քին, մեզ պա­տու­հա­սած մո­լու­թյուն­նե­րին ու սխալ­նե­րին՝ մտա­ծե­լով, որ 
դեռ ժա­մա­նակ կու­նե­նանք ա­պաշ­խա­րե­լու, դար­ձի գա­լու հա­մար, մի քիչ 
էլ կյանք ա­նենք, վայե­լենք այս աշ­խար­հը։ Մինչ­դեռ ա­ռա­քյալն ա­սում է. 
«Ա­հա հի­մա  է ըն­դու­նե­լի ժա­մա­նա­կը, ա­հա հի­մա  է փր­կու­թյան օ­րը» 
(Բ. Կորնթ. Զ. 2)։ Ան­սա՛նք ա­ռա­քե­լա­կան խոս­քին, մեզ տր­ված ժա­մա­նակն 
ի­մաս­տա­վոր­ված եւ ճիշտ գոր­ծա­ծենք՝ բա­րու­թյամբ, սի­րով, համ­բե­րա­
տա­րու­թյամբ աշ­խարհն ա­վե­լի լա­վը դարձ­նե­լով, ի­սկ կյան­քի գույ­նե­րը՝ 
ե­րփ­նե­րանգ ու վառ, ո­րոնք կվ­կայեն քրիս­տո­նեա­կան ա­մուր հա­վա­տի եւ 
ան­խախտ հույ­սի մա­սին։
Ք­րիս­տո­նյա՛ եղ­բայր­ներ եւ քույ­րեր, այ­սօր Ա­ստ­ված բո­լո­րիս խորհր­

դա­վոր այս ե­կե­ղե­ցին է կան­չել՝ կր­կին հա­մախմբ­վե­լու Ս. Հա­ղոր­դու­թյան 
բա­ժա­կի շուրջ, Ի­րեն փա­ռա­բա­նե­լու եւ հա­րու­թյան հույ­սով զո­րա­նա­լու։ 
Ա­մեն ան­գամ այդ կանչն զգա­լիս կամ լսե­լիս ան­պայ­ման ե­կե­ղե­ցի գնա­
ցե՛ք, հայոց Նո­յան տա­պա­նի մեջ մտե՛ք, որ­պես­զի հո­գու փր­կու­թյուն ու­
նե­նաք։ Միշտ հի­շե՛ք, որ մեր ե­կե­ղե­ցի­նե­րը պար­զա­պես ա­ղոթ­քի տուն 
կամ մո­մա­վա­ռու­թյան վայ­րեր չեն ե­ղել եւ այ­սօր էլ այդ­պի­սին չեն, այլ 
վե­րած­վել են կր­թա­դաս­տիա­րակ­չա­կան դարբ­նոց­նե­րի, լույ­սի եւ հույ­
սի շտե­մա­րան­նե­րի։ Ի­րա­կա­նում հենց Հայոց Ե­կե­ղե­ցում է բա­ցա­հայտ­
վում եւ ամ­բող­ջա­նում ազ­գային-ք­րիս­տո­նեա­կան մեր ի­նք­նու­թյու­նը, 
ու ա­ռա­վել ը­նդ­գծ­վում հայ­կա­կա­նու­թյան դրոշ­մը, ո­րի ան­դաս­տա­նում 
ստեղծ­ված հո­գե­ւոր հա­րուստ ժա­ռան­գու­թյունն էլ ա­պա­հո­վում է ծա­
գում­նա­բա­նա­կան կա­պը մեր նախ­նի­նե­րի հետ։ Ան­հեր­քե­լի փաստ է, որ 
հաղ­թա­նակ­ներ ե­նք տա­րել եւ հա­ջո­ղու­թյուն­ներ ար­ձա­նա­գրել այն ժա­
մա­նակ, ե­րբ ու­նե­ցել ե­նք ու­ժեղ եւ ա­ռողջ ի­նք­նու­թյուն, հս­տակ ծրա­գիր 
եւ ռազ­մա­վա­րու­թյուն, ի­սկ դրանց տկա­րա­ցու­մը կամ իս­պառ բա­ցա­
կա­յու­թյու­նը հան­գեց­րել են ող­բեր­գու­թյուն­նե­րի եւ կո­րուստ­նե­րի։ Բայց 
մենք ի­րա­վունք չու­նենք ը­նկճ­վե­լու, ի­նք­նամ­փոփ­վե­լու եւ հու­սա­հատ­վե­

լու նույ­նիսկ ա­նե­լա­նե­լի թվա­ցող այս ի­րա­վի­ճա­կում, քան­զի Քրիս­տո­սի 
ան­հաղթ բա­նա­կից ե­նք եւ հա­րու­թյան ի­րա­կա­նու­թյամբ գո­տեպնդ­ված։ 
Վս­տա­հա­բար, քրիս­տո­նեա­կան լա­վա­տե­սու­թյամբ, ա­մե­նօ­րյա աշ­խա­
տան­քով ու նպա­տա­կաս­լա­ցու­թյամբ ա­մեն ի­նչ էլ ժա­մա­նա­կի ըն­թաց­
քում հաղ­թա­հա­րե­լու ե­նք։ Մեզ մնում է ու­ժեղ լի­նել, ապ­րել ու ապ­րեց­
նել՝ հայ­ցե­լով Ա­ստ­ծու օգ­նա­կա­նու­թյունն ու բյու­րա­վոր սր­բե­րի բա­րե­
խո­սու­թյու­նը մեր ազ­գի հա­մար։
Թող Ս. Ա­նա­նիա ա­ռա­քյա­լի բա­րե­խո­սու­թյու­նը մշ­տա­պես մեզ հետ լի­

նի, ի­սկ Ա­ստ­ծու կան­չը հաս­նի ա­մեն­քիս. ա­մեն։

Տ. ԽՈՐԵՆ ԱՎԱԳ ՔԱՀԱՆԱ ԿԻՐԱԿՈՍՅԱՆԻ ՔԱՐՈԶԸ՝  
ԽՈՍՎԱԾ Ս. ԳԱՅԱՆԵ ՎԱՆՔՈՒՄ ՄԱՏՈՒՑՎԱԾ Ս. ՊԱՏԱՐԱԳԻՆ

(22 հոկտեմբեր, 2023 թ.)

Յանուն Հօր եւ Որդւոյ եւ Հոգւոյն Սրբոյ. ամէն։

«Ո՞չ սա է որդին Յովսեփայ»
(Ղուկ. Դ. 23):

Ա յ­սօր Սուրբ Պա­տա­րա­գի ըն­թաց­քում ըն­թերց­վեց Ղու­կա­սի Աե­տա­րա­նի 4-րդ գլխից մի հատ­ված, որ­տեղ նկա­րագր­վում  է Տեր Հի­
սուս Քրիս­տո­սի փրկչա­կան առա­քե­լու­թյան մեկ­նար­կը: Այն սկսվում է 
անա­պա­տում սա­տա­նա­յի կող­մից փոր­ձու­թյուն­նե­րով, Տի­րոջ առա­ջին 
հրա­պա­րա­կա­յին խոս­քով եւ Նրա դեմ առա­ջին ան­գամ ի հայտ եկած 
ան­հան­դուր­ժո­ղա­կա­նու­թյամբ։
Անա­պա­տում փոր­ձու­թյու­նից հե­տո հո­գով զո­րա­ցած, ինչ­պես ասում է 

ավե­տա­րա­նի­չը, Հի­սուս գա­լիս է Իր հա­րա­զատ քա­ղաք՝ Նա­զա­րեթ, եւ 
մտնում ժո­ղո­վա­րան։ Այս­տեղ Նրան տա­լիս են Եսա­յի մար­գա­րեի գիր­քը՝ 
ըն­թեր­ցե­լու հա­մար։ Հի­սուս փնտրում, գտնում է մի հատ­ված եւ բարձ­
րա­ձայն ըն­թեր­ցում. «Տի­րոջ Հո­գին ինձ վրայ է. դրա հա­մար իսկ օծեց 
ինձ, ինձ ուղար­կեց աղ­քատ­նե­րին աւե­տա­րա­նե­լու, սրտով բե­կեալ­նե­րին 
բժշկե­լու, գե­րի­նե­րին ազա­տում քա­րո­զե­լու եւ կոյ­րե­րին՝ տե­սո­ղու­թիւն, 
կե­ղե­քուած­նե­րին ազատ ար­ձա­կե­լու, Տի­րոջն ըն­դու­նե­լի տա­րին հռչա­
կե­լու» (Ղուկ. Դ. 18): Ըն­թեր­ցու­մից հե­տո տես­նե­լով, որ բո­լո­րի աչ­քե­րը 
սեւեռ­վե­ցին Իր վրա մի տա­րօ­րի­նակ հե­տաքրք­րու­թյամբ, շա­րու­նա­կում է՝ 
ասե­լով. «Այս գրվածք­նե­րը կա­տար­վե­ցին այ­սօր, երբ լսում էիք ձեր 
ականջ­նե­րով»:
Հրեա­նե­րը հա­վա­տում էին, որ Մե­սիա­յի գա­լու ժա­մա­նա­կը պի­տի լի­

նի Տի­րոջ տա­րին։ Փաս­տո­րեն պարզ ու հաս­կա­նա­լի բա­ռե­րով Տեր Հի­սուս 
Քրիս­տոս հռչա­կում է Եսա­յու մար­գա­րեու­թյան իրա­կա­նա­ցումն Իր ան­ձի 
մի­ջո­ցով՝ հայտ­նա­պես վկա­յե­լով Իր մե­սիա­կան առա­քե­լու­թյան մա­սին։ 

Ավե­տա­րա­նի­չը նկա­րագ­րում է նաեւ Քրիս­տո­սի այս խոս­քե­րի թո­ղած 
տպա­վո­րու­թյու­նը մարդ­կանց վրա, որոնք զար­մա­ցել էին Նրա իմաս­տու­
թյու­նից. «Մի­թե սա Հով­սե­փի որ­դին չէ՞» (Ղուկ. Դ. 23): Այ­սինքն՝ նրանք 
թե­րա­հա­վա­տո­րեն ըն­դու­նե­ցին Քրիս­տո­սի մեկ­նա­բա­նու­թյուն­նե­րը Եսա­յի 
մար­գա­րեի հի­շյալ խոս­քե­րի մա­սին, որով­հե­տեւ Քրիս­տոս իրենց ճա­նա­
չած հյուսն Հով­սե­փի որ­դին էր, ինչ­պե՞ս Նա կա­րող էր լի­նել Մե­սիան։
«Մար­գա­րեն իր գա­վա­ռում պա­տիվ չու­նի»,— ասաց Քրիս­տոս եւ 

նրանց հի­շեց­րեց հինկ­տա­կա­րա­նա­յին եր­կու իրա­դար­ձու­թյուն Եղիա եւ 
Եղի­սե մար­գա­րե­նե­րի օրե­րից, երբ դժվա­րու­թյուն­նե­րի ու փոր­ձու­թյուն­
նե­րի մեջ Աստ­ծու օրհ­նու­թյանն ար­ժա­նա­ցան այ­լազ­գի հե­թա­նոս­նե­րը, 
որոնց հրեա­ներն ար­հա­մար­հան­քով էին վե­րա­բեր­վում, մինչ­դեռ իրեն­ցից 
ոչ մե­կը նման շնորհ չգտավ։ Երբ այս լսե­ցին Նա­զա­րե­թի բնա­կիչ­նե­րը, 
լցվե­ցին բար­կու­թյամբ, Քրիս­տո­սին դուրս հա­նե­ցին իրենց քա­ղա­քից եւ 
լե­ռան դա­րա­վան­դը տա­րան, որ­պես­զի գա­հա­վեժ անեն։ Բայց Քրիս­տոս, 
նրանց մի­ջով անց­նե­լով, գնաց այն­տե­ղից։
Ավե­տա­րա­նի այս հատ­վա­ծը մեր ուշադ­րու­թյու­նը հրա­վի­րում է Քրիս­

տո­սի խոս­քե­րին ունկն­դիր լի­նե­լու եւ այդ խոս­քերն ըն­դու­նե­լու կա­րեւո­
րու­թյան վրա։ Այս­տեղ մար­դիկ վտա­րե­ցին Քրիս­տո­սին իրենց քա­ղա­քից։ 
Նրանք չցան­կա­ցան լսել եւ տես­նել, որ, իրոք, եկել է նոր ժա­մա­նա­կը՝ Տի­
րոջ ըն­դու­նե­լի տա­րին, երբ պի­տի տես­նեն կույ­րե­րը, պի­տի լսեն խու­լե­
րը, պի­տի մխի­թար­վեն վշտա­ցյալ­նե­րը, եւ ազատ­վեն գե­րյալ­նե­րը։ Նրանք 
հա­մա­րե­ցին, որ Քրիս­տո­սի խոս­քերն անար­գանք են իրենց հա­վատ­քին, 
իրենց սկզբունք­նե­րին, իրենց իմա­ցա­ծին եւ առ­հա­սա­րակ իրենց կյան­քի 
կա­նոն­նե­րին ու նպա­տակ­նե­րին։ Նա­զա­րե­թի բնա­կիչ­նե­րը ոչ միայն չցան­
կա­ցան մո­տե­նալ Քրիս­տո­սին, այ­լեւ Նրան իս­պառ հե­ռաց­րե­ցին իրեն­ցից։
Այս պատ­մու­թյու­նը, ցա­վոք, միայն Նա­զա­րե­թին չի վե­րա­բե­րում։ Ժո­

ղո­վա­րա­նի այս իրա­դար­ձու­թյան շա­րու­նա­կու­թյունն են կազ­մում փա­
րի­սե­ցի­նե­րի ու դպիր­նե­րի վե­րա­բեր­մուն­քը Հի­սու­սի քա­րոզ­չու­թյա­նը, 
Հու­դա­յի համ­բույ­րը, աշա­կերտ­նե­րի ուրա­ցում­նե­րը, Քրիս­տո­սի դա­տա­
վա­րու­թյունն ու խա­չե­լու­թյու­նը, նրան ձաղ­կելն ու ապ­տա­կե­լը, Նրա ծա­
րավ շուր­թե­րին քա­ցա­խով թրջոց դնե­լը։ Այս պատ­մու­թյան շա­րու­նա­կու­
թյունն են հա­վա­տա­ցյալ­նե­րի հա­լա­ծանք­նե­րը, սրբոց նա­հա­տա­կու­թյուն­
նե­րը, Քրիս­տո­սի Եկե­ղե­ցու առ­ջեւ ծա­ռա­ցած խո­չըն­դոտ­ներն ան­ցյա­լում 
եւ այ­սօր։ Մար­դիկ պատ­րաստ չեն լսե­լու Քրիս­տո­սին, առա­վել եւս՝ Նրա 
խոս­քե­րով ապ­րե­լու եւ գոր­ծե­լու։

Սա պատ­մու­թյուն է նաեւ յու­րա­քան­չյու­րիս մա­սին, մեր հա­վա­տի, 
կյան­քի ու կեն­ցա­ղի, մեր կու­րու­թյան, մեղ­քե­րից գե­րու­թյան, հո­գի­նե­րի 
ամ­լու­թյան մա­սին։ Սա, մեծ հաշ­վով, նաեւ այ­սօր­վա աշ­խար­հի ար­տա­ցո­
լումն է։ Քրիս­տոս հե­ռաց­վում է մեր քա­ղաք­նե­րից ու բնա­կա­վայ­րե­րից, 
մինչ­դեռ դրան­ցում ծաղ­կում են մեղքն ու մեղ­սա­գոր­ծու­թյու­նը, մո­ռաց­
վում են Ավե­տա­րա­նի պարզ ու հստակ պատ­գամ­նե­րը, դրանց փո­խա­րեն 
ստեղծ­վում են բա­րո­յա­կան ու քա­ղա­քակր­թա­կան ան­հաս­կա­նա­լի կա­նոն­
ներ, ուղ­ղա­կիո­րեն կամ անուղ­ղա­կիո­րեն քա­ջա­լեր­վում են կեղծ ար­ժեք­
ներն ու մո­լո­րու­թյուն­նե­րը, որոնք ամե­նեւին էլ ներ­դաշ­նակ չեն իրա­կան 
քրիս­տո­նեու­թյան հետ, հա­ճախ նույ­նիսկ հա­կա­ռակ են Սուրբ Գրքին, որի 
գո­յու­թյունն իսկ եր­բեմն մո­ռա­ցու­թյան է տրվում։
Ինչ է կա­տար­վում առանց Քրիս­տո­սի ապ­րող աշ­խար­հում։ Այդ աշ­

խար­հում բա­վա­րար չա­փով տեղ չու­նեն կա­րեկ­ցանքն ու սրտա­ցա­վու­
թյու­նը, ար­դա­րու­թյունն ու սե­րը, բա­րու­թյունն ու ան­կեղ­ծու­թյու­նը։ Իսկ 
թե ինչն է իշ­խում այդ ամե­նի փո­խա­րեն, ամեն­քիս է տե­սա­նե­լի։ Աշ­խար­
հը հրճվում է ձեւով ու ձեւա­կա­նու­թյամբ, խա­բեու­թյան, նյու­թա­սի­րու­
թյան, փա­ռա­մո­լու­թյան ու անա­ռա­կու­թյան մո­լուց­քով, կեղ­ծիք­նե­րով ու 
խար­դա­վանք­նե­րով։ Եւ ամե­նուր ակա­նա­տես ենք լի­նում մարդ­կա­յին մեղ­
քի հե­տեւանք­նե­րին՝ կո­րուստ­ներ եւ ավե­րա­ծու­թյուն­ներ, տրտմու­թյուն եւ 
անա­մո­քե­լի վիշտ ու այս­պես շա­րու­նակ։
Եւ այս­պես վատն­վում է Տի­րոջ ըն­դու­նե­լի, Քրիս­տո­սի հա­րու­թյան լույ­

սով պսակ­ված եւ Նրա աստ­վա­ծա­յին սի­րով օծ­ված ժա­մա­նա­կը։ Վատն­
վում է մեզ շնորհ­ված՝ ապաշ­խա­րու­թյան, թո­ղու­թյան, հաշ­տու­թյան ու 
հա­մե­րաշ­խու­թյան ժա­մա­նա­կը։ Այ­նինչ մենք մեր հո­գի­ներն ամա­յաց­
նում ենք Նա­զա­րե­թի հրեա­նե­րի պես, որոնք մեր­ժե­ցին իրա­կան Մե­սիա­
յին եւ շա­րու­նա­կե­ցին իրենց ան­լույս կյան­քը։
Խորհր­դան­շա­կան պատ­կեր է Քրիս­տո­սի հա­րա­զատ քա­ղա­քի բնա­կիչ­

նե­րի՝ Փրկչին իրենց քա­ղա­քից դուրս հա­նե­լու պատ­կե­րը։ Սրա­նով նրանք 
վա­նե­ցին Աստ­ծու շնոր­հը եւ մեր­ժե­ցին փրկու­թյան հրա­վե­րը։ Ե. դա­րի 
հայ­րե­րից Օգոս­տի­նոս երա­նե­լին իր աշ­խա­տու­թյուն­նե­րից մե­կում խո­
սում է Աստ­ծու քա­ղա­քի մա­սին։ Նշա­նա­վոր աստ­վա­ծա­բա­նը մարդ­կու­
թյան պատ­մու­թյու­նը ներ­կա­յաց­նում է իբ­րեւ եր­կու հա­մայնք­նե­րի՝ «երկ­
րա­յին քա­ղա­քի» եւ «Աստ­ծու քա­ղա­քի» պատ­մու­թյուն, որը նաեւ ար­տա­
հայ­տում է պայ­քարն Աստ­ծու եւ սա­տա­նա­յի մի­ջեւ։ Եւ ըստ նրա ճշմա­րիտ 
բնո­րոշ­ման՝ բնա­կիչ­նե­րի մեղ­քերն ու ապա­կան­ված բնու­թյունն են որո­

շում՝ մար­դը վե­րի՞ն, այ­սինքն՝ Աստ­ծու քա­ղա­քի, թե՞ ստո­րին՝ երկ­րա­յին 
քա­ղա­քի բնա­կիչ է, եւ այդ քա­ղաքն Աստ­ծո՞ւնն է, թե՞ սա­տա­նա­յի­նը։
Բայց Քրիս­տո­սով, ինչ­պես եւ Ինքն ասաց, ամե­նուր հռչակ­վել  է 

փրկու­թյան ժա­մա­նա­կը՝ Տի­րոջ ըն­դու­նե­լի տա­րին։ Քրիս­տոս Իր առա­
քյալ­նե­րի մի­ջո­ցով նաեւ մեր եր­կիր այ­ցե­լեց, հե­տո Ին­քը երկն­քից իջավ 
Սուրբ Էջ­միա­ծին՝ մեր ժո­ղովր­դին նույն­պես պատ­մե­լու, որ Տի­րոջ Հո­գին 
Իր վրա է, որ եկել է մեզ ավե­տա­րա­նե­լու, սրտով բե­կյալ­նե­րիս բժշկե­լու, 
գե­րի­նե­րիս ազա­տում քա­րո­զե­լու եւ կույ­րե­րիս՝ տե­սո­ղու­թյուն, հա­յոց ժա­
մա­նա­կագ­րու­թյան մեջ եւս հռչա­կե­լու Տի­րոջն ըն­դու­նե­լի տա­րին, որ չմո­
լոր­վենք այս աշ­խար­հի մթին կիր­ճե­րում ու չընկղմ­վենք ճա­հիճ­նե­րի մեջ, 
որ մեղ­քե­րը կոծ­կե­լու հա­մար նոր ու ավե­լի մեծ մեղ­քեր չգոր­ծենք, որ խա­
վա­րը լույս չհա­մա­րենք, որ չու­շա­նանք ապաշ­խա­րու­թյու­նից։
Իբ­րեւ Հայ Եկե­ղե­ցու մյու­ռո­նադ­րոշմ զա­վակ­ներ եւ նրա ուղ­ղա­փառ 

վար­դա­պե­տու­թյու­նը կրող­ներ՝ մենք մեր կյան­քը, մեր մի­ջա­վայ­րը, մեր 
ըն­տա­նիք­նե­րը եւ մեր եր­կիրն առ­հա­սա­րակ կոչ­ված ենք դարձ­նե­լու Աստ­
ծու քա­ղաք։ Որ­պես­զի Տերն օրհ­նի մեզ՝ որ­պես Իր հա­վա­տա­րիմ հո­տի, եւ 
զո­րա­կից լի­նի՝ հաղ­թա­հա­րե­լու մեր օրե­րի այս­չափ կո­րուստ­նե­րը, տագ­
նապ­ներն ու փոր­ձու­թյուն­նե­րը եւ այս­քան դառ­նու­թյուն­նե­րի մեջ շնոր­հի 
հույս ու լա­վա­տե­սու­թյուն։
Սուրբ Պա­տա­րա­գի այս նվի­րա­կան պա­հին, Բարձ­րյա­լի շնոր­հով զո­

րա­ցած, բա­ցենք մեր հո­գի­նե­րը Քրիս­տո­սի առ­ջեւ եւ ըն­դու­նենք մեզ հետ 
խո­սող Փրկչին ան­կեղծ սրտից բխած փա­ռա­բա­նու­թյամբ, ինչ­պես առա­
քյա­լը բա­ցա­կան­չեց. «Տեր իմ եւ Աստ­ված իմ»։ Եւ դառ­նանք գոր­ծա­կից 
Քրիս­տո­սին՝ հա­նուն մեր հո­գի­նե­րի փրկու­թյան։
Թող Աստ­ծու սերն ու շնոր­հը եւ առատ ողոր­մու­թյու­նը ամեն­քիս հետ 

լի­նեն այժմ եւ միշտ եւ հա­վի­տյանս հա­վի­տե­նից ամէն։

Տ. ԱՍՈՂԻԿ ԱԲԵՂԱ ԿԱՐԱՊԵՏՅԱՆԻ ՔԱՐՈԶԸ՝ 
ԽՈՍՎԱԾ Ս. ԳԱՅԱՆԵ ՎԱՆՔՈՒՄ ՄԱՏՈՒՑՎԱԾ Ս. ՊԱՏԱՐԱԳԻՆ

(29 հոկտեմբերի, 2023 թ.)

Յանուն Հօր եւ Որդւոյ եւ Հոգւոյն Սրբոյ. ամէն։

«Սուրբ Աստուած, սուրբ եւ հզօր, սուրբ եւ անմահ,
որ խաչեցար վասն մեր, ողորմեա մեզ»

(Ժա­մա­գիրք):

Սի­րե­լի՛ հա­վա­տա­ցյալ­ներ,
Քրիս­տո­սից առաջ եւ Քրիս­տո­սից հե­տո տաս­նյակ հա­զա­րա­վոր մար­

դիկ են խաչ­վել, բայց այդ խաչ­ված­նե­րից եւ ոչ մե­կի խա­չը մեզ հա­մար 
սուրբ եւ կեն­դա­նա­րար, եւս առա­վել՝ փրկա­րար չի եղել: Եւ մարդ­կու­թյան 
ողջ պատ­մու­թյան մեջ Աստծու Որ­դին, Ով դար­ձավ Մար­դու Որ­դի, հա­զա­
րա­վոր մարդ­կանց նման խա­չին գամ­վեց, այդ մարդ­կանց պես թաղ­վեց, 
նրանց նման մնաց գե­րեզ­մա­նի մեջ, սա­կայն Նա չմնաց այն­տեղ հա­վերժ: 
Որ­պես Աստ­ված Հի­սուս հա­րու­թյուն առավ եւ Իր հա­րու­թյամբ փո­խեց 
մարդ­կա­յին կյան­քի ըն­թաց­քը՝ մարդ­կու­թյա­նը վե­րա­դարձ­նե­լով այն, ին­
չից որ մենք զրկվել էինք: Եւ որով­հե­տեւ այս խա­չին միե­ղեն Գամ­վա­ծին 
մեր Սուրբ Եկե­ղե­ցին՝ Հա­յոց Եկե­ղե­ցին, ան­վա­րան դա­վա­նում եւ ասում է՝ 
Աստ­ված է, այդ իսկ պատ­ճա­ռով այդ փայ­տե նշա­նը՝ խա­չը, դար­ձավ Կե­
նաց ծառ, դար­ձավ Նշան կե­նաց, դար­ձավ հրա­շա­գործ: Եւ Սուրբ Աստծու, 
Սուրբ եւ հզոր, Սուրբ եւ ան­մահ Քրիս­տոս Աստծու Սուրբ Եկե­ղե­ցին երկր­
պա­գեց այդ Սուրբ Նշա­նին, այդ Սուրբ Նշա­նի մի­ջո­ցով հրաշք­ներ գոր­
ծեց, այ­սօր էլ գոր­ծում է եւ գոր­ծե­լու է ցկա­տա­րած աշ­խար­հի։
Ահա, սի­րե­լի­նե՛ր, այս աստ­վա­ծա­յին Սուրբ Նշա­նը, այս Կե­նաց ծա­ռը 

Քրիս­տո­սի համ­բար­ձու­մից հե­տո մո­ռա­ցու­թյան էր մատն­վել։ Եւ ես հա­
վա­տում եմ (ըն­թեր­ցե­լով մեր Սուրբ Եկե­ղե­ցու հայ­րե­րի գրվածք­ներն ու 
մեկ­նու­թյուն­նե­րը՝ այդ հա­մոզ­մանն եմ հան­գել), որ, ար­դա­րեւ, աստ­վա­ծա­
յին նա­խախ­նա­մու­թյան շնոր­հիվ էր, որ այդ խա­չը որոշ ժա­մա­նակ ծածկ­

վել էր, սքող­վել, եւ միայն քրիս­տո­նեու­թյան հաղ­թա­նա­կի ար­շա­լույ­սին 
պի­տի բաց­վեր՝ որ­պես կյան­քի աղ­բյուր բխե­լով ու ոռո­գե­լով Սուրբ Եկե­
ղե­ցին: Իսկ, ահա, այդ ծածկ­ված գան­ձը բա­ցե­լու շնորհն աստ­վա­ծա­յին 
նա­խախ­նա­մու­թյու­նը պար­գեւ­ում է մի ազն­վա­կան տիկ­նոջ, մի թա­գու­հու, 
որ Կոս­տան­դիա­նոս կայ­սեր մայրն էր։ Բո­լորդ, վստա­հա­բար, գի­տեք այդ 
պատ­մու­թյու­նը։ Հե­ղի­նե կայս­րու­հին 326/327 թվա­կա­նին Երու­սա­ղեմ է 
գա­լիս եւ փնտրում Տե­րու­նի խա­չա­փայ­տը: Որո­նում­ներն ուղեկց­վում են 
մեծ դժվա­րու­թյուն­նե­րով, եւ ի վեր­ջո մի մի հրեա­յի մատ­նա­ցու­ցու­
թյամբ գտնվում են Գող­գո­թա­յի խա­չե­րը: Եւ, արդ, ինչ­պես հաս­կա­նալ, թե 
որն է Սուրբ Աստծու, Սուրբ եւ հզոր, Սուրբ եւ ան­մահ Քրիս­տոս Աստծու 
ա­րյամբ կե­նա­գործ­ված ու կեն­սա­վետ դար­ձած խա­չա­փայ­տը: Եւ, ինչ­
պես այ­սօր­վա տո­նի՝ Գյուտ խա­չի տո­նի պատ­մու­թյունն է վկա­յում, Մա­
կա­րիոս եպիս­կո­պո­սը՝ Երու­սա­ղե­մի պատ­րիար­քը, աղոթք է անում եւ 
Սուրբ Աստծու զո­րու­թյամբ հրաշ­քով բա­ցա­հայտ­վում է քրիս­տո­նեա­կան 
Եկե­ղե­ցու հա­մար, թե որն է Տե­րու­նի խա­չա­փայ­տը: Եւ այդ օր­վա­նից ի 
վեր խա­չա­փայ­տը դառ­նում է քրիս­տո­նյա­նե­րի հա­մար ցան­կա­լի ու տեն­
չա­լի մի մա­սունք, նշխար եւ կեն­դա­նու­թյան աղ­բյուր: Ուստի ժա­մա­նա­
կի ըն­թաց­քին խա­չա­փայ­տը սփռվում է քրիս­տո­նեա­կան ողջ աշ­խար­հով 
մեկ: Այս Սուրբ Նշա­նը բա­ժին է հաս­նում նաեւ մեզ՝ հա­յե­րիս, եւ տար­
վա ըն­թաց­քում՝ Սուրբ Խա­չի տո­նե­րին եւ տար­բեր առիթ­նե­րով, Սուրբ Էջ­
միած­նից, Հա­յոց Հայ­րա­պե­տի օրհ­նու­թյամբ, կյան­քի այդ աղ­բյու­րը, այդ 
փոք­րիկ մա­սը, տար­վում է թե­մեր ու եկե­ղե­ցի­ներ՝ ի մխի­թա­րու­թյուն մեր 
Եկե­ղե­ցու զա­վակ­նե­րի: Ինչ­պես որ այդ օրե­րին քրիս­տո­նյա­ներն ու դարձ 
ապ­րած հե­թա­նոս­նե­րը, խռնվե­լով Սուրբ Խա­չի առ­ջեւ, խնդրում էին, որ 
Մա­կա­րիոս եպիս­կո­պո­սը վեր բարձ­րաց­նի, որ­պես­զի բո­լո­րը տես­նե­լով 
մխի­թար­վեն եւ իրենց հա­վատ­քի հպու­մով ստա­նան իրենց սրտի ակն­
կա­լի­քը, այդ­պես էլ մենք՝ այ­սօր­վա քրիս­տո­նյա­ներս, մեր հա­յացքն ուղ­
ղում ենք Սուրբ Խա­չին, մեր Սուրբ Եկե­ղե­ցու Սուրբ Սե­ղան­նե­րի խա­չե­
րին, մեր տա­ճար­նե­րի գմբեթ­նե­րը պսա­կած խա­չե­րին, մեր երկ­րով մեկ 
սփռված գե­ղա­կերտ խաչ­քա­րե­րին եւ մեր հո­գու աչ­քե­րով տես­նում ենք 
Քրիս­տո­սին։ «... Երբ խաչ ես տես­նում, - վկա­յում է Սուրբ Ներ­սես Շնոր­
հա­լի Հայ­րա­պե­տը,— իմա­ցիր եւ հա­վա­տա, որ նրա վրա բազ­մած Քրիս­տո­
սին ես տես­նում»:
Այո, սի­րե­լի հա­վա­տա­ցյալ­ներ, խա­չը եւ Աստ­ված նույ­նա­կան են, ահա 

ին­չու մենք՝ քրիս­տո­նյա­ներս, խա­չը պաշ­տում ենք, կրում ենք մեր պա­

րա­նոց­նե­րին, խա­չի նշանն ենք դրոշ­մում մեր ան­ձե­րին՝ այդ ամե­նի մեջ 
տես­նե­լով Հի­սուս Քրիս­տո­սին՝ Սուրբ Աստ­ծուն, Սուրբ եւ հզոր, Սուրբ եւ 
ան­մահ Քրիս­տոս Աստ­ծուն: Քան­զի Նա, իր ա­րյու­նը հե­ղե­լով այս Սուրբ 
Նշա­նի վրա, այն մեզ տվեց որ­պես մխի­թա­րու­թյուն, իբ­րեւ շնոր­հաց մի 
աղ­բյուր եւ հրա­շա­գործ մի նշան, որ գո­հա­ցում պետք է տար մեր հո­գու 
եւ մարմ­նի կա­րիք­նե­րին։
Սի­րե­լի՛ հա­վա­տա­ցյալ­ներ, խա­չը մեզ հա­մար պաշ­տե­լի նշան է, խա­չը 

մեզ հա­մար ար­դա­րու­թյուն է, խա­չը մեզ հա­մար ճշմար­տու­թյուն է, խա­չը 
մեզ հա­մար կյանք է եւ խա­չը մեզ հա­մար ճա­նա­պարհ է։ Այդ իսկ պատ­
ճա­ռով մենք, Տի­րոջ խոս­քի հա­մա­ձայն, յու­րա­քան­չյուրս կրում ենք մեր 
խա­չը, եւ այդ խա­չը կրե­լով, փոր­ձում ենք նման­վել մեր Փրկչին՝ գնա­լով 
մեր կյան­քի Գող­գո­թա­յով՝ այն վստա­հու­թյամբ ու հա­վատ­քով, որ Գող­գո­
թա­յին հա­ջոր­դե­լու է հա­րու­թյու­նը: Սա­կայն մենք՝ հայ քրիս­տո­նյա­նե­րիս, 
վի­ճակ­ված չէ կրել միայն մեր անձ­նա­կան խա­չը, քան­զի մեկ այլ կո­չում 
ունենք այս արեւի ներ­քո. մենք պետք է կրենք նաեւ մեր հա­վա­քա­կան 
ան­հա­տա­կա­նու­թյան, մեր ազ­գա­յին խա­չը եւ եր­բեք ու եր­բեք չպի­տի հրա­
ժար­վենք այդ սուրբ խա­չից: Որ­քան էլ այդ խա­չը ծանր է, որ­քան էլ այդ 
խա­չի ճա­նա­պար­հը դժվա­րին է, նե­ղու­թյուն­նե­րով ու փոր­ձու­թյուն­նե­րով 
լե­ցուն, մե­զա­նից ամեն մե­կը սուրբ պար­տա­կա­նու­թյուն ունի՝ այդ խա­
չը սի­րով, խո­նար­հու­թյամբ եւ պատ­վով կրե­լու։ Հա­վա­տա­ցեք, որով­հե­տեւ 
մե­զա­նից յու­րա­քան­չյու­րից է կախ­ված մեր ազ­գի խա­չը մին­չեւ հա­րու­
թյան այդ լույս բար­ձունք տա­նե­լը։ Մեր հա­վատ­քով եւ մեր անձ­նա­զո­հու­
թյամբ է մեր ազ­գի խա­չը հաս­նե­լու հաղ­թա­կան հա­րու­թյան բար­ձուն­քին։ 
Այս օրե­րին, անց­նող ամիս­նե­րին, տա­րի­նե­րին մենք վերս­տին տա­ռա­
պանք կրե­ցինք, վերս­տին հար­ված­ներ ստա­ցանք եւ ծանր կո­րուստ­ներ 
ունե­ցանք: Եւ սա­կայն մենք մեր հո­գու խոր­քում չտրտնջա­ցինք, չընդվ­
զե­ցինք, այլ փոր­ձե­ցինք ընկղմ­վել մեր հո­գու խո­րան­նե­րի մեջ, այն­տեղ 
ծուն­կի գալ, եւ Խա­չյալ ու Հա­րու­ցյալ Աստծու հետ ան­կեղծ զրու­ցե­լով, 
հաս­կա­նալ, թե ին­չո՞ւ այս ամե­նը տե­ղի ունե­ցավ։ Ի՞նչն է այս ամե­նի պատ­
գա­մը մեզ, ո՞րտեղ ենք թե­րա­ցել, որ այս ամե­նը եկավ մեզ վրա, եւ ար­դյո՞ք 
մենք ունենք ուժը՝ այդ ամե­նը հաղ­թա­հա­րե­լու եւ մեր հաղ­թա­նա­կը պատ­
վով կնքե­լու։ Յու­րա­քան­չյուրդ, հա­վա­նա­բար, ձեր հո­գում այս հար­ցի 
պա­տաս­խան­նե­րը կա­րող եք գտնել։ Այս պա­հին ես իմ վկա­յու­թյունն եմ 
բե­րում ձեզ՝ հա­վա­տա­լով Սուրբ Խա­չի զո­րու­թյա­նը, խա­չի մեջ տես­նե­
լով հաղ­թա­նա­կած եւ հա­րու­ցյալ Քրիս­տո­սին՝ Սուրբ Աստ­ծուն, Սուրբ եւ 

հզոր, Սուրբ եւ ան­մահ մեր Տի­րո­ջը: Ար­դա­րեւ, հա­վա­տում եմ, որ մենք 
այս ամե­նը հաղ­թա­հա­րե­լու ենք, շտկե­լու ենք եւ ավե­լիով վե­րա­դարձ­
նե­լու ենք։ Մեծ Հա­յաս­տա­նի տե­սիլքն ունայ­նու­թյուն չէ, այլ իրա­կա­նու­
թյուն, եւ պայ­մա­նա­վոր­ված է մե­զա­նից յու­րա­քան­չյու­րով, թե մենք ինչ­
պես կապ­րենք, ինչ­պես կգոր­ծենք, ինչ­պես կշե­նաց­նենք եւ կհզո­րաց­նենք 
մեր եր­կի­րը: Մա­նա­վանդ, որ մենք պարտք ունենք մեր մեծ եւ նա­հա­տակ 
նախ­նի­նե­րի առ­ջեւ, մենք պարտք ունենք նաեւ մե­րօ­րյա նա­հա­տակ­նե­րի 
առ­ջեւ՝ Հա­յաս­տանն ան­սա­սան պա­հե­լու եւ Հա­յոց խա­չը միշտ վեր պար­
զած պա­հե­լու, որ­պես­զի մեր թշնա­մին, լի­նի հո­գեւ­որ կամ մարմ­նա­վոր, 
նյու­թա­կան կամ ան­նյու­թա­կան, այդ խա­չի զո­րու­թյան եւ լույ­սի առ­ջեւ ի 
չիք դառ­նա, խո­նարհ­վի, ծնկի գա հաղթ­ված։ Թող Սուրբ Խա­չի զո­րու­թյու­
նը մեզ ապա­վեն ու պա­հա­պան լի­նի մեր կյան­քի բո­լոր օրե­րին։
Սի­րե­լի՜ հա­վա­տա­ցյալ­ներ, այս պա­հին Հա­յոց Հայ­րա­պե­տի նա­խա­գա­

հու­թյամբ հո­գե­հանգս­տյան կարգ պի­տի կա­տար­վի՝ ի հի­շա­տակ ար­ցա­
խյան վեր­ջին ող­բեր­գա­կան դեպ­քե­րի ժա­մա­նակ մեր նա­հա­տակ, մա­հա­
ցած եղ­բայր­նե­րի եւ քույ­րե­րի: Աղո­թենք միա­սին, որ­պես­զի Սուրբ Աստ­
ված Իր ան­հուն ողոր­մու­թյու­նը տա­րա­ծի նրանց վրա, երկ­նա­յին Իր լու­սե­
ղեն հար­կե­րում ըն­դու­նի նրանց եւ Իր աստ­վա­ծա­յին ան­սահ­ման սի­րով, 
որ ճա­ռա­գում է նաեւ Իր Սուրբ Խա­չից, ար­ժա­նի դարձ­նի նրանց Երկն­քի 
Ար­քա­յու­թյա­նը. ամէն։

ԳԻՐՔ ԵՐՐՈՐԴ

Ա. Թեո­փի­լոսն Ավ­տո­լի­կո­սին ող­ջու­թյուն է մաղ­թում։ Քա­նի որ մա­տե­
նա­գիր­նե­րը սի­րում են հա­նուն սին փառ­քի բյու­րա­վոր գրքեր գրել՝ ոմանք՝ 
աստ­վա­ծու­թյուն­նե­րի, պա­տե­րազմ­նե­րի կամ ժա­մա­նակ­նե­րի մա­սին, այլք՝ 
անի­մաստ առաս­պել­նե­րի ու այլ կար­գի չնչին բա­նե­րի, որոն­ցով ցայ­սօր 
դու էլ ես տար­ված եւ չես էլ հոգ­նում նման չար­չա­րանք­նե­րից, իսկ ինձ 
հան­դի­պե­լիս բար­բա­ջանք հա­մա­րում ճշմար­տու­թյան խոս­քը եւ կար­
ծում ես, որ մեր գրվածք­նե­րը ժա­մա­նա­կա­գրո­րեն նո­րա­թուխ են, ուս­տի 
առանց սրտնե­ղե­լու, Աստ­ծու օգ­նու­թյամբ, ցույց կտամ քեզ մեր գրքե­րի 
հնա­մե­նիու­թյու­նը՝ կարճ շա­րադ­րան­քով, ինչ է թե չզլա­նաս այն կար­դալ 
ու տես­նես ձեր մո­գո­նող մա­տե­նա­գիր­նե­րի դա­տար­կա­բա­նու­թյու­նը։

Բ. Հարկ է, որ հե­ղի­նակ­ներն ակա­նա­տես­նե­րը լի­նեին այն ամե­նի, 
ինչ պնդում են կամ դրանց մա­սին հա­վաս­տի տե­ղե­կու­թյուն­նե­րը ակա­
նա­տես­նե­րից քա­ղած լի­նեին։ Արդ, ոչ ար­ժա­նա­հա­վատ բա­նե­րի մա­սին 
գրող­ներն ինչ-որ առու­մով ջուր ծե­ծող­ներ են։ Ի՜նչ օգուտ այն բա­նից, որ 
Հո­մե­րո­սը նկա­րա­գրել է Տրո­յա­կան պա­տե­րազմն ու այն­քան մար­դու մո­
լո­րու­թյան մեջ գցել, կամ որ Հե­սիո­դո­սը կազ­մել է իր իսկ կող­մից այս­պես 
հոր­ջորջ­ված աստ­ված­նե­րի ծննդա­բա­նու­թյուն­նե­րը, կամ որ Օր­փեո­սը 
թվար­կել է երեք հա­րյուր վաթ­սուն­հինգ աստ­վա­ծու­թյուն, որոն­ցից հենց 
ինքն էլ իր կյան­քի մայ­րա­մու­տին հրա­ժար­վել է՝ իր «Կտակ­ներ»-ում խոս­
տո­վա­նե­լով, որ Աստ­ված մի է։ Ին­չի՞ հա­սան Արա­տո­սը կամ նրա նման­նե­
րը՝ հան­գա­մա­նո­րեն նկա­րա­գրե­լով հա­մաշ­խար­հա­յին երկ­նա­յին ոլոր­տը՝ 
բա­ցի անար­ժա­նա­բար վաս­տա­կած մարդ­կա­յին փառ­քից։ Ի՞նչ ճշմա­րիտ 
բան ասա­ցին նրանք։ Կամ ի՞նչ օգուտ բե­րե­ցին Եւրի­պի­դե­սին, Սո­ֆոկ­լե­

ԿՐՕՆԱԳԻՏԱԿԱՆ

սին եւ այլ ող­բեր­գու­նե­րի իրենց իսկ ող­բեր­գու­թյուն­նե­րը, կամ Մե­նանդ­
րո­սին, Արիս­տո­փա­նե­սին եւ մյուս կա­տա­կեր­գու­նե­րին՝ իրենց կա­տա­
կեր­գու­թյուն­նե­րը, կամ Հե­րո­դո­տո­սին եւ Թու­կի­դի­տե­սին՝ իրենց պատ­
մու­թյուն­նե­րը, Պյու­թա­գո­րա­սին՝ սրբա­րանն ու Հեր­կու­լե­սյան սյու­նե­րը1, 
Դիո­գե­նե­սին՝ կի­նիկ փի­լի­սո­փա­յու­թյու­նը, Էպի­կու­րին՝ նա­խախ­նա­մու­թյու­
նը հեր­քող իր իսկ ուս­մուն­քը, Էմ­պե­դոկ­լե­սին՝ աստ­վա­ծա­մեր­ժու­թյու­նը, 
կամ Սոկ­րա­տե­սին՝ շան, սա­գի, Պլա­տո­նի կայ­ծակ­նա­հար Ասկ­լե­պիո­սի եւ 
աստ­ված­նե­րի անուն­նե­րով երդ­վե­լը, որոնց նա աղո­թում էր։ Եւ ին­չո՞ւ նա 
կա­մա­վոր մահ ըն­դու­նեց եւ հետ­մա­հու ի՞նչ պար­գեւ ստա­նա­լու ակն­կա­
լիք ուներ։ Ի՞նչ օգուտ տվե­ցին փի­լի­սո­փա Պլա­տո­նին եւ մյուս փի­լի­սո­փա­
նե­րին իրենց իսկ ուս­մունք­նե­րը, ընդ որում՝ նրանք այն­քան շատ են, որ 
հա­կա­նե-հան­վա­նե չեմ կա­րող բո­լո­րին թվար­կել։ Այս մա­սին խո­սում եմ, 
որ­պես­զի ցույց տամ նրանց անօ­գուտ եւ անաստ­ված մտայ­նու­թյու­նը։

Գ. Բանն այն է, որ ի սեր սին եւ ունայն փառ­քի՝ ո՛չ իրենք բո­լո­րը 
ճա­նա­չե­ցին ճշմար­տու­թյու­նը, ո՛չ էլ այ­լոց բե­րե­ցին առ ճշմար­տու­թյուն։ 
Արդ, նրանց ար­տա­հայ­տած մտքե­րը դի­մա­կա­զեր­ծում են իրենց, քա­նի որ 
նրանց ասած­նե­րը հա­կա­սում էին մեկ­մե­կու, ընդ որում՝ նրան­ցից շա­տե­
րը հրա­ժար­վում էին սե­փա­կան դրույթ­նե­րից. նրանք ոչ միայն հեր­քում 
էին իրար, այ­լեւ նրան­ցից ոմանք ձաղ­կում էին իրենց իսկ ուս­մունք­նե­րը, 
այն­պես որ նրանց փառ­քը շուռ էր գա­լիս ան­պատ­վու­թյան եւ հի­մա­րու­
թյան, որով­հե­տեւ խո­հեմ մար­դիկ դա­տա­փե­տում էին նրանց։ Իրա­կա­նում 
խո­սում էին աստ­ված­նե­րից, այ­նու­հե­տեւ անաստ­վա­ծու­թյուն ուսու­ցա­
նում, խո­սում էին աշ­խար­հի արա­րու­մից, իսկ վեր­ջում պնդում, որ ամեն 
ինչ ինք­նին գո­յու­թյուն ունի, խո­սում էին Նա­խախ­նա­մու­թյու­նից, իսկ հե­
տո նաեւ սո­վո­րեց­նում, որ աշ­խարհն առանց դրա գո­յու­թյուն ունի։ Եւ 
ի՞նչ։ Բա­րո­յա­կա­նու­թյան մա­սին գրե­լուն ձեռ­նա­մուխ լի­նե­լիս մի՞թե չէ­ին 
ուսու­ցա­նում անա­ռա­կու­թյուն, շնու­թյուն ու պոռն­կու­թյուն եւ ամե­նա­
զազ­րե­լի հան­ցանք­նե­րը գոր­ծել։ Իսկ իրենց աստ­ված­նե­րի մա­սին էլ քա­
րո­զում էին, որ նրանք են առա­ջի­նը զազ­րե­լի խառ­նա­կու­թյուն­ներ արել 
եւ նող­կա­լի խոր­տիկ­ներ կե­րել։ Արդ, ո՞վ չի գո­վեր­գում իր իսկ երե­խա­նե­
րին խժռող Քրո­նո­սին կամ Մե­տի­սին կուլ տված Զեւ­սին, որն աստ­ված­
նե­րի հա­մար մեղ­սա­լից խնջույք­ներ էր կազ­մա­կեր­պում (հըն­թացս որոնց, 

1  Ինչպես հայտնի  է, Պյութագորասը Եգիպտոսում այցելել  է մեհյան եւ ծանոթացել 
աստվածների ուսմունքին. նաեւ տեսել է Հերկուլեսյան սյուները, որոնք այլ՝ խորհրդավոր 
նշանակություն եւս ունեն։

ասում են, նրանց սպա­սա­վո­րում էր կաղ դար­բին Հե­փես­տո­սը), եւ նրա 
քույր Հե­րա­յին, որը ոչ միայն Զեւ­սի կի­նը դար­ձավ, այ­լեւ իր պիղծ շուր­թե­
րով անում էր այն, ինչ ասելն իսկ ամոթ է։
Իսկ Զեւ­սի մյուս գոր­ծե­րի մա­սին, որոնք գո­վեր­գում են ձեր բա­նաս­

տեղծ­նե­րը, դու ինքդ էլ, իհար­կե, տե­ղյակ ես։ Ար­դյոք ար­ժե՞, որ ես վե­րա­
պատ­մեմ Պո­սեյ­դո­նի, Ապոլ­լո­նի, Դիո­նի­սո­սի, Հե­րակ­լե­սի, բղջա­խոհ Աթե­
նա­սի եւ անա­մոթ Ափ­րո­դի­տեի գոր­ծե­րը, որոնց մա­սին հան­գա­մա­նո­րեն 
խո­սել եմ մեկ այլ գրքում2։

Դ. Նմա­նօ­րի­նակ հեր­քում­ներ անե­լու կա­րի­քը չէի զգա, եթե չտես­նեի, 
որ տա­կա­վին երկմ­տում ես ճշմար­տու­թյան վար­դա­պե­տու­թյան հար­ցում։ 
Պատ­ճառն այն է, որ դու, լի­նե­լով բա­վա­կան խո­հե­մա­միտ, սի­րա­հո­ժար 
հան­դուր­ժում ես հի­մար­նե­րին. այ­լա­պես ինքդ քեզ թույլ չէ­իր տա տար­
վել ան­միտ մարդ­կանց սին խոս­քե­րով եւ չէ­իր հա­վա­տա այն ար­մա­տա­
վոր­ված ասե­կո­սե­նե­րին, որոնք տա­րա­ծում են անաստ­ված մար­դիկ՝ մեզ 
զրպար­տե­լով այն բա­նում, որ իբ­րեւ թե մենք՝ աստ­վա­ծա­պաշտ­ներս եւ 
քրիս­տո­նյա կոչ­վող­ներս, բո­լո­րի հա­մար ընդ­հա­նուր կա­նայք ունենք եւ 
ապ­րում ենք անօ­րեն, խառ­նակ կյան­քով, մին­չեւ իսկ զու­գա­վոր­վում ենք 
հա­րա­զատ քույ­րե­րի հետ, եւ, որ ամե­նից անաստ­ված եւ ան­մարդ­կա­յին 
բանն է, մարդ­կա­յին միս ենք ուտում։ Բա­ցի այդ՝ ասում են, որ մեր ուս­
մուն­քը վեր­ջերս ի հայտ եկավ, որ մենք ի հաս­տա­տումն մեր իսկ դա­վա­
նած ճշմար­տու­թյա­նը եւ մեր ուս­մուն­քին՝ ասե­լու բան չու­նենք, եւ որ մեր 
ուս­մունքն ան­հե­թե­թու­թյուն է։ Ես խիստ զար­մա­նում եմ, որ դու, քննա­
սեր եւ ամե­նայն առար­կա­յի ուսում­նա­սի­րու­թյան մեջ քննա­խույզ լի­նե­լով, 
դույզն-ինչ չես ջա­նում մեզ լսել։ Քան­զի գի­տեմ, եթե հնար ունե­նաս, չես 
զլա­նա գի­շե­րը եւս գրա­դա­րան­նե­րում անց­կաց­նե­լու։

Ե. Քա­նի որ բյու­րա­վոր գրքեր ես ըն­թեր­ցել, ապա ի՞նչ ես մտա­ծում 
Զե­նո­նի, Դիո­գե­նե­սի եւ Կլեան­թո­սի գրքե­րում ար­ծարծ­ված կար­ծիք­նե­րի 
մա­սին, որոնք ուսու­ցա­նում են, որ կա­րե­լի է մարդ­կա­յին միս ուտել, որ 
երե­խա­նե­րը կա­րող են եփել եւ խժռել իրենց հա­րա­զատ հայ­րե­րին, եւ 
եթե որեւէ մե­կը չկա­մե­նա ճա­շա­կել կամ դեն նե­տի նող­կա­լի կե­րա­կու­րից 
մի պա­տառ, կա­րող են իրեն եւս խժռել։ Դրա­նից վեր՝ առա­վել անաստ­
ված Դիո­գե­նե­սի ձայ­նը երե­խա­նե­րին սո­վո­րեց­նում է զո­հա­բե­րել իրենց 
հայ­րե­րին ու խժռել։ Եւ ի՞նչ։ Մի՞թե պատ­միչ Հե­րո­դո­տո­սը չի պատ­մում, որ 

2  Տե՛ս Առ Ավտոլիկոս, գր. Ա.։

Կամ­բյու­սե­սը3, սպա­նե­լով Հար­պա­գո­սի որ­դի­նե­րին, նրանց որ­պես սնունդ 
հրամց­րեց իրենց հո­րը։ Նույն կերպ էլ հնդիկ­նե­րի մա­սին է պատ­մում, որ 
նրանց հայ­րե­րին խժռում էին հա­րա­զատ երե­խա­նե­րը։ Ո՜հ, ինչ անաստ­
ված է ուս­մուն­քը նրանց, ով­քեր գրում կամ ավե­լի շուտ՝ սո­վո­րեց­նում 
էին այդ բա­նը. ո՜հ, ինչ սրբապղ­ծու­թյուն եւ անաստ­վա­ծու­թյուն է բնո­րոշ 
նրանց. ո՜հ, ինչ [սար­սա­փե­լի է] այդ­քան հան­գա­մա­նո­րեն իմաս­տա­կող­նե­
րի եւ իմաս­տու­թյուն քա­րո­զող­նե­րի բա­նա­կա­նու­թյու­նը։ Արդ, այս ամե­նը 
սո­վո­րեց­նող­ներն են, որ աշ­խար­հով մեկ սրբապղ­ծու­թյուն սփռե­ցին։

Զ. Իսկ ապօ­րի­նի խառ­նա­կու­թյուն­նե­րի հետ հա­մա­ձայն է ձեր փի­
լի­սո­փա­նե­րի գրե­թե ամ­բող­ջո­վին մո­լոր­ված երգ­չա­խում­բը։ Եւ նրան­
ցից առա­ջի­նը Պլա­տոնն է՝ իր փի­լի­սո­փա­յու­թյամբ նրան­ցից ամե­նա­
պատ­վար­ժա­նը. սա իր՝ քա­ղա­քա­կա­նու­թյան մա­սին աշ­խա­տա­սի­րու­
թյան առա­ջին գրքում4 ընդգծ­ված կեր­պով ասես օրի­նա­կա­նաց­նում է, 
որ բո­լո­րը պի­տի ընդ­հա­նուր կա­նայք ունե­նան՝ առաջ­նորդ­վե­լով Զեւ­սի 
օրի­նա­կով եւ կրե­տա­ցի­նե­րի օրենսդ­րով5։ Եւ դա հիմ­նա­վո­րում է այն 
հան­գա­ման­քով, որ իբ­րեւ թե այ­դու մե­ծա­նում է որ­դեծ­նու­թյու­նը, եւ որ 
իբ­րեւ թե չար­չա­րանք­նե­րով ուժաս­պառ եղող­ներն այ­դօ­րի­նակ շփում­նե­
րով սփո­փանք են գտնում։ Էպի­կու­րը եւս, անաստ­վա­ծու­թյան ուս­մուն­
քից բա­ցի, խոր­հուրդ է տա­լիս զու­գա­վոր­վել մայ­րե­րի եւ քույ­րե­րի հետ՝ 
հա­կա­ռակ դա ար­գե­լող օրենք­նե­րին։ Սո­լո­նը հստակ օրենք էր հաս­տա­
տել առ այն, որ երե­խա­ներն օրի­նա­վոր ամուս­նու­թյու­նից ծնվեն, այլ ոչ 
թե պոռն­կու­թյու­նից, որ­պես­զի որեւէ մե­կը որ­պես հայր չպատ­վեր նրան, 
ով իր հայ­րը չէ, կամ ան­գի­տու­թյամբ չա­նար­գեր իր իրա­կան հո­րը։ Հույ­
նե­րի եւ հռո­մեա­ցի­նե­րի այլ օրենք­ներ եւս թույլ չէ­ին տա­լիս այդ բա­
նը։ Որեմն ին­չո՞ւ են Էպի­կուրն ու ստոիկ­նե­րը սո­վո­րեց­նում խառ­նակ­
վել քույ­րե­րի եւ այ­րե­րի հետ եւ այ­դօ­րի­նակ ուս­մունք­նե­րով հա­գեց­նում 
գրա­դա­րան­նե­րը, որ­պես­զի այս կերպ ման­կանց սո­վո­րեց­նեն ապօ­րի­նի 
միու­թյուն­նե­րի։ Էլ ի՞նչ իմաստ ունի, որ ես շա­րու­նա­կեմ այս մա­սին խո­
սել, երբ նրանք իրենց, այս­պես կոչ­ված, աստ­վա­ծու­թյուն­նե­րի օրի­նա­
կով էին նման բա­ներ քա­րո­զում։

3  Այստեղ սխալմամբ Աստյուագեսի փոխարեն դրված  է Կամբյուսեսի անունը. 
(Հ ե ր ո դ ո տ ո ս , Պատմություն, Ա. 119), որտեղ, ընդ որում, հիշատակված է Հարպագոսի միայն 
մեկ որդին։

4  Հարկ է կարդալ՝ հինգերորդ գրքում։
5  Խոսքը Մինոսի մասին է։

Է.  Աստ­ված­նե­րի գո­յու­թյունն ըն­դու­նող­նե­րը հե­տա­գա­յում նրանց 
առ ոչինչ էին հա­մա­րում։ Այս­պես՝ ոմանք ասում էին, որ դրանք հյու­լե­
նե­րից են կազմ­ված, այլք՝ որ հյու­լե­նե­րի են վե­րած­վում, եւ որ աստ­ված­
նե­րի զո­րու­թյունն ավե­լին չէ, քան մարդ­կանց զո­րու­թյու­նը։ Պնդե­լով, որ 
աստ­ված­ներ գո­յու­թյուն ունեն՝ Պլա­տոնն աներկ­բա­յո­րեն դրանց նյու­թից 
առա­ջա­ցած էր հա­մա­րում։ Պյու­թա­գո­րա­սը, որը տեւա­կան ժա­մա­նակ 
զբաղ­վում էր աստ­ված­նե­րի շուրջ հե­տա­զո­տու­թյուն­ներ կա­տա­րե­լով եւ 
նույն­քան էլ աշ­խար­հով մեկ ճամ­փոր­դե­լով, վեր­ջա­պես դրանց որ­պես 
բնու­թյուն է սահ­մա­նում եւ ասում, որ այդ ամե­նը պա­տա­հա­կա­նո­րեն է 
կա­տար­վում, որ աստ­ված­նե­րը մարդ­կանց մա­սին ամե­նեւին հոգ չեն տա­
նում։ Չեմ հի­շա­տա­կում այն, թե ինչ­պես էր Կլի­տո­մա­քո­սը՝ ակա­դե­մի­կո­
սը, հա­մար­ձակ­վում հեր­քել Աստ­ծու կե­ցու­թյու­նը։ Ար­դյոք նույն բա­նը չե՞ն 
սո­վո­րեց­նում Կրի­տիոսն ու Պրո­տա­գո­րաս Աբ­դեր­ցին՝ ասե­լով. «Եթե նույ­
նիսկ աստ­ված­ներ գո­յու­թյուն ունեն, ես չեմ կա­րող նրանց մա­սին ո՛չ խո­
սել, ո՛չ էլ ցույց տալ, որով­հե­տեւ շատ բան է դրան խո­չըն­դո­տում»։ Ավե­
լորդ է խո­սել Էվ­հե­մե­րո­սի ծայ­րա­հեղ անաստ­վա­ծու­թյան մա­սին։ Հա­մար­
ձակ­վե­լով շատ բան խո­սել աստ­վա­ծու­թյուն­նե­րից՝ ի վեր­ջո սկսեց պնդել, 
որ բնավ աստ­ված­ներ չկան, որ ամեն ինչ պա­տա­հա­կա­նո­րեն է կա­տար­
վում։ Պլա­տո­նը, որն այն­քան շատ է խո­սում Աստ­ծու միաս­նու­թյան (իմա՛ 
միա­կու­թյուն, միե­ղի­նու­թյուն) եւ մար­դու հո­գու մա­սին՝ հա­վաս­տիաց­նե­
լով, որ հո­գին ան­մահ է, այդ ամե­նից հե­տո ար­դյոք չի՞ հա­կա­սում ինքն 
իրեն, երբ ասում է, որ ոմանց հո­գի­նե­րը վե­րաբ­նակ­վում են ուրիշ մարդ­
կանց մեջ, իսկ ոմանց հո­գի­նե­րը՝ ան­բան կեն­դա­նի­նե­րի։ Ար­դյոք հաչս խո­
հեմ մարդ­կանց այս ուս­մուն­քը սար­սա­փե­լի եւ անի­րավ չէ՞, այ­սինքն՝ նա, 
ով մարդ է եղել, հե­տո գայլ կամ շուն, կամ ավա­նակ, կամ էլ ինչ-որ մի 
այլ ան­բան կեն­դա­նի կդառ­նա։ Նման բար­բա­ջանք դուրս է տա­լիս նաեւ 
Պյու­թա­գո­րա­սը, որը բա­ցի այդ՝ հեր­քում է նաեւ Նա­խախ­նա­մու­թյու­նը։ 
Սրան­ցից ո՞ր մե­կին հա­վա­տանք՝ կա­տա­կեր­գու դե­րա­սան Ֆի­լի­մո­նին, որն 
ասում է. «Աստ­ծուն պաշ­տող­նե­րը փրկու­թյան մեծ հույս ունեն»6, թե՞ վե­
րո­հի­շյալ ան­ձանց՝ Էվ­հե­մե­րո­սին, Էպի­կու­րին, Պյու­թա­գո­րա­սին եւ այ­լոց, 
ով­քեր հեր­քում են աստ­վա­ծա­պաշ­տու­թյունն ու Նա­խախ­նա­մու­թյու­նը։ 
Արիս­տոնն Աստ­ծու եւ Նա­խախ­նա­մու­թյան մա­սին խոսք ունի. «Հու­սադր­
վի՛ր. Աստ­ված սո­վո­րա­բար օգ­նում է բո­լոր ար­ժա­նա­վոր­նե­րին եւ առա­վե­

6  Այս չափածո տողը մեջբերել է Ս. Եպիփան Կիպրացին իր «Անկյուրատոս» («Խարիսխ») 
երկում (տե՛ս գլ. 106)։

լա­պես նրանց։ Եթե ապ­րող­նե­րի հա­մար հարկ եղած ձեւով ոչ մի հա­տու­
ցում չկա, ապա ի՞նչ օգուտ բա­րե­պաշ­տու­թյու­նից»7։
«Ըն­դու­նենք, որ այդ­պես է, բայց ես հա­ճախ տես­նում եմ, որ բա­րե­

պաշտ կյան­քով ապ­րել ցան­կա­ցող­նե­րը դժբախ­տու­թյուն­նե­րի են մատն­
վում, իսկ նրանք, ով­քեր իրենց շա­հից բա­ցի՝ ուրիշ որեւի­ցե բան չեն տես­
նում, գտնվում են ավե­լի պատ­վար­ժան վի­ճա­կում, քան մենք»8։
«Այս իրա­կան կյան­քում հարկ է հե­ռուն նա­յել ու բո­լո­րի վախ­ճա­

նին սպա­սել։ Արդ, ոչ թե դիպ­վա­ծը չէ, որ կա­ռա­վա­րում է բո­լո­րին, ինչ­
պես կյան­քի հար­ցում անօգ­տա­կար եւ ամ­բա­րիշտ կեր­պով մտա­ծում են 
ոմանք. այս­պի­սի կար­ծիք սա­տա­րում են վատ մար­դիկ՝ ի պաշտ­պա­նու­
թյուն իրենց անա­ռա­կա­բա­րո կյան­քի։ Բայց բա­րե­պաշտ ապ­րող­նե­րը 
վարձք կստա­նան, իսկ անօ­րեն­նե­րը՝ ար­ժա­նի պա­տիժ։ Արդ, ոչինչ չի լի­
նում առանց Նա­խախ­նա­մու­թյան»9։
Ինչ վե­րա­բե­րում է Աստ­ծու եւ Նա­խախ­նա­մու­թյան վե­րա­բե­րյալ այ­

լոց եւ գրե­թե մե­ծա­մաս­նու­թյան կար­ծիք­նե­րին, ապա դյու­րին է նկա­տել, 
թե ինչ հա­մա­հունչ էին մե­կը մյու­սին նրանք խո­սում. ոմանք բո­լո­րո­վին 
հեր­քում էին Աստ­ծու եւ Նա­խախ­նա­մու­թյան գո­յու­թյու­նը, այլք խոս­տո­
վա­նում էին Աստ­ծու գո­յու­թյունն ու պնդում, որ ամեն ինչ կա­ռա­վա­րում է 
Նա­խախ­նա­մու­թյու­նը։ Ուստի խո­հեմ ըն­թեր­ցո­ղը կամ ունկն­դի­րը պի­տի 
մեծ ուշադ­րու­թյուն դարձ­նի նրան­ցից յու­րա­քան­չյու­րի խոս­քին, ինչ­պես 
ասել է Սի­մի­լի­սը. «Պոետ­նե­րը սո­վո­րա­բար, լա­վը լի­նեն թե վա­տը, միան­
ման են խո­սում, իսկ մենք պի­տի քննենք»10։ Այս­պես ուրեմն՝ նա, ով քննա­
դա­տա­բար է ուսում­նա­սի­րում փի­լի­սո­փա­նե­րի եւ բա­նաս­տեղծ­նե­րի կար­
ծիք­նե­րը, պի­տի ուշիու­շով վե­րա­բեր­վի եւ քննի այն, ինչ նրանք ասում են։ 
Ֆի­լի­մո­նը նաեւ ասում է. «Ձանձ­րա­լի է, երբ նստած [լսում] է ունկն­դիրն 
ան­հաս­կա­ցող՝ իր հի­մա­րու­թյան պատ­ճա­ռով զերծ դա­տո­ղու­թյու­նից»11։
Ը. Հեր­քե­լով աստ­ված­նե­րի գո­յու­թյու­նը՝ հենց իրենք էլ հե­տա­գա­յում 

ըն­դու­նում են դրանց եւ ասում, որ աստ­ված­ներն անօ­րեն գոր­ծեր են 

7  Ապա սկսում է խոսել մեկ ուրիշ անձ, որը վիճարկում է Աստծու նախախնամությունը։
8  Այստեղից կրկին սկսվում է առաջին անձի խոսքը՝ ի պաշտպանություն Նախախնա­

մու­թյան։
9  Տե՛ս A .  Me i n ek e , Fragmenta Comicorum Graecorum, Bd. 1—5, Berlin 1839—1857:
10  Ըստ Մեյնեկեի կարծիքի՝ Սիմիլիսն ապրել է Օգոստոսի ժամանակներից փոքր-ինչ 

առաջ, իսկ Տարպեոսի մասին նրա մի քանի չափածո տողերը պահպանել է Պլուտարքոսն իր 
Հռոմուլոսի կենսագրության մեջ (էջ 17)։

11  Տե՛ս A .  Me i n ek e , Fragmenta Comicorum Graecorum, Bd. 4:

կա­տա­րում։ Առա­ջին՝ ձեր պոետ­նե­րը լիա­ձայն գո­վեր­գում են Զեւ­սի մեծ 
չա­րա­գոր­ծու­թյուն­նե­րը։ Քրի­սի­պո­սը՝ ափեղց­փեղ ճա­մար­տա­կո­ղը, մի՞թե 
պար­զի­պար­զո ցույց չի տա­լիս Հռեա­յի ապօ­րի­նի խառ­նա­կու­թյու­նը Զեւ­
սի հետ։ Կա­րի՞ք կա թվար­կե­լու, այս­պես կոչ­ված, անա­ռա­կու­թյունն աստ­
ված­նե­րի մոր, կամ մարդ­կա­յին ա­րյան ծա­րա­վի լա­տիա­րո­սյան Զեւ­սի12, 
կամ ամոր­ձատ­ված Ատ­տի­սի, կամ էլ Ող­բեր­գակ կոչ­վող Զեւ­սի, որը, ինչ­
պես ասում են, այ­րել էր ձեռ­քը, իսկ ներ­կա­յումս հռո­մեա­ցի­ներն աստ­
վա­ծու­թյուն են հա­մա­րում։ Լռու­թյուն եմ պահ­պա­նում Ան­տի­նո­յո­սի եւ այ­
լոց մա­սին, որոնց աստ­ված­ներ են կո­չում, քան­զի այն, ինչ պատմ­վում է 
նրանց մա­սին, խո­հեմ մարդ­կանց ծի­ծաղն է առա­ջաց­նում։ Այս­պի­սով՝ 
ձեր փի­լի­սո­փա­ներն իրենց իսկ ուս­մունք­նե­րով վար­կա­բե­կում են իրենք 
իրենց՝ կա՛մ անաստ­վա­ծու­թյան, կա՛մ ապօ­րի­նի կե­նակ­ցու­թյան առու­մով. 
նրանց ձե­ռամբ գրված ստեղ­ծա­գոր­ծու­թյուն­ներն էլ են վկա­յում մեզ, որ 
մար­դիկ կա­րող են մարդ­կա­յին միս ուտել, եւ որ նրանց եր­կե­րում աստ­
ված­ներ հոր­ջորջ­ված­ներն առա­ջինն էին այդ­պի­սի չա­րա­գոր­ծու­թյուն­ներ 
կա­տա­րե­լու մեջ։

Թ. Մենք նաեւ խոս­տո­վա­նում ենք Աստ­ծուն, բայց՝ իբ­րեւ Մի, Հաս­
տիչ, Արա­րիչ եւ բո­վան­դակ աշ­խար­հը Կար­գա­վո­րող. գի­տենք, որ ամեն 
ինչ կա­ռա­վար­վում է Նա­խախ­նա­մու­թյամբ, բայց մի­միայն Նրա՛ նա­խախ­
նա­մու­թյամբ. սուրբ օրեն­քին էլ հա­սու եղանք, որի օրենս­դի­րը ճշմա­րիտ 
Աստ­ված է, Որն էլ սո­վո­րեց­նում է մեզ ար­դար վար­վել, լի­նել բա­րե­պաշտ 
ու բա­րիք գոր­ծել։ Բա­րե­պաշ­տու­թյան մա­սին Նա ասում է. «Ին­ձա­նից բա­
ցի՝ այլ աստ­ված­ներ չպի­տի լի­նեն քեզ հա­մար։ Վե­րեւում՝ երկն­քում, ներ­
քեւում՝ երկ­րի վրա, եւ երկ­րի խոր­քի ջրե­րի մեջ եղած որեւէ բա­նի նմա­
նու­թյամբ քեզ կուռ­քեր չպի­տի կեր­տես։ Չպի­տի երկր­պա­գես ու չպի­տի 
պաշ­տես դրանց, որով­հե­տեւ Ե՛ս եմ քո Տեր Աստ­վա­ծը»13։ Իսկ բա­րիք գոր­
ծե­լու մա­սին ասաց. «Պատ­վի՛ր քո հորն ու մո­րը, որ­պես­զի բա­րիք գտնես, 
եր­կար ապ­րես այն երկ­րի վրա, որը Տեր Աստ­ված տա­լու է քեզ»։ Իսկ ար­
դա­րու­թյան վե­րա­բե­րյալ ասում է. «Մի՛ շնա­ցիր, մի՛ սպա­նիր, մի՛ գո­ղա­
ցիր, մեր­ձա­վո­րիդ դեմ սուտ վկա­յու­թյուն մի՛ տուր, մեր­ձա­վո­րիդ կնո­ջը 
մի՛ ցան­կա­ցիր, ո՛չ նրա տան վրա, ո՛չ նրա ագա­րա­կի վրա, ո՛չ նրա ծա­ռա­

12  Լատիարոսյան Զեւսի արյունահեղ պաշտամունքի մասին հիշատակել  են նաեւ 
Հուստինոս Վկան («Բ. Ջատագովություն», գլ. ԺԲ.), Տատիանոսը («Ընդդեմ հույների», գլ. 
ԻԹ.) եւ այլք։

13  Հմմտ. Ելք Ի. 3—17։

յի վրա, ո՛չ նրա աղախ­նու վրա, ո՛չ նրա եզան վրա, ո՛չ նրա էշի վրա, ո՛չ 
նրա որեւի­ցե անա­սու­նի վրա, ո՛չ այն ամեն վրա, ինչ քո մեր­ձա­վո­րինն է, 
աչք մի՛ ունե­ցիր։ Մի՛ ծռիր աղ­քա­տի գոր­ծը դա­տի ըն­թաց­քում, հե­ռո՛ւ մնա 
ամե­նայն սուտ խոս­քից, մի՛ սպա­նիր ան­մե­ղին եւ ար­դա­րին, մի՛ ար­դա­
րաց­րու մե­ղա­վո­րին, նվեր­ներ չվերց­նես, որով­հե­տեւ նվեր­նե­րը կու­րաց­
նում են տե­սու­նակ­նե­րի աչ­քե­րը եւ խե­ղա­թյու­րում ար­դար խոս­քե­րը»14։ 
Սույն աստ­վա­ծա­յին օրեն­քի սպա­սա­վո­րը Մով­սեսն էր՝ Աստ­ծու ծա­ռան, 
բո­վան­դակ աշ­խար­հի, բայց առա­վե­լա­պես եբ­րա­յե­ցի­նե­րի հա­մար, որոնք 
նաեւ հրեա են կոչ­վում։ Նրանց հին ժա­մա­նակ­նե­րում եգիպ­տա­կան թա­
գա­վո­րը ստրկու­թյան մեջ  էր պա­հում, այ­նինչ նրանք բա­րե­պաշտ եւ 
սուրբ մարդ­կանց՝ Աբ­րա­հա­մի, Իսա­հա­կի եւ Հա­կո­բի ար­դար սե­րունդ­ներն 
էին։ Աստ­ված, սա­կայն, չմո­ռա­ցավ նրանց եւ Մով­սե­սի ձե­ռամբ զար­մա­
նահ­րաշ նշան­ներ եւ հրաշք­ներ գոր­ծե­լով՝ ազա­տա­գրեց ու դուրս բե­րեց 
Եգիպ­տո­սից, անց­կաց­րեց անա­պա­տի մի­ջով եւ վե­րա­դարձ­րեց Քա­նա­նի 
եր­կիր, որը հե­տա­գա­յում Հու­դա կոչ­վեց, եւ հենց նրանց էլ օրենք տվեց 
եւ ուսու­ցա­նեց այս ամե­նը։ Այս­պի­սիք են վե­րո­բե­րյալ տա­սը գլուխ­նե­րը 
(իմա՝ պատ­վի­րան­նե­րը) այդ մեծ եւ զար­մա­նա­լի օրեն­քի՝ առ ամե­նայն 
ար­դա­րու­թյան առաջ­նոր­դող։

Ժ.  Հրեա­նե­րը, որ քաղ­դեա­կան երկ­րից են սե­րում, եկ­վոր­ներ էին 
Եգիպ­տո­սում (այդ­ժամ այն­տեղ մո­լեգ­նող սո­վի պատ­ճա­ռով էին գաղ­թել 
Եգիպ­տոս, որ­տեղ հաց էր վա­ճառ­վում, եւ այդ­տեղ էլ եր­կար ժա­մա­նակ 
ապ­րե­ցին, ին­չը եւ պա­տա­հեց նրանց հետ ըստ Աստ­ծու կան­խա­սա­ցու­
թյան) եւ այդ­տեղ էլ հաս­տատ­վե­ցին չորս հա­րյուր երե­սուն տա­րի, իսկ 
երբ Մով­սե­սի մի­ջո­ցով դուրս ելան եւ գնա­ցին անա­պատ, այդ­տեղ էլ 
Աստ­ված նրանց օրեն­քի մի­ջո­ցով սո­վո­րեց­րեց՝ ասե­լով. «Պան­դուխ­տին 
մի՛ ճնշեք, որով­հե­տեւ դուք գի­տեք պան­դուխտ­նե­րի հո­գին, քա­նի որ ինք­
ներդ էլ պան­դուխտ էիք եգիպ­տա­ցի­նե­րի երկ­րում»15։

ԺԱ. Քա­նի որ այս ժո­ղո­վուր­դը խախ­տում էր աստ­վա­ծա­տուր օրեն­
քը, ապա բա­րի ու գթա­սիրտ Աստ­ված, չկա­մե­նա­լով նրանց կոր­ծա­նել, 
ոչ միայն օրենք տվեց նրանց, այ­լեւ դրա­նից հե­տո էլ իրենց եղ­բայր­նե­
րի մի­ջից մար­գա­րե­ներ էլ ուղար­կեց, որ­պես­զի խել­քի բե­րեն նրանց, հի­
շեց­նեն օրեն­քի պատ­վի­րան­նե­րը եւ ապաշ­խա­րու­թյան մղեն նրանց, որ 

14  Հմմտ. Ելք ԻԳ. 6—8։
15  Ելք ԻԳ. 9։

այ­լեւս չմե­ղան­չեն։ Այս մար­գա­րե­նե­րը կան­խա­սում էին, որ եթե նրանք 
հա­մա­ռեն իրենց չա­րա­գոր­ծու­թյուն­նե­րի մեջ, ապա ստրկու­թյան կմատն­
վեն բո­լոր երկ­րա­յին թա­գա­վո­րու­թյուն­նե­րից, ին­չը եւ անըստ­գյուտ կա­
տար­վեց նրանց վրա։ Ապաշ­խա­րու­թյան մա­սին Եսա­յի մար­գա­րեի խոսքն 
առ­հա­սա­րակ վե­րա­բե­րում  է բո­լո­րին, բայց հատ­կա­պես՝ ժո­ղովր­դին. 
«Փնտրե­ցե՛ք Տի­րո­ջը եւ երբ գտնեք, կան­չե­ցե՛ք Նրան. երբ Նա ձեզ մո­տե­
նա, ամ­բա­րիշ­տը թող հրա­ժար­վի իր ըն­թաց­քից, անօ­րեն մար­դը՝ իր ցան­
կու­թյուն­նե­րից, եւ թող նա դառ­նա առ իր Տեր Աստ­ված եւ ողոր­մու­թյուն 
կգտնի, որով­հե­տեւ Նա բազ­մա­պա­տիկ թո­ղու­թյուն պի­տի շնոր­հի ձեր 
անօ­րե­նու­թյուն­նե­րին»16։ Մեկ ուրիշ մար­գա­րե՝ Եզե­կիե­լը, ասում է. «Անօ­
րե­նը եթե հետ կանգ­նի իր գոր­ծած բո­լոր անօ­րե­նու­թյուն­նե­րից ու պա­հի 
Իմ պատ­վի­րան­ներն ու ար­դա­րու­թյուն գոր­ծի, ապա ապ­րե­լով ապ­րե­լու է 
ու չի մեռ­նե­լու. նրա կա­տա­րած բո­լոր անի­րա­վու­թյուն­նե­րը չեն հիշ­վե­լու, 
այլ իր գոր­ծած ար­դա­րու­թյան հա­մար նա ապ­րե­լու է։ Մի՞թե Ես մե­ղա­վո­րի 
մահն եմ տեն­չում,— ասում է Տե­րը,— եւ ոչ թե այն, որ նա չար ճա­նա­պարհ­
նե­րից հետ դառ­նա ու ապ­րի»17։ Եսա­յին դար­ձյալ ասում է. «Հե՛տ դար­ձեք, 
դուք, որ գաղտ­նի ու չար խոր­հուրդ­ներ եք խոր­հում, որ­պես­զի փրկվեք»18։ 
Իսկ Երե­միան ասում է. «Դար­ձե՛ք առ Տեր Աստ­ված ձեր, ինչ­պես խա­ղող 
քա­ղո­ղի զամ­բյու­ղում [ող­կույզ­նե­րը], այն­պես էլ դուք ողոր­մու­թյան կար­
ժա­նա­նաք»19։ Շատ ան­գամ կամ ավե­լի ճիշտ՝ ան­թիվ-ան­հա­մար ան­գամ է 
Սուրբ Գրքում խոս­վում ապաշ­խա­րու­թյան մա­սին, քան­զի Աստ­ված միշտ 
կա­մե­նում է մարդ­կա­յին ցե­ղը հետ պա­հել բո­լոր մեղ­քե­րից։

ԺԲ. Մար­գա­րե­նե­րի եւ ավե­տա­րա­նիչ­նե­րի խոս­քերն օրեն­քի պատ­
վի­րած ար­դա­րու­թյան հար­ցում չեն հա­կա­սում իրար, քան­զի նրանք բո­
լորն էլ խո­սում էին նույն Աստ­ծու Հո­գուց ներշնչ­ված։ Եսա­յին այս­պես է 
ասում. «Թո­թա­փե­ցե՛ք ձեր հո­գի­նե­րից նեն­գու­թյու­նը, սո­վո­րե­ցե՛ք բա­րիք 
գոր­ծել, ար­դա­րու­թյո՛ւն փնտրե­ցեք դա­տի ժա­մա­նակ, փրկե­ցե՛ք զրկվա­ծին, 
ար­դա­րա­դա՛տ եղեք որ­բի հան­դեպ, իրա­վո՛ւնք արեք այ­րուն»20։ Նա նաեւ 
ասում է. «Քան­դի՛ր անի­րա­վու­թյան հան­գույ­ցը, խոր­տա­կի՛ր բռնի պայ­

16  Հմմտ. Եսայի ԾԵ. 6—7։
17  Եզեկ. ԺԸ. 21—23։
18  Հմմտ. Եսայի ԼԱ. 6. «Որպեսզի փրկվեք» արտահայտությունը բացակայում  է 

Յոթնասնից թարգմանությունում։
19  Հմմտ. Երեմ. Զ. 9։ Յոթնասնից թարգմանությունում բացակայում  է «եւ դուք 

ողորմության կարժանանաք» արտահայտությունը։
20  Հմմտ. Եսայի Ա. 16։

մա­նա­գրե­րի ցան­ցե­րը, ազա՛տ ար­ձա­կիր նե­ղյալ­նե­րին եւ պատ­ռի՛ր բո­լոր 
անի­րավ մուր­հակ­նե­րը։ Քաղ­ցած­նե­րին բա­ժա­նի՛ր քո հա­ցը եւ անօ­թեւան 
աղ­քատ­նե­րին տո՛ւր քո տու­նը. եթե մերկ տես­նես, հագց­րո՛ւ նրան եւ քո 
ազ­գա­կից­նե­րին մի՛ ան­տե­սիր։ Այն­ժամ այ­գա­բա­ցի պես պի­տի ծա­վալ­վի քո 
լույ­սը, եւ արա­գո­րեն պի­տի հաս­նի քո ապա­քի­նու­մը, եւ քո առ­ջեւից պի­տի 
ըն­թա­նա քո ար­դա­րու­թյու­նը»21։ Սրան հար եւ նման է Երե­միա­յի խոս­քը. 
«Կանգ­նե­ցե՛ք ճա­նա­պարհ­նե­րին եւ դի­տե­ցե՛ք եւ հարց­րե՛ք, թե ինչ բա­րի է 
ձեր Տեր Աստ­ծու ուղին, գնա­ցե՛ք դրա­նով եւ հան­գիստ կգտնեք ձեր հո­գի­
նե­րի հա­մար։ Ար­դա՛ր դա­տե­ցեք, որով­հե­տեւ դա է ձեր Տեր Աստ­ծու կամ­
քը»22։ Նույն կերպ է բար­բա­ռում նաեւ Օսիան. «Ար­դա­րու­թյո՛ւն պահ­պա­
նեք եւ մեր­ձե­ցե՛ք ձեր Տեր Աստ­ծուն, որ հաս­տա­տել է եր­կինքն ու ստեղ­ծել 
եր­կի­րը»23։ Մեկ այլ մար­գա­րե՝ Հո­վե­լը, նույն­պես ասում է. «Հա­վա­քե­ցե՛ք 
ժո­ղովր­դին, սրբա­գոր­ծե­ցե՛ք ժո­ղո­վը, քա­հա­նա­նե­րին հրա­վի­րե­ցե՛ք, հա­վա­
քե­ցե՛ք ծծկեր երե­խա­նե­րին, թող փե­սան դուրս գա իր սե­նյա­կից, ու հար­
սը՝ առա­գաս­տից։ Եւ ձեր Տեր Աստ­ծուն ջեր­մե­ռան­դո­րեն աղո­թե­ցե՛ք, որ 
ողոր­մի ձեզ եւ քա­վու­թյուն տա ձեր մեղ­քե­րին»24։ Սրան հար եւ նման Զա­
քա­րիա մար­գա­րեն ասում է. «Ամե­նա­կալ Տերն ար­դար դա­տով է դա­տում, 
ողոր­մու­թյո՛ւն եւ գթու­թյո՛ւն արեք յու­րա­քան­չյուրն իր մեր­ձա­վո­րին։ Մի՛ կե­
ղե­քեք այ­րուն, որ­բին եւ պան­դուխ­տին, եւ թող ոչ ոք իր սրտում ոխ չպա­հի 
իր եղ­բոր դեմ,— ասում է Ամե­նա­կալ Տե­րը»25։

ԺԳ. Սուրբ Խոսքն է մեզ ան­բա­սի­րու­թյուն սո­վո­րեց­նում, որ­պես­զի ոչ 
միայն գոր­ծով չմե­ղան­չենք, այ­լեւ մին­չեւ իսկ խորհր­դով, նույ­նիսկ սրտում 
որեւի­ցե չար բա­նի մա­սին չխոր­հենք կամ ուրի­շի կնո­ջը նա­յե­լով՝ տռփան­
քով չհա­մակ­վենք նրա նկատ­մամբ։ Թա­գա­վոր եւ մար­գա­րե Սո­ղո­մոնն 
ասաց. «Թող քո աչ­քե­րը նա­յեն ուղիղ, եւ քո թար­թիչ­նե­րը ար­դա­րու­թյամբ 
շարժ­վեն։ Քո ոտ­քե­րին ուղիղ շա­վիղ­ներ արա՛»26։ Մաք­րա­բա­րո­յու­թյան 
մա­սին ավե­տա­րա­նա­կան ձայնն առա­վել զո­րեղ է հնչում. «Ամեն մարդ, 
որ ուրի­շի կնո­ջը նա­յում է նրան ցան­կա­նա­լու հա­մար, ար­դեն շնա­ցավ 
նրա հետ իր սրտում»։ «Ով, որ ար­ձակ­վա­ծին է առ­նում, շնա­նում է, ով, որ 
իր կնոջն ար­ձա­կում է առանց պոռն­կու­թյան պատ­ճա­ռի, նա՛ է, որ նրան 

21  Եսայի ԾԸ. 6—8։
22  Հմմտ. Երեմ. Զ. 16։
23  Հմմտ. Օսիա ԺԲ. 6 եւ ԺԳ. 4։
24  Հմմտ. Հովել Բ. 16։
25  Հմմտ. Զաք. Է. 9 եւ հաջորդ համարները։
26  Առակ. Դ. 25—26։

շնու­թյան է մղում»27։ Սո­ղո­մո­նը նաեւ ասում է. «Հնա­րա­վո՞ր է ար­դյոք, որ 
մե­կը կրա­կը պա­հի իր շո­րի մեջ եւ շո­րը չայ­րի, կամ որեւէ մե­կը բո­բիկ 
քայ­լի կայծ ու կրա­կի մի­ջով եւ իր ոտ­քե­րը չայ­րի, այդ­պես էլ անհ­նա­րին է 
որեւէ մե­կին մտնել ամուս­նա­ցած կնոջ ծո­ցը եւ ան­պա­տիժ մնալ»28։

ԺԴ. Որ­պես­զի բա­րե­հա­ճո­րեն տրա­մադր­ված լի­նենք ոչ միայն մեր 
ազ­գա­կից­նե­րի հան­դեպ, ինչ­պես կար­ծում են ոմանք, Եսա­յի մար­գա­րեն 
ասում է. «Ձեզ ատող­նե­րին եւ անի­ծող­նե­րին ասա­ցեք՝ դուք մեր եղ­բայր­
ներն եք, որ­պես­զի փա­ռա­վոր­վի Տի­րոջ անունն ու հայտն­վի նրանց ուրա­
խու­թյան ժա­մին»29։ Իսկ Ավե­տա­րանն ասում է. «Սի­րե­ցե՛ք ձեր թշնա­մի­
նե­րին, աղո­թե­ցե՛ք նրանց հա­մար, ով­քեր վի­րա­վո­րում են ձեզ։ Արդ, եթե 
սի­րեք ձեզ սի­րող­նե­րին, ձեր վարձն ի՞նչ է. չէ՞ որ գի­շա­տիչ­ներն ու մաք­
սա­վոր­ներն էլ նույնն են անում»30։ Իսկ բա­րիք գոր­ծող­նե­րին սո­վո­րեց­
նում է չպար­ծե­նալ՝ մար­դա­հա­ճու­թյան մեջ չընկ­նե­լու հա­մար. «Թող քո 
ձախ ձեռ­քը չի­մա­նա,— սո­վո­րեց­նում է Ավե­տա­րա­նը,— թե ինչ է անում քո 
աջը»31։ Աստ­ծու Խոս­քը մեզ հրա­մա­յում է նաեւ հնա­զանդ­վել թա­գա­վոր­նե­
րին ու իշ­խա­նու­թյուն­նե­րին եւ աղո­թել նրանց հա­մար, որ­պես­զի «խա­ղա­
ղու­թյամբ եւ հան­դար­տու­թյամբ վա­րենք մեր կյան­քը»32։ Սո­վո­րեց­նում է. 
«Հա­տու­ցե­ցե՛ք բո­լո­րին իրենց պարտ­քե­րը. որին պա­տիվ՝ պա­տի­վը, որին 
եր­կյուղ՝ եր­կյու­ղը, որին հարկ՝ հար­կը, եւ ոչ ոքի պար­տա­պան մի՛ մնա­ցեք՝ 
բա­ցի մի­մյանց սի­րե­լուց»33։

ԺԵ. Այս­պես ուրեմն՝ մի՞թե նրանք, որ սա ուսու­ցա­նում են, կա­րող են 
անա­ռակ կյան­քով ապ­րել եւ խառ­նակ­վել կամ ինչն ամե­նից զար­հու­րե­
լին է՝ մարդ­կա­յին միս ուտել, մա­նա­վանդ երբ մեզ թույլ չի տրվում կրկե­
սա­մար­տիկ­նե­րի խա­ղեր դի­տել՝ սպա­նու­թյան մաս­նա­կից ու ակա­նա­տես 
չդառ­նա­լու հա­մար։ Չի կա­րե­լի նաեւ այլ հան­դի­սու­թյուն­ներ էլ դի­տել, որ­
պես­զի չպղծվեն մեր աչ­քերն ու ականջ­նե­րը՝ անդ հնչող խոս­քե­րը լսե­լու 
մաս­նա­կից­նե­րը դառ­նա­լով։ Ո՞վ կմե­ղադ­րի մեզ մարդ­կա­յին միս ուտե­լու 
մեջ, երբ ըստ ձեր ավան­դու­թյուն­նե­րի՝ խժռվում են Թիես­տե­սի եւ Ատ­
րեւ­սի երե­խա­նե­րը, կամ՝ շնու­թյան մեջ, երբ բե­մի վրա ներ­կա­յաց­վում են 

27  Հմմտ. Մատթ. Ե. 28, 32։
28  Հմմտ. Առակ. Զ. 27—29։
29  Հմմտ. Եսայի ԿԶ. 5։
30  Հմմտ. Մատթ. Ե. 44, 46։
31  Մատթ. Զ. 3։
32  Ա. Տիմ. Բ. 2։
33  Հմմտ. Հռոմ. ԺԳ. 7—8։

ոչ միայն մարդ­կանց, այ­լեւ աստ­ված­նե­րի շնու­թյուն­նե­րը, որոնց քաղց­
րա­ձայն գո­վեր­գում են՝ դրա դի­մաց պա­տիվ ու պար­գեւ­ներ ստա­նա­լով։ 
Թող քրիս­տո­նյա­նե­րից հե­ռու մնան նման կար­գի գոր­ծե­րի մա­սին մտքե­
րը. քրիս­տո­նյա­նե­րը ող­ջա­խոհ են ու ժուժ­կալ, միակ­նու­թյուն ու մաք­
րու­թյուն են պահ­պա­նում, մեր­ժում սու­տը, ար­մա­տա­խիլ անում մեղ­քը, 
հար­գում ար­դա­րու­թյու­նը, պատ­վում օրեն­քը, աստ­վա­ծա­պաշ­տու­թյուն 
կա­տա­րում. [քրիս­տո­նյա­նե­րի աշ­խար­հում] Աստ­ված խոս­տո­վան­վում է, 
ճշմար­տու­թյու­նը՝ իշ­խում, շնոր­հը՝ պահ­պա­նում, խա­ղա­ղու­թյու­նը՝ պաշտ­
պա­նում, Աստ­ծու Խոս­քը՝ առաջ­նոր­դում, իմաս­տու­թյու­նը՝ սո­վո­րեց­նում, 
կյան­քը՝ կա­ռա­վա­րում, Աստ­ված՝ թա­գա­վո­րում։ Դեռ շատ բան կա­րե­լի է 
ասել մեր օրենք­նե­րի եւ Աստ­ծու ու ամե­նայ­նի Արար­չի պատ­վի­րան­նե­
րի մա­սին, բայց, թվում է, ես բա­վա­կա­նին խո­սել եմ, որ­պես­զի դու ինքդ 
էլ ջա­նաս խո­րա­մուխ լի­նել հար­ցի մեջ, հատ­կա­պես՝ գրքե­րից, որոնք 
որ ցայժմ ըն­թեր­ցում ես, որ­պես­զի առա­ջի­կա­յում էլ քննա­խույզ լի­նես 
ինչ­պես ներ­կա­յումս։

ԺԶ. Այժմ Աստ­ծու օգ­նու­թյամբ կա­մե­նում եմ առա­վել հան­գա­մա­նո­րեն 
շա­րադ­րել քեզ հա­մար ժա­մա­նա­կա­գրու­թյու­նը, որ­պես­զի իմա­նաս, որ մեր 
վար­դա­պե­տու­թյու­նը նո­րօ­րյա եւ առաս­պե­լա­կան չէ, այլ ավե­լի հնօ­րյա 
եւ ավե­լի ար­ժա­նա­հա­վատ է, քան ան­հայ­տի մա­սին գրող ձեր բո­լոր բա­
նաս­տեղծ­նե­րի եւ մա­տե­նա­գիր­նե­րի գոր­ծե­րը։ Այս­պես՝ ոմանք, հա­մա­րե­
լով, որ աշ­խարհն արար­ված չէ, հաս­նում էին ան­սահ­մա­նու­թյան, մյուս­
նե­րը, ըն­դու­նե­լով նրա արար­ված լի­նե­լը, ասում էին, որ այդ օրից ի վեր 
ան­ցել է հի­սուն մի­լիոն երեք հա­զար յո­թա­նա­սուն­հինգ տա­րի։ Այս­պես 
վկա­յում է Ապոլ­լո­նիոս Եգիպ­տա­ցին։ Պլա­տոնն էլ՝ թե­րեւս հել­լե­նե­րի մեջ 
իմաստ­նա­գույն այ­րը, պա­կաս հի­մա­րու­թյուն­ներ չի հայտ­նել այս հար­
ցի շուրջ։ Նրա «Պո­լի­տի­կոս»34 խո­րա­գրով գրքում ար­տա­հայ­տիչ կեր­պով 
աս­վում է. «Եթե ամեն ինչ մնար այն­պի­սին, ինչ­պի­սին որ է ներ­կա­յումս, 
ապա ինչ­պես ի հայտ կգա­յին նոր բա­նե­րը. հըն­թացս բյու­րա­վոր տա­րի­նե­
րի՝ դրանք ան­հայտ մնա­ցին այն ժա­մա­նակ­նե­րում ապ­րած­նե­րի հա­մար. 
դրան­ցից հա­զար կամ եր­կու հա­զար տա­րի առաջ ի հայտ եկած­նե­րից մի 
քա­նի­սին կրկին ընտ­րեց Դե­դա­լո­սը, մյուս­նե­րին՝ Օր­փեո­սը, իսկ այ­լոց՝ Պա­
լա­նի­դո­սը»։ Այս ասե­լով՝ նա ցույց է տա­լիս, որ բյու­րա­վոր տա­րի­ներ են 
ան­ցել ջրհե­ղե­ղից մին­չեւ Դե­դա­լոս։ Հե­տո խո­սե­լով աշ­խար­հի քա­ղաք­նե­րի, 

34  Պլատոնի ստորեւ մեջբերվող խոսքերը քաղված են ոչ թե նրա «Պետություն», այլ 
«Օրենք­ներ» գրքից։



50	 ԹԵՈՓԻԼՈՍ ԱՆՏԻՈՔԱՑԻ	 2023 Ժ. 

նրանց բնակ­չու­թյան եւ ժո­ղո­վուրդ­նե­րի մա­սին՝ խոս­տո­վա­նում է, որ դա 
են­թադ­րա­բար է ասել։ Քան­զի ասում է՝ «եթե ինչ-որ Աստ­ված ինչ-որ բան 
խոս­տա­նա» եւ այլն։ Պարզ է, որ նա են­թադ­րա­բար է խո­սում, իսկ թե այդ­
պես է, նշա­նա­կում է՝ լիո­վին ճշմա­րիտ չէ այն, ինչ նա ասել է։

ԺԷ. Ըստ այդմ էլ՝ ավե­լի լավ է Աստ­ծու սահ­մա­նած օրեն­քին աշա­կեր­
տել, ինչ­պես եւ ին­քը՝ Պլա­տոնն է խոս­տո­վա­նում, թե «չի կա­րե­լի հա­սու 
լի­նել ճշմար­տու­թյա­նը, եթե Աստ­ված օրեն­քի մի­ջո­ցով չսո­վո­րեց­նի»35։ 
Եւ ի՞նչ։ Մի՞թե բա­նաս­տեղծ­նե­րը՝ Հո­մե­րո­սը, Հե­սիո­դո­սը եւ Օր­փեո­սը չէ­
ին խոս­տո­վա­նում, որ իրենց ուսու­ցա­նել է Աստ­ծու Նա­խախ­նա­մու­թյու­
նը։ Բա­ցի այդ՝ մա­տե­նա­գիր­ներն ասում են, որ իրենք պատ­գա­մա­խոս­նե­
րի եւ գու­շակ­նե­րի ժա­մա­նա­կա­կից­ներն են եղել, որոն­ցից էլ իմա­ցել են 
ճշմար­տու­թյու­նը եւ ման­րակր­կիտ գրի առել։ Իսկ որ­քան առա­վել ենք 
մենք՝ Սուրբ Հո­գով լցված սուրբ մար­գա­րե­նե­րից ուսա­նած­ներս, ճա­նա­
չում ճշմար­տու­թյու­նը։ Ըստ այդմ էլ՝ բո­լոր մար­գա­րե­ներն առանց իրար 
հա­կա­սե­լու էին խո­սում եւ մար­գա­րեա­նում բո­վան­դակ աշ­խար­հում կա­
տար­վե­լիք իրա­դար­ձու­թյուն­նե­րի մա­սին։ Արդ, գի­տե­լիք սի­րող­նե­րը կամ 
ավե­լի ճիշտ՝ կան­խազ­դա­րար­ված եւ ար­դեն իսկ կա­տար­ված իրա­դար­
ձու­թյուն­նե­րի հի­մամբ ճշմար­տու­թյուն սի­րող­նե­րը կա­րող են հա­մոզ­ված 
լի­նել, որ միան­գա­մայն ճշմա­րիտ է նաեւ այն, ինչ աս­ված է նա­խաջր­հե­ղե­
ղյան ժա­մա­նակ­նե­րի եւ տա­րի­նե­րի մա­սին, եւ ըստ այդմ էլ՝ տես­նել ձեր 
մա­տե­նա­գիր­նե­րի սուտն ու կեղ­ծի­քը։

ԺԸ. Պլա­տո­նը, ինչ­պես ար­դեն նշել եմ36, ասում է, որ ջրհե­ղե­ղը չի ողո­
ղել ողջ աշ­խար­հը, այլ միայն դաշ­տա­վայ­րե­րը, եւ որ ոմանք փրկվել են՝ 
բարձ­րա­բերձ լեռ­ներ փախ­չե­լով։ Այլք ասում են, որ այն ժա­մա­նակ Դեւ­կա­
լիսնն ու Պիր­րան փրկվե­ցին տա­պա­նում, եւ որ Դեւա­կա­լիո­նը, տա­պա­նից 
դուրս գա­լով, [ուսի վրա­յով] հետ շպրտեց քա­րեր, որոն­ցից առա­ջա­ցան 
մար­դիկ, այս­տե­ղից էլ, ինչ­պես ասում են, ժո­ղո­վուրդ­ներ (λαοὶ)37 կոչ­վե­ցին 
մարդ­կանց մեծ խմբե­րը։ Իսկ մյուս­ներն ասում էին, որ մեկ այլ ջրհե­ղե­
ղի ժա­մա­նակ է եղել Կլի­մե­նե­սը։ Իմ վերն ասա­ծից պարզ երեւում է, որ 
նրանք, ով­քեր այս­պի­սի բա­ներ էին գրում եւ ունայ­նա­բար իմաս­տա­կում, 
թշվառ են, ամ­բա­րիշտ ու ան­միտ։ Իսկ մեր մար­գա­րե եւ Աստ­ծու ծա­ռա 

35  Տե՛ս Հուստինոսին վերագրվող «հորդորանքը», գլ. ԼԲ.։ Պլատոնի «Մենոն» զրույցում 
խոսվում է հատկապես առաքինությունների մասին։

36  Տե՛ս գլ. ԺԶ.։
37  Հույները քարերը (λιθοι) նաեւ λᾶες էին կոչում։

Մով­սե­սը, նկա­րա­գրե­լով աշ­խար­հի ծա­գու­մը, պատ­մեց նաեւ, թե ինչ­պես 
կա­տար­վեց ջրհե­ղեղն աշ­խար­հում՝ առանց հո­րի­նե­լու ինչ-որ Պիր­րա­
յի, Դեւ­կա­լիո­նի ու Կլի­մեն­սի, ոչ էլ այն, որ իբ­րեւ թե միայն դաշ­տա­վայ­
րերն են ջրհե­ղե­ղով ողող­վել, եւ որ փրկվե­ցին միայն սա­րեր փա­խած­նե­րը։

ԺԹ. Նա չի ասում, թե մի այլ ջրհե­ղեղ էլ է եղել, բայց ասաց, որ այ­
սու­հետ աշ­խար­հը ջրի մեջ չի առն­վի. որի պատ­ճա­ռով էլ ջրհե­ղեղ այ­լեւս 
չի եղել եւ չի էլ լի­նե­լու։ Նա ասում է, որ ութ մարդ փրկվեց տա­պա­նում՝ 
կա­ռուց­ված Աստ­ծու հրա­մա­նով, այն էլ՝ ոչ թե Դեւա­կա­լիո­նի, այլ Նո­յի ձե­
ռամբ, որի անու­նը եբ­րա­յե­րե­նից հու­նա­րե­նի թարգ­մա­նած՝ նշա­նա­կում է 
հանգս­տու­թյուն։ Ինչ­պես եւ ցույց եմ տվել մեկ այլ գրքում38, Նո­յը, հայտ­
նե­լով այն ժա­մա­նակ­վա մարդ­կանց գա­լիք ջրհե­ղե­ղի մա­սին, մար­գա­րեա­
ցավ՝ նրանց ասե­լով. «Եկե՛ք, կան­չում է (Δεύτε, καλεἰ) ձեզ Աստ­ված ապաշ­
խա­րու­թյան». ահա թե ին­չու նա, իսկն ասած, Դեւ­կա­լիոն կոչ­վեց39։ Այս 
Նո­յը երեք որ­դի ուներ՝ Սե­մը, Քա­մը եւ Հա­բե­թը, ինչ­պես ցույց տվե­ցի երկ­
րորդ գրքում40, որոն­ցից յու­րա­քան­չյու­րը մի կին ուներ՝ չհաշ­ված նրան 
ու իր կնո­ջը։ Այս այ­րին ոմանք Էվ­նուհ էին ան­վա­նում։ Այս­պես՝ այս ութ 
հո­գին էլ փրկվե­ցին տա­պա­նում։ Ապա Մով­սե­սը ցույց է տա­լիս, որ ջրհե­
ղե­ղը տեւեց քա­ռա­սուն օր եւ քա­ռա­սուն գի­շեր, իսկ պատ­ճառն այն էր, 
որ բաց­վե­ցին երկն­քի ջրվեժ­նե­րը, եւ ժայթ­քե­ցին ստոր­գետ­նյա բա­զում 
աղ­բյուր­նե­րը, այն­պես որ ջրե­րը բարձ­րա­ցան տասն­հինգ կան­գուն ավե­լի 
բարձր, քան ամե­նայն բարձ­րա­բերձ սար։ Այս­պի­սով՝ բնաջնջ­վեց այն ժա­
մա­նակ ապ­րող մարդ­կանց ողջ ցե­ղը, իսկ փրկվե­ցին միայն տա­պա­նում 
ապաս­տա­նած­նե­րը, որոնք, ինչ­պես վերն ասել եմ, ութ հո­գի էին. սույն 
տա­պա­նի խլյակ­նե­րը ցայ­սօր ցույց են տա­լիս Արա­րա­տյան լեռ­նե­րի վրա։ 
Այս­պի­սիք են ջրհե­ղե­ղի պատ­մու­թյան գլխա­վոր հան­գա­մանք­նե­րը։

Ի.  Մով­սե­սը, ինչ­պես վերն ար­դեն ասել  եմ41, հրեա­նե­րի առաջ­
նորդն էր, որոնց Եգիպ­տո­սից վտա­րեց Թութ­մոս ան­վամբ փա­րա­վո­նը, 
որը, ասում են, ժո­ղովր­դին վտա­րե­լուց հե­տո թա­գա­վո­րեց եւս 23 տա­րի 

38  Թե ո՞ր ստեղծագործության մասին է խոսքը, անհայտ է։
39  Բացի Թեոփիլոսի սույն աշխատությունից՝ Նոյի այսպիսի խոսք ու «Դեւկալիոն» 

անվան այսպիսի ստուգաբանություն ուրիշ տեղ չի հանդիպում։ Հավանաբար այս գրողն 
ուզում էր ասել, որ հույները, լսելով Նոյի մարգարեության մասին եւ առ ապաշխարություն 
նրա կոչերը եւ դրանք իրենց լեզվով թարգմանելով, կազմեցին «Դեւկալիոն» անունը եւ 
վերագրեցին Նոյին։

40  Տե՛ս «Առ Ավտոլիկոս», գր. Բ., գլ. Լ. եւ ԺԳ.։
41  Տե՛ս աստ, գլ. Թ. եւ Ժ.։ 

եւ 4 ամիս, ինչ­պես վկա­յում է Մա­նե­թո­նը։ Նրա­նից հե­տո 13 տա­րի թա­
գա­վո­րեց Քեբ­րո­նը, նրա­նից հե­տո 20 տա­րի եւ յոթ ամիս՝ Ամեն­հո­տե­պը, 
որին հա­ջոր­դեց նրա քույր Ահ­մո­սը՝ 21 տա­րի եւ 1 ամիս, նրա­նից հե­տո 
12 տա­րի եւ 9 ամիս՝ Միփ­րի­սը, նրա­նից հե­տո 20 տա­րի եւ 10 ամիս՝ Միփ­
րամմ­տո­զի­սը, որին հա­ջոր­դեց Թութ­մո­սը՝ 9 տա­րի եւ 8 ամիս, սրան էլ՝ 
Դամ­փե­նո­փի­սը՝ 30 տա­րի եւ տասն ամիս, իսկ սրան հա­ջոր­դեց Օրը՝ 36 
տա­րի եւ հինգ ամիս, ապա գա­հա­կա­լեց նրա դուստ­րը՝ 10 տա­րի եւ երեք 
ամիս, սրան էլ փո­խա­րի­նեց Մեր­հա­րե­բը՝ 12 տա­րի եւ 3 ամիս, ապա՝ նրա 
որ­դի Ար­մա­ի­սը՝ 4 տա­րի եւ 1 ամիս։ Սրան հա­ջոր­դեց Ռամ­զե­սը՝ 1 տա­րի 
եւ չորս ամիս, սրան էլ՝ Մես­սիս Միամ­նու­նը՝ 6 տա­րի եւ 2 ամիս, սրան՝ 
Ամե­նո­փի­սը՝ 19 տա­րի եւ 6 ամիս, սրան էլ՝ Փիսսն ու Ռա­մես­սի­սը՝ 10 տա­
րի, որոնք, ինչ­պես ասում են, իրենց օրոք հզոր ցա­մա­քա­յին եւ ծո­վա­յին 
ռազ­մա­կան բա­նակ­ներ են ունե­ցել։ Հրեա­նե­րը, որոնք այն­ժամ ապ­րում 
էին Եգիպ­տո­սում, եւ որոնց ստրկաց­րել էր Թեթ­մո­զի­սը, նրա հա­մար կա­
ռու­ցե­ցին Փի­դոն, Ռա­մե­սե եւ Ովն անա­ռիկ քա­ղաք­նե­րը. այս վեր­ջի­նը 
ներ­կա­յումս Իլիա­պո­լիս է կոչ­վում։ Այն­պես որ հրեա­նե­րը մեր նա­խա­հայ­
րերն են, որոն­ցից մենք ստա­ցանք սրբա­զան գրքե­րը՝ առա­վել հնա­մե­նի, 
քան ձեր բո­լոր մա­տե­նա­գիր­նե­րի գրքե­րը, ինչ­պես եւ վերն ասել եմ։ Փաս­
տո­րեն նրանք, ստաց­վում է, որ ժա­մա­նա­կա­գրո­րեն ավե­լի առաջ են, քան 
այն­ժամ հռչա­կա­վոր եգիպ­տա­կան քա­ղաք­նե­րը։ Իսկ եր­կի­րը Եգիպ­տոս 
կոչ­վեց ի պա­տիվ Սե­թի թա­գա­վո­րի, քան­զի Սե­թին, ինչ­պես ասում են, 
Եգիպ­տոս անունն էլ ուներ։ Այս Սե­թին եղ­բայր ուներ՝ Ար­մա­իս ան­վամբ՝ 
Դա­նա­յոս կոչ­ված, որը Եգիպ­տո­սից Ար­գոս գնաց եւ ձեր տար­բեր մա­տե­
նա­գիր­նե­րի կող­մից հի­շա­տակ­վում է որ­պես խոր վա­ղե­մու­թյան մարդ։

ԻԱ. Մա­նե­թո­նը, որ շատ էր դուրս տվել հօ­գուտ եգիպ­տա­ցի­նե­րի եւ 
զրպար­տել Մով­սե­սին եւ նրան ժա­մա­նա­կա­կից հրեա­նե­րին, այ­սինքն՝ 
իբր թե նրանք Եգիպ­տո­սից վտար­վե­ցին բո­րո­տու­թյան պատ­ճա­ռով, չէր 
կա­րող ստույգ ժա­մա­նա­կա­գրա­կան տվյալ­ներ ներ­կա­յաց­նել։ Նրանց հո­
վիվ­ներ եւ Եգիպ­տո­սի թշնա­մի­ներ ան­վա­նե­լով՝ նա ակա­մա նրանց ան­
վա­նում է ինչ­պի­սին որ էին՝ բուն պատ­մու­թյան թե­լադ­րան­քով. քան­զի 
իրա­կա­նում Եգիպ­տո­սում ապ­րած մեր նախ­նի­նե­րը հո­վիվ­ներ էին, եւ ոչ՝ 
բո­րոտ­ներ։ Արդ, հայտ­նի է, որ երբ նրանք հա­սան Երու­սա­ղեմ կոչ­վող եր­
կիր, որ­տեղ էլ որ հե­տա­գա­յում բնա­կու­թյուն հաս­տա­տե­ցին, նրանց հո­
գեւո­րա­կան­նե­րը, որոնք Աստ­ծու հրա­մա­նով ծա­ռա­յում էին տա­ճա­րում, 
բու­ժում էին ամե­նայն հի­վան­դու­թյուն, այդ թվում նաեւ՝ բո­րո­տու­թյուն եւ 

ամե­նայն խոց։ Տա­ճա­րը կա­ռու­ցեց հրեա­կան թա­գա­վոր Սո­ղո­մո­նը։ Մա­
նե­թո­նի ժա­մա­նա­կա­գրա­կան սխալ­նե­րը պարզ երեւում են իր իսկ խոս­
քե­րից. այս­պես՝ նա սխալ­վում էր նաեւ հրեա­նե­րին վտա­րած թա­գա­վո­րի՝ 
փա­րա­վո­նի ան­վան հար­ցում։ Բանն այն է, որ նա այ­լեւս չիշ­խեց եգիպ­
տա­ցի­նե­րի վրա, քա­նի որ հրեա­նե­րին հե­տապն­դե­լիս, իր զոր­քով հան­
դերձ, խեղդ­վեց Կար­միր ծո­վում։ Նա մեկ այլ հար­ցում էլ է սխալ­վում՝ իբ­
րեւ թե հո­վիվ­նե­րը պա­տե­րազ­մել էին եգիպ­տա­ցի­նե­րի դեմ. բանն այն է, 
որ Դա­նա­յո­սի՝ Ար­գոս ժա­մա­նե­լուց երեք հա­րյուր տա­րի առաջ նրանք 
ար­դեն ելել էին Եգիպ­տո­սից եւ այն ժա­մա­նակ­նե­րից ի վեր ապ­րում էին 
ներ­կա­յումս Հրեաս­տան կոչ­վող երկ­րում։ Հայտ­նի է, որ չա­փա­զանց մեծ 
թվով մար­դիկ նրան հա­մա­րում են բո­լոր հել­լեն­նե­րից ամե­նա­հի­նա­վուր­
ցը։ Մա­նե­թո­նը, սա­կայն, իր եր­կե­րում ակա­մա եր­կու կա­րեւոր ճշմար­տու­
թյուն է հի­շա­տա­կում. առա­ջին՝ հրեա­նե­րին ան­վա­նում է հո­վիվ­ներ, երկ­
րորդ՝ ասում, որ նրանք ելել են Եգիպ­տո­սից։ Այս­պի­սով՝ այս գրա­ռում­նե­
րից բա­ցա­հայտ­վում է, որ Մով­սեսն ու նրան ուղեկ­ցող­ներն ինը հա­րյուր 
կամ հա­զար տա­րով առա­ջա­գույն են Տրո­յա­կան պա­տե­րազ­մից42։

ԻԲ. Ինչ վե­րա­բե­րում է Հրեաս­տա­նում տա­ճա­րի կա­ռուց­մա­նը, որը կա­
տար­վեց Սո­ղո­մո­նի ձե­ռամբ հրեա­նե­րի՝ Եգիպ­տո­սի ել­քից հինգ հա­րյուր 
վաթ­սուն­վեց տա­րի անց, ապա տյու­րոս­ցի­նե­րը գրել են, թե ինչ­պես են կա­
ռու­ցել տա­ճա­րը, իսկ նրանց ար­խիվ­նե­րում գրա­ռում­ներ կան այն մա­սին, 
որ տա­ճա­րը կա­ռու­ցել են տյու­րոս­ցի­նե­րի՝ Կար­թա­գե­նը հիմ­նե­լուց հա­րյուր 
երե­սուն­չորս տա­րի եւ ութ ամիս առաջ, իսկ գրա­ռում­նե­րը կա­տա­րել են 
Տյու­րո­սի ար­քա Աբի­բա­լի որ­դի Քի­րա­մի հրա­մա­նով, քա­նի որ այս վեր­ջի­
նը Սո­ղո­մո­նի ըն­կերն էր՝ առ ի հար­գանս նրա (իմա՛ Դավ­թի) ու նաեւ Սո­
ղո­մո­նի գե­րա­զանց իմաս­տու­թյան պատ­ճա­ռով. նրանք միշտ զբա­ղեց­նում 
էին մի­մյանց զա­նա­զան հար­ցե­րով։ Այս բա­նի ապա­ցույց է ծա­ռա­յում այն, 
որ ցայ­սօր տյու­րոս­ցի­նե­րը պահ­պա­նել են նա­մակ­նե­րի մի ցու­ցակ, որոնք 
մե­կը մյու­սին էին ուղար­կում նրանք։ Ըստ Մե­նանդ­րոս Եփե­սա­ցու տյու­
րո­սյան թա­գա­վո­րու­թյան պատ­մու­թյան. «Տյու­րո­սի ար­քա Աբի­բա­լի մա­հից 
հե­տո նրա գա­հը ժա­ռան­գեց նրա որ­դի Քի­րա­մը, որն ապ­րեց 53 տա­րի։ 

42  Սովորաբար (Տատիանոսը, Կղեմես Ալեքսանդրացին եւ Եւսեբիոսը) ընդունում են, որ 
Եգիպտոսի ելքից մինչեւ Տրոյական պատերազմ մոտ 400 տարի է ընկած։ Սակայն Թեոփիլոսը, 
ինչպես նաեւ Տերտուղիանոսը («Ջատագովություն», գլ. ԻԹ.) եւ Կյուրեղը (Ա. Հուլ.), թերեւս, 
բանավիճային նպատակներով հետեւում են Հովսեփոս Փլավիոսի («Ընդդեմ Ապիոնի», գր. Ա., 
գլ. ԺԶ.) սխալ դատողություններին։

Նրա գա­հը ժա­ռան­գեց Վա­զո­րը, որն ապ­րեց 43 տա­րի, իսկ թա­գա­վո­րեց 
17 տա­րի։ Սրան փո­խա­րի­նեց Մե­թուաս­տար­տը՝ ապ­րած 54 եւ իշ­խած 12 
տա­րի, որին էլ փո­խա­րի­նեց նրա եղ­բայր Աթա­րի­մը՝ ապ­րած 58 եւ իշ­խած 9 
տա­րի։ Սրան սպա­նեց Եղ­ղիզ անու­նով նրա եղ­բայ­րը, որն ապ­րեց 50 տա­րի 
եւ թա­գա­վո­րեց 9 ամիս։ Այս վեր­ջի­նին սպա­նեց Աս­տար­տի քուրմ Յու­թո­բա­
լը, որն ապ­րեց 40 եւ թա­գա­վո­րեց 12 տա­րի։ Իսկ նրան փո­խա­րի­նեց նրա 
որ­դի Վա­զո­րը, որն ապ­րեց 45 եւ իշ­խեց 7 տա­րի։ Սրան ժա­ռան­գող որ­դին 
էլ Մեթ­թինն էր՝ ապ­րած 32 եւ իշ­խած 29 տա­րի։ Այս վեր­ջի­նի գա­հը ժա­ռան­
գեց Պիգ­մա­լիո­նը, որն ապ­րեց 56 եւ թա­գա­վո­րեց 7 տա­րի։ Սրա թա­գա­վո­
րու­թյան յոթ­նե­րորդ տա­րում Լի­բիա փա­խած նրա քույ­րը մի քա­ղաք կա­
ռու­ցեց, որն առ այ­սօր Կար­թա­գեն է կոչ­վում»։ Այս­պի­սով՝ ողջ ժա­մա­նա­կը 
Քի­րա­մի թա­գա­վո­րե­լուց մին­չեւ Կար­թա­գե­նի հիմ­նար­կե­քը նե­րա­ռում է 155 
տա­րի եւ ութ ամիս։ Քի­րա­մի թա­գա­վո­րու­թյան տաս­ներ­կուե­րորդ տա­րում 
էլ Երու­սա­ղե­մում կա­ռուց­վեց տա­ճա­րը. այս­պես ուրեմն՝ տա­ճա­րի կա­ռու­
ցու­մից մին­չեւ Կար­թա­գե­նի հիմ­նադ­րումն ան­ցավ 133 տա­րի եւ ութ ամիս։

ԻԳ. Այս­պես՝ փյու­նի­կե­ցի­նե­րի եւ եգիպ­տա­ցի­նե­րի վկա­յու­թյուն­նե­րը, 
ինչ­պես մենք տե­ղե­կա­ցել ենք մեր իրա­դար­ձու­թյուն­նե­րի ժա­մա­նակ­նե­
րի մա­սին պատ­միչ­ներ՝ եգիպ­տա­ցի Մա­նե­թո­նի, եփե­սա­ցի Մե­նանդ­րո­
սի ու նաեւ հրեա­նե­րի՝ հռո­մեա­ցի­նե­րի դեմ մղած պա­տե­րազ­մը նկա­րա­
գրած Հով­սե­փո­սի պա­տում­նե­րից, հիմ­նա­վո­րա­պես հաս­տա­տում են մեր 
ասա­ծը։ Այս հին հե­ղի­նակ­նե­րի հայտ­նած տե­ղե­կու­թյուն­նե­րից պարզ 
երեւում է, որ այլ մա­տե­նա­գիր­նե­րի գրվածք­նե­րը ժա­մա­նա­կա­գրո­րեն 
ավե­լի ուշ շրջա­նի են պատ­կա­նում, քան Մով­սե­սի եւ նույ­նիսկ նրա­նից 
հե­տո երեւան եկած մեր մար­գա­րե­նե­րի գրվածք­նե­րը. զո­րօ­րի­նակ՝ մար­
գա­րե­նե­րից վեր­ջի­նը՝ Զա­քա­րիան, բուռն գոր­ծու­նեու­թյուն էր ծա­վա­լել 
Դա­րեհ թա­գա­վո­րի օրոք։ Ձեր բո­լոր օրենս­դիր­նե­րի օրենք­ներն էլ են հրա­
տա­րակ­վել նրա­նից հե­տո։ Արդ, եթե մե­կը մատ­նա­ցույց անի աթե­նա­ցի 
Սո­լո­նին, ապա նա ապ­րել է Կյու­րո­սի եւ Դա­րե­հի օրոք, եղել շատ ուշ ապ­
րած վե­րո­հի­շյալ մար­գա­րեի՝ Զա­քա­րիա­յի ժա­մա­նա­կա­կի­ցը։ Իսկ ինչ վե­
րա­բե­րում է Լի­կուր­գո­սին, Դրա­կո­նին եւ Մի­նո­սին, ապա սրանց իրենց 
հնու­թյամբ գե­րա­զան­ցում են սրբա­զան գրքե­րը, որով­հե­տեւ աստ­վա­ծա­
յին օրեն­քի գրքե­րը՝ Մով­սե­սի մի­ջո­ցով մեզ շնորհ­ված, ի հայտ եկան Կրե­
տեի թա­գա­վոր Զեւ­սից եւ ան­գամ Տրո­յա­կան պա­տե­րազ­մից առաջ։ Ժա­
մա­նակ­նե­րի եւ տա­րի­նե­րի հեր­թա­գա­յու­թյունն ավե­լի հստակ ցույց տա­լու 
հա­մար ես Աստ­ծու օգ­նու­թյամբ կշա­րադ­րեմ ոչ միայն նա­խաջր­հե­ղե­ղյան, 

այ­լեւ հետջր­հե­ղե­ղյան անց­քե­րի տա­րեգ­րու­թյու­նը, որ­պես­զի ըստ կա­րել­
վույն հի­շա­տա­կեմ բո­լոր տա­րի­նե­րը՝ սկսյալ աշ­խար­հի արա­րու­մից, որը 
Սուրբ Հո­գու ներշն­չան­քով նկա­րա­գրեց Աստ­ծու ծա­ռա Մով­սե­սը։ Քան­զի 
նա, խո­սե­լով աշ­խար­հի, նա­խաս­տեղծ մար­դու արար­ման եւ ստեղծ­ման 
մա­սին, ցույց տվեց նաեւ ջրհե­ղե­ղից առաջ ան­ցած-գնա­ցած տա­րի­նե­րը։ 
Իսկ ես շնորհ եմ խնդրում մի­միայն Աստ­ծուց, որ Աստ­ծու կամ­քին հա­
մա­հունչ, ստույգ ներ­կա­յաց­նեմ ամ­բողջ ճշմար­տու­թյու­նը, եւ որ դու եւ 
ամե­նայն ոք, ով կկար­դա սա, խրատ­ված լի­նեք Նրա ճշմար­տու­թյամբ եւ 
շնոր­հով։ Այս­պես ուրեմն՝ ձեռ­նա­մուխ եմ լի­նում գրի առն­ված ազ­գա­բա­
նու­թյուն­նե­րի շա­րադ­րան­քին՝ նա­խաս­տեղծ մար­դուց սկսյալ։

ԻԴ. Ադա­մը 230 տա­րե­կան էր, երբ երե­խա­ներ ծնեց, նրա որ­դի Սե­թը 
205 տա­րե­կան էր, երբ ծնեց Ենո­սին, նրա որ­դի Ենո­սը 190 տա­րե­կան էր, 
երբ ծնեց Կայ­նա­նին, Կայ­նա­նը 170 տա­րե­կա­նում ծնեց Մա­ղա­ղա­յե­լին, 
Մա­ղա­ղա­յե­լը 165 տա­րե­կան էր, երբ ծնեց Հա­րե­դին, սա 162 տա­րե­կա­
նում ծնեց Ենո­քին, սա 165 տա­րե­կա­նում՝ Մա­թու­սա­ղա­յին, սա 187 տա­
րե­կա­նում43՝ Ղա­մե­քին, սա 188 տա­րե­կա­նում ծնեց վե­րո­բե­րյալ Նո­յին, 
որը 500 տա­րե­կա­նում ծնեց Սե­մին, Քա­մին եւ Հա­բե­թին։ Նո­յը 600 տա­
րե­կան էր, երբ սկսվեց ջրհե­ղե­ղը։ Այս­պի­սով՝ մին­չեւ ջրհե­ղե­ղը 2242 տա­
րի էր ան­ցել։ Ան­մի­ջա­պես ջրհե­ղե­ղից հե­տո Սե­մը 100 տա­րե­կան հա­սա­
կում ծնեց Ար­փաք­սա­դին, Ար­փաք­սա­դը 135 տա­րե­կա­նում ծնեց Սա­ղա­յին, 
սա 130 տա­րե­կա­նում՝ Եբե­րին. նրա անու­նով կոչ­վեց ողջ հրեա­կան ազ­գը, 
Եբե­րը 134 տա­րե­կան հա­սա­կում ծնեց Փա­ղե­կին, սա 130 տա­րե­կա­նում՝ 
Ռա­գա­վին, սա 132 տա­րե­կա­նում՝ Սե­րա­գին, սա 130 տա­րե­կա­նում՝ Նա­
քո­րին, սա 75 տա­րե­կա­նում՝ Թա­րա­յին, սա 70 տա­րե­կա­նում ծնեց Աբ­րա­
հա­մին, մեր այս նա­հա­պե­տը 100 տա­րե­կա­նում ծնեց Իսա­հա­կին։ Այս­պի­
սով՝ մար­դու արա­րու­մից մին­չեւ Աբ­րա­համ ըն­կած ժա­մա­նա­կա­հատ­վա­ծը 
կազ­մում է 3278 տա­րի։ Իսա­հա­կը մին­չեւ իր երե­խա­նե­րի ծնվե­լը 60 տա­
րի էր ապ­րել եւ ծնեց Հա­կո­բին, Հա­կո­բը մին­չեւ Եգիպ­տոս տե­ղա­փոխ­վե­լը, 
ում մա­սին ար­դեն վե­րը խո­սել ենք, 130 տա­րե­կան էր. հրեա­նե­րը Եգիպ­
տո­սում ապ­րե­ցին 430 տա­րի, իսկ Եգիպ­տո­սից ել­նե­լուց հե­տո, այս­պես 
կոչ­ված, անա­պա­տում 40 տա­րի անց­կաց­րին։ Այս­պի­սով՝ բո­լո­րը միա­սին 
կազ­մում են 3938 տա­րի։ Իսկ երբ Մով­սե­սը կնքեց մահ­կա­նա­ցուն, առաջ­

43*  Սբ. Թեոփիլոսի ռուսերեն բնագրում՝ 167 տարի, ինչը, հավանաբար, հրա­տա­րակ­չա­
կան վրիպակ է, քանզի սուրբգրային բոլոր բնագրերում 187 է։ 

նոր­դու­թյունն ստանձ­նեց Նա­վեի որ­դի Հե­սուն, որը եւ 27 տա­րի առաջ­
նոր­դեց ժո­ղովր­դին։ Հե­սուից հե­տո, երբ հրեա­նե­րը հե­ռա­ցան Աստ­ծու 
պատ­վի­րան­նե­րից, Մի­ջա­գետ­քի [ասո­րես­տան­ցի] ար­քա Քու­սար­սա­թե­մը 
8 տա­րի ստրկաց­րեց նրանց։ Հե­տո, երբ ժո­ղո­վուր­դը ապաշ­խա­րեց, եկավ 
դա­տա­վոր­նե­րի ժա­մա­նա­կաշր­ջա­նը։ Գո­դո­նեի­լը քա­ռա­սուն տա­րի դա­տա­
վո­րու­թյուն արեց, Եգ­ղո­մը՝ 18 տա­րի, Ավո­դը՝ 8 տա­րի։ Երբ հե­տա­գա­յում 
ժո­ղո­վուր­դը խախ­տեց Աստ­ծու պատ­վի­րան­նե­րը, այ­լազ­գի­նե­րը 20 տա­րի 
իշ­խե­ցին նրա վրա։ Ապա Դե­բո­րան 40 տա­րի դա­տա­վո­րու­թյուն արեց։ Հե­
տո մա­դիա­մա­ցի­նե­րը 7 տա­րի իշ­խե­ցին նրանց վրա, որից հե­տո Գե­դեո­նը 
40 տա­րի դա­տա­վո­րու­թյուն արեց, Աբի­մե­լե­քը՝ 3 տա­րի, Թո­ղան՝ 23 տա­
րի, Հա­յի­րը՝ 22 տա­րի։ Փղշտա­ցի­ներն ու ամո­նա­ցի­նե­րը 18 տա­րի տի­րե­
ցին նրանց։ Ապա Հեփ­թա­յե­նը 6 տա­րի դա­տա­վո­րու­թյուն արեց, Եսե­բո­նը՝ 
7 տա­րի, Ելո­նը՝ 10 տա­րի, Աբ­դո­նը՝ 8 տա­րի։ Այ­նու­հե­տեւ այ­լազ­գի­նե­րը 
40 տա­րի իշ­խե­ցին հրեա­նե­րի վրա։ Ապա Սամփ­սո­նը 20 տա­րի դա­տա­վո­
րու­թյուն արեց, որից հե­տո նրանք քա­ռաս­նա­մյա խա­ղա­ղու­թյուն վա­յե­
լե­ցին։ Հե­տո դա­տա­վո­րու­թյուն արե­ցին՝ Սա­մի­րան44՝ մեկ տա­րի, Հե­ղին՝ 
20 տա­րի, եւ Սա­մուե­լը՝ 12 տա­րի։

ԻԵ. Դա­տա­վոր­նե­րից հե­տո սկսվեց թա­գա­վոր­նե­րի շրջա­նը. առա­ջին 
թա­գա­վո­րը Սա­վուղն էր, որն իշ­խեց 2 տա­րի, ապա Դա­վի­թը՝ մեր նա­խա­
հայ­րը՝ 40 տա­րի։ Այս­պի­սով՝ բո­լոր տա­րի­նե­րի ընդ­հա­նուր թի­վը՝ Մով­սե­
սի մա­հից մին­չեւ Դավ­թի գա­հա­կա­լու­թյուն, 498 է կազ­մում։ Նրան­ցից հե­
տո 40 տա­րի թա­գա­վո­րեց Սո­ղո­մո­նը, որն Աստ­ծու կա­մոք Երու­սա­ղե­մում 
տա­ճար կա­ռու­ցեց։ Նրան փո­խա­րի­նեց Հե­րո­բո­վու­մը՝ 17 տա­րի իշ­խե­լով, 
որից հե­տո 7 տա­րի՝ Աբիան, որից հե­տո 41 տա­րի՝ Ասան, ապա Հո­սա­
փա­տը՝ 25 տա­րի, ապա 8 տա­րի՝ Հո­րա­մը, որից հե­տո մեկ տա­րով թա­գա­
վո­րեց Օքո­զիան, նրա­նից հե­տո 6 տա­րով՝ Գո­թո­ղիան, նրա­նից հե­տո 40 
տա­րի՝ Հո­վա­սը, նրա­նից հե­տո 39 տա­րի՝ Ամե­սիան, որից հե­տո 52 տա­րի՝ 
Օզիա­սը, նրան 16 տա­րով փո­խա­րի­նեց Հո­վա­թա­մը, որին 17 տա­րի փո­
խա­րի­նեց Աքա­զը, նրա­նից հե­տո 29 տա­րի՝ Եզե­կիան, որին էլ 55 տա­րի՝ 
Մա­նա­սեն, նրա­նից հե­տո 2 տա­րի թա­գա­վո­րեց Ամո­սը, Ամո­սից հե­տո 31 
տա­րի՝ Հռեուն, նրա­նից հե­տո 3 ամիս եւ տասն օր՝ Հո­վա­քա­զը, որից հե­
տո էլ 11 տա­րի թա­գա­վո­րեց Սե­դե­կիան։ Այս թա­գա­վոր­նե­րից հե­տո, երբ 

44  Աստվածաշնչում Սամիրայի անունը հիշատակված չէ։ Թերեւս, «Սամիրայի» փոխարեն 
հարկ  է կարդալ «Թամիրա», որով Թեոփիլոսը նկատի ունի Իթամարին (տե՛ս Հովսեփոս 
Փլավիոս («Ընդդեմ Ապիոնի», գր. Ե., գլ. ԺԱ.)։

ժո­ղո­վուր­դը շա­րու­նա­կում էր մե­ղան­չել եւ ան­զիղջ մնալ, Երե­միա­յի մար­
գա­րեու­թյան հա­մա­ձայն՝ Հրեաս­տա­նի վրա հար­ձակ­վեց Նա­բու­քո­դո­նոսր 
ան­վամբ Բա­բե­լո­նի թա­գա­վո­րը։ Նա տե­ղա­հան արեց հրեա ժո­ղովր­դին 
եւ բնա­կեց­րեց Բա­բե­լո­նում եւ քա­րու­քանդ արեց Սո­ղո­մո­նի կա­ռու­ցած 
տա­ճա­րը։ Բա­բե­լո­նյան գե­րու­թյան մեջ ժո­ղո­վուրդն ապ­րեց 70 տա­րի։ 
Աշ­խար­հի արա­րու­մից մին­չեւ բա­բե­լո­նյան գե­րու­թյուն ըն­կած ժա­մա­
նա­կա­հատ­վա­ծը կազ­մում է 4954 տա­րի, 6 ամիս եւ 10 օր։ Եւ ինչ­պես որ 
Աստ­ված Երե­միա մար­գա­րեի մի­ջո­ցով կան­խա­սաց, որ ժո­ղո­վուր­դը կգե­
րե­վար­վի Բա­բե­լոն, այն­պես էլ Նա հայտ­նեց նրա վե­րա­դար­ձի մա­սին իր 
եր­կիր 70 տա­րի անց։ Այս­պես՝ 30 տա­րի անց Կյու­րո­սը դար­ձավ պար­սից 
թա­գա­վոր, որն ըստ Երե­միա­յի մար­գա­րեու­թյան՝ իր գա­հա­կա­լու­թյան երկ­
րորդ տա­րում գրա­վոր հրո­վար­տա­կով հրա­ման տվեց, որ իր թա­գա­վո­րու­
թյան սահ­ման­նե­րում ապ­րող բո­լոր հրեա­նե­րը վե­րա­դառ­նան իրենց եր­
կիր եւ վե­րա­կա­ռու­ցեն Աստ­ծու տա­ճա­րը՝ հիմ­նա­հա­տակ ավեր­ված վե­րո­
բե­րյալ Բա­բե­լո­նի ար­քա­յի կող­մից։ Ընդ որում՝ Կյու­րո­սը, Աստ­ծու կա­մոք, 
հրա­մա­յեց իր թիկ­նա­պահ­ներ Սա­բես­սա­րին եւ Միհր­դա­տին տա­ճա­րում 
գոր­ծա­ծե­լու հա­մար հետ դարձ­նել ողջ կայքն ու սպաս­քը, որոնք Նա­բու­
քո­դո­նո­սո­րը վերց­րել էր հրեա­կան տա­ճա­րից։ Դա­րե­հի գա­հա­կա­լու­թյան 
երկ­րորդ տա­րում լրա­ցավ Երե­միա մար­գա­րեի կան­խա­սած 70 տա­րին։

ԻԶ. Այս­տե­ղից կա­րե­լի է պարզ տես­նել, թե մեր սրբա­զան գրքե­րը որ­
քան ավե­լի հնա­մե­նի ու ճշմար­տա­պա­տում են, քան հու­նա­կան եւ եգիպ­
տա­կան ու մյուս բո­լոր պատ­միչ­նե­րի գրքե­րը։ Հե­րո­դո­տո­սը, Թու­կի­դի­տե­
սը եւ Քսե­նո­փոնն ու այլ պատ­միչ­ներ սկսում էին գրել Կյու­րո­սի եւ Դա­
րե­հի գա­հա­կա­լու­թյու­նից եւ հնա­րա­վո­րու­թյուն չու­նեին առա­վել ար­ժա­
նա­հա­վա­տո­րեն խո­սե­լու հնա­գույն եւ վա­ղա­գույն ժա­մա­նակ­նե­րից։ Արդ, 
ի՞նչ մեծ բան կա այն բա­նում, որ պատ­միչ­նե­րը խո­սում էին բար­բա­րոս­
նե­րի ար­քա­ներ Դա­րե­հից եւ Կյու­րո­սից, հել­լե­նե­րը՝ Զո­պյու­րո­սից եւ Հիպ­
պաո­սից, կամ աթե­նա­ցի­նե­րի եւ լա­կե­դե­մո­նա­ցի­նե­րի պա­տե­րազմ­նե­րից, 
կամ Քսերք­սե­սից եւ Պավ­սա­նիա­սի գոր­ծե­րից, որն Աթե­նա­սի մե­հյա­նում 
սո­վա­մահ լի­նե­լու վտան­գի էր են­թարկ­վել, կամ Թե­միս­տո­կո­լո­սից եւ պե­
լո­պոն­նե­սյան պա­տե­րազ­մից, կամ էլ Ալկ­վի­դիո­սից եւ Ֆրա­զի­վու­լու­սից։ 
Միտք չու­նեմ հան­գա­մա­նո­րեն ամեն ին­չից խո­սե­լու, այլ միայն ցույց տա­
լու աշ­խար­հի արա­րու­մից ան­ցած-գնա­ցած տա­րի­նե­րի թի­վը եւ բա­ցա­
հայ­տե­լու մա­տե­նա­գիր­նե­րի սին չար­չա­րանքն ու դա­տար­կա­բա­նու­թյու­նը, 
քան­զի ոչ թե, ինչ­պես ասում է Պլա­տո­նը, քսան հա­զար բյուր տա­րի է ըն­

կած ջրհե­ղե­ղից մին­չեւ իր օրե­րը, եւ ոչ էլ տասն­հինգ բյուր երեք հա­զար 
յո­թա­նա­սուն­հինգ տա­րի, ինչ­պես վկա­յում է Ապոլ­լո­նիոս Եգիպ­տա­ցին, եւ 
ոչ էլ այն, որ աշ­խար­հը սկիզբ չու­նի, եւ ամեն ինչ պա­տա­հա­կա­նո­րեն է 
գո­յա­ցել, ինչ­պես դա­տար­կա­խո­սում են Պյու­թա­գո­րասն ու այլք, այլ աշ­
խարհն առա­ջա­ցել եւ կա­ռա­վար­վում է ամեն ինչ ստեղ­ծած Աստ­ծու Նա­
խախ­նա­մու­թյամբ։ Եւ [բնա­կա­նա­բար] բո­լոր ժա­մա­նակ­նե­րի եւ տա­րի­նե­
րի [խնդի­րը] ակն­հայտ է նրանց հա­մար, ով­քեր կա­մե­նում են հա­մոզ­ված 
լի­նել ճշմար­տու­թյան մեջ։ Իսկ որ­պես­զի չմտա­ծեն, թե ես ժա­մա­նա­կա­
գրու­թյու­նը հասց­րել եմ մին­չեւ Կյու­րոս եւ աչ­քա­թող արել հա­ջորդ ժա­մա­
նակ­նե­րը, ասես թե հնա­րա­վո­րու­թյուն չու­նե­նա­լով դրանք ցույց տա­լու, 
կաշ­խա­տեմ Աստ­ծու օգ­նու­թյամբ ըստ կա­րել­վույն շա­րադ­րել նաեւ ժա­
մա­նա­կի հա­ջոր­դա­կան ըն­թաց­քը։
ԻԷ. Կյու­րոսն իր 8-ա­մյա գա­հա­կա­լու­թյու­նից հե­տո Տո­մյու­րի­սի ձե­

ռամբ սպան­վեց Մաս­սա­գե­տում 62-րդ օլիմ­պիա­դա­յի օրե­րին (այդ ժա­
մա­նակ­նե­րում է, որ Աստ­ծու օգ­նու­թյամբ հզո­րա­ցան հռո­մեա­ցի­նե­րը, 
[հատ­կա­պես] այն բա­նից հե­տո, երբ Հռո­մու­լո­սը՝ Հռեա­յի եւ Իլիի զա­վա­
կը, կա­ռու­ցեց Հռո­մը 7-րդ օլիմ­պիա­դա­յի ժա­մա­նակ՝ մա­յի­սյան ամ­սա­մու­
տի 16-րդ օրը, քա­նի որ տա­րին կազմ­ված էր տասն ամ­սից), այս­պի­սով՝ 
երբ մա­հա­ցավ Կյու­րո­սը, ինչ­պես վերն ասա­ցինք, վաթ­սու­ներ­կուե­րորդ 
օլիմ­պիա­դա­յի օրե­րին, Հռո­մի հիմ­նար­կե­քից ար­դեն ան­ցել էր 220 տա­
րի, եւ այդ ժա­մա­նակ հռո­մեա­ցի­նե­րի թա­գա­վո­րը Տարք­վի­նիոսն էր՝ Սու­
պեր­բուս (Գո­ռոզ) մա­կա­նու­նով։ Նա առա­ջինն էր, որն ար­տաք­սեց որոշ 
հռո­մեա­ցի­նե­րի, որը պղծում էր տղա­նե­րի եւ ամոր­ձա­տում քա­ղա­քա­ցի­
նե­րի, նույ­նիսկ կու­սու­թյու­նից զրկում աղ­ջիկ­նե­րի եւ նրանց ամուս­նաց­
նում։ Այդ պատ­ճա­ռով է, որ նա հռո­մեա­ցի­նե­րի լեզ­վով կոչ­վեց Superbus՝ 
νπερήφανος՝ գո­ռոզ։ Նա առա­ջինն է, որ վճիռ կա­յաց­րեց առ այն, որ 
նրանք, ով­քեր իրեն ող­ջու­նեն, իրենց հեր­թին իրենք էլ որեւի­ցէ մե­կից 
ող­ջույն ստա­նան։ Սա թա­գա­վո­րեց 25 տա­րի։ Սրա­նից հե­տո՝ հըն­թացս 
453 տար­վա, մե­կա­կան տա­րի կա­ռա­վա­րե­ցին կոն­սուլ­նե­րը45, տրի­բուն­
նե­րը46 եւ էդիլ­նե­նե­րը47, որոնց անուն­նե­րը հա­կա­նե-հան­վա­նե թվար­կե­

45*  Կոնսուլ — Հին Հռոմում քաղաքական եւ զինվորական բարձրագույն իշխանությամբ 
օժտ­ված պաշտոնյա։

46*  Տրիբուն — Հին Հռոմում պլեբսի՝ հասարակ ժողովրդի ընտրած պաշտոնյա։
47* Էդիլ — Հին Հռոմում տրիբունի օգնական՝ զանազան գործառույթներն իրա­կա­նաց­

նող պաշտոնյա։

լը հա­մա­րում եմ տեւա­կան եւ ավե­լորդ։ Արդ, եթե որեւէ մե­կը ցան­կա­
նա իմա­նալ նրանց անուն­նե­րը, կա­րող է գտնել դրանք նո­մենկ­լա­տոր48 
Քրի­զե­րո­սի՝ Մ. Ավ­րե­լիոս Վե­րո­սից ազա­տու­թյուն ստա­ցած ստրու­կի գրա­
ռում­նե­րում, որն ար­ձա­նա­գրել է ամեն ինչ՝ ե՛ւ անուն­ներ, ե՛ւ ժա­մա­նակ­
ներ՝ Հռո­մի հիմ­նար­կե­քից սկսյալ եւ վեր­ջա­ցյալ իր հո­վա­նա­վոր ինք­նա­
կալ Վե­րո­սի վախ­ճա­նով։ Այս­պես ուրեմն՝ հըն­թացս 453 տար­վա, ինչ­պես 
ասա­ցինք, հռո­մեա­ցի­նե­րին ղե­կա­վա­րում էին տա­րե­կան կա­ռա­վա­րիչ­նե­
րը։ Ապա երկ­րի կա­ռա­վա­րումն ստանձ­նե­ցին, այս­պես կոչ­ված, կայս­րե­
րը, որոն­ցից առա­ջի­նը Գա­յոս Հու­լիոսն էր [Կե­սա­րը], որը թա­գա­վո­րեց 
3 տա­րի, 4 ամիս եւ 6 օր, ապա Օգոս­տո­սը՝ 56 տա­րի, 4 ամիս եւ մեկ օր, 
ապա՝ Տի­բե­րիո­սը՝ 22 տա­րի։ Հե­տո մեկ այլ Գա­յոս՝ 3 տա­րի, 8 ամիս եւ 
7 օր, ապա թա­գա­վո­րե­ցին Կլավ­դիո­սը՝ 13 տա­րի, 8 ամիս եւ 24 օր, Նե­
րո­նը՝ 13 տա­րի, 6 ամիս եւ 28 օր, Գալ­բան՝ 7 ամիս եւ 6 օր, Օտոն՝ 3 ամիս 
եւ 5 օր, Վի­տե­լիո­սը՝ 6 ամիս եւ 22 օր, Վես­պա­սիա­նո­սը՝ 9 տա­րի, 11 ամիս 
եւ 22 օր, Տի­տո­սը՝ 2 տա­րի եւ 22 օր, Դո­մո­տիա­նո­սը՝ 15 տա­րի, 5 ամիս եւ 
6 օր, Ներ­վան՝ մեկ տա­րի, 4 ամիս եւ 10 օր, Տրա­յա­նո­սը՝ 19 տա­րի, 6 ամիս 
եւ 16 օր, Հադ­րիա­նո­սը՝ 20 տա­րի, 10 ամիս եւ 28 օր, Ան­տո­նիո­սը՝ 22 տա­
րի, 7 ամիս եւ 6 օր, Վե­րո­սը՝ 19 տա­րի եւ 10 օր։ Այս­պի­սով՝ կայս­րե­րի 
ժա­մա­նա­կա­հատ­վա­ծը՝ մին­չեւ Վե­րոս կայ­սեր մա­հը, կազ­մում է 225 տա­
րի։ Կյու­րո­սի մա­հից եւ Տարք­վի­նիոս Գո­ռո­զի գա­հա­կա­լու­թյու­նից մին­չեւ 
վե­րո­հի­շյալ կայսր Վե­րոսն ըն­կած ողջ ժա­մա­նա­կա­հատ­վա­ծը 741 տա­րի է։
ԻԸ. Աշ­խար­հի արա­րու­մից սկսյալ՝ ողջ ժա­մա­նա­կի պատ­կերն այս­

պի­սին է. աշ­խար­հի արա­րու­մից մին­չեւ ջրհե­ղեղ՝ 2242 տա­րի, ջրհե­ղե­
ղից մին­չեւ մեր նա­խա­հայր Աբ­րա­հա­մի որ­դու ծնուն­դը՝ 1036 տա­րի, Աբ­
րա­հա­մի որ­դի Իսա­հա­կից մին­չեւ Մով­սե­սի գլխա­վո­րու­թյամբ ժո­ղովր­դի 
դե­գե­րում­ներն անա­պա­տում՝ 660 տա­րի։ Մով­սե­սի մա­հից, Հե­սու Նա­վեի՝ 
առաջ­նոր­դու­թյան ստանձ­նու­մից մին­չեւ Դա­վիթ նա­հա­պե­տի մա­հը՝ 498 
տա­րի։ Դավ­թի մա­հից եւ Սո­ղո­մո­նի գա­հա­կա­լու­թյու­նից մին­չեւ ժո­ղովր­դի՝ 
բա­բե­լո­նյան եր­կիր տե­ղա­հա­նու­մը՝ 518 տա­րի, 6 ամիս եւ 10 օր։ Կյու­րո­սի 
գա­հա­կա­լու­թյու­նից մին­չեւ կայսր Ավ­րե­լիոս Վե­րո­սի մա­հը՝ 741 տա­րի։ Աշ­
խար­հի արա­րու­մից սկսյալ՝ բո­լոր տա­րի­նե­րի թի­վը միա­սին առած 5695 է՝ 
մի քա­նի ամիս­նե­րով եւ օրե­րով հան­դերձ։

48*  Նոմենկլատոր  — Հին Հռոմում ծառա, որի պարտականության մեջ  էր մտնում 
իր տիրոջը հիշեցնել նրան ամենուր ողջունող պարոնների, սեփական ստրուկների եւ 
ծառաների անունները։

ԻԹ. Այս­պի­սով՝ ժա­մա­նակ­նե­րի եւ մեր ամե­նայն ասա­ծի հի­մամբ կա­
րե­լի է տես­նել մար­գա­րեա­կան գրքե­րի հնա­մե­նիու­թյունն ու մեր վար­դա­
պե­տու­թյան աստ­վա­ծայ­նու­թյու­նը, այն է՝ որ այդ վար­դա­պե­տու­թյու­նը ո՛չ 
նո­րա­գյուտ է եւ ո՛չ առաս­պե­լա­կան, ո՛չ էլ մեր հա­վա­տա­լիք­ներն են կեղծ, 
այլ ամե­նահ­նա­մե­նին ու ամե­նից ար­ժա­նա­հա­վատն են։ Արդ, Թալ­լո­սը հի­
շա­տա­կում է ասո­րես­տան­ցի թա­գա­վոր Բե­լուին եւ Տի­տա­նյան Քրո­նո­սին՝ 
ասե­լով, որ Բի­լուն տի­տան­նե­րի հետ միա­սին կռվում էր Զեւ­սի եւ նրա 
կողմ­նա­կից­նե­րի՝ այս­պես կոչ­ված աստ­ված­նե­րի դեմ, եւ հա­ղոր­դում, որ 
այն­տեղ պարտ­ված Գի­գե­սը, որն այդ­ժամ թա­գա­վո­րում էր ներ­կա­յումս 
Ատ­տի­կա կոչ­վող Ակ­տո­յում, փա­խավ Տար­տիոս49։ Հարկ չեմ հա­մա­րում 
ծա­վալ­վել այլ երկր­նե­րի եւ քա­ղաք­նե­րի ան­վա­նում­նե­րի ստու­գա­բա­նու­
թյան մեջ, հատ­կա­պես քեզ՝ պատ­մու­թյա­նը քա­ջա­տե­ղյա­կիդ հա­մար։ Արդ, 
պարզ է, որ Մով­սե­սը (եւ ոչ միայն նա, այ­լեւ նրա­նից հե­տո աս­պա­րեզ 
իջած շատ մար­գա­րե­ներ) ժա­մա­նա­կա­գրո­րեն ավե­լի առաջ են, քան բո­
լոր մա­տե­նա­գիր­նե­րը, Քրո­նո­սը, Բի­լուն եւ Տրո­յա­կան պա­տե­րազ­մը։ Արդ, 
ըստ Թալ­լո­սի պատ­մու­թյան՝ Բի­լուն ապ­րում էր Տրո­յա­կան պա­տե­րազ­մից 
322 տա­րի առաջ, իսկ Մով­սե­սը՝ 900 կամ 1000 տա­րի առաջ նախ­քան Տրո­
յա­յի նվա­ճու­մը, ինչ­պես եւ վե­րը ցույց տվե­ցինք։ Սա­կայն քա­նի որ Քրո­
նոսն ու Բի­լուն ժա­մա­նա­կա­կից­ներ էին, ապա շա­տե­րը չգի­տեն, թե ով է 
Քրո­նո­սը, ով՝ Բի­լուն։ Շա­տե­րը պաշ­տում են Քրո­նո­սին՝ նրան Բի­լու կամ 
Բա­լու ան­վա­նե­լով, մա­նա­վանդ՝ արեւե­լյան երկր­նե­րի բնա­կիչ­նե­րը, որոնք 
տար­բե­րու­թյուն չեն դնում Քրո­նո­սի եւ Բի­լուի մի­ջեւ։ Հռո­մեա­ցի­նե­րը 
նրան Սա­տուրն են ան­վա­նում, բայց իրենք էլ չգի­տեն՝ Քրո­նո՞սն է, թե՞ Բի­
լուն։ Օլիմ­պիա­դա­ներն սկսե­ցին տո­նել Իփի­տո­սից, ինչ­պես ասում են, իսկ 
ըստ ոմանց՝ Լի­մո­սից, որը նաեւ Իլիոս էր կոչ­վում։ Իսկ թե ինչ­պի­սին էր 
տա­րի­նե­րի եւ օլիմ­պիա­դա­նե­րի ժա­մա­նա­կա­գրա­կան կար­գը, այդ մա­սին 
վերն ար­դեն խո­սել եմ։ Կար­ծում եմ, որ ըստ կա­րել­վույն հան­գա­մա­նո­րեն 
ցույց եմ տվել մեր անց­քե­րի հնա­մե­նիու­թյունն ու բո­լոր տա­րի­նե­րի թի­վը։ 
Եթե ես հաշ­վարկ­նե­րում սխալ եմ թույլ տվել, օրի­նակ՝ 50 կամ 100, եթե 
նույ­նիսկ 200 տա­րի, ապա դրանք հա­մե­մա­տե­լի չեն Պլա­տո­նի, Ապոլ­լո­
նիո­սի եւ մյուս­նե­րի սխալ հաշ­վարկ­նե­րում տեղ գտած հա­զա­րա­վոր կամ 
տաս­նյակ հա­զա­րա­վոր տա­րի­նե­րի հետ։ Որ մենք, թե­րեւս, ստույգ քա­ջա­
տե­ղյակ չենք բո­լոր տա­րի­նե­րի թվին, դրա պատ­ճառն այն է, որ սրբա­զան 

49  Տարտիոս — քաղաք Իսպանիայում՝ ներկայումս արդեն գոյություն չունեցող։

գրքե­րում չեն նշվել միջ­նա­կան ամիս­ներն ու օրե­րը։ Բա­ցի այդ՝ վե­րո­բե­
րյալ ժա­մա­նակ­նե­րի մա­սին միա­բան խո­սում է նաեւ Բե­րո­սո­սը՝ քաղ­դեա­
ցի փի­լի­սո­փան. նա, Մով­սե­սին հար եւ նման, պատ­մում է ջրհե­ղե­ղի եւ 
այլ բազ­մա­թիվ անց­քե­րի մա­սին, մա­սամբ հա­մա­ձայն է Երե­միա եւ Դա­
նիել մար­գա­րե­նե­րին՝ հատ­կա­պես Բա­բե­լո­նի թա­գա­վո­րի օրոք հրեա­նե­րի 
հետ տե­ղի ունե­ցած իրա­դար­ձու­թյուն­նե­րի հար­ցում։ Այդ թա­գա­վո­րին նա 
ան­վա­նում է Նա­բո­պա­լա­սար, այ­նինչ հրեա­նե­րը նրան կո­չում են Նա­բու­
քո­դո­նո­սոր։ Նա նաեւ հի­շա­տա­կում է Երու­սա­ղե­մի տա­ճա­րի մա­սին, որն 
ավե­րել էր քաղ­դեա­ցի թա­գա­վո­րը, եւ որ Կյու­րո­սի թա­գա­վո­րե­լու երկ­րորդ 
տա­րում տա­ճա­րի հիմ­քե­րը դրվե­ցին, իսկ Դա­րե­հի գա­հա­կա­լու­թյան երկ­
րորդ տա­րում տա­ճա­րի շի­նա­րա­րու­թյունն ար­դեն ավարտ­վել էր։

Լ. Հել­լեն­նե­րը ճշմար­տա­պա­տում պատ­մու­թյուն չու­նեն։ Նախ՝ որ վեր­
ջին ժա­մա­նակ­նե­րում են գիր ձեռք բե­րել. այդ բանն իրենք իսկ են խոս­
տո­վա­նում՝ ասե­լով, որ գրե­րը հո­րի­նել են քաղ­դեա­ցի­նե­րը, եգիպ­տա­ցի­
ներն ու փյու­նի­կե­ցի­նե­րը, երկ­րորդ՝ նրանք մո­լո­րու­թյան մեջ էին եւ այ­սօր 
էլ նույն մո­լոր­ված­ներն են այն հար­ցում, որ հի­շա­տա­կում են ոչ թե Աստ­
ծուն, այլ սին ու անօ­գուտ գոր­ծեր։ Այս­պես՝ նրանք հար­գան­քով հի­շում են 
Հո­մե­րո­սին, Հե­սիո­դո­սին ու այլ բա­նաս­տեղծ­նե­րի։ Իսկ ան­մահ եւ մի Աստ­
ծու փառ­քի մա­սին ոչ միայն մո­ռա­նում են, այ­լեւ անար­գում, ու բա­ցի այդ՝ 
ամեն օր հե­տապն­դում էին ու հե­տապն­դում են Նրան պաշ­տող­նե­րին։ 
Նրանք պար­գեւ­ներ եւ նպաստ­ներ են նշա­նա­կում նրանց, ով­քեր քաղց­
րա­ձայն հայ­հո­յում են Աստ­ծուն, իսկ առա­քի­նու­թյուն­նե­րի մա­սին հո­գա­
ցող­նե­րին եւ բա­րե­պաշտ կյան­քով ապ­րող­նե­րին՝ ոմանց քար­կո­ծում էին, 
ոմանց սպա­նում, եւ մին­չեւ օրս էլ դժնդակ կտտանք­նե­րի մատ­նում։ Այդ է 
պատ­ճա­ռը, որ նմա­նօ­րի­նակ մար­դիկ ան­խու­սա­փե­լիո­րեն պի­տի կորց­
նեին Աստ­ծու իմաս­տու­թյու­նը եւ ճշմար­տու­թյա­նը հա­սու չլի­նեին։ Արդ, 
եթե կա­մե­նում ես, ջա­նա­սի­րա­բար կար­դա՛ իմ այս գրքե­րը, որ­պես­զի լավ 
խորհր­դա­տու եւ ճշմար­տու­թյան առ­հա­վատ­չյա ձեռք բե­րես։

Ռուսերենից թարգմանեց
ԳՐԻԳՈՐ ԴԱՐԲԻՆՅԱՆԸ



	 ԷՋՄԻԱԾԻՆ	

ՄԱՏԹԷՈՍ ՎԱՐԴԱՊԵՏ ՋՈՒՂԱՅԵՑԻ

ՔԱՐՈԶ ՄԱՀՈՒԱՆ ՄԱՍԻՆ. «ԻՄԱՍՏՈՒԹԻՒՆԸ ՃԱՆԱՊԱՐՀՆԵՐՈՒՆ 
ՎՐԱՅ ԿԸ ԳՈՎԱԲԱՆՈՒԻ»1 ԽՕՍՔԻՆ

Նախ իմաս­տու­թիւ­նը գիտ­նանք, եւ ապա՝ թէ ինչ է իմաս­տու­թեան գոր­ծը: Քա­նի որ իմաս­տու­թիւ­նը բազ­մա­տե­սակ ու հա­մա­նուն  է, այդ 
պատ­ճա­ռով ար­ժա­նի  է, որ բո­լորն ալ գիտ­նանք, եւ թէ՝ որու հա­մար 
կ’ըսէ:
Արդ, առա­ջին՝ իմաս­տու­թիւ­նը բա­րո­յա­կան  է, ինչ­պէս անա­սուն­նե­

րուն, գա­զան­նե­րուն եւ սո­ղուն­նե­րուն, ինչ­պէս կը վկա­յէ Գիր­քը, թէ՝ «օձը 
բոլոր գազաններուն մէջ իմաստնագոյնն2 էր»3:
Երկ­րորդ՝ մար­դուն բնա­կան հնարք­նե­րը, որ ծնուն­դէն ի  վեր ունի, 

իմաս­տու­թիւն կը կո­չուին, ինչ­պէս յայտ­նի  է մա­նուկ­նե­րէն, որով­հե­տեւ 
բան մը կը խոր­հին, սա­կայն ուրիշ բան մը կը գոր­ծեն, բայց ամէն ինչ 
ան­կա­տար, քա­նի որ գոր­ծիք­նե­րը չու­նին:
Եր­րորդ՝ կրթու­թիւնն իմաս­տու­թիւն կը կո­չուի, ինչ­պէս երբ որեւէ մէկ 

արուեստ, խօսք կամ գործ կը սոր­վինք, որ կը տես­նենք, իսկ աւար­տին 
կը բա­ցա­յայ­տուի [մար­դուն] խե­լամ­տու­թիւնն ու տա­ղան­դի ըն­դու­նակ 
ըլ­լա­լը:
Չոր­րորդ՝ իմաս­տու­թիւ­նը շնոր­հա­կան կը կո­չուի, ինչ­պէս Աս­տուած 

Սո­ղո­մո­նին իմաս­տու­թիւն տուաւ4, ըստ անոր աղա­չանք­նե­րուն ու Իր 
խոս­տու­մին, նմա­նա­պէս եւ՝ «ով որ խնդրէ, պիտի առնէ, ով որ ուզէ…»5:
Հին­գե­րորդ՝ իմաս­տու­թիւն, որ բնու­թե­նէն վեր է, ինչ­պէս Պօ­ղո­սի­նը, 

քա­նի որ ան­ճա­ռե­լի բա­նե­րուն տես­նող ու Աս­տու­ծոյ ան­հաս գի­տու­թեան 
լսող եղաւ6, այն որ լե­զուն ար­ժա­նի չէ խօ­սե­լու այդ մա­սին: Եւ թէեւ ասի­

1  Առակ. Ա. 20:
2  Աշխարհաբար թարգմանութիւններուն մէջ թէ՛ արեւելահայերէն եւ թէ՛ արեւմտահայե­

րէն օգտագործուած  է «խորամանկ» ածականը: Այս թարգմանութեան մէջ պահած  ենք 
գրաբա­րեան ձեւը (ծանօթագրութիւնը՝ թարգմանիչին):

3  Ծննդ. Գ. 1:
4  Գ Թագ. Դ. 29:
5  Հմմտ. Ղուկ. ԺԱ. 9:
6  Տե՛ս Բ. Կորնթ. ԺԲ. 2:

կա աս­տուա­ծա­յին պար­գեւ է, սա­կայն ասի­կա ոչ թէ բո­լո­րին կամ շա­տե­
րուն, այլ մէ­կուն [կը տրուի]: Իսկ ան բո­լոր խնդրող­նե­րուն, բազ­մա­թիւ 
սուր­բե­րուն եւ մէ­կի դի­մաց:
Վե­ցե­րորդ՝ իմաս­տու­թիւն  է ձգել մարմ­նա­կան հեշ­տու­թիւնն ու խա­

բէա­կան կեան­քը՝ ըստ այնմ. «Մի՛ ցանկաք յափշտակութիւն, եթէ նոյնիսկ 
հարստութիւնը առուի մը պէս հոսի, ձեր սիրտերը թող չցանկան»7: Իսկ 
իմաս­տա­սէ­րը կ’ըսէ. «Ո՛չ թէ շատ բան գիտցողը, եւ ո՛չ ալ ան, որ բերանով 
շատ բան կրնայ ընել, կ’ըսեմ, թէ իմաստուն է, այլ ան, որ յաջողած է անա­
րատ կեանք ձեռք ձգել»8: Իսկ Սո­ղո­մոն կ’ըսէ. «Մարդուն ծերութեան հասա­
կը անոր անարատ կեա՛նքն է»9:
Եօթ­նե­րորդ՝ իմաս­տու­թիւ­նը դի­ւա­կան  է, որոնք  են՝ կա­խարդ­նե­րը, 

Եգիպ­տո­սի գի­տուն­ներն ու Բա­բե­լո­նի իմաս­տուն­նե­րը, ինչ­պէս յայտ­նի է 
աս­տուա­ծա­յին գիր­քե­րուն մէջ, ինչ­պէս նաեւ Պօ­ղո­սը կկար­ծէ10՝ «երկրա­
ւոր, մարմնաւոր եւ դիւական»11:
Ութե­րորդ՝ իմաս­տու­թիւն կը կո­չուի նաեւ լռու­թիւ­նը, ինչ­պէս Մար­գա­

րէն կ’ըսէ, թէ՝ «ով որ իմաստուն է, այդ ժամանակ կը լռէ, որովհետեւ ժամա­
նակը չար է»12:
Ին­նե­րորդ՝ իմաս­տու­թիւն  է քա­ղաք­նե­րուն, տու­նե­րուն եւ գիւ­ղե­

րուն կա­ռա­վա­րու­մը, որ­պէս թա­գա­ւոր­ներ, իշ­խան­ներ, տա­նու­տէ­րեր եւ 
ուրիշ­ներ, ինչ­պէս Սո­ղո­մո­նը կ’ըսէ. «Ով հանճարեղ է, առաջնորդութիւն կը 
ստանայ»13:
Տաս­նե­րորդ՝ ճշմա­րիտ եւ կա­տա­րեալ իմաս­տու­թիւն  է հան­դեր­ձեալ 

կեան­քի մա­սին հո­գա­լը, ինչ­պէս Սո­ղո­մո­նը կ’ըսէ. «Իմաստութիւնը ճանա­
պարհներուն վրայ կը գովաբանուի»14: Եւ ասի­կա եր­կա­կի է. նախ՝ իմաս­
տու­թիւն, որ­պէս­զի դառ­նայ մեղ­քե­րէն ու ապաշ­խա­րէ, ինչ­պէս Տէ­րը կը 
գո­վէ. «Աշխարհի որդիները աւելի իմաստուն  են, քան լոյսի որդիները»15: 

7  Սաղմ. ԿԱ. 11:
8  Տե՛ս Ա լ ե ք ս ա ն դ ր  Ջ ո ւ ղ ա յ ե ց ի , Ասույթներ քարոզների համար, Արիստոտել, Էջմիածին, 

1998, էջ 168. (ծանօթագրութիւնը Խադ քահանայ Ղազարեանինն է):
9  Իմաստ. Դ. 8—10:
10  Մատթէոս Ջուղայեցի Վարդապետը Պօղոս առաքեալին վերագրած է մէջբերումը, 

սակայն կատարուած մէջբերումը Յակոբոս առաքեալինն է (ծ. թ.):
11  Տե՛ս Յակ. Գ. 15:
12  Ամովս. Ե. 13:
13  Առակ. Ա. 5:
14  Առակ. Ա. 20:
15  Ղուկ. ԺԶ. 8:

Երկ­րորդ՝ ճա­նա­պար­հի պա­շա­րը հո­գալ, որոնց­մով բա­րու­թեամբ [կա­րե­
նայ] նա­ւա­հան­գիստ հաս­նիլ:

Ար­դա­րեւ, այս բո­լոր իմաս­տու­թիւն­նե­րէն միայն մէ­կը գո­վե­լի  է, որ 
հան­դեր­ձեալ կեան­քին մա­սին կը հո­գայ: Բազ­մա­թիւ կեր­պե­րով պի­տի 
ցոյց տամ, որ միայն ա՛սի­կա է ճշմա­րիտ եւ գո­վե­լի իմաս­տու­թիւ­նը:
Նախ՝ քա­նի որ բո­լոր իմաս­տու­թիւն­ներն այս­տե­ղի կեան­քին հա­մար 

օգ­տա­կար  են: Իսկ այս իմաս­տու­թիւ­նը հան­դեր­ձեալ կեան­քը շա­հե­լու 
մա­սին կը հո­գայ, ըստ այնմ. «Մէ՛կ բան կը պակսի քեզի. գնա՛, ունեցուածքդ 
ծախէ՛ ու տուր [աղքատներուն] ու անսպառ գանձեր կ’ունենաս»16:
Երկ­րորդ՝ քա­նի որ ցան­կա­ցած իմաս­տու­թիւն մար­դուն առ­ջեւ մար­դը 

փա­ռա­ւոր կը դարձ­նէ, ինչ­պէս Դա­նի­է­լը թա­գա­ւոր­նե­րէն17 փա­ռա­ւո­րուե­
ցաւ, եւ ուրիշ­ներ, իսկ այս իմաս­տու­թիւնն Աս­տու­ծոյ առ­ջեւ փա­ռա­ւոր կը 
կանգ­նեց­նէ, ինչ­պէս յայտ­նի է իմաս­տուն կոյ­սե­րէն, որոնք փե­սա­յին հետ 
առա­գաստ մտան18:
Եր­րորդ՝ քա­նի որ միւս իմաս­տու­թիւն­նե­րը մար­դի­կը չեն ազա­տեր ու 

չեն փրկեր մեղ­քե­րէն, ինչ­պէս յայտ­նի  է Սո­ղո­մո­նի պա­րա­գա­յին, քա­նի 
որ ըստ Գիր­քին վկա­յու­թեան՝ իրեն նման իմաս­տու­թիւն ունե­ցող ո՛չ ոք 
եղաւ, սա­կայն եւ այն­պէս մեղ­քե­րով մե­ռաւ: Իսկ այս իմաս­տու­թիւ­նը կը 
փրկէ ու կ’ազա­տէ մեղ­քե­րէն, ինչ­պէս Պօ­ղո­սը, Պօ­ղը19, Մա­կա­րը20, մար­
տի­րոս­նե­րը, սուրբ հայ­րերն ու ուրիշ­ներ, որոնք ար­դա­րու­թեամբ գա­ցին 
Քրիս­տո­սի մօտ:
Չոր­րորդ՝ քա­նի որ միւս իմաս­տու­թիւն­նե­րը մար­մի­նը կը պա­րար­

տաց­նեն եւ օգու­տը միշտ ինքն իրեն կը մօ­տեց­նեն, որով այն կը կոր­սուի: 
Իսկ այս իմաս­տու­թիւ­նը հո­գին կը պա­րար­տաց­նէ եւ միշտ միայն օգու­տը 

16  Տե՛ս Մարկ. Ժ. 21:
17  Տե՛ս Դան. ԺԴ. 1:
18  Հմմտ. Մատթ. ԻԵ. 1—11:
19  Պօղ Անապատական, ծանօթ է նաեւ Պօղ Պարզամիտ անունով: Երկրագործ գիւղացի 

մըն էր. աշխարհիկ կեանքը ձգելով՝ կը միանայ Սուրբ Անտոն Անապատականին եւ ճգնաւոր 
կեանքով կ՚ապրի (տե՛ս Համաքրիստոնէական Սուրբեր, Շ ն ո ր հ ք  Ա ր ք ե պ ս .  Գ ա լ ո ւ ս տ ե ա ն , 
Գանձասար, Երեւան, 1997, էջ  122): Ձեռագիրին մէջ՝ Պօղայ (ծանօթագրութիւնը Խադ 
քահանայ Ղազարեանինն է):

20  Մակար Անապատական, Մեծն Մակար: Վերին Եգիպտոսի մէջ ծնած  է 301-ին: 
Երիտասարդ տարիքին անապատ գացած է՝ ինքզինք խոկումի ու ճգնութեան ընծայելու: 
Աստուծմէ գրեթէ ամէն տեսակի հիւանդութիւններ բժշկելու կարողութեամբ օժտուած էր 
(տե՛ս Համաքրիստոնէական Սուրբեր, Շ ն ո ր հ ք  Ա ր ք ե պ ս .  Գ ա լ ո ւ ս տ ե ա ն , Գանձասար, Երեւան 
1997, էջ 123—124) (ծանօթագրութիւնը Խադ քահանայ Ղազարեանինն է):

կը փնտռէ, ինչ­պէս յայտ­նի է անոնց­մէ, որոնք իմաս­տու­թիւն առին ու աշ­
խար­հի փառքն ար­հա­մար­հե­ցին՝ ըսե­լով. «Անպիտան ծառաներ ենք, ինչ որ 
պէտք էր կատարէինք, կատարեցինք»21:
Հին­գե­րորդ՝ որով­հե­տեւ միւս իմաս­տու­թիւն­նե­րը մարդս կը հպար­

տաց­նեն, ինչ­քան ալ աւել­նան [իմաս­տու­թիւն­նե­րը]: Իսկ այս իմաս­տու­
թիւնն ինչ­քան ալ շատ է, այդ­քա­նով մար­դը կը խո­նար­հի, ինչ­պէս յայտ­
նի է պոռ­նիկ կնոջ­մէն, որ չէր դադ­րեր Քրիս­տո­սի ոտ­քե­րը համ­բու­րե­լէ22:
Վե­ցե­րորդ՝ քա­նի որ միւս իմաս­տու­թիւն­նե­րուն բազ­մա­թիւ աշ­խա­տու­

թիւն պէտք է, որ­պէս­զի մարդ կա­րե­նայ հաս­նիլ անոնց, իսկ այս իմաս­
տու­թեան շատ քիչ բան պէտք  է, այ­սինքն՝ միայն զղջալն ու մեղ­քե­րէ 
դառ­նա­լը, եւ ահա­ւա­սիկ կա­տա­րեալ է:
Եօթ­նե­րորդ՝ քա­նի որ միւս իմաս­տու­թիւն­նե­րը, եթէ մարդ ունի, 

իրեն հա­մար առա­քի­նու­թիւն չեն հա­մա­րուիր, քա­նի որ առա­քի­նու­
թիւն չէ, եթէ Աւե­տա­րա­նը՝ գոց [ան­գիր] ու անոր մեկ­նու­թիւնն ալ գի­
տես, ինչ­պէս նաեւ առա­քեալ­նե­րը23 եւ անոնց մեկ­նու­թիւ­նը, սա­կայն 
չե՛ս գի­տեր, թէ Քրիս­տոս Աս­տուած է, ինչ­պէս նաեւ չե՛ս գի­տեր տնօ­
րի­նու­թեան խոր­հուրդն ու միւս շնորհ­նե­րը, այլ՝ «ով որ Հօրս կամքը կը 
կատարէ, ա՛ն  է առաքինի, կ’ըսէ Տէ­րը, եւ արքայութիւն պիտի մտնէ»24: 
Իսկ այս իմաս­տու­թիւ­նը նոյ­նինքն առա­քի­նու­թիւն է, որով ան­ճա­ռե­լի 
կեանք կը մտնէ:
Ութե­րորդ՝ քա­նի որ միւս իմաս­տու­թիւն­ներն ասոր կա­րօ­տու­թիւ­նը 

կ’ունե­նան, իսկ ասի­կա անոնց կա­րօտ չէ՛, ինչ­պէս Ենով­քէն ու Ան­տո­նէն 
յայտ­նի  է25, որոնք Գիր­քը չէին գի­տեր, սա­կայն զօ­րա­ւոր կեր­պով այս 
իմաս­տու­թեան կառ­չած ըլ­լա­լով՝ առ Աս­տուած վե­րա­փո­խուե­ցան:

21  Ղուկ. ԺԷ. 10:
22  Ղուկ. Է. 38:
23  Հաւանաբար առաքելական Թուղթերը նկատի ունի (ծանօթագրութիւնը Խադ 

քահանայ Ղազարեանինն է):
24  Հմմտ. Մատթ. Է. 21, ԺԲ. 50:
25  Անտոն Ճգնաւոր (251—355), վանականութեան հիմնադիրը: Անոր մասին Սուրբ 

Աթանաս Հայրապետը տեղեկութիւններ ձգած է: Մատթէոս Ջուղայեցի Վարդապետն այս 
քարոզին մէջ կ՚ըսէ. «Ենովքէն ու Անտոնէն յայտնի է, որոնք Գիրքը չէին գիտեր, սակայն զօրաւոր 
կերպով այս իմաստութենէն կառչած ըլլալով՝ առ Աստուած վերափոխուեցան»: Ծննդոց Ե. 24 
համարէն յայտնի  է, որ Ենովքը երկինք վերափոխուեցաւ, սակայն Անտոն Ճգնաւորին 
վարքին մէջ կ՚ըսուի, որ ան խաղաղ մահով վախճանած է 355-ին: Իր յատուկ փափաքով իր 
գերեզմանը իր երկու աշակերտներուն կողմէ, որոնք թաղած են զինք, գաղտնի պահուած է 
(տե՛ս Համաքրիստոնէական Սուրբեր, Շ ն ո ր հ ք  Ա ր ք ե պ ս .  Գ ա լ ո ւ ս տ ե ա ն ,  Գանձասար, Երեւան 
1997, էջ  118): Թերեւս աշակերտներուն կողմէ գերեզմանին գաղտնի պահուիլն  է, որ 

Ին­նե­րորդ՝ որով­հե­տեւ միւս իմաս­տու­թիւ­նը մար­դու միտ­քէն Աս­տու­
ծոյ եր­կիւ­ղը կը վերց­նէ՝ կար­ծել տա­լով, թէ այդ իմաս­տու­թեամբ Աս­տու­
ծոյ ըն­կեր եղած է, այդ պատ­ճա­ռով այդ­պի­սին չա­րիք ընել կը սկսի, որ 
յե­տամ­նաց­ներն ու յի­մար­նե­րը չեն կրնար գոր­ծել: Իսկ այս իմաս­տու­թիւ­
նը Տի­րոջ եր­կիւ­ղով լե­ցուն է, ինչ­պէս Սո­ղո­մո­նը կ’ըսէ. «Տիրոջ երկիւղով 
իւրաքանչիւր ոք չարութենէն կը խորշի»26, այդ պատ­ճա­ռով ալ գո­վե­լի է:
Տաս­նե­րորդ՝ քա­նի որ միւս իմաս­տու­թիւն­նե­րով ո՛չ ոք մա­հուան դռնէն 

կրնայ անց­նիլ եւ կամ մա­հէն փրկուիլ, որով­հե­տեւ եթէ մար­գա­րէի նման 
իմաս­տուն է, մե­ռած ատեն ամէն ին­չը կը կոր­սուի: Իսկ այս իմաս­տու­թիւ­
նը մա­հուան ժա­մա­նակ ալ աւե­լի կը զօ­րա­նայ ու կը ներ­գոր­ծէ, ինչ­պէս 
Արիս­տո­տէ­լը կ’ըսէ. «Այլեւ մահէն կը փրկէ»27: Ըստ այնմ. «Արդարութիւնը 
մահէն կը փրկէ»28: Ո՞ր մա­հէն, այ­սինքն՝ յա­ւի­տե­նա­կան մա­հէն, հե­տեւա­
բար յայտ­նի է, թէ ասի­կա գո­վե­լի է:

Ար­դա­րեւ, գի­տե­լի  է, թէ մարմ­նա­կան ճա­նա­պար­հով կ’ուսու­ցա­
նէ այս­տե­ղի կեան­քէն ել­քը, այդ պատ­ճա­ռով պէտք  է իմա­նալ, թէ ինչ 
[պէտք է] խոր­հին [անոնք] որոնք մարմ­նա­ւոր ճա­նա­պարհ­նե­րով կ’ըն­
թա­նան, որ մենք եւս սոր­վե­լով՝ դէ­պի հո­գեւո­րը փո­խուինք:
Արդ, անոնք, որոնք կը փա­փա­քին երկ­րէ մը ուրիշ եր­կիր եր­թալ, 

բազ­մա­թիւ բա­նե­րու մա­սին կը խոր­հին եւ նոր միայն ճամ­բայ կ’ել­լեն:
Նախ՝ կը խոր­հին, թէ այս ճա­նա­պար­հը, որով մենք կ’եր­թանք, հե­

ռո՞ւ է, թէ՞ մօ­տիկ: Ու գի­տակ մար­դու մը կը հարց­նեն, այդ­պէս ալ մենք, 
երբ մա­հուան կը մօ­տե­նանք, պար­տա­ւոր  ենք գիտ­նալ, թէ այս ճա­նա­
պար­հը հե­ռո՞ւ է, թէ՞ մօ­տիկ: Գիտ­նա­լով, թէ այս ճա­նա­պար­հը հե­ռու է, ո՛չ 
թէ ոտ­քով կը չա­փուի, այլ ինչ­քան մար­մի­նը հո­գի­էն հե­ռու է, այդ­պէս ալ 
անոր ըն­թաց­քը, որու հե­ռա­ւո­րու­թիւ­նը Տէրն Իրեն հա­մար կ’ըսէ. «Մարդ 
մը կար, որ ուրիշ երկիր մը գնաց»29: Եւ թէ՝ «ազնուական մարդ մը հեռու 
երկիր մը գնաց»30, որ այս եր­թա­լը Տի­րոջ մահն է, եւ թէ Ան Աս­տուած էր, 

Մատթէոս Վարդապետին հիմք տուած է ըսելու, թէ Անտոնն առ Աստուած վերափոխուեցաւ 
(ծանօթագրութիւնը Խադ քահանայ Ղազարեանինն է):

26  Առակ. ԺԵ. 27:
27  Արիստոտէլ (ն. Ք. 384—322), յոյն փիլիսոփայ ու գիտնական, Պղատոնի աշակերտը 

եղած է եւ Աղեքսանդր Մակեդոնացիի դաստիարակը: Բերուած մէջբերումին աղբիւրը մեզի 
անյայտ է (ծանօթագրութիւնը Խադ քահանայ Ղազարեանինն է):

28  Առակ. Ժ 2, ԺԱ. 4:
29  Մատթ. ԻԵ. 14: Մարկ. ԺԳ. 34:
30  Ղուկ. ԺԹ. 12:

այդ պատ­ճա­ռով շու­տով՝ երեք օր ետք, վե­րա­դար­ձաւ, իսկ մենք մին­չեւ 
աշ­խար­հի վախ­ճա­նը կը մնանք ու ապա կը վե­րա­դառ­նանք:
Երկ­րորդ՝ ճա­նա­պար­հորդ­նե­րը կը խոր­հին, թէ այն տե­ղե­րը, ուր կ’եր­

թանք, այն­տեղ մե­զի սի­րե­լի­ներ կա՞ն, թէ՞ թշնա­մի­ներ  են, այդ­պէս ալ 
մենք պէտք է մա­հուան մա­սին խոր­հինք: Ու գիտ­նա­լով, որ այն­տեղ ո՛չ 
ոք մե­զի սի­րե­լի է՝ բա­ցի Քրիս­տո­սէն, այն ատեն, երբ Անոր կամ­քը կա­
տա­րած կ’ըլ­լանք, ըստ այնմ. «Եթէ կը սիրէք զիս, պատուիրաններս կը պա­
հէք»31, իսկ եթէ պա­հած չըլ­լանք, Ան մե­զի հա­մար մեծ թշնա­մի է՝ ըսե­լով. 
«Հեռացէ՛ք Ինձմէ»32 եւ այլն:
Եր­րորդ՝ ճա­նա­պար­հորդ­նե­րը կը խոր­հին, որ ճա­նա­պար­հը դիւ­

րի՞ն  է, թէ՞ դժուար, խառ­նա­կու­թի՞ւն  է, թէ՞ խա­ղա­ղու­թիւն, այդ­պէս ալ 
մենք պէտք է գիտ­նանք մա­հուան մա­սին: Ու պի­տի գիտ­նանք, թէ շա՜տ 
դժուար է. նախ՝ որով­հե­տեւ այդ ճա­նա­պար­հին մա­սին չենք լսած, թէ ինչ­
պի­սին է: Երկ­րորդ՝ քա­նի որ մենք զայն չենք տե­սած: Եր­րորդ՝ որով­հե­
տեւ թշնա­մի­նե­րը ճա­նա­պար­հին [եր­կու կող­մե­րը] կը նստին, այ­սինքն՝ 
սա­տա­նան, ինչ­պէս յայտ­նի է աւե­տա­րա­նի­չէն, որով­հե­տեւ կ’ըսէր. «Ննջե­
լուդ ժամանակ, երբ քու մօտդ պիտի գամ, սատանան պիտի զարհուրի»33: 
Տա­կա­ւին, սա­տա­նան մա­հուան ժա­մա­նակ մար­դոց հո­գի­նե­րուն հետ կը 
պա­տե­րազ­մի: Այն­պէս ջանք [կը պա­հան­ջուի] մեզ­մէ այս կեան­քէն ել­
լե­լը, կար­ծես անոր (սա­տա­նա­յին) բա­ժինն ըլ­լանք, այդ պատ­ճա­ռով 
շա­տեր, միտ­քով կուր­նա­լով սա­տա­նա­յին խա­բէու­թիւն­նե­րէն, մա­հուան 
օրուան մա­սին կը մոռ­նան ու յան­կար­ծա­կի կը մեռ­նին՝ առանց զղջու­մի 
ու ապաշ­խա­րու­թեան, ու սա­տա­նա­յին բա­ժին կ’ըլ­լան:
Չոր­րորդ՝ ճա­նա­պար­հորդ­նե­րը կը խոր­հին, թէ ուրիշ մը այդ ճա­նա­

պար­հով գա­ցած է ու շա­հած է, այ­լա­պէս չե՛ն եր­թար, այդ­պէս ալ մենք 
պէտք է մա­հուան ատեն խոր­հինք: Ու գիտ­նա­լով, թէ անոնք, որոնք մեղ­
քե­րով այս ճա­նա­պար­հով գա­ցին, չշա­հե­ցան, ինչ­պէս ջրհե­ղե­ղի ժա­մա­
նակ յայտ­նի է սո­դո­մա­ցի­նե­րէն, ինչ­պէս նաեւ բո­լոր անի­րաւ­նե­րէն: Այդ 
պատ­ճա­ռով Տէ­րը կ’ըսէ. «Հեռացէ՛ք Ինձմէ դուք բոլորդ, որ անօրէնութիւն կը 
գործէք»34:

31  Տե՛ս Յովհ. ԺԵ. 10:
32  Մատթ. ԻԵ. 41:
33  Ամենայն յաւանականութեամբ խօսքը Յովհաննէս աւետարանիչ առաքեալի ննջման 

պատմութենէն է (տե՛ս «Գանձասար», Զ., Երեւան, 1996, էջ 478—549) (ծանօթագրութիւնը Խադ 
քահանայ Ղազարեանինն է):

34  Մատթ. Է. 23:

Հին­գե­րորդ՝ կը խոր­հին, թէ իրենց հետ եղած ապ­րանք­նե­րը բա­ւա­
րա՞ր են այդ ճա­նա­պար­հոր­դու­թեան, եւ թէ իրենց բե­ռը ինչ­քա՞ն լե­ցուած է 
ու եթէ պա­կաս է, դար­ձեալ կը բեռ­նեն, այդ­պէս ալ պէտք է մենք խոր­
հինք: Ու գիտ­նա­լով, թէ մեր բա­րե­գոր­ծու­թիւն­նե­րը քիչ են, ողոր­մու­թիւն 
ընենք, աղօթք­նե­րով հայ­ցենք, մեր մեղ­քե­րուն հա­մար լանք, որ­պէս­զի յա­
ւի­տե­նա­կան անօ­թու­թիւ­նը չկրենք:
Վե­ցե­րորդ՝ որով­հե­տեւ ճա­նա­պար­հորդ­նե­րը կը խոր­հին, թէ ո՛վ է մեր 

ըն­կե­րը այս ճա­նա­պար­հոր­դու­թեան ըն­թաց­քին՝ թշնա­մի­նե՞րը, թէ՞ սի­րե­
լի­նե­րը, այդ­պէս ալ պէտք է մենք գիտ­նանք ու գիտ­նա­լով, թէ մեր բա­
րե­կամ­ներն այս մա­հուան ըն­թաց­քին մե­զի ըն­կեր­ներ չեն, այլ անո­ղորմ 
հրեշ­տակ­նե­րը, այդ պատ­ճա­ռով պէտք է նախ զա­նոնք սի­րե­լի դարձ­նել 
մե­զի, այ­սինքն՝ բա­րի գոր­ծե­րով, ու ապա անոնց հետ ճա­նա­պար­հոր­դու­
թեան եր­թալ:
Եօթ­նե­րորդ՝ քա­նի որ իրենց հետ զէնք ու հե­ծեալ­ներ կ’առ­նեն, որ­

պէս­զի թշնա­մի­նե­րուն յաղ­թե­լով՝ սատ­կեց­նեն զա­նոնք, այդ­պէս ալ 
պէտք  է մենք ընենք ու գիտ­նանք, թէ մեր թշնա­մի­նե­րը շատ զօ­րա­
ւոր են: Այդ պատ­ճա­ռով Պօ­ղոս առա­քեա­լին խրա­տին հա­մե­մատ գոր­
ծենք. «Հաւատքի վահանը, սիրոյ վահանն ու նետը՝ Աստուծոյ խօսքը, տէ­
գը՝ աղօթքները, սուսերը՝ Քրիստոսի խաչին նշանը, եւ միւս առաքինութիւն­
ներով մեր անձերը շրջապատենք՝ որպէս ընկեր, որպէսզի կարենանք սատա­
նայէն փրկուիլ»35:
Ութե­րորդ՝ որով­հե­տեւ տան եւ իւ­րա­յին­նե­րուն բո­լոր պէտ­քե­րը 

կը պատ­րաս­տեն եւ նոր միայն ճա­նա­պարհ կ’ել­լեն, նմա­նա­պէս մենք 
պէտք է ընենք. նախ՝ քա­նի տա­կա­ւին ողջ ենք, ամէն ինչ բաժ­նել ըստ 
հո­գիի ու մար­մի­նի եւ հա­րա­զատ­նե­րուն տալ, իսկ մեր հո­գի­նե­րուն բա­ժի­
նը մեր ձեռ­քե­րով աղ­քատ­նե­րուն բաշ­խենք, որ­պէս­զի մա­հէն ետք հա­րա­
զատ­նե­րը մեր հո­գի­նե­րը չզրկեն, տա­կա­ւին մեր մա­հէն ետք այ­լա­սեռ­նե­
րը մեր հո­գի­նե­րուն բա­ժին չեն տար, այլ ամ­բող­ջը կը յափշ­տա­կեն: Այդ 
պատ­ճա­ռով ինչ­քան կրնանք, պէ՛տք է ընենք:
Ին­նե­րորդ՝ կը խոր­հին, թէ այս գան­ձը, որ այս երկ­րէն կը տա­նինք, 

պատ­շա՞ճ է այն երկ­րին հա­մար, թէ՞ ոչ: Այդ­պէս ալ պէտք է մենք խոր­
հինք ու գիտ­նանք, թէ այս աշ­խար­հի «կումաշ»ը, այ­սինքն՝ ուտե­լի­քը, 
խմե­լի­քը եւ այլն, այն երկ­րին վա­յել չէ, ըստ այնմ. «Աստուծոյ արքայու­

35  Հմմտ. Եփես. Զ. 16:

թիւնը ուտելիք եւ խմելիք չէ»36, այլ ողոր­մու­թիւն պատ­րաս­տենք, որ­պէս­զի 
այն­տեղ ողոր­մու­թիւն շա­հինք:
Տաս­նե­րորդ՝ ճա­նա­պար­հորդ­նե­րը կը խոր­հին, թէ այս ճա­նա­պար­հոր­

դու­թե­նէն դառ­նա՞նք, թէ՞ ոչ: Այդ­պէս ալ մենք պէտք է խոր­հինք ու գիտ­
նանք, քա­նի որ այս ուղեւո­րու­թիւնն ան­դառ­նա­լի է, տա­կա­ւին վայրն ալ 
անհ­նա­րին է, իսկ դա­տաս­տա­նը՝ սահ­ման չու­նե­ցող, բնա­կիչ­նե­րը՝ ան­ծա­
նօթ: Տա­կա­ւին, այն­տեղ բնա­կու­թեան հա­մար տուն չու­նինք, ո՛չ ոք կու 
տայ մե­զի ու կա­շառք ալ չե՛ն առ­ներ: Նաեւ ինչ­քեր ալ չու­նինք, թէեւ առ­
նող ալ ըլ­լայ, ի՞նչ տանք, տե­ղե­րը չեն ծա­խուիր ու գին չու­նին, ինչ­պէ՞ս 
գնենք, նաեւ նե­րում ալ չկայ ժա­մա­նա­կուան մը հա­մար, ոչ ալ ապաշ­խա­
րու­թեան տեղ, այլ դառն տան­ջանք, անո­ղորմ պա­տու­հաս, ինչ­պէս նաեւ 
զրկում՝ Աս­տու­ծոյ տե­սու­թե­նէն: Մա­հուան ճա­նա­պար­հին ասոնց մա­սին 
խոր­հե­լով, ապա այս իմաս­տու­թիւ­նը կը գո­վուի: Այդ պատ­ճա­ռով կ’ըսէ. 
«Իմաստութիւնը ճանապարհներուն վրայ կը գովաբանուի»37: Իսկ «ճանա­
պարհ» այս կեան­քը կը կո­չուի, գրուած է ան­ցեա­լին:

Իսկ ին­չո՞ւ ճա­նա­պար­հին, երբ մե­ռե­լը կը վերց­նեն ու թա­ղու­մի կը 
տա­նին, կա­նոն է, որ ճա­նա­պար­հի ըն­թաց­քին երեք ան­գամ հան­գիս­տի 
հա­մար գետ­նին կը դնեն: Ասի­կա հինգ պատ­ճա­ռով:
Նախ՝ որով­հե­տեւ կ’ըսեն, թէ Գաբ­րի­է­լին փո­ղը երեք ան­գամ կը գո­

չէ. առա­ջին՝ Գրի­գո­րի Վի­րա­պին վրայ, միւ­սը՝ Պօ­ղո­սի ու Պետ­րո­սի գե­
րեզ­մա­նին վրայ՝ Հռո­մի մէջ, իսկ միւ­սը՝ Քրիս­տո­սի գե­րեզ­մա­նին վրայ: 
Այդ պատ­ճա­ռով երեք ան­գամ հան­գիս­տի կը դնենք, որ­պէս­զի ննջե­ցեա­լը 
Գաբ­րի­է­լի երեք ձայ­նել­նե­րուն ար­ժա­նի ըլ­լայ:
Երկ­րորդ՝ քա­նի որ մե­ռել­նե­րու յա­րու­թեան ատեն երեք հրաշք­ներ տե­

ղի կ’ունե­նան: Նախ՝ իւ­րա­քան­չիւ­րին փո­շի­նե­րը մէկ տեղ կը հա­ւա­քուին, 
ու մար­մի­նը կը կազ­մուի: Երկ­րորդ՝ որով­հե­տեւ հո­գին ար­ծուի նման կու 
գայ ու մար­մի­նին մէջ կը մտնէ: Եր­րորդ՝ քա­նի որ Քրիս­տո­սի առ­ջեւ­էն 
կ’ըն­թա­նան: Այդ պատ­ճա­ռով երեք ան­գամ հան­գիս­տի կը դնենք, որ­պէս­
զի այս երեք գոր­ծե­րուն ար­ժա­նի ըլ­լան:
Եր­րորդ՝ որով­հե­տեւ ար­դար­նե­րուն ու մե­ղա­ւոր­նե­րուն դա­սե­րը 

երեքն են: Մէ­կը, որ կա­տա­րեալ ար­դար­ներն են, ինչ­պէս առա­քեալ­նե­րը: 

36  Հռոմ. ԺԴ. 17:
37  Առակ. Ա. 20:

Միւ­սը՝ բո­լո­րո­վին մե­ղա­ւոր­նե­րը, ինչ­պէս սո­դո­մա­ցի­ներն38 ու Կա­յէ­նը39: 
Իսկ միւ­սը՝ մի­ջակ՝ կէս ար­դար­նե­րը եւ կէս մե­ղա­ւոր­նե­րը: Այդ պատ­ճա­
ռով երեք ան­գամ հան­գիս­տի կը դնենք, որով­հե­տեւ աս ալ այդ դա­սե­
րէն  է, ու կ’աղա­չենք, որ­պէս­զի սուր­բե­րուն ար­ժա­նի ընէ, թէեւ մեղ­քեր 
գոր­ծած ըլ­լայ: Այդ պատ­ճա­ռով ալ իւ­րա­քան­չիւր հան­գիս­տի ժա­մա­նակ 
Աւե­տա­րան կը կար­դանք:
Չոր­րորդ՝ քա­նի որ ըստ Տի­րոջ՝ օթեւան­նե­րը երեքն են. «Հարիւր, վաթ­

սուն եւ երեսուն»40: Այդ պատ­ճա­ռով երեք ան­գամ հան­գիս­տի կը դնենք, 
որ­պէս­զի այս օթեւան­նե­րէն դուրս չիյ­նայ ասի­կա:
Հին­գե­րորդ՝ որով­հե­տեւ Աս­տուած ար­դար­նե­րուն երեք ձեւի պսակ­

ներ կու տայ. մէ­կը՝ կու­սու­թեան, երկ­րոր­դը՝ ող­ջա­խո­հու­թեան, իսկ եր­
րոր­դը՝ ապաշ­խա­րու­թեան: Այդ պատ­ճա­ռով երեք ան­գամ հան­գիս­տի կը 
դնենք, որ­պէս­զի այս պսակ­նե­րուն ար­ժա­նաց­նէ:
Իսկ «գերեզման» անու­նը կը ստու­գա­բա­նուի, այ­սինքն՝ բո­լո­րը կը գե­

րէ, եւ ասի­կա մէկն է այդ բո­լո­րէն, այդ պատ­ճա­ռով ալ ասի­կա ալ անոր 
կող­մէ գե­րուե­ցաւ: Եւ ասի­կա դժոխ­քին նման է: Նախ՝ նեղ ըլ­լա­լով: Երկ­
րորդ՝ քա­նի որ բո­լոր կող­մե­րէն վիշտ է: Եր­րորդ՝ որով­հե­տեւ առա­ջին պա­
տի­ժը այս­տեղ կը կրէ՝ գե­ղեց­կա­յար­մար շի­նուած­քը հող դառ­նա­լով: Այդ 
պատ­ճա­ռով նա­հա­պետ­ներն ասոր կ’ըսէ­ին. «Երբեք սուգով գերեզման չիջ­
նեմ»41, բազ­մա­թիւ տե­ղե­րէ յայտ­նի է:
Իսկ «ներքին դժոխք», որ մար­գա­րէն կ’ըսէ, տան­ջա­րա­նի վայ­րին հա­

մար կ’ըսէ, ուր Բե­լիա­րը կը նստի42: Ասոնք իրար­մէ կը զա­նա­զա­նուին, 
որով­հե­տեւ ասոր­մէ կ’ել­լենք, բայց անոր­մէ՝ ո՛չ: Երկ­րորդ՝ քա­նի որ այն­
տեղ բազ­մա­թիւ ու տե­սակ-տե­սակ տան­ջանք­ներ կան, իսկ այս­տեղ՝ մէ՛կ 
հատ միայն: Եր­րորդ՝ որով­հե­տեւ այս­տեղ միայն մար­մի­նը կը դրուի, իսկ 
այն­տեղ հո­գին ու մար­մի­նը կը տան­ջուին: Չոր­րորդ՝ քա­նի որ ասի­կա մե­
զի մայր է, այ­սինքն՝ հո­ղը, որով­հե­տեւ ասոր­մէ ծնանք եւ պէտք է ասոր 
մէջ դրուինք՝ ըստ աս­տուա­ծա­յին հրա­մա­նին. «Հող էիր ու հող պիտի դառ­
նաս»43: Իսկ այն­տեղ մեր կամ­քով կ’եր­թանք, այ­սինքն՝ քա­նի որ մեղ­քեր 
գոր­ծե­ցինք, եւ ո՛չ թէ Աս­տուած կա­մե­ցաւ մեր այն­տեղ եր­թա­լը: Հին­գե­

38  Տե՛ս Ծննդ. ԺԹ.:
39  Տե՛ս Ծննդ. Դ.:
40  Տե՛ս Մարկ. Դ. 8, 20:
41  Հմմտ. Ծննդ. ԽԴ. 29, 31:
42  Տե՛ս Ղուկ. ԺԶ. 28: Բ. Կորնթ. Զ. 15:
43  Ծննդ. Գ. 19:

րորդ՝ որով­հե­տեւ այս­տեղ մէկ գոր­ծի իսկ հա­տու­ցում չկայ, իսկ այն­տեղ՝ 
բո­լո­րին փո­խա­րէն:
Իսկ թէ գե­րեզ­մա­նը ուղիղ  է ու դէ­պի արեւելք, նախ՝ քա­նի որ մեր 

Փրկիչն ան­կէ պի­տի գայ, այդ պատ­ճա­ռով դիա­կը ոտ­քե­րու ուղ­ղու­թեամբ 
դէ­պի արեւելք կը դնենք, այ­սինքն՝ կ’ուզենք Անոր առ­ջեւ­էն ըն­թա­նալ: 
Երկ­րորդ՝ որով­հե­տեւ արեւել­քը լոյ­սի վայրն է, այդ պատ­ճա­ռով կ’ուզենք 
այն­տե­ղի լոյ­սին եր­թալ ու այն­տեղ ապ­րիլ:
Իսկ թէ մե­ռե­լը կը պա­տան­քենք, նախ՝ կը ցուց­նէ, թէ իմ բո­լոր բա­

նե­րէս դա­տարկ (մեր­կա­ցած)  եմ եւ հետս տա­նե­լիք ոչինչ ունիմ՝ բա­ցի 
այս կտաւ­նե­րէն: Երկ­րորդ՝ մե­ռե­լը խրատ կու տայ. «Թէեւ դուք այսպէս դա­
տարկ կու գաք մօտս, պատրաստ եղէ՛ք, սակայն, թերեւս այս եւս ձեզի չհաս­
նի, քանի որ շատերը առանց պատանքի մեռան»: Եր­րորդ՝ քա­նի որ բո­լոր 
զգա­յա­րան­նե­րը պա­տան­քուած են, կը նշա­նա­կէ, թէ այ­լեւս չի կրնար ո՛չ 
մե­ղան­չել եւ ո՛չ ալ բա­րիք գոր­ծել, այլ ինչ որ մին­չեւ հի­մա գոր­ծած է՝ թէ՛ 
չար եւ թէ՛ բա­րի, այն հա­ւա­քուած է, կար­ծէք, ամա­նի մը մէջ:
Եւ թէ ին­չո՞ւ վա­յել է կտաւ դնել ու ոչ թէ ուրիշ բան մը, որով­հե­տեւ 

կտա­ւը մա­քուր է ու բամ­պա­կէ է, որ մե­ռե­լին ող­ջու­թեան ժա­մա­նակ ունե­
ցած անա­րատ վար­քը կը խորհր­դան­շէ: Իսկ սպի­տակ՝ մեղ­քե­րով չներ­
կուած, ինչ­պէս ծնած էր, նոյն­պէս ան­մե­ղու­թեամբ մե­ռած, այդ պատ­ճա­
ռով ուրիշ նիւ­թով չեն կա­րեր պա­տան­քը, այլ նոյն պա­տան­քէն ձող մը 
հա­նե­լով՝ ատով կը կա­րեն, որ կը նշա­նա­կէ, թէ իր մաք­րու­թեան մեղք չէ՛ 
խառ­նուած, այլ սրբու­թեամբ փայ­լած է աշ­խար­հի մէջ: Դար­ձեալ՝ որով­հե­
տեւ կտա­ւը երկ­րէն է, այդ պատ­ճա­ռով անոր­մէ պա­տանք կը դնեն, քա­նի 
որ հո­ղին հո­ղէ պա­տանք վա­յել է:
Եւ թէ քի­թին մէջ խունկ կը դնեն ու անոր վրայ բամ­պակ, անու­շա­

հոտ վար­քը կը խորհր­դան­շէ, որ մե­ռած պա­հուն գոր­ծե­րուն հո­տը առաւ: 
Ար­դա­րեւ՝ եթէ չա­րու­թիւն­նե­րով կը մեռ­նի, նոյ­նիսկ եթէ քի­թին մէջ շա՜տ 
խունկ դնես, չա­նու­շա­հոտ­նար:
Իսկ խուն­կին վրայ դրուած բամ­պա­կը պայ­ծառ հա­ւատ­քը կը 

նշա­նա­կէ:
Իսկ մե­ռե­լին երե­սը վե­րի կողմ դնե­լը կը նշա­նա­կէ իր դի­տա­ւո­րու­թիւ­

նը՝ զԱս­տուած ունե­նա­լու: Դար­ձեալ՝ կը ցուց­նէ իր ցան­կու­թիւ­նը՝ Վե­րին 
Երու­սա­ղէ­մին:
Իսկ թէ՝ «հանգիստ», «դիրք», «դամբարան» եւ «շիրիմ» կը կո­չուի գե­

րեզ­մա­նը, ասոնց­մէ իւ­րա­քան­չիւ­րը բան մը կը ցուց­նէ:

Նախ՝ «հանգիստ» կը կո­չուի, այ­սինքն՝ քա­նի որ մար­մի­նի տա­ռա­
պանք­նե­րէն, աշ­խա­տու­թիւն­նե­րէն եւ չար գոր­ծե­րէն հանգս­տա­ցաւ: Տա­
կա­ւին, «հանգիստ» է, որով­հե­տեւ մին­չեւ հի­մա ինչ ար­դա­րու­թիւն որ հա­
ւա­քած է, հի­մա կ’ուզէ վա­յե­լել:
Իսկ «դիրք» կը կո­չուի, քա­նի որ անոր մէջ կը դրուի մար­մի­նը, որ­պէս 

թէ սնտու­կի մը մէջ: Տա­կա­ւին, «դիրք»ը նշան­նե­րով տե­ղը կը ցուց­նէ:
Իսկ «դամբարան», որ  է պա­հա­րան, որ­պէս­զի այն­տե­ղէն առ­նուի 

դար­ձեալ, ինչ­պէս դրուե­ցաւ եւ քա­նի որ կը պա­հէ, ո՛չ գա­զա­նէ կ’ուտուի, 
ո՛չ ջու­րէ կը ցրուի ու ո՛չ ալ քա­մի­էն կը հո­սի, ինչ­պէս նաեւ այս­պի­սի բա­
նե­րու հո­սե­լէն կը պա­հէ, տա­կա­ւին՝ մար­մի­նի գան­ձա­րանն է, այդ պատ­
ճա­ռով կը պա­հէ, որ­պէս­զի դար­ձեալ Տի­րոջ տայ:
Իսկ «շիրիմ» կը կո­չուի, որ կը ստու­գա­բա­նուի, թէ այս­տե­ղէն «կը շար­

ժիմ» ու «կը շինուիմ (կը ստեղծուիմ)»: Եւ յայտ­նի է, թէ յա­րու­թեան ատեն 
նոյն մար­մի­նը կը շար­ժի ու կը շի­նուի (կազ­մուի):
Իսկ թէ փայ­տի մը գա­գա­թին խաչ մը կը դնեն, կը նշա­նա­կէ խա­չին 

գա­լուս­տը եր­կին­քէն, իսկ ստեղ­նե­րը, որ կը վա­ռին, խա­չին ճա­ռա­գայ­
թը կը խորհր­դան­շեն, իսկ ժա­մա­հա­րը Գաբ­րի­է­լին փո­ղը կը խորհր­դան­շէ: 
Իսկ որ առ­ջեւ­էն կ’եր­թայ, ասի­կա կը նշա­նա­կէ՝ փո­ղը հնչե­լուն բո­լո­րին 
անոր ետեւ­էն ըն­թա­նա­լը:

Իսկ ին­չո՞ւ բո­լո­րը՝ այ­րեր ու կի­ներ, գե­րեզ­ման կու գան. ասի­կա բազ­
մա­թիւ պատ­ճառ­նե­րով:
Նախ՝ քա­նի որ, ըստ առա­քեա­լի կա­նոն­նե­րուն, վա­յել է լալ լա­ցող­նե­

րուն հետ ու խնդալ խնդա­ցող­նե­րուն հետ44:
Երկ­րորդ՝ կու գանք ու կ’ափ­սո­սանք, որով­հե­տեւ բո­լորս ալ այս­պէս 

բո­լոր վա­յել­չու­թիւն­նե­րը պի­տի ձգենք ու ասոր նման գե­րեզ­ման պի­տի 
եր­թանք:
Եր­րորդ՝ որով­հե­տեւ բո­լորս, մե­ռե­լին հետ ըն­թա­նա­լով, որ­պէս թէ 

ցուց­նե­լով, թէ ասոր եր­կար ճամ­բայ կը ղրկենք, այդ պատ­ճա­ռով ալ կը 
համ­բու­րենք:
Չոր­րորդ՝ բո­լո­րը՝ այ­րեր ու կի­ներ, կու գանք՝ զԱս­տուած աղա­չե­

լով, որ ասոր մեղ­քե­րը նե­րէ, որով­հե­տեւ ո՛չ ոք է առանց մեղ­քե­րու, թէեւ 
կրնայ ար­դար ալ ըլ­լալ, այս կ’ընենք:

44  Հմմտ. Հռոմ. ԺԲ. 15:

Հին­գե­րորդ՝ քա­նի որ մեր ըն­կերն է եւ մե­զի հա­մար շատ աշ­խա­տած է 
(յոգ­նած  է), արդ՝ այ­լեւս փո­խա­րէ­նը հա­տու­ցե­լու ոչինչ ունինք, բա­ցի 
այն, որ գե­րեզ­մա­նին մէջ կը դնենք, քիչ մը կ’աշ­խա­տինք (կը յոգ­նինք) ու 
կ’ար­տա­սուինք:
Վե­ցե­րորդ՝ մե­ռե­լին ետեւ­էն կու գանք, որ­պէս­զի մենք նոյն­պէս ար­

ժա­նի ըլ­լանք խա­ղաղ թա­ղու­մի, քա­հա­նա­յի ու խոս­տո­վա­նու­թեան, իսկ 
եթէ ծու­լու­թիւն ընենք, այդ բո­լո­րը մե­զի չեն պա­տա­հիր:
Եօթ­նե­րորդ՝ կու գանք, որ­պէս­զի անոր մնա­ցորդ­նե­րը (հա­րա­զատ­նե­

րը) մխի­թա­րենք՝ յու­սադ­րե­լով ու օգ­նա­կան ըլ­լա­լով:
Ութե­րորդ՝ բո­լորս կու գանք, որ­պէս­զի եթէ ոեւէ մէ­կուն վնաս պատ­

ճա­ռած է այս մե­ռե­լը, վնա­սա­պար­տը տես­նէ զինք ու միտ­քով թո­ղու­թիւն 
շնոր­հէ անոր, որ­պէս­զի իրենց եւս թո­ղու­թիւն շնոր­հուի:
Ին­նե­րորդ՝ որ­պէս­զի իւ­րա­քան­չիւր ոք, այս օրը իր միտ­քը բե­րե­լով, 

չկա­րե­նայ չա­րու­թիւն գոր­ծել:
Տաս­նե­րորդ՝ կու գանք, որ­պէս­զի Տի­րոջ հրա­մա­նին կա­տա­րու­մը տես­

նենք, որ բնու­թեան պա­տիժ դրած էր՝ հո­ղը հո­ղին տա­լով: Ու ասով կը 
ճանչ­նանք, թէ ասի­կա աս է, որ Ադա­մը հո­ղա­ցուց ու ասոր ալ Ադա­մին 
հետ պի­տի յա­րու­ցէ:
Եւ մար­դա­սէր Քրիս­տո­սին փառք յա­ւի­տեանս: Ամէն:

Գրա­բա­րէ արեւմ­տա­հա­յե­րէ­նի վե­րա­ծեց
ՎԱՐԱՆԴ (ՅԱԿՈԲ) ՔՈՐԹՄՈՍԵԱՆ

Սկիզբը՝ թիվ Թ.

Վե­հա­փառ Հայ­րա­պետն անընդ­հատ հի­շեց­նում է նաեւ, որ կրթա­կան 
հաս­տա­տու­թյուն­նե­րում ձեռք բեր­ված գի­տե­լի­քը սոսկ պարզ քա­նակ չէ, 
այլ յու­րաց­ված ար­ժեք­նե­րի լիա­կա­տար ըմբռ­նումն է ու հմուտ կի­րա­ռու­
մը: Ուսման ըն­թաց­քում գի­տա­կան, մշա­կու­թա­յին ու հո­գեւոր ժա­ռան­գու­
թյան յու­րա­ցու­մը մեր հա­սա­րա­կու­թյան ար­ժե­քա­վոր ձեռք­բե­րում­նե­րից է 
նաեւ այն պատ­ճա­ռով, մատ­նան­շում է նա, որ «մեր երկ­րի զար­գա­ցու­մը, 
մեր երա­զած հայ­րե­նի­քի կա­ռու­ցու­մը հնա­րա­վոր է միայն ու­սյալ, կրթված 
սե­րունդ­նե­րի շնոր­հիվ, որոնք առ Աստ­ված ապա­վի­նու­թյամբ պի­տի շա­
րու­նա­կեն մեր ժո­ղովր­դի կյան­քը հարս­տաց­նել ու բա­րե­զար­դել՝ իրենց 
հո­գու ու մտքի արա­րում­նե­րով, իրենց ստեղ­ծած գի­տա­կան, հո­գեւոր ու 
մշա­կու­թա­յին ար­ժեք­նե­րով»1: Այդ ամե­նը խիստ ­անհրա­ժեշտ է մեկ այլ 
դի­տան­կյու­նից եւս, հա­վե­լում է Հա­յոց Կա­թո­ղի­կո­սը, քա­նի որ «....21-րդ 
դա­րում կրթու­թյան դերն առա­վել ու առա­վել  է կա­րեւոր­վում ողջ աշ­
խար­հում: Բո­լոր ոլորտ­նե­րում՝ տնտե­սու­թյուն, ար­դյու­նա­բե­րու­թյուն, 
առող­ջա­պա­հու­թյուն եւ այլն, տե­ղի են ունե­նում մեծ փո­փո­խու­թյուն­ներ, 
որոնք նոր հար­թու­թյան վրա են դնում մարդ­կա­յին կյան­քը, բա­ցում զար­
գաց­ման ըն­դար­ձակ հո­րի­զոն­ներ: Մենք բո­լորս ­գի­տակցում ենք, որ ոչ 
մեծ հնա­րա­վո­րու­թյուն­ներ ունե­ցող եւ մար­տահ­րա­վեր­ներ դի­մա­­գրա­վող 
մեր երկ­րում առաջ­նա­յին է գի­տու­թյան զար­գա­ցու­մը՝ որ­պես մեր պայ­
ծառ ապա­գա­յի երաշ­խիք: Արդ, նա­խան­ձախն­դիր կեր­պով պետք է շա­
րու­նա­կենք մշտա­պես նո­րո­վի ար­դյու­նա­վո­րել կրթու­թյան ոլոր­տում 
ներդր­վող բո­լոր ջան­քե­րը, որ մեր երի­տա­սարդ­ներն իրենց իմա­ցու­թյան 

1  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի խոսքը կրթության մշակների 
օրհնության արարողությանը, «Քրիստոնյա Հայաստան», 2018, սեպտեմբեր Ա., թիվ 17 (517), 
էջ 1:

պա­շա­րով մրցու­նակ լի­նեն ողջ աշ­խար­հում եւ շե­նաց­նեն մեր կյան­քը, 
զո­րաց­նեն մեր եր­կի­րը, բա­րին ու բա­րիք ստեղ­ծեն՝ հե­տապն­դե­լով մեր 
ազ­գա­յին իղ­ձե­րի ու երազ­նե­րի իրա­կա­նա­ցու­մը»2:
Կրթու­թյան հա­մա­կար­գի ներ­կա­յա­ցու­ցիչ­նե­րին հղե­լով իր հայ­րա­պե­

տա­կան օրհ­նու­թյու­նը, մաղ­թե­լով բե­ղուն ու ար­գա­սա­վոր ար­դյունք՝ Գա­
րե­գին Բ. Կա­թո­ղի­կո­սը հի­շեց­նում է, որ «ուս­ման ու կրթու­թյան մեջ ձեռք­
բե­րում­նե­րը լա­վա­գույն հաղ­թա­նակ­ներն են մեր երկ­րի ու ժո­ղովր­դի ճա­
նա­պար­հին դե­պի բար­գա­վաճ ու բա­րօր կյանք, դե­պի մեր բո­լոր իղ­ձե­րի 
իրա­կա­նա­ցում»3։ Այդ հա­մա­տեքս­տում Վե­հա­փա­ռի ջան­քերն ու գոր­ծու­
նեու­թյու­նը մեծ ար­ժեք են ներ­կա­յաց­նում նաեւ այն դի­տան­կյու­նից, որ 
հա­յոր­դի­նե­րի կրթու­թյան նկատ­մամբ նրա՝ հե­տեւո­ղա­կա­նո­րեն ծա­վա­լած 
«ոգու շի­նա­րա­րու­թյան» ըն­թացքն անխ­զե­լիո­րեն շաղ­կապ­վում է հայ­րե­
նա­սի­րու­թյան եւ եկե­ղե­ցա­սի­րու­թյան պա­հանջ­նե­րի հետ: Այդ փաս­տի 
վկա­յու­թյու­նը «սի­րա­սուն սա­նե­րին եւ կրթու­թյան բնա­գա­վա­ռի սի­րե­լի 
նվի­րյալ­նե­րին» ուղղ­ված՝ Վե­հա­փա­ռի մաղ­թանքն է. «….հո­գով ու մտքով 
զո­րա­ցած անց­նեք դե­պի իմա­ցու­թյան լույս առաջ­նոր­դող ձեր միաս­նա­
կան ճա­նա­պար­հը, եւ թող Բարձ­րյալ Տերն օրհ­նի ձեր ջան­քերն ու բա­
րի ըն­թաց­քը՝ հա­նուն մեր հայ­րե­նի­քի վաղ­վա նոր օր­վա եւ Առա­քե­լա­կան 
մեր Սուրբ Եկե­ղե­ցու հա­վետ շի­նու­թյան ու պայ­ծա­ռու­թյան»4:
Ար­դի պայ­ման­նե­րում կրթու­թյան եւ գի­տե­լիք­ներ ձեռք բե­րե­լու 

­անհրա­ժեշտու­թյու­նը Գա­րե­գին Բ. Կա­թո­ղի­կոսն ան­խու­սա­փե­լի եւ միան­
գա­մայն օրի­նա­չափ  է հա­մա­րում այլ տե­սան­կյու­նից եւս: Այդ կա­պակ­
ցու­թյամբ նրա ընդ­հան­րաց­նող ար­ժե­քա­յին մո­տե­ցում­նե­րը հաս­ցեագր­
վում  են բո­լոր սո­վո­րող­նե­րին եւ երի­տա­սարդ­նե­րին: Ինք­նին հաս­կա­
նա­լի  է, որ նման մո­տե­ցում­ներն ան­խու­սա­փե­լի են­թադ­րում  են ար­դի 
պայ­ման­նե­րի խո­րազ­նին քննու­թյուն եւ ար­հես­տա­վար­ժու­թյուն: Բազ­
մա­մյա փոր­ձա­ռու­թյան հի­ման վրա Վե­հա­փա­ռը առ Աստ­ված աղոթ­քով 
մաղ­թում  է, որ Տե­րը «լու­սա­վոր պա­հի մեր կրթօ­ջախ­նե­րը, օրհ­նի ման­
կա­վարժ­նե­րի աշ­խա­տան­քը՝ կրթե­լու մեր ժո­ղովր­դի ար­ժա­նա­վոր զա­վակ­
ներ, եւ նրանց ուժ ու եռանդ պար­գեւի իրենց նվի­րա­կան առա­քե­լու­թյան 

2  Մայր Աթոռ Ս. Էջմիածնում կատարվեց կրթության մշակների օրհնության կարգ, 
«Քրիստոնյա Հայաստան», 2018, սեպտեմբեր Ա., թիվ 17 (517), էջ 3:

3  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի շնորհավորական ուղերձը նոր 
ուսումնական տարվա առիթով, «Էջմիածին», 2006, Թ., էջ 34:

4  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի օրհնության խոսքը նոր 
ուսումնական տարվա առիթով, «Էջմիածին», 2003, Թ., էջ 15:

մեջ»։ Իսկ սա­նե­րին դի­մե­լով՝ մաղ­թում  է, որ նրանք զո­րա­նան «ջա­նա­
սի­րու­թյամբ, քա­ջար­թուն մտքով ու հո­գով եւ ձեր [իրենց] ուսու­ցիչ­նե­
րի առաջ­նոր­դու­թյամբ ու միաս­նա­կան ջան­քե­րով ուսում­նա­կան տա­րին 
առատ դարձ­րեք [դարձ­նեն] ար­դյունք­նե­րով, որոնք պի­տի լու­սա­վո­
րեն ձե­զա­նից [նրան­ցից] յու­րա­քան­չյու­րի եւ մեր ողջ ժո­ղովր­դի ճա­նա­
պար­հը եւ ծառ­այեն աստ­վա­ծա­պար­գեւ մեր հայ­րե­նի­քի զո­րաց­մանն ու 
առա­ջըն­թա­ցին­»5:
Փաս­տե­րի հա­մադ­րու­թյու­նը թույլ  է տա­լիս անդ­րա­դառ­նալ կրթու­

թյան նկատ­մամբ Գա­րե­գին Բ. Հայ­րա­պե­տի ընդ­հան­րա­կան մեկ այլ մո­
տեց­մա­նը եւս, այն է՝ ազգապահպանության գործում կրթության եւ գիտե­
լիքի դերին ու նշանակությանը: Այդ կա­պակ­ցու­թյամբ նա կրթու­թյան ոլոր­
տի հայ երի­տա­սարդ­նե­րին ուսու­ցա­նում է. «Բա­րիք է ուսու­մը, գի­տե­լիքն 
ու կրթու­թյու­նը եւ գո­վե­լի առա­քի­նու­թյուն՝ այն մարդ­կանց, կյան­քին ու 
առա­ջըն­թա­ցին ծա­ռա­յեց­նե­լը: Մեր ժո­ղովր­դի դժվա­րին պատ­մու­թյան 
դա­րա­վոր փոր­ձու­թյուն­նե­րի մեջ գիրն ու դպրու­թյու­նը եղել  են նաեւ 
փրկու­թյան ուղի՝ հայ եւ քրիս­տո­նյա մնա­լու, ապ­րե­լու եւ վե­րածն­վե­լու: 
....Սուրբ Սա­հակ եւ Սուրբ Մաշ­տոց մեր մեծ Ուսուց­չա­պե­տե­րի գոր­ծին 
եւ ան­մահ ավան­դին հա­վա­տա­րիմ՝ զո­րա­ցյալ եղեք առ Աստ­ված հա­վա­
տով, սի­րով՝ հան­դեպ Առա­քե­լա­կան մեր Սուրբ Եկե­ղե­ցին ու հայ­րե­նի­
քը»6: Հա­յոց Նվի­րա­պետն անդ­րա­դառ­նում եւ մե­ծա­պես գնա­հա­տում  է 
նաեւ կրթու­թյան ու դաս­տիա­րա­կու­թյան հա­մա­կար­գա­յին եւ շա­րու­նա­
կա­կան բնույ­թը: Այդ կա­պակ­ցու­թյամբ դի­մե­լով կրթու­թյան ոլոր­տի երի­
տա­սարդ հա­յոր­դի­նե­րին՝ նա գրում է. «Սի­րե­լի՛ զա­վակ­ներ, ուսում­նա­սեր 
ու ջա­նա­դիր եղեք ուս­ման մեջ, ուշա­դիր ու պար­տա­ճա­նաչ ձեր պար­տա­
կա­նու­թյուն­նե­րի հան­դեպ, քան­զի կրթու­թյու­նը ձեզ հա­մար լու­սա­վոր եւ 
օրհ­նյալ պատ­վար է լի­նե­լու ողջ կյան­քում: Սուրբ Գիրքն ուսու­ցա­նում է. 
«Մի՛ թող իմաս­տու­թյու­նը, եւ նա կպաշտ­պա­նի քեզ, սի­րիր այն, եւ նա 
կպահ­պա­նի քեզ» (Առա­կաց Դ. 6): Իրա­պես՝ կրթու­թյան մեջ ձեր ձեռք­
բե­րում­նե­րով է, որ պի­տի ար­գա­սիք­ներ բե­րեք ձեր կյան­քին եւ ծա­ռա­յեք 

5  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի շնորհավորական ուղերձը 
Գիտելիքի, գրի եւ դպրության օրվա առիթով, «Քրիստոնյա Հայաստան», 2022, սեպտեմբեր 
Ա., թիվ 17 (613), էջ 1:

6  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի շնորհավորական մաղթանքը 
նոր ուսումնական տարվա առիթով, «Էջմիածին», 2005, Թ., էջ 13:

մեր հայ­րե­նի­քին ու ժո­ղովր­դին»7: Միա­ժա­մա­նակ Վե­հա­փա­ռը վկա­յա­կո­
չում  է նաեւ ուս­ման, կրթու­թյան եւ գի­տե­լի­քի նկատ­մամբ Հայ Եկե­ղե­
ցու դա­րե­րով սրբա­գործ­ված ավան­դու­թյու­նը եւ կա­րեւո­րե­լով կրթու­թյան 
շա­րու­նա­կա­կան բնույ­թը՝ հոր­դո­րում է ըն­թա­նալ ավան­դու­թյամբ սրբա­
գործ­ված այդ ճա­նա­պար­հով, քան­զի, մատ­նան­շում է նա, «....գի­տու­թյան 
եւ կրթու­թյան լույ­սով պի­տի կեր­տենք մեր երկ­րի եւ ազ­գի նոր կյան­քը եւ 
առա­ջըն­թա­ցը: Երի­տա­սարդ սերն­դի ազ­գա­յին ոգով կրթու­թյու­նը եւ հայ­
րե­նի սրբա­զան ար­ժեք­նե­րով դաս­տիա­րա­կու­թյունն  է գրա­վա­կա­նը մեր 
ժո­ղովր­դի գո­յու­թյան հա­րա­տեւու­թյան»8:
Հա­յազ­գի դպրո­ցա­կան­նե­րի եւ ուսա­նող­նե­րի հա­մար կա­րեւոր ուղե­

ցույց է Վե­հա­փառ Հայ­րա­պե­տի՝ շա­րու­նա­կա­բար ուղ­ղոր­դող կո­չը՝ շարու­
նակել հայոց պատմամշակութային ավանդությունը: Այդ մո­տեց­ման դե­րը 
կա­թո­ղի­կո­սը բա­ցատ­րում է նրա­նով, որ «....հայ մշա­կույ­թը, որ սնվել է 
Ավե­տա­րա­նից, Քրիս­տո­սի լույս պատ­վի­րան­նե­րից ու պատ­գամ­նե­րից, 
միա­ժա­մա­նակ դառ­նում է սնու­ցիչ հայ հա­վա­տա­վոր հո­գու հա­մար, դառ­
նում է ակունք, աղ­բյուր հա­յոր­դու պա­պակ հո­գու հա­մար՝ վերս­տին հո­
գեւո­րով զո­րաց­նե­լու իր ան­ձը, հո­գեւո­րով ամ­րաց­նե­լու իր հո­գին: Մենք 
գի­տենք, որ մեր ժո­ղո­վուր­դը դա­րե­րի հո­լո­վույ­թում բո­լոր փոր­ձու­թյուն­
նե­րի եւ դժվա­րու­թյուն­նե­րի մեջ կա­րո­ղա­ցել է ապա­հո­վել իր գո­յու­թյու­նը 
շնոր­հիվ իր հա­վատ­քի ու հո­գեւոր իր ար­ժեք­նե­րի, արա­րե­լու եւ ստեղ­
ծա­գոր­ծե­լու իր կամ­քի ու նե­րու­ժի»9: Ան­կողմ­նա­կալ իրո­ղու­թյուն­նե­րի 
ընդ­հան­րաց­ված վեր­լու­ծու­թյամբ Վե­հա­փա­ռը նաեւ ի ցույց է դնում, որ 
պատ­մա­կա­նո­րեն հո­գեւոր ավան­դու­թյան ան­բա­ժան ուղե­կիցն  է եղել 
«լու­սա­ւո­րու­թեան ուժի նկատ­մամբ հա­ւա­տը», եւ հավաստում  է, որ այդ 
ճանապարհով են գիրը եւ գրասիրությունը դարձել մեր ժողովրդի էությունը 
բնորոշող առանձնահատկությունները: Այդ դիր­քո­րո­շու­մը նա հիմ­նա­վո­
րում է այն իրո­ղու­թյամբ, որ գրա­սի­րու­թյան նկատ­մամբ առանձ­նա­հա­
տուկ վե­րա­բեր­մուն­քի դրսեւոր­ման ար­դյուն­քում է, որ «գիր­քը մեր հա­ւա­
տի ան­բա­ժան մասն է, ան­բա­ժան մասն է առ Հայ­րե­նին մեր նուի­րու­մի 

7  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի շնորհավորական մաղթանքը 
նոր ուսումնական տարվա առիթով, «Էջմիածին», 2011, Թ., էջ 3:

8  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի շնորհավորական մաղթանքը 
նոր ուսումնական տարվա առիթով, «Էջմիածին», 2007, Թ., էջ 17:

9  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսը «Ս. Սահակ  — Ս. Մեսրոպ» 
շքանշան հանձնեց Ալբերտ Սեւինչին, «Էջմիածին», 2004, Թ.—Ժ., էջ 29:

ու սի­րոյ, ճա­նա­չո­ղու­թեան ու արա­րու­մի ոգու, որը Աւե­տա­րա­նի լոյ­սով 
բա­ցուեց ու փթթեց ու պտուղ­ներ տուեց ան­մահ»10:
Այդ իրո­ղու­թյան մեկ այլ վկա­յու­թյունն այն է, հա­վաս­տում է Վե­հա­

փա­ռը, որ հայ կրթյալ սե­րունդ­նե­րը «....դա­րեր-դա­րեր ան­խոնջ գրե­ցին, 
մա­տեան­ներ ու յի­շա­տա­կա­րան­ներ ծաղ­կե­ցին, ու գիր­քը դար­ձաւ սրբու­
թիւն, լոյս ու ճա­նա­պարհ ....հա­ւա­տա­լով հա­յա­խօս ու աղօ­թա­շունչ այդ 
գրքե­րի լու­սա­բեր, ազ­գա­պահ­պան ու ազ­գա­շէն առա­քե­լու­թեա­նը, հա­
ւա­տա­լով լու­սա­ւո­րու­թեան ուժին, մարդ­կու­թեան առա­ջագ­նաց, խա­ղաղ 
գա­լի­քին: Այս հա­ւա­տով փոր­ձու­թիւն­նե­րի, աւեր­նե­րի ու կո­տո­րած­նե­րի 
ժա­մա­նակ նա­խեւա­ռաջ գրքե­րը փրկե­ցին, պահ­պա­նե­ցին գաղ­թի ճա­նա­
պարհ­նե­րին, օտա­րու­թեան մէջ, պահ­պա­նե­ցին ինչ­պէս սուրբ նշխար»11: 
Ահա թե ին­չու այդ փաս­տե­րի ընդ­հան­րաց­մամբ Վե­հա­փա­ռը կրթա­կան 
ոլոր­տի հայ երի­տա­սարդ սերն­դին ան­հոգ­նա­բեկ սո­վո­րեց­նում է, որ մեր 
հայ­րե­նի­քի բա­րօր կյան­քի երաշ­խի­քը լու­սա­վոր­ված, կրթված, Քրիս­տո­
սի սի­րով, Ավե­տա­րա­նի նվի­րա­կան պատ­վի­րան­նե­րով հա­սակ առած եւ 
հո­գի ու ­գի­տակցու­թյուն կեր­տած զա­վակ­ներն  են: Դրա հի­ման վրա  է 
խարսխ­ված նաեւ Հայ­րա­պե­տի մաղ­թան­քը, որ մեր ժո­ղովր­դի կյանքն 
ան­շե­ղո­րեն առաջ­նորդ­վի այն ճա­նա­պար­հով, որով դա­րեր շա­րու­նակ 
քաջ ու խի­զախ ան­ցել  են մեր նա­խորդ սե­րունդ­նե­րը՝ հաղ­թա­հա­րե­լով 
ամեն փոր­ձու­թյուն ու կյան­քի դառ­նու­թյուն, եւ կեր­տել են լու­սա­վոր օրը 
մեր ժո­ղովր­դի12:
Ավե­լի քան ակն­հայտ է, որ որա­կա­կան, իմաս­տա­յին տե­սան­կյու­նից 

Գա­րե­գին Բ. Կա­թո­ղի­կո­սի մո­տե­ցում­ներն օրի­նա­կե­լի եւ ուսա­նե­լի են ինչ­
պես կրթու­թյան հա­մա­կար­գի նկա­րա­գրու­թյան, այն­պես էլ այդ ոլոր­տում 
գի­տա-տե­սա­կա­նի եւ հո­գեւոր-բա­րո­յա­կա­նի, ինչ­պես նաեւ՝ աշ­խար­հի­
կի եւ հո­գեւո­րի հա­մադ­րու­թյան դի­տան­կյու­նից: Ընդ­հան­րա­կանն այս­
տեղ այն  է, որ դպրո­ցա­կան եւ ուսա­նող երի­տա­սարդ­նե­րի նկատ­մամբ 
Հայոց Վեհափառի արժեքային մոտեցումներում հիմնավորվում է գիտելիքի, 
լուսավորության եւ հավատի արդյունավետ համագործակցության տեսակե­
տը: Այլ կերպ ասած՝ այդ հո­լո­վույ­թում ակն­հայտ է ինչ­պես պատ­մա-եկե­

10  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի կոնդակը «Մատենադարանի 
բարեկամներ» հիմնադրամի հիմնման առիթով, «Էջմիածին», 2004, Թ.—Ժ., էջ 10: 

11  Անդ:
12  Տե՛ս Կրթության մշակների օրհնություն Մայր Աթոռ Ս. Էջմիածնում, «Էջմիածին», 2013, 

Ը., էջ 153:

ղե­ցա­կան ավան­դա­կան ըմբռ­նում­նե­րի, այն­պես էլ հա­մա­պա­տաս­խան 
մաս­նա­գի­տա­կան մո­տե­ցում­նե­րի նրբին հա­մադ­րու­թյան փաս­տը: Հա­յոց 
Հայ­րա­պե­տը նկա­տում  է նաեւ, որ կրթու­թյունն ամե­նեւին էլ գի­տե­լիք­
նե­րի քա­նակ չէ, այլ գի­տե­լիք­նե­րի ամ­բող­ջու­թյան ըմբռ­նումն է ու գոր­
ծառ­նա­կան կի­րա­ռու­մը: Կրթու­թյու­նը, գի­տե­լիք­նե­րի ձեռք­բե­րու­մը, հա­
վաս­տում  է նա, այն խա­րիսխն  է, որի հի­ման վրա պետք  է կա­ռուց­վի 
Հա­յաս­տա­նին եւ Հայ Եկե­ղե­ցուն ­գի­տակցա­բար ու ան­դա­վա­ճան նվիր­վա­
ծու­թյամբ ծա­ռա­յե­լու գա­ղա­փա­րը։ Ահա թե ին­չու այդ կա­պակ­ցու­թյամբ 
Գա­րե­գին Բ. Կա­թո­ղի­կո­սը մատ­նան­շում է. «Մեր հայցն ու աղոթքն են առ 
Բարձ­րյալ Տե­րը, որ աստ­վա­ծա­յին երկ­նա­ռաք Իր օրհ­նու­թյամբ ....մեր 
զա­վակ­նե­րը ջա­նադ­րու­թյամբ ամեն ժամ բազ­մա­պատ­կեն իրենց գի­տե­
լիք­նե­րը, որ­պես­զի իմա­ցու­թյամբ զո­րա­ցած կա­րո­ղա­նան լա­վա­գույնս 
ծա­ռա­յել մեր հայ­րե­նի­քին եւ Սուրբ Եկե­ղե­ցուն»13:
Այդ ամե­նը թույլ է տա­լիս միան­գա­մայն հիմ­նա­վոր հա­մա­րել այն դի­

տո­ղու­թյու­նը, թե «Երե­խա­նե­րը մեր ապա­գան  են» իմաս­տու­թյու­նը, որ 
առ այ­սօր էլ շա­տե­րի հա­մար լոկ հա­վուր պատ­շա­ճի աս­վող խոս­քեր են, 
Նորին Սրբության համար դարձավ կարեւորագույն գործ, դարձավ ապագա­
յին միտված հրամայական»14 (ընդգ­ծու­մը մերն  է.— Ա.  Ք.): Այդ իրո­ղու­
թյու­նը մեկ ան­գամ եւս կա­րե­լի է փաս­տել ավան­դա­կան դար­ձած՝ շրջա­
նա­վարտ­նե­րի օրհ­նու­թյան օր­վա առի­թով Ամե­նայն Հա­յոց Կա­թո­ղի­կո­սի 
շնոր­հա­վո­րա­կան ուղերձ­նե­րի օրի­նա­կով:
Դպրո­ցա­կան ուսում­նա­ռու­թյունն ավար­տե­լու կա­պակ­ցու­թյամբ հայ­

րա­պե­տա­կան օրհ­նու­թյամբ եւ ջերմ շնոր­հա­վո­րանք­նե­րով դի­մե­լով շրջա­
նա­վարտ­նե­րին՝ Գա­րե­գին Բ. Կա­թո­ղի­կո­սը նկա­տում է. «Բերկ­րան­քով ու 
խին­դով եք լե­ցուն այ­սօր բո­լորդ, գե­ղեց­կա­տես՝ ձեր հույ­սե­րով ու լա­վա­
տե­սու­թյամբ, ամ­բա­րած ար­դյունք­նե­րը նվի­րյալ այն ջան­քե­րի ու սի­րո, 
որ ներդ­րել են ձեր սի­րե­լի ուսու­ցիչ­նե­րը՝ տա­սը տա­րի ուսու­ցա­նե­լով ու 
կրթե­լով, դե­պի հի­շար­ժան այս օրն առաջ­նոր­դե­լով ձեզ: Նրանց շնոր­
հա­կալ գոր­ծը մշտա­պես ձեր ուղե­կիցն է լի­նե­լու, ինչ­պես եւ հա­րա­զատ 
դպրո­ցի կա­րո­տը, որ, վստա­հա­բար, ար­դեն իսկ ան­թե­ղում  եք երի­տա­

13  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի շնորհավորական ուղերձը 
Գիտելիքի օրվա առիթով, «Քրիստոնյա Հայաստան», 2013, սեպտեմբեր Ա., թիվ 17 (397), էջ 1:

14  Ա ս տ ղ ի կ  Ս տ ա մ բ ո լ ց յ ա ն , Հավատն է մեր ծառայության՝ մեր զինվորության գլխավոր 
զենքը...., «Քրիստոնյա Հայաստան», Բացառիկ. նվիրված Ն. Ս. Օ. Տ. Տ. Գարեգին Բ. Ամենայն 
Հայոց Կաթողիկոսի գահակալության 20 եւ ծննդյան 70-ամյակին, 2021, էջ 8:

սար­դա­կան ա­վյու­նով խայ­տա­ցող ձեր հո­գի­նե­րում: Մարդ­կա­յին կյան­քի 
առա­ջին կա­րոտ­նե­րից է դպրո­ցի հան­դեպ կա­րո­տը, որը, թանկ ման­կու­
թյան ու պա­տա­նե­կու­թյան հու­շե­րով, ըն­տա­նի­քի, հա­րա­զատ բա­կի ու 
ծննդա­վայ­րի ջեր­մու­թյան հետ ան­բա­ժան մասն  է դառ­նում առ հայ­րե­
նին մեր ունե­ցած մեծ սի­րո»15: Հա­յոց Հայ­րա­պե­տը շրջա­նա­վարտ­նե­րին 
ավան­դում է է, որ ապա­գա­յում ինչ­պի­սի գոր­ծու­նեու­թյամբ էլ զբաղ­վեն, 
նրանց ուղին լու­սա­վո­րյալ ու ան­խո­տոր լի­նի, առաջ­նորդ­վեն ան­կախ մեր 
հայ­րե­նի­քի շե­նաց­ման ու բար­գա­վաճ­ման, առա­ջըն­թա­ցի ու զար­գաց­
ման, ինչ­պես նաեւ հայ ժո­ղովր­դի բա­րօր կյան­քի հաս­տատ­ման գա­ղա­
փար­նե­րը կյան­քի կո­չե­լու նվի­րա­կան ուղիով: Նա շրջա­նա­վարտ­նե­րին 
հի­շեց­նում է. «Կեղ­ծի­քից, ստրկամ­տու­թյու­նից, ան­գի­տու­թյու­նից ազատ 
ձեր հո­գու սլացք­նե­րով է կերտ­վե­լու նվի­րա­կան մեր հայ­րե­նի­քի այ­սօրն 
ու գա­լի­քը: Դուք թան­կար­ժեք, ոս­կե­ղեն հունձքն եք մեր, որ խտաց­րած 
ազա­տու­թյան մեր արե­գա­կի հոր­դա­վառ լույ­սը, հա­յու­թյան նվի­րա­կան 
իղ­ձե­րի կեն­սա­վո­րու­մով պտղա­վո­րե­լու եք ազ­գա­յին մեր կյան­քը»16:
Շրջա­նա­վարտ­նե­րին Գա­րե­գին Բ.  Կա­թո­ղի­կո­սը հոր­դո­րում  է նաեւ՝ 

հա­նուն հայ­րե­նի­քի վաղ­վա լու­սա­վոր օր­վա հա­մա­տե­ղել ջան­քե­րը՝ մշտա­
պես հի­շե­լով անանց այն ճշմար­տու­թյու­նը, որ «աստ­ված­պար­գեւ է հայ­
րե­նի­քը, երկ­նաշ­նորհ»17: Հիմ­նա­հար­ցի քննարկ­մանն անդ­րա­դառ­նա­լով 
տար­բեր տե­սան­կյուն­նե­րից՝ Հա­յոց Նվի­րա­պե­տը շրջա­նա­վարտ­նե­րին 
նաեւ ուսու­ցա­նում  է. «Եր­ջա­նիկ եք դուք, սի­րե­լի՛ շրջա­նա­վարտ­ներ, որ 
հա­սակ եք առել ան­կախ Հա­յաս­տա­նում, սնուց­վել ազա­տու­թյան շնչով, 
հա­վա­տի եւ հայ­րե­նյաց ավանդ­նե­րի վե­րար­ժեւոր­մամբ: Պատ­մու­թյու­նից 
ձեզ հայտ­նի է, թե որ­քան կա­րեւո­րել են մեր նախ­նիք մեր երկ­րի ազա­
տու­թյունն ու ան­կա­խու­թյա­նը, որ­քան ա­րյուն հե­ղել, ջանք թա­փել՝ կորց­
նե­լուց հե­տո այն վե­րագտ­նե­լու հա­մար: Այո՛, հոգսաշատ  են այսօր մեր 
հայրենիքն ու ժողովուրդը, սակայն ազատությունն է այն արժեքը, որ պայ­
ման  է դառնում արարումների, բարգավաճման ու բարօրության»18 (ընդգ­

15  Ամենայն Հայոց Կաթողիկոսի ուղերձը շրջանավարտներին, «Էջմիածին», 2000, Ե., 
էջ 41:

16  Անդ:
17  Անդ:
18  Անդ: Մեկ անգամ եւս մատնանշելով հայրենասիրության անպայմանավոր 

բնույթը՝ Հայոց Կաթողիկոսը հավաստում է նաեւ, որ «Ամենքիս առաքելությունն է կերտել 
ազնիվ, հայրենասեր ու հավատավոր նկարագիրը մեր զավակների, զորացնել նրանց 
մեջ պատասխանատվությունն ապագայի նկատմամբ եւ ամրապնդել Աստծու կողմից 

ծու­մը մերն է.— Ա. Ք.): Եւ այդ ամե­նի քննա­կան ար­ժեւոր­մամբ շրջա­նա­
վարտ «թան­կա­գին ոս­կե հունձ­քին» մեկ ան­գամ եւս հա­վաս­տում է, որ 
մեծ է մեր ժո­ղովր­դի սպա­սե­լիք­նե­րը նրան­ցից. «Այ­սօր դուք կյան­քի նոր 
հանգր­վա­նի սե­մին եք, եւ ձեզ հետ են կապ­ված հույ­սե­րը ձեր ծնող­նե­րի, 
մեր ժո­ղովր­դի, մեր հայ­րե­նի­քի: Ան­շե՛ջ պա­հեք ձեզ փո­խանց­ված գի­տու­
թյան լույ­սը եւ ավե­լի զո­րաց­րե՛ք ձեր գի­տե­լիք­նե­րը կրթու­թյան նոր աս­
պա­րեզ­նե­րում մնա­յուն ձեռք­բե­րում­նե­րով եւ հա­մա­մարդ­կա­յին ու ազ­գա­
յին ար­ժեք­նե­րի առա­վել ճա­նա­չո­ղու­թյամբ»19:
Ընդ­հան­րա­կան այդ դիր­քե­րից իր ար­ժե­քա­յին մո­տե­ցում­նե­րով Ամե­

նայն Հա­յոց Կա­թո­ղի­կո­սը վստա­հու­թյուն  է ներշն­չում շրջա­նա­վարտ­նե­
րին, նրանց հոր­դո­րում է՛լ ավե­լի կա­տա­րե­լա­գոր­ծել կրթու­թյան ըն­թաց­
քում ձեռք բեր­ված ան­հա­տա­կան որակ­նե­րը եւ հո­գեւոր նկա­րա­գրու­
թյան հե­տա­գա առա­ջըն­թա­ցը, կո­չում է ստեղ­ծա­րար աշ­խա­տան­քի: Ահա 
թե ին­չու հայ­րա­կան հոր­դո­րով դի­մե­լով շրջա­նա­վարտ­նե­րին՝ նա կոչ  է 
անում. «Վստահ քայ­լեք ձեր ճա­նա­պար­հով, կրեք ձեր կա­րեւո­րու­թյան 
­գի­տակցու­թյու­նը, շի­տակ, աներկ­բա ու ան­վախ ստանձ­նեք ձեր բա­ժին 
պա­տաս­խա­նատ­վու­թյու­նը: Ձեր ջա­նա­դիր, ան­խոնջ, ստեղ­ծա­րար աշ­խա­
տան­քով, ձեր հո­գու ջեր­մու­թյամբ ու ձե­ռաց գոր­ծե­րով իմաս­տա­վո­րեք ու 
գե­ղեց­կաց­րեք ձեր ու ձեր հա­րա­զատ­նե­րի, մեր ժո­ղովր­դի կյան­քը, մեր 
մայր հողն ու եր­կի­րը: Հա­վա­տար­մու­թյամբ ծա­ռա­յեք մեր հայ­րե­րի Աստ­
ծուն, զո­րա­ցեք հա­վատ­քով, հի­նա­վուրց մեր պատ­մու­թյամբ ու մշա­կույ­
թով, աղո­թա­խոս ան­ցեք կյան­քի ձեր ուղին»20:
Հա­յոց Նվի­րա­պե­տը միա­ժա­մա­նակ անդ­րա­դառ­նում  է այն հար­ցին, 

որ դպրո­ցա­կան ուսում­նա­ռու­թյան ըն­թաց­քում գի­տե­լիք­ներ եւ ար­ժեք­
ներ յու­րաց­նե­լով՝ ոչ միայն էա­պես զար­գա­ցել է կյան­քի նոր ճա­նա­պար­

տրված շնորհները բազմապատկելու եւ ի  շահ մեր երկրի եւ ժողովրդի գործադրելու 
հանձնառությունը», Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի շնորհավորական 
ուղերձը Գիտելիքի օրվա առիթով, «Քրիստոնյա Հայաստան», 2015, սեպտեմբեր Ա., թիվ 17 
(445), էջ 1:

19  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի շնորհավորական ուղերձը 
շրջանավարտների օրհնության օրվա առիթով, «Էջմիածին», 2008, Ե., էջ 39: Հանուն այդ 
նպատակների իրագործման՝ Վեհափառ Հայրապետը նաեւ հավաստում է. «Աղոթում ենք առ 
Ամենակարողն Աստված, որ պահի ու պահպանի Ձեզ Իր Սուրբ Աջի ամենախնամ հովանու 
ներքո եւ պարգեւի երջանկություն, երկնառաք հաջողություններ, որպեսզի հաստատուն ու 
նախաձեռնող ոգով ընթանաք կյանքի ճանապարհով՝ միշտ հավատարիմ մնալով մեր Մայր 
հայրենիքին եւ Առաքելական մեր Սուրբ Եկեղեցուն», անդ։

20  Ամենայն Հայոց Կաթողիկոսի ուղերձը շրջանավարտներին, «Էջմիածին», 2000, Ե., 
էջ 41: 

հին կանգ­նած երի­տա­սարդ սերն­դի ­գի­տակցու­թյու­նը, այ­լեւ ըն­դար­ձակ­
վել  է աշ­խար­հըն­կա­լու­մը: Եւ քա­նի որ շրջա­նա­վարտ­նե­րը «նոր կյան­
քի շե­մին կանգ­նած են նոր երազ­նե­րով ու ձգտում­նե­րով», Վե­հա­փա­ռը 
նրանց հոր­դո­րում  է «առա­վել ըն­դար­ձա­կել իմա­ցու­թյունն ու աշ­խար­
հա­յաց­քը»։ Այդ նպա­տա­կի իրա­կա­նաց­ման հա­մար Հա­յոց Նվի­րա­պե­տը 
շրջա­նա­վարտ­նե­րի հա­յացքն ուղ­ղում  է դե­պի ապա­գան, նրանց վստա­
հու­թյուն է ներշն­չում եւ հոր­դո­րում. «Ուսում­նա­ռու­թյան տա­րի­նե­րին բա­
րե­ջան ձեր ուսու­ցիչ­նե­րից դուք ստա­ցաք գի­տե­լիք­ներ՝ քայ­լե­լով իմա­ցու­
թյան արա­հետ­նե­րով: Այ­սօր դուք կյան­քի նոր հանգր­վա­նի սե­մին եք, եւ 
ձեզ հետ են կապ­ված հույ­սե­րը ձեր ծնող­նե­րի, մեր ժո­ղովր­դի, մեր հայ­
րե­նի­քի: Ան­շե՛ջ պա­հեք ձեզ փո­խանց­ված գի­տու­թյան լույ­սը եւ ավե­լի 
զո­րաց­րե՛ք ձեր գի­տե­լիք­նե­րը կրթու­թյան նոր աս­պա­րեզ­նե­րում մնա­յուն 
ձեռք­բե­րում­նե­րով եւ հա­մա­մարդ­կա­յին ու ազ­գա­յին ար­ժեք­նե­րի առա­վել 
ճա­նա­չո­ղու­թյամբ»21։ Եւ այդ գոր­ծըն­թա­ցի իրա­գործ­ման ճա­նա­պար­հին 
նա նաեւ մաղ­թում է. «Թող մեր հայ­րե­րի սուրբ հա­վատ­քի ան­մար ջա­հը 
հա­րա­ժամ լու­սա­վո­րի ձեր կյան­քի նոր ուղին եւ առաջ­նոր­դի դե­պի ար­
դա­րը, ճշմա­րի­տը եւ բա­րին»22:
Գա­րե­գին Բ. Կա­թո­ղի­կո­սը հայ­րա­կան հո­գա­տա­րու­թյամբ եւ հայ­րա­

պե­տա­կան մաղ­թան­քով շրջա­նա­վարտ­նե­րին կոչ  է անում հաս­տա­տուն 
քայ­լե­րով ըն­թա­նալ «դե­պի ար­դա­րը, ճշմա­րիտն ու բա­րին»՝ իրա­կա­նաց­
նե­լով իրենց իղ­ձերն եւ նպա­տակ­նե­րը. «Այ­սօր դուք շրջա­նա­վարտ  եք 
կրթա­կան առա­ջին հաս­տա­տու­թյան՝ դպրո­ցի, եւ կանգ­նած եք կյան­քի մի 
նոր շրջա­նի նա­խա­շե­մին:— Այդ կա­պակ­ցու­թյամբ վկա­յում է Հա­յոց Կա­թո­
ղի­կո­սը եւ մատ­նան­շում։— Հաս­տա­տուն քայ­լե­րով եւ ան­սայ­թաք եր­թով 
ըն­թա­ցեք ձեր կե­նաց շա­վիղ­նե­րով, դպրո­ցում ամ­բա­րած ձեր գի­տե­լիք­
նե­րը եւ հո­գեւոր ար­ժեք­նե­րի ճա­նա­չո­ղու­թյունն առա­վել զո­րաց­րեք ու 
կյանք դարձ­րեք՝ ի սեր ձեր հո­գում խնամ­քով փայ­փա­յած բա­րի իղ­ձե­րի 

21  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի շնորհավորական ուղերձը 
շրջանավարտների օրհնության օրվա առիթով, «Էջմիածին», 2008, Ե., էջ 39:

22  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի օրհնության խոսքը 
շրջանավարտների օրվա առիթով, «Էջմիածին», 2005, Ե., էջ 36: Վեհափառը շրջանա­վարտ­
ներին նաեւ վստահեցնում  է. «Մեր հայրերի սուրբ հավատքով ոտք դրեք ձեր կյանքի 
նոր ճանապարհին եւ այն կլուսավորի ձեր ուղին, ու ձեր քայլերը կլինեն հաստատուն ու 
անխոտոր», Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի շնորհավորական ուղերձը 
շրջանավարտների օրհնության օրվա առիթով, «Էջմիածին», 2003, Ե., էջ 42:

ու երազ­նե­րի իրա­կա­նաց­ման»23: Եւ հա­նուն հայ­րե­նի­քի եւ սփյուռ­քա­հայ 
մեր ժո­ղովր­դի խա­ղաղ ու եր­ջա­նիկ ապա­գա­յի՝ Հա­յոց Հայ­րա­պե­տը շրջա­
նա­վարտ­նե­րին ի  ցույց  է դնում, որ այդ գոր­ծըն­թա­ցում ուրույն դեր  է 
վե­րա­պահ­ված հայ­րե­նի ավանդ­նե­րի ու քրիս­տո­նեա­կան մեր ար­ժեք­նե­
րի պահ­պա­նու­թյա­նը: Ահա թե ին­չու մեր հայ­րե­նի­քին եւ Հայ Եկե­ղե­ցուն 
լա­վա­գույնս ծա­ռա­յե­լու հա­մար նա շրջա­նա­վարտ­նե­րին ոչ միայն մաղ­
թում  է անն­կուն ջա­նա­սի­րու­թյուն եւ ստեղ­ծա­գոր­ծա­կան բա­վա­կա­նու­
թյուն, այ­լեւ կոչ  է անում. «Այն ամե­նը, որ ուսա­նել  եք դպրո­ցում, այն 
գի­տե­լիք­ներն ու ար­ժեք­նե­րը, որ ամ­բա­րել եք ձեր նվի­րյալ ուսու­ցիչ­նե­
րի ջան­քե­րով, դարձ­րեք գոր­ծեր: Գոր­ծեր, որ կրեն ա­վյու­նով լե­ցուն, ազ­
նիվ ու շի­տակ ձեր հո­գու, ձեր հա­վա­տար­մու­թյան, ձեր սի­րո կնի­քը՝ բա­
րի պտուղ­ներ բե­րե­լով մեր վե­րան­կա­խա­ցյալ հայ­րե­նի­քին, Առա­քե­լա­կան 
մեր Սուրբ Եկե­ղե­ցուն ու ժո­ղովր­դին»24:
Գա­րե­գին Բ. Կա­թո­ղի­կո­սը հա­մոզ­ված պնդում է, որ շրջա­նա­վարտ­նե­

րի հա­մար կրթու­թյու­նը կա­րող է լու­սա­վոր եւ օրհ­նյալ պատ­վար լի­նել ողջ 
կյան­քում, եթե նոր կյան­քի սե­մին կանգ­նած հայ երի­տա­սարդ­ներն իրենց 
նպա­տակ­ներն իրա­գոր­ծե­լու եւ հայ­րե­նի­քին անմ­նա­ցորդ ծա­ռա­յե­լու գոր­
ծում զին­վեն նաեւ հա­յոց հո­գեւոր, ազ­գա­յին ու մշա­կու­թա­յին անանց 
ար­ժեք­նե­րով: Դա է այն ճա­նա­պար­հը, սո­վո­րեց­նում է նա, որն անխ­զե­
լիո­րեն կապ­ված  է ազ­գա­յին ինք­նու­թյան պահ­պա­նու­թյան եւ վե­րար­
տադ­րու­թյան հետ: Այդ հար­ցում նրա ար­ժե­քա­յին մո­տե­ցում­նե­րի հիմ­
քում ըն­կած է այն հա­վա­տամ­քը, որ «քրիս­տո­նէա­կան հա­մա­մարդ­կա­յին 
ար­ժէք­նե­րով, ազա­տու­թեան, ար­դա­րու­թեան, խա­ղա­ղու­թեան ձգտում­նե­
րով է հան­դեր­ձա­ւո­րուած հայ ինք­նու­թիւ­նը, որով հա­կա­ռակ մա­հա­շունչ 
փոր­ձու­թիւն­նե­րի, դա­րե­րի մէջ արա­րել է միշտ, ի զօ­րու գտնուել հա­ղորդ 
լի­նե­լու եւ ներդ­րում բե­րե­լու մարդ­կա­յին ­քա­ղա­քա­կրթու­թեան առա­ջըն­
թա­ցին»25: Հատ­կան­շա­կան է, որ Վե­հա­փառն ազ­գա­յին ինք­նու­թյա­նը հա­
վա­տա­րիմ մնա­լու կա­րեւո­րա­գույն մի­ջոց է հա­մա­րում կրթու­թյան սերտ 
կա­պը դա­րե­րով սրբա­գործ­ված ազ­գա­յին ավան­դու­թյան հետ: Այդ հա­
մա­տեքս­տում նա նաեւ պնդում  է, որ գի­տե­լի­քի, հա­վա­տի եւ ազ­գամ­

23  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի օրհնության խոսքը 
շրջանավարտների օրվա առիթով, «Էջմիածին», 2005, Ե., էջ 36: 

24  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի շնորհավորական ուղերձը 
շրջանավարտների օրհնության օրվա առիթով, «Էջմիածին», 2003, Ե., էջ 42:

25  Ամենայն Հայոց Վեհափառ Հայրապետի Սրբատառ Կոնդակը Հայոց Մեծ Դարձի 1700-
ամյա հոբելյանի առիթով, «Էջմիածին», 2001, Ա., էջ 8:

շա­կու­թա­յին ավան­դու­թյան կա­պը կա­րող է հիմք հան­դի­սա­նալ երի­տա­
սարդ սերն­դի մտա­վոր եւ բա­րո­յա­կան որակ­նե­րը զար­գաց­նե­լու գոր­ծում: 
Այդ ամե­նի ընդ­հան­րաց­մամբ դի­մե­լով շրջա­նա­վարտ­նե­րին՝ Վե­հա­փա­ռը 
հոր­դո­րում է. «Սի­րե­լի՛ շրջա­նա­վարտ­ներ, հա­վատ­քով եւ աստ­ված­սի­րու­
թյամբ մուտք գոր­ծեք կյան­քի նոր շե­մից ներս, որ­պես­զի ձեր ուղին լու­
սա­վո­րյալ ու ան­խո­տոր լի­նի, եւ որ­պես­զի ձեր գո­վար­ժան գոր­ծե­րով ու 
ար­ժա­նա­վա­յել ըն­թաց­քով կա­րո­ղա­նաք իրա­պես լի­նել ար­ժա­նի զա­վակ­
նե­րը մեր հայ­րե­նի­քի եւ մեր Սուրբ Եկե­ղե­ցու»26:
Սի­րա­սուն շրջա­նա­վարտ­նե­րին Հա­յոց Կա­թո­ղի­կո­սը մաղ­թում է նաեւ, 

որ հե­տա­գա կյան­քում եւս հո­գու եւ մտքի միաս­նու­թյամբ առաջ­նորդ­
վեն «դե­պի իմա­ցու­թյուն, հայ­րե­նան­վի­րում եւ ազ­գա­սի­րու­թյուն տա­նող 
լույս ճա­նա­պար­հով», որ­պես­զի գի­տե­լիքն ու իմա­ցու­թյու­նը, հո­գեւոր եւ 
բա­րո­յա­կան ար­ժեք­նե­րը առանց­քա­յին եւ հիմ­նա­րար լի­նեն իրենց կյան­
քում: Այդ հար­ցում Վե­հա­փա­ռի հա­մո­զումն այն է, որ մեր նախ­նի­նե­րից 
ավանդ­ված բազ­մա­դա­րյան հո­գեւոր ժա­ռան­գու­թյու­նը ազ­գա­պահ­պան 
ու ազ­գա­շեն «լու­սա­բեր գան­ձա­րան է», պատ­մա­կան, մշա­կու­թա­յին, իմա­
ցա­կան ու հո­գեւոր անանց ար­ժեք: Այդ հի­ման վրա նա ընդ­հան­րաց­նե­լով 
պնդում է, որ «Մեր գան­ձե­րը կշա­րու­նա­կեն ապ­րել, կշա­րու­նա­կեն իրենց 
առա­քե­լու­թիւ­նը, քա­նի դեռ մենք նրանց հնա­բոյր, բազ­մա­խօս էջե­րում 
կփնտրենք մեր հո­գին ու էու­թիւ­նը, մնա­լով նաեւ շա­րու­նա­կող­նե­րը մեր 
նախ­նի­նե­րի նուի­րու­մի ու նա­խան­ձախնդ­րու­թեան, որով վան­քե­րում՝ 
գրչու­թեան կենտ­րոն­նե­րում գրքեր հա­ւա­քե­ցին եւ ըն­դօ­րի­նա­կե­ցին ու 
մա­տե­նա­դա­րան­ներ կազ­մե­ցին»27: Ահա թե ին­չու հայ­րա­կան հո­գա­տա­
րու­թյամբ շրջա­նա­վարտ­նե­րին նա հոր­դո­րում է ան­սա­կարկ սեր ունե­նալ 
ազ­գա­յին այդ «լու­սա­բեր գան­ձա­րա­նի» հան­դեպ եւ այդ հի­ման վրա մաղ­
թում  է. «Սի­րե­լի­նե՛ր, Մեր հա­նա­պազ հայցն ու աղոթքն  է, որ Աստ­ված 

26  Գարեգին Բ. Ամենայն Հայոց Կաթողիկոսի օրհնության խոսքը շրջանավարտների 
օրվա առիթով, «Էջմիածին», 2004, Ե., էջ 67: Մեկ այլ առիթով Գարեգին Բ. Կաթողիկոսը 
շրջանավարտներին բարեմաղթում է. «Հաստատուն քայլերով եւ անսայթաք երթով ընթացեք 
ձեր կյանքի շավիղներով, դպրոցում ամբարած ձեր գիտելիքները եւ հոգեւոր արժեքների 
ճանաչողությունն առավել զորացրեք ու արժանավոր գործեր դարձրեք ի սեր ձեր հոգում 
խնամքով փայփայած բարի իղձերի ու երազների իրականացման, ի սեր մեր հայրենիքի եւ 
Առաքելական մեր Սուրբ Եկեղեցու», Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի 
շնորհավորական ուղերձը շրջանավարտների օրհնության օրվա առիթով, «Էջմիածին», 2007, 
Ե., էջ 9:

27  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի կոնդակը «Մատենադարանի 
բարեկամներ» հիմնադրամի հիմնման առիթով, «Էջմիածին», 2004, Թ.—Ժ., էջ 10:

օրհ­նի ձեզ եւ ամե­նա­զոր Իր Աջը պա­հա­պան ու զո­րա­վիգ դարձ­նի ամեն­
քիդ. որ­պես­զի զար­դա­րյալ Իր երկ­նա­պար­գեւ շնորհ­նե­րով՝ աստ­վա­ծա­հա­
ճո ըն­թաց­քով, ազ­նիվ ու առա­քի­նի գոր­ծե­րով կա­րո­ղա­նաք շե­նաց­նել մեր 
հայ­րե­նի­քը, Առա­քե­լա­կան մեր Սուրբ Եկե­ղե­ցին եւ ուրա­խու­թյուն պար­
գեւեք մեր ժո­ղովր­դին»28:
Նա նաեւ հա­վաս­տում է, որ ազ­գան­պաստ եւ եկե­ղե­ցա­սեր միաս­նա­

կան այդ ճա­նա­պարհն ար­գա­սա­վոր  է ոչ միայն յու­րա­քան­չյու­րի, այ­լեւ 
մեր ողջ ժո­ղովր­դի հա­մար: Եւ վստա­հու­թյուն  է հայտ­նում, որ հա­նուն 
հայ­րե­նի­քի շե­նաց­ման ու բար­գա­վաճ­ման՝ շրջա­նա­վարտ­ներն իրենց 
ապա­գա ձեռք­բե­րում­նե­րը կար­ժեւո­րեն աստ­ված­պաշ­տու­թամբ եւ առա­
քի­նի վար­քով: Այդ նպա­տա­կով նա հայ­րա­կան սի­րով շնոր­հա­վո­րում եւ 
ող­ջու­նում  է շրջա­նա­վարտ­նե­րին, նրանց եր­ջան­կու­թյուն եւ հա­ջո­ղու­
թյուն­ներ է մաղ­թում «մեր ժո­ղովր­դին, մեր Սուրբ Եկե­ղե­ցուն եւ ազատ 
իր կյան­քը կեր­տող մեր հայ­րե­նի­քին բա­րի ծա­ռա­յու­թյան մեջ»: Եւ շրջա­
նա­վարտ­նե­րին բե­րե­լով հայ­րա­պե­տա­կան իր օրհ­նու­թյու­նը՝ աղո­թում  է 
եւ մաղ­թում. Աստ­ված «....հա­նա­պազ առաջ­նոր­դի եւ շնոր­հա­զար­դի ձեզ 
եւ դե­պի բա­րի իրա­գոր­ծում առաջ­նոր­դի ազ­նիվ ու շի­տակ ձեր հո­գու 
ձգտում­նե­րը, հույ­սերն ու նպա­տակ­նե­րը: Միշտ եւ ամե­նուր ան­բա­ժան 
ուղե­կից ունե­ցեք Աստ­ված­սի­րու­թյու­նը, եկե­ղե­ցա­սի­րու­թյունն ու հայ­րե­
նա­սի­րու­թյու­նը, որոնք կօգ­նեն ձեզ ճշմա­րիտն ու ար­դարն ընտ­րե­լու, ձեր 
կյան­քը առատ ար­դյունք­նե­րով ար­գա­սա­վո­րե­լու: ....Թող ձեր ձեռք­բե­
րում­նե­րով, ձեր գոր­ծե­րով զո­րա­նան մեր ժո­ղովր­դի հույ­սե­րը, եւ պայ­ծա­
ռա­նա մեր ապա­գան»29:
Ազ­գա­յին դպրո­ցի շրջա­նա­վարտ­նե­րին հա­մա­րե­լով «ազա­տու­թյան 

մեր արե­գա­կի հոր­դա­ռատ լույ­սի ոս­կե­ղեն հունձք»՝ Գա­րե­գին Բ.  Կա­
թո­ղի­կո­սը մաղ­թում  է, որ նրանք «հա­յու­թյան նվի­րա­կան իղ­ձե­րի կեն­
սա­վո­րու­մով պտղա­վո­րեն ազ­գա­յին կյան­քը», նա­խան­ձախն­դիր լի­նեն 

28  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի օրհնության խոսքը 
շրջանավարտների օրվա առիթով, «Էջմիածին», 2005, Ե., էջ 36: 

29  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի շնորհավորական ուղերձը 
շրջանավարտների օրհնության օրվա առիթով, «Էջմիածին», 2010, Ե., էջ  3: Վեհափառը 
նաեւ շրջանավարտներին բարեմաղթում է. «Թող Բարձրյալն Աստված շնորհազարդի ձեզ 
եւ առաջնորդի նորափթիթ կյանքի ձեր ճանապարհը՝ Իր հանապազ օրհնությամբ Մայր 
հայրենիքի խաղաղ երկնքի ներքո պարգեւելով Ձեզ բարիք, երջանկության, ազնիվ ու բարի 
նպատակների իրականացում եւ ամենայն հաջողություններ», Ամենայն Հայոց Կաթողիկոսի 
ուղերձը շրջանավարտներին, «Էջմիածին», 2000, Ե., էջ 42:

«երկ­նաշ­նորհ ու աստ­վա­ծա­պար­գեւ հայ­րե­նի­քի շե­նաց­մա­նը»: Նա հա­
վաս­տում է, որ հա­նուն այդ նպա­տակ­նե­րի իրա­գործ­ման, հա­նուն շրջա­
նա­վարտ­նե­րի բե­ղուն ու ար­գա­սա­վոր հայ­րե­նան­վեր ու եկե­ղե­ցա­սեր 
ար­դյու­նա­շատ գոր­ծու­նեու­թյան՝ աղո­թում է առ Աստ­ված, որ Նա հա­նա­
պազ առաջ­նոր­դի եւ շնոր­հա­զար­դի շրջա­նա­վարտ երի­տա­սարդ­նե­րին եւ 
նրանց ցան­կա­նում է «եր­ջան­կու­թյուն եւ հա­ջո­ղու­թյուն­ներ՝ մեր ժո­ղովր­
դին, մեր Սուրբ Եկե­ղե­ցուն եւ ազատ իր կյան­քը կեր­տող մեր հայ­րե­նի­քին 
բա­րի ծա­ռա­յու­թյան մեջ»: Վե­հա­փառ Հայ­րա­պե­տը շրջա­նա­վարտ­նե­րին 
մաղ­թում է նաեւ. «Թող ձեր ձեռք­բե­րում­նե­րով, ձեր գոր­ծե­րով զո­րա­նան 
մեր ժո­ղովր­դի հույ­սե­րը, եւ պայ­ծա­ռա­նա մեր ապա­գան: Եւ թող ամե­
նախ­նամ Աստ­ծու օրհ­նա­բեր Աջը մշտա­պես հո­վա­նի լի­նի ձեզ»30:
Հա­յոց Նվի­րա­պե­տը, իր հայ­րա­կան օրհ­նու­թյու­նը փո­խան­ցե­լով 

շրջա­նա­վարտ­նե­րին, մեկ ան­գամ եւս նրանց հի­շեց­նում  է գիտելիք­
ներն ու իմացությունը հոգեւոր-բարոյական արժեքներով հարստացնելու 
անհրաժեշտության մասին, քանի որ այդ համադրությունը համարում է հայ­
րենասեր եւ քրիստոնյա լինելու նախապայման։ Այդ պատ­ճա­ռով երի­տա­
սարդ հա­յոր­դի­նե­րին նա հի­շեց­նում  է, որ դա­րեր շա­րու­նակ հա­վատն 
ու կրթու­թյու­նը հա­յոց հա­մար հան­դես են եկել սեր­տա­ճած կեր­պով եւ 
վկա­յում է, որ պատ­մու­թյան ըն­թաց­քում նաեւ այդ միու­թյան շնոր­հիվ են 
կերտ­վել հաղ­թա­նակ­նե­րը, ար­ձա­նագր­վել ձեռք­բե­րում­ներն ամե­նա­տար­
բեր ոլորտ­նե­րում: Նա հա­մոզ­ված  է, որ կրթու­թյան եւ հա­վա­տի խե­լա­
միտ հա­մադ­րու­թյան շնոր­հիվ կա­րե­լի  է դի­մա­դարձ կանգ­նել նաեւ ազ­
գա­յին ար­ժե­հա­մա­կար­գը խա­թա­րող ժա­մա­նա­կա­կից մար­տահ­րա­վեր­նե­
րին: Այդ կա­պակ­ցու­թյամբ վկա­յա­կո­չե­լով Հա­յաս­տա­նում կրթու­թյան եւ 
բա­րո­յա­կան ար­ժեք­նե­րով դաս­տիա­րա­կու­թյան պատ­մա­կան փոր­ձը՝ նա 
ար­ձա­նա­գրում է, որ այդ ան­քակ միու­թյան շնոր­հիվ «գի­տե­լիքն ու ուսու­
մը միշտ էլ առաջ­նա­հեր­թու­թյուն են եղել մեր Եկե­ղե­ցու առա­քե­լու­թյան 
ծի­րում։ Սա­հակ­մես­րո­պյան դպրո­ցը ժա­մա­նա­կին հա­մա­հունչ կրթու­
թյուն ապա­հո­վե­լու իր դա­րա­վոր ավանդ­նե­րով դար­ձել  է գրա­վա­կա­նը 
մեր ազ­գա­յին-քրիս­տո­նեա­կան ինք­նու­թյան եւ մեր ժո­ղովր­դի գո­յա­տեւ­
ման ու հա­րա­տեւու­թյան։ Այ­սօր նույն­պես մեր Եկե­ղե­ցին իր պարտքն է 
նկա­տում հայ­րե­նի պե­տու­թյանն աջակ­ցել՝ կրթե­լու մեր ժո­ղովր­դի ար­

30  Տե՛ս Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի շնորհավորական ուղերձը 
շրջանավարտների օրհնության օրվա առիթով, «Էջմիածին», 2010, Ե., էջ 3:

ժա­նա­վոր զա­վակ­ներ եւ մեր երկ­րի գի­տա­կից քա­ղա­քա­ցի­ներ, զար­գա­
ցած, նպա­տա­կաս­լաց եւ պա­տաս­խա­նատ­վու­թյան բարձր զգա­ցու­մով 
սե­րունդ, որը պատ­րաստ կլի­նի դի­մա­­գրա­վե­լու ժա­մա­նա­կի մար­տահ­րա­
վեր­նե­րին, տեր լի­նե­լու մեր երկ­րի ու ժո­ղովր­դի ապա­գա­յին»31:
Դի­մե­լով շրջա­նա­վարտ­նե­րին՝ Վե­հա­փա­ռը նկա­տում  է, որ նրանք 

կրթօ­ջախ­նե­րում ձեռք բե­րած գի­տե­լիք­նե­րով, հույ­սե­րով ու երա­զանք­նե­
րով են քայ­լում դե­պի կյան­քի նոր հանգր­վան: Եւ մաղ­թում է, որ մշտա­
կան հո­գա­ծու­թյամբ Աստ­ված պա­հա­պան եւ օգ­նա­կան լի­նի նրանց 
կյան­քի նոր ճա­նա­պար­հին՝ սրտե­րում վառ պա­հե­լով հա­վատ­քը, աստ­
ված­սի­րու­թյունն ու ազ­գան­վի­րու­մը: Նա նաեւ մաղ­թում  է, որ կյան­քի 
նոր ճա­նա­պար­հին կրթու­թյան, գի­տե­լի­քի եւ հա­վա­տի նկատ­մամբ շրջա­
նա­վարտ­նե­րի ջան­քե­րը Աստ­ծու զո­րակ­ցու­թյամբ պտղա­բե­րեն հա­ջո­
ղու­թյուն­նե­րով ու նո­րա­նոր ձեռք­բե­րում­նե­րով, ին­չը, վեր­ջին հաշ­վով, 
բա­րիք եւ խնդու­թյուն կպար­գեւի նաեւ հայ­րե­նի­քին ու ժո­ղովր­դին: Եւ 
այդ ճա­նա­պար­հի կա­րեւո­րու­թյու­նը փաս­տե­լով մեր ժո­ղովր­դի պատ­մա­
կան ան­ցյա­լով՝ հա­վաս­տում է. «Մեր պատ­մու­թյան հե­րո­սա­կան օրի­նա­
չա­փու­թյուն­նե­րից  է, որ հա­ճախ, ան­գամ օր­հա­սա­կան պայ­ման­նե­րում, 
հայ միտ­քը ծնունդ  է տա­լիս հիաս­քանչ ստեղ­ծա­գոր­ծու­թյուն­նե­րի եւ 
արա­րում­նե­րի, որոնք փրկա­րար զո­րու­թյամբ հաղ­թա­կան ուժ եւ ոգի են 
ներշն­չում աստ­վա­ծա­սեր մեր ժո­ղովր­դին: Այս­պես նաեւ 16 դա­րեր առաջ 
շնոր­հա­զար­դյալ Մես­րոպ Վար­դա­պե­տի պայ­ծառ ու հան­ճա­րա­գործ գյու­
տը աստ­վա­ծա­յին գի­տու­թյան աղ­բյու­րը բխեց­րեց հայ ժո­ղովր­դի հա­մար, 
եւ հա­յոց պատ­մու­թյան ոս­կե­դա­րը մտքի ու հո­գու զար­թոն­քով սնեց եւ 
կրթեց քրիս­տո­սա­սեր մեր ազ­գը Աստ­վա­ծաշն­չի իմաս­տու­թյամբ: Մեր 
պատ­մու­թյան հե­տա­գա բո­լոր դա­րե­րին հա­յի միտքն ու հո­գին զո­րա­
ցել են սա­հակ­մես­րո­պյան մշա­կույ­թի ավանդ­նե­րով, եւ հա­րա­տեւել է ժո­
ղո­վուր­դը հա­յոց՝ սի­րե­ցյալ Սուրբ Թարգ­ման­չաց նվա­ճում­նե­րին նոր իրա­
գոր­ծում­ներ հա­վե­լե­լով»32:
Շրջա­նա­վարտ­նե­րի հիմ­նա­հար­ցը քննար­կե­լով ար­դիա­կան հիմ­նախն­

դիր­նե­րի հո­լո­վույ­թում՝ Ամե­նայն Հա­յոց Կա­թո­ղի­կոսն այն գնա­հա­տում է 

31  Մայր Աթոռ Ս. Էջմիածնում կատարվեց կրթության մշակների օրհնության կարգ, 
«Քրիստոնյա Հայաստան», 2020, սեպտեմբեր Ա., թիվ 17 (565), էջ 3:

32  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի ողջույնի խոսքը ՀՀ 
գիտությունների ազգային ակադեմիայում տեղի ունեցած Հայոց գրերի գյուտի 1600-ամյակին 
նվիրված միջազգային զիտաժողովի մասնակիցներին, «Էջմիածին», 2005, Թ., էջ 15:

լայն տե­սան­կյու­նից՝ տե­սա­կան հիմ­նադ­րույթ­նե­րի եւ հո­գեւոր-բա­րո­յա­
կան գոր­ծոն­նե­րի հա­մադ­րա­կան մեկ­նա­բա­նու­թյան դիր­քե­րից: Նա ապա­
գա­յի կողմ­նո­րոշ­ման հար­ցում գործ­նա­կան մեծ կա­րեւո­րու­թյուն է վե­րա­
գրում շրջա­նա­վարտ ապա­գա քա­ղա­քա­ցի­նե­րի ինք­նու­թյան պահ­պա­նու­
թյան հար­ցին եւ վեր­ջի­նիս լուծ­ման հիմ­քե­րից է հա­մա­րում գի­տե­լիք­նե­րի 
եւ հո­գեւո­րի՝ գործ­նա­կա­նում ներ­դաշ­նակ հա­մա­գոր­ծակ­ցու­թյու­նը: Այդ 
կա­պակ­ցու­թյամբ նա մեկ ան­գամ եւս վկա­յում է այդ գոր­ծում Եկե­ղե­ցու 
հանձ­նա­ռու­թյու­նը՝ վստա­հեց­նե­լով, որ «....քրիս­տո­սա­վանդ սպա­սա­վո­
րու­թյան հետ մեր Եկե­ղե­ցու առա­քե­լու­թյունն  է ազ­գա­յին ինք­նու­թյան 
պահ­պա­նու­մը: Այս ծի­րից ներս մեր Եկե­ղե­ցու առանձ­նա­կի խնամ­քը պի­
տի շա­րու­նակ­վի նոր սերն­դի կրթու­թյան գոր­ծում, որ սա­հակ­մես­րո­պյան 
դպրո­ցը հա­վատ­քի, մայ­րե­նի լեզ­վի ու հայ­րե­նյաց ավանդ­նե­րով հար ապ­
րի մեր ժո­ղովր­դի կյան­քում»33։ Ապա­գա զար­գա­ցում­նե­րի հա­մա­պատ­
կե­րում անդ­րա­դառ­նա­լով կյան­քի նոր ուղու սե­մին կանգ­նած շրջա­նա­
վարտ­նե­րի իղ­ձե­րին ու երա­զանք­նե­րին՝ Վե­հա­փա­ռը նրանց «եր­ջան­կու­
թյուն եւ հա­ջո­ղու­թյուն­ներ է մաղ­թում՝ հայ ժո­ղովր­դին, Հայ Եկե­ղե­ցուն 
եւ ազատ իր կյան­քը կեր­տող մեր հայ­րե­նի­քին բա­րի ծա­ռա­յու­թյան մեջ»: 
Նա հոր­դո­րում  է, որ ապա­գա գոր­ծու­նեու­թյան ոլոր­տում հայ երի­տա­
սարդ սե­րուն­դը իր «ձեռք­բե­րում­նե­րով ու գոր­ծե­րով զո­րաց­նի մեր ժո­
ղովր­դի հույ­սե­րը, որ­պես­զի է՛լ ավե­լի պայ­ծառ ու լու­սա­վոր լի­նի հա­յոց 
պե­տա­կա­նու­թյան եւ աշ­խար­հաս­փյուռ մեր ժո­ղովր­դի ապա­գան»: Այդ 
կա­պակ­ցու­թյամբ երի­տա­սար­դու­թյա­նը դի­մե­լով՝ Գա­րե­գին Բ.  Ամե­նայն 
Հա­յոց Կա­թո­ղի­կո­սը հոր­դո­րում է. «Այս ամե­նի մեջ, սի­րե­լի­նե՛ր, դուք պի­
տի անդ­րա­դառ­նաք ձեր կոչ­մանն ու առա­քե­լու­թյա­նը, ձեր դե­րա­կա­տա­
րու­թյա­նը: Երի­տա­սարդ­ներդ նե­րուժն  եք ազ­գի, հզոր ու շար­ժիչ ուժը, 
եւ դուք պետք է այդ վստա­հու­թյամբ հրա­շա­գոր­ծեք մեր հայ­րե­նա­կան, 
ազ­գա­յին-եկե­ղե­ցա­կան կյան­քում»34:
Վե­հա­փառ Հայ­րա­պետն առանձ­նա­հա­տուկ ուշադ­րու­թյամբ  է անդ­

րա­դառ­նում նաեւ այն փաս­տին, որ հա­մաշ­խար­հայ­նաց­ման ար­դի պայ­
ման­նե­րում ավե­լի ու ավե­լի է կա­րեւոր­վում ազ­գա­յին ման­կա­վար­ժու­թյան 

33  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի խոսքը Եկեղեցական 
ներկայացուցչական ժողովին (Մայր Աթոռ Սուրբ Էջմիածին, հունիս, 2017 թ.), «էջմիածին», 
2017, Զ., էջ 8:

34  Մայր Աթոռ Սուրբ Էջմիածնում մեկնարկեց ՀԵՀԵՄ համահայկական երիտասարդական 
հավաքը, «Քրիստոնյա Հայաստան», 2018, հուլիս Ա., թիվ 13 (513), էջ 4:

դա­րա­վոր փոր­ձը: Եւ երբ նա «սի­րա­սուն գա­վակ­նե­րին»՝ երի­տա­սարդ 
հա­յոր­դի­նե­րին մղում է «քայ­լե­լու գի­տե­լի­քի եւ իմաս­տու­թյան ամ­բար­ման 
ճա­նա­պար­հով, զո­րաց­նե­լու ազ­գա­յին ու հո­գեւոր նկա­րա­գիր, դպրու­թյան 
եւ մշա­կույ­թի նկատ­մամբ սերն ու ճա­նա­չո­ղու­թյու­նը»35, ապա եւս մեկ 
ան­գամ հի­շեց­նում  է, որ ազ­գա­յին ման­կա­վար­ժու­թյան դա­րա­վոր փոր­
ձի ար­դյու­նա­վետ օգ­տա­գոր­ծու­մը չա­փա­զանց մեծ դե­րա­կա­տա­րու­թյուն 
ունի պատ­մա­կան փոր­ձու­թյուն ան­ցած եւ բյու­րե­ղա­ցած ազ­գա­յին ար­
ժեք­նե­րի վե­րար­տադ­րու­թյան, ինչ­պես նաեւ՝ ներ­կա պա­հանջ­նե­րին հա­
մա­հունչ նշա­նա­կա­լի ար­ժեք­նե­րի ձեւա­վոր­ման գոր­ծում: Եւ քա­նի որ այդ 
հո­լո­վույ­թում անու­րա­նա­լի  է ազ­գա­յին աշ­խար­հըն­կալ­ման հիմ­քում ըն­
կած քրիս­տո­նեա­կան ար­ժե­հա­մա­կար­գի դե­րը, Գա­րե­գին Բ. Կա­թո­ղի­կո­
սը, շրջա­նա­վարտ­նե­րի ուշադ­րու­թյա­նը ներ­կա­յաց­նե­լով կրթու­թյան ոլոր­
տում հա­յոց ազ­գա­յին դպրո­ցի հսկա­յա­կան նե­րու­ժը, մատ­նան­շում է, որ 
այն նույն­քան ար­դյու­նա­վետ կա­րող է գոր­ծառ­նել նաեւ մեր օրե­րում: Այդ 
փաստն է վկա­յում Հա­յոց Կա­թո­ղի­կո­սի այն հա­վաս­տու­մը, թե՝ «Ուսում­
նա­տենչ ու ոգե­պաշտ մեր ժո­ղո­վուր­դը բազ­մա­փորձ իր պատ­մու­թյան 
ողջ ըն­թաց­քում հո­գեւո­րով իմաստ է հա­ղոր­դել իր կյան­քին, կա­րեւո­րել 
գի­տու­թյունն ու ար­վես­տը եւ միտք ու հո­գի կեր­տող, ջա­նա­սի­րու­թյամբ 
ու եր­ջան­կու­թյամբ լե­ցուն ուղին՝ ուսումն ու կրթու­թյու­նը: «Ճա­նա­չել զի­
մաս­տու­թիւն եւ զխրատ, իմա­նալ զբանս հան­ճա­րոյ» հա­յե­րեն առա­ջին 
գրա­վոր նա­խա­դա­սու­թյան ուղե­նիշ խորհր­դով հա­յոց սա­հակ­մես­րո­պյան 
դպրո­ցը առաջ­նոր­դել ու պի­տի առաջ­նոր­դի հա­յոր­դի­նե­րին՝ ոգեշն­չե­լով 
ու զո­րաց­նե­լով աստ­վա­ծաշն­չյան անանց ճշմար­տու­թյամբ»36:
Հա­մա­կարգ­ված քննա­կան մո­տեց­մամբ Հա­յոց Նվի­րա­պե­տը հիմ­նա­

վո­րում է նաեւ, որ Հա­յաս­տա­նում բազ­մա­դա­րյա պատ­մու­թյուն ունե­ցող 
կրթա­կան հա­մա­կարգն ան­փո­փոխ կեր­պով հան­դես է եկել ոչ միայն որ­
պես մեր ազ­գա­յին ինք­նու­թյան ձեւա­վոր­ման, այ­լեւ ազ­գա­յին ինք­նու­
թյան պահ­պա­նու­թյան եւ վե­րար­տադ­րու­թյան կա­րեւո­րա­գույն գոր­ծոն: 
Այդ հի­ման վրա նա հա­մա­կող­մա­նի հիմ­նա­վո­րում է, որ ազ­գա­յին կրթու­
թյան դա­րա­վոր փոր­ձի պահ­պա­նու­մը, մե­րօ­րյա կրթա­կան հա­մա­կար­գում 
ներդ­րումն ու հե­տա­գա զար­գա­ցու­մը էա­պես կա­րող են նպաս­տել հայ­

35  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի խոսքը կրթության մշակների 
օրհնության օրվա առիթով (31 օգոստոսի, 2014 թ.), «Էջմիածին», 2014, Ը., էջ 5:

36  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի շնորհավորական ուղերձը 
դպրոցականներին՝ նոր ուսումնական տարվա առիթով, «Էջմիածին», 2000, Թ., էջ 43:

կա­կան դպրո­ցը մրցու­նակ եւ առա­ջա­տար զար­գա­ցող ոլորտ դարձ­նե­լու 
գոր­ծըն­թա­ցին, ին­չը, միա­ժա­մա­նակ, ազ­գա­յին դպրո­ցը կա­րող է մրցու­
նակ դարձ­նել նաեւ մի­ջազ­գա­յին աս­պա­րե­զում: Եւ այդ գոր­ծըն­թա­ցում 
Գա­րե­գին Բ.  Կա­թո­ղի­կո­սը, մեկ ան­գամ եւս մատ­նան­շե­լով Մայր Աթոռ 
Սուրբ Էջ­միած­նի դե­րը, փաս­տում է, որ մեր նվի­րա­կան հո­գեւոր կենտ­րո­
նից «միշտ ուս­ման եւ կրթու­թյան լույսն է տա­րած­վել, հատ­կա­պես հայ 
դպրու­թյունն է սկզբնա­վոր­վել մեր ժո­ղովր­դի կյան­քում»37:
Փաս­տե­րը վկա­յում են այն մա­սին, որ Հա­յոց Կա­թո­ղի­կո­սը կրթու­թյան 

հա­մա­կարգն ար­ժեւո­րում  է նաեւ գի­տե­լիք­ներ եւ հմտու­թյուն­ներ զար­
գաց­նե­լու տե­սա­կե­տից: Այդ հո­լո­վույ­թում նա կրթու­թյու­նը որա­կում է որ­
պես ապա­գա­յի ար­հես­տա­վարժ մաս­նա­գետ­ներ պատ­րաս­տե­լու, նրանց 
որա­կա­կան եւ գործ­նա­կան ունա­կու­թյուն­նե­րը ձեւա­վո­րե­լու ու զար­գաց­
նե­լու դարբ­նոց: Այդ հի­ման վրա ինչ­պես աշ­խար­հա­յաց­քա­յին, այն­պես էլ 
ազ­գա­յին ու հո­գե­բա­նա­կան եւ աշ­խար­հա­քա­ղա­քա­կան տե­սան­կյուն­նե­
րից կրթա­կան հա­մա­կար­գի զար­գաց­ման գոր­ծում Վե­հա­փա­ռը մեկ ան­
գամ եւս կա­րեւո­րում է պատ­մա­կան փոր­ձի դե­րը եւ հա­մա­կարգ­ված վեր­
լու­ծու­թյամբ անդ­րա­դառ­նում նաեւ այն փաս­տի գնա­հատ­մա­նը, որ «մեր 
ժո­ղո­վուր­դը դա­րե­րով ապ­րել է գի­տե­լի­քի ու դպրու­թյան հան­դեպ սե­րը 
հո­գում, պահ­պա­նել է այն հա­կա­ռակ ամեն փոր­ձու­թյան եւ ավան­դել է 
մեզ իբ­րեւ թանկ ժա­ռան­գու­թյուն»38:
Գա­րե­գին Բ. Կա­թո­ղի­կո­սը նաեւ պար­զա­բա­նում է, որ ազ­գի միաս­նու­

թյան եւ հա­մե­րաշ­խու­թյան ­գի­տակցու­մը նույն­պես պայ­մա­նա­վոր­ված է 
կրթա­հենք ազ­գա­յին ինք­նու­թյամբ: Այդ դի­տան­կյու­նից ազ­գա­յին ինք­նու­
թյու­նը պայ­մա­նա­վո­րող այլ գոր­ծոն­նե­րին զու­գըն­թաց անդ­րա­դառ­նա­լով 
կրթու­թյան դե­րի լու­սա­բա­նու­թյա­նը՝ Հա­յոց Նվի­րա­պետն ընդ­հան­րաց­ված 
կեր­պով պնդում է, որ «մեր ժո­ղովր­դի առա­ջա­դեմ ներ­կա­յի եւ լու­սա­վոր 
գա­լի­քի կեր­տու­մը առա­քե­լու­թյուն  է, որի իրա­գործ­ման հա­մար առաջ­
նա­յին դեր եւ նշա­նա­կու­թյուն ունի կրթու­թյու­նը»: Եւ կոչ անե­լով, որ մեր 
ազ­գա­յին իղ­ձե­րի ու երազ­նե­րի իրա­կա­նաց­մա­նը հե­տա­մուտ «նա­խան­
ձախն­դիր ոգով պետք է շա­րու­նա­կենք մշտա­պես նո­րո­վի ար­դյու­նա­վո­

37  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի խոսքը Հայ Եկեղեցու 
«Լավագույն ուսուցիչ» մրցանակաբաշխության առիթով (10 նոյեմբերի, 2015 թ., Մայր Աթոռ 
Ս. Էջմիածին), «Էջմիածին», 2015, ԺԱ., էջ 7:

38  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի օրհնության խոսքը նոր 
ուսումնական տարվա առիթով, «Էջմիածին», 2003, Թ., էջ 15:

րել կրթու­թյան ոլոր­տում ներդր­վող բո­լոր ջան­քե­րը», Հա­յոց Հայ­րա­պե­տը 
միա­ժա­մա­նակ շեշ­տում է նաեւ, որ «ժա­մա­նա­կա­կից կրթու­թյու­նը ....չի 
են­թադ­րում դա­րա­վոր մեր ազ­գա­յին ժա­ռան­գու­թյան ստվե­րում ու խե­
ղա­թյու­րում, քան­զի ար­դիա­կա­նի եւ ավան­դա­կա­նի ար­ժեք­նե­րի կրո­ղը 
լի­նե­լով  է, որ Մեր զա­վակ­նե­րը կա­րող պի­տի լի­նեն պահ­պա­նել ազ­գա­
յին դի­մա­գի­ծը, սա­հակ­մես­րո­պյան ոգով մեր հայ­րե­րի կեր­տած դա­րա­վոր 
դպրու­թյան լա­վա­գույն ձեռք­բե­րում­նե­րով ունե­նան առա­ջըն­թա­ցի ամուր 
հիմք»39: Նա նաեւ հա­վե­լում է, որ հո­գու եւ մտքի ան­քակ միու­թյունն է 
դե­պի իմա­ցու­թյան լույս առաջ­նոր­դող ճա­նա­պար­հը, որի ակունք­նե­րում 
մե­զա­նում կանգ­նած է եղել Հայ Եկե­ղե­ցին, որը «նաեւ մեր ազ­գա­յին ամ­
բող­ջա­կա­նու­թյան հո­գեւոր մարմ­նա­ցումն  է, հո­գեւոր մեր հայ­րե­նի­քը, 
մեկ ու միաս­նա­կան աշ­խար­հաս­փյուռ մեր ժո­ղովր­դի կյան­քում»40:
Ար­ձա­նա­գրե­լով, որ կրթու­թյու­նը «լե­ցուն  է կյան­քի առա­ջըն­թա­ցի 

հույ­սով»՝ Հա­յոց Հայ­րա­պե­տը դա բա­ցատ­րում է նրա­նով, որ այն կոչ­ված է 
«ուսու­ցա­նե­լու եւ կրթե­լու մեր զա­վակ­նե­րին, որոնց պի­տի վստահ­վի մեր 
ժո­ղովր­դի, մեր երկ­րի ու հայ­րե­նի­քի վաղ­վա օրը»41: Նա նաեւ վկա­յում է, 
որ այդ գոր­ծըն­թա­ցում ուրույն դե­րա­կա­տա­րու­թյուն է վե­րա­պահ­ված ինչ­
պես ազ­գա­յին ման­կա­վար­ժու­թյան հա­րուստ պատ­մա­կան փոր­ձին, այն­
պես էլ ազ­գակ­րո­նա­կան ավան­դույթ­նե­րին: Եւ այդ հի­ման վրա պնդում է 
նաեւ, որ մե­րօ­րյա կրթա­կան հա­մա­կար­գում տե­սա­կան եւ բա­րո­յա­կան 
ոլորտ­նե­րի ար­դյու­նա­վետ զու­գակ­ցու­մը կա­րող է հսկա­յա­կան գոր­ծառ­
նա­կան նե­րուժ դառ­նալ: Այդ դի­տան­կյու­նից նա մատ­նան­շում  է. «Մեր 
երկ­րի զար­գա­ցու­մը, մեր երա­զած հայ­րե­նի­քի կա­ռու­ցու­մը հնա­րա­վոր է 
միայն ու­սյալ, կրթված սե­րունդ­նե­րի շնոր­հիվ, որոնք առ Աստ­ված ապա­
վի­նու­թյամբ պի­տի շա­րու­նա­կեն մեր ժո­ղովր­դի կյան­քը հարս­տաց­նել ու 
բա­րե­զար­դել՝ իրենց հո­գու ու մտքի արա­րում­նե­րով, իրենց ստեղ­ծած գի­

39  Մայր Աթոռ Սուրբ Էջմիածնում կատարվեց կրթության մշակների օրհնության կարգ, 
«Քրիստոնյա Հայաստան», 2018, սեպտեմբեր Ա., թիվ 17 (517), էջ 3: Գարեգին Բ. Կաթողիկոսն 
այդ դիրքերից հռչակում  է նաեւ. «Նախանձախնդիր ոգով պետք  է շարունակենք 
մշտապես նորովի արդյունավորել կրթության ոլորտում ներդրվող բոլոր ջանքերը, որ 
մեր երիտասարդները իրենց իմացության պաշարով մրցունակ լինեն ողջ աշխարհում եւ 
շենացնեն մեր կյանքը, զորացնեն մեր երկիրը, բարին ու բարիք ստեղծեն՝ հետապնդելով 
մեր ազգային իղձերի ու երազների իրականացումը», անդ:

40  Վ ա ր դ ա ն  ս ր կ .  Բ ա ղ ո ւ մ յ ա ն , Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի 
այցելությունը ԱՄՆ հայոց արեւմտյան թեմ, «Էջմիածին», 2005, Զ., էջ 10:

41  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի շնորհավորական ուղերձը 
Գիտելիքի օրվա առիթով, «Էջմիածին», 2008, Թ., էջ 40:

տա­կան, հո­գեւոր ու մշա­կու­թա­յին ար­ժեք­նե­րով»42: Նա լիա­հույս  է, որ 
այդ ճա­նա­պար­հով ըն­թա­նա­լով՝ իրա­կան կա­րող է դառ­նալ վաղ­վա մեր 
օրը կեր­տել «բա­րօր ու եր­ջա­նիկ, ծաղ­կուն՝ գի­տու­թյամբ ու մշա­կույ­թով, 
աստ­վա­ծա­սեր հո­գու հա­վա­տով ու կյան­քով, մեր նախ­նյաց հա­վեր­ժա­հա­
յաց ժա­ռան­գու­թյամբ»43:
Քննարկ­վող հա­մա­տեքս­տում Հա­յոց Նվի­րա­պե­տը հա­վաս­տում է, որ 

դե­ռեւս պա­հանջ­վող կյան­քի փորձ չու­նե­ցող սո­վո­րող­նե­րի եւ ուսա­նող­
նե­րի ապա­գա կողմ­նո­րոշ­ման հա­մար գործ­նա­կան մեծ նշա­նա­կու­թյուն 
ունի կրթա­կան հա­մա­կար­գում ­քա­ղա­քա­կրթա­կան, աշ­խար­հա­յաց­քա­յին, 
ազ­գա­հո­գե­բա­նա­կան եւ ան­գամ աշ­խար­հա­քա­ղա­քա­կան տե­սան­կյուն­նե­
րով պատ­մա­կան հի­շո­ղու­թյան ներդ­րու­մը: Այդ ըմբռն­ման դիր­քե­րից դի­
մե­լով շրջա­նա­վարտ­նե­րին՝ նա բա­րե­մաղ­թում է. «Սի­րե­լի՛ շրջա­նա­վարտ­
ներ, այ­սօր դուք ձեր կրթօ­ջախ­նե­րում ամ­բա­րած գի­տե­լիք­նե­րով, հույ­սե­
րով ու երա­զանք­նե­րով քայ­լում եք դե­պի կյան­քի նոր հանգր­վան: Դե­պի 
ուր էլ առաջ­նոր­դի ձեզ այս նոր ճա­նա­պար­հը՝ ուսու­մը շա­րու­նա­կե­լու, 
աշ­խա­տե­լու, բա­նա­կում ծա­ռա­յե­լու, Աստ­ված մշտա­կան հո­գա­ծու­թյամբ 
պա­հա­պան եւ օգ­նա­կան է ձեզ՝ իրա­կա­նու­թյուն դարձ­նե­լու ձեր ազ­նիվ 
ու ար­դար իղ­ձե­րը: Մեր Տեր Հի­սուս Քրիս­տոս ասում է. «Ես սի­րե­ցի ձեզ, 
Իմ սի­րո մեջ հաս­տա­տո՛ւն մնա­ցեք» (Հովհ. ԺԵ. 9): Մեր Տի­րոջ այս կո­չին 
ունկն­դիր՝ ձեր սրտե­րում վառ պա­հեք հա­վատ­քը, աստ­ված­սի­րու­թյունն 
ու ազ­գան­վի­րու­մը, որ­պես­զի Բարձ­րյա­լի զո­րակ­ցու­թյամբ ձեր ջան­քե­
րը պտղա­բե­րեն հա­ջո­ղու­թյուն­նե­րով ու նո­րա­նոր ձեռք­բե­րում­նե­րով եւ 
բա­րիք ու խնդու­թյուն հա­վե­լեն մեր հայ­րե­նի­քի ու ժո­ղովր­դի կյան­քին: 
Աստ­վա­ծա­կա­ռույց Մայր Աթոռ Սուրբ էջ­միած­նից հայ­րա­պե­տա­կան Մեր 
աղոթքն ենք բարձ­րաց­նում առ ամե­նա­կա­րողն Աստ­ված, որ օրհ­նի ձեր 
կյան­քի ուղին եւ շնոր­հի եր­ջան­կու­թյուն ու ամե­նայն բա­րիք»44:
Քա­նի որ Հա­յոց Հայ­րա­պե­տի ընդ­հան­րաց­ված մո­տե­ցումն այն է, որ 

դպրո­ցա­կան ուսուց­ման գլխա­վոր նպա­տա­կը պետք է լի­նի աճող սերն­
դին գի­տե­լիք­նե­րով, իմա­ցու­թյամբ եւ հո­գով նա­խա­պատ­րաս­տե­լը երկ­

42  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի ուղերձը Գիտելիքի, գրի եւ 
դպրության օրվա առիթով, «Քրիստոնյա Հայաստան», 2018, սեպտեմբեր Ա., թիվ 17 (517), 
էջ 1:

43  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի շնորհավորական ուղերձը 
Գիտելիքի օրվա առիթով, «Էջմիածին», 2008, Թ., էջ 40:

44  Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի շնորհավորական ուղերձը 
շրջանավարտների օրհնության օրվա առիթով, «Էջմիածին», 2012, Ե., էջ 7:

րի լիար­ժեք քա­ղա­քա­ցի դառ­նա­լու հա­մար, այդ հի­ման վրա սո­վո­րող եւ 
ուսա­նող երի­տա­սարդ­նե­րին մաղ­թում է, որ նշյալ գոր­ծըն­թա­ցում նրանց 
մշտա­պես հո­վա­նի լի­նի «ամե­նախ­նամ Աստ­ծու օրհ­նա­բեր Աջը»: Եւ քա­
նի որ, ինչ­պես վե­րը ցույց է տրվել, նրա հա­մո­զումն այն է, որ մե­րօ­րյա 
«կյան­քի արա­գըն­թաց զար­գա­ցում­նե­րում ուսումն ու գի­տե­լի­քը կա­
րեւոր են առա­վել քան եր­բեւէ», հայ­րա­կան սի­րով շրջա­նա­վարտ­նե­րին 
մաղ­թում է, որ նրանք գի­տե­լիք­նե­րով, իմա­ցու­թյամբ եւ հո­գով հաս­տա­
տուն ու նա­խա­ձեռ­նող ոգով ըն­թա­նան կյան­քի ճա­նա­պար­հով եւ մշտա­
պես հա­վա­տա­րիմ մնան Մայր հայ­րե­նի­քին եւ Մայր Եկե­ղե­ցուն: Ամե­նայն 
Հա­յոց Կա­թո­ղի­կոսն այդ բա­րե­մաղ­թանքն առա­վել կա­րեւո­րում  է այն 
առու­մով, որ «կյան­քի նոր հանգր­վա­նի սե­մին կանգ­նած շրջա­նա­վարտ­
նե­րի հետ են կապ­ված իրենց ծնող­նե­րի, մեր ժո­ղովր­դի եւ մեր հայ­րե­նի­
քի հույ­սե­րը»: Ուստի շրջա­նա­վարտ­նե­րին դի­մե­լով՝ հոր­դո­րում  է ապա­
գա­յում իրենց քայ­լե­րը հաս­տա­տուն ու ան­խո­տոր դարձ­նել, որ իրա­կա­
նաց­նեն իրենց հո­գում խնամ­քով փայ­փա­յած բա­րի իղ­ձերն ու երազ­նե­րը, 
ի սեր մեր հայ­րե­նի­քի եւ Առա­քե­լա­կան մեր Սուրբ Եկե­ղե­ցու՝ յու­րաց­րած 
գի­տե­լիք­նե­րը եւ հո­գեւոր ար­ժեք­նե­րի ճա­նա­չո­ղու­թյունն առա­վել զո­րաց­
նեն եւ հիմք դարձ­նեն ար­ժա­նա­վոր գոր­ծե­րի հա­մար45:

Շարունակությունը՝ հաջորդիվ

45  Տե՛ս Ն. Ս. Օ. Տ. Տ. Գարեգին Բ. Ամենայն Հայոց Կաթողիկոսի շնորհավորական ուղերձը 
շրջանավարտների օրհնության օրվա առիթով, «Էջմիածին», 2007, Ե., էջ  9: Վեհափառը 
շրջանավարտներին մաղթում է. «....Աստված օրհնի ձեզ եւ ամենազոր Իր Աջը պահապան 
ու զորավիգ դարձնի ամենքիդ, որպեսզի զարդարյալ Իր երկնապարգեւ շնորհներով՝ 
աստվածահաճո ընթացքով, ազնիվ ու առաքինի գործերով կարողանաք շենացնել մեր 
հայրենիքը, Առաքելական մեր Սուրբ Եկեղեցին եւ ուրախություն պարգեւեք մեր ժողովրդին: 
Թող մեր հայրերի սուրբ հավատքի անմար ջահը հարաժամ լուսավորի ձեր կյանքի նոր ուղին 
եւ առաջնորդի դեպի արդարը, ճշմարիտը եւ բարին», Ն. Ս. Օ. Տ. Տ. Գարեգին Բ. Ամենայն 
Հայոց Կաթողիկոսի օրհնության խոսքը շրջանավարտների օրվա առիթով, «Էջմիածին», 2005, 
Ե., էջ 36:

Բանասիրական գիտ. թեկնածու

ՅՈՎՀԱՆՆԷՍ ՏՐԱՊԻԶՈՆՑԻՆ ԵՒ ՆՐԱ ՈՒՂԵԳՐՈՒԹԻՒՆԸ 
ՍՐԲԱԼՈՅՍ ՄԻՒՌՈՆԻ ՀՐԱՇԱԳՈՐԾ ԶՕՐՈՒԹԵԱՆ ՄԱՍԻՆ1

ԺԸ. դա­րում է ապ­րել եւ գոր­ծու­նէու­թիւն ծա­ւա­լել Յով­հան­նէս Տրա­պի­
զոն­ցի վար­դա­պե­տը՝ մեր եկե­ղե­ցու երեւե­լի դէմ­քե­րից մէ­կը։ Մայր Աթոռ 
Սբ. Էջ­միած­նի միա­բան վար­դա­պե­տի անու­նը քիչ բան կա­րող է ասել ներ­
կայ ըն­թեր­ցո­ղին, թե­պէտ Յով­հան­նէս եպիս­կո­պո­սը իր ժա­մա­նա­կի բա­
ւա­կան ճա­նա­չուած եւ հե­ղի­նա­կու­թիւն վա­յե­լող եկե­ղե­ցա­կան գոր­ծիչ­նե­
րից  էր։ Ժա­մա­նա­կա­կից­նե­րը նրան բնու­թա­գրում են «ծո­ցա­ծին զա­ւակ 
Սրբոյ Աթո­ռոյս՝ Յո­վան[ն]էս խո­հե­մա­միտ վար­դա­պետ»2, «ծայ­րա­գոյն 
նուի­րակ սրբոյ Աթո­ռոյդ Էջ­միած­նի, խո­հե­մա­զարդ եւ հա­մե­ղա­բան Յո­հան­
նէս վար­դա­պետ»3, «սի­րա­զուն4 Յո­հան­նէս նուի­րակ»5 անուա­նում­նե­րով։ 
Էջ­միած­նի նուի­րա­կին հիմ­նա­կա­նում ճա­նա­չում եւ հռչակ է բե­րել նրա­նից 
մեզ աւան­դուած միակ գրուած­քը՝ «Թուղ­թը» (եթէ հա­շուի առ­նե­լու չլի­նենք 
նոյ­նի մի կար­ճա­ռօտ տար­բե­րա­կը), որը բա­ւա­կան լայն տա­րա­ծում է ունե­
ցել ուշ միջ­նա­դա­րեան Հա­յաս­տա­նում եւ տա­րաշ­խար­հիկ մի­ջա­վայ­րում։ 
Բա­ւա­կան է ասել, որ այդ նա­մա­կը ԺԹ. եւ Ի. դա­րե­րի ըն­թաց­քում ունե­ցել է 
մեզ յայտ­նի թու­ով երեք բնա­գրա­յին ամ­բող­ջա­կան, մէկ հա­տուա­ծա­կան 
եւ մէկ թարգ­մա­նա­կան հրա­տա­րա­կու­թիւն6։ Ընդ որում, այդ հրա­տա­րա­

1*  Ստացուել է՝ 24.08.2023, գրախօսուել է՝ 29.08.2023: Էլ. հասցէ՝ asa-saryan@yandex.com:
2  ՄՄ, Ձեռ. թիւ 2912, ԺԹ., 40 ա, «Թուղթ առ Յովհան[ն]էս վարդապետն՝ նուիրակն 

Հնդստանու»։
3  ՄՄ, Կաթողիկոսական դիւան, թղթ. հմր. 2, վաւ. 14։
4  Բառը համապատասխան բառարաններում նկարագրուած չէ։ Հաւանաբար «սի­րա­

սուն» բառի մի տարբերակն է։
5  ՄՄ, Կաթողիկոսական դիւան, թղթ. հմր. 2, վաւ. 14։ 
6  «[Յով­հան­նէս վար­դա­պե­տի ար­կած­նե­րը]» (տե՛ս «Միջ­նա­դա­րեան հայ­կա­կան ուղե­

գրու­թիւն­ներ եր­կու գրքով. ԺԵ.—ԺԸ. դա­րե­րի ուղեգ­րու­թիւն­ներ, գիրք Բ.», թարգ­մա­նու­թիւ­նը, 
առա­ջա­բա­նը եւ ծա­նօ­թա­գրու­թիւն­նե­րը Ա. Մա­դո­յեա­նի, Երեւան, 2005, էջ 216—216—222)։

ՊԱՏՄԱԲԱՆԱՍԻՐԱԿԱՆ

կու­թիւն­ներն, ինչ­պէս ցոյց է տա­լիս պարզ հա­մե­մա­տու­թիւ­նը, արուած են 
նոյն գրուած­քի ձե­ռա­գրա­յին տար­բեր ըն­դօ­րի­նա­կու­թիւն­նե­րից։ Սոյն նա­
մա­կը հե­տա­գայ շա­րադ­րան­քում մենք կա­նուա­նենք ուղեգ­րու­թիւն, քա­նի 
որ այն իր բո­վան­դա­կա­յին եւ ձեւա­յին յատ­կա­նիշ­նե­րով առա­ւե­լա­բար տե­
ղա­ւոր­ւում է հայ­կա­կան միջ­նա­դա­րեան ուղեգ­րու­թեան գրա­կան տե­սա­կի 
սահ­ման­նե­րի մէջ։ Յայտ­նի է, որ «ուղեգ­րու­թիւն» եզ­րոյ­թը ստեղ­ծուել է 
նոր ժա­մա­նակ­նե­րում, իսկ այդ տե­սա­կին պատ­կա­նող գոր­ծե­րը մեզ հա­
սել  են ամե­նա­տար­բեր անուա­նում­նե­րով, ինչ­պէս պատ­մու­թիւն, յի­շա­
տա­կա­րան, թուղթ եւ այլն։ Քննու­թեան առար­կայ գրուած­քին՝ իբ­րեւ հայ 
միջ­նա­դա­րեան ուղեգ­րու­թեան դա­սա­կան մի նմու­շի, մենք ակ­նար­կա­յին 
կեր­պով անդ­րա­դար­ձել ենք՝ այն դի­տար­կե­լով ԺԸ. դա­րի ուղեգ­րու­թիւն­
նե­րի շար­քում7։
Հիմք ըն­դու­նե­լով Յով­հան­նէս Տրա­պի­զոն­ցու Ուղեգ­րու­թիւ­նը եւ դրա 

կարճ վե­րա­շա­րադ­րան­քը պա­րու­նա­կող նա­մա­կը, ինչ­պէս նաեւ հա­մադ­րե­
լով զա­նա­զան գրա­ւոր աղ­բիւր­նե­րում առ­կայ փաս­տե­րը, այս­տեղ կփոր­
ձենք, հնա­րա­ւո­րինս վե­րա­կանգ­նել հե­ղի­նա­կի կեն­սա­գրու­թեանն առն­չու­
ող ինչ-ինչ դրուագ­ներ։
Նա­մա­կը եր­կու ան­գամ Վե­նե­տի­կի Մխի­թա­րեան միա­բա­նու­թեան մա­

տե­նա­դա­րա­նի՝ ըստ ամե­նայ­նի եր­կու տար­բեր ձե­ռա­գրե­րից հրա­տա­րա­
կել է «Բազ­մա­վէ­պը»՝ 1857-ին («Ազ­գա­յին ճա­նա­պար­հորդ մը. Տէր­մա­նու­
կեան Յով­հան­նէս եպիս­կո­պոս»8) եւ 1883-ին («Ար­կածք Յով­հան­նու վար­
դա­պե­տի»9)։ «Բազ­մա­վէ­պում» ըն­դու­նուած սո­վո­րոյ­թին հա­մա­պա­տաս­
խան՝ հրա­տա­րա­կիչ­նե­րը չեն նշում ձե­ռա­գրե­րի հա­մար­նե­րը10։ Ըն­դա­մէ­նը 
բա­ւա­րար­ւում են՝ տե­ղե­կաց­նե­լով, որ ձե­ռա­գրե­րը Վե­նե­տի­կի միա­բա­նու­
թեան վան­քի սե­փա­կա­նու­թիւնն են։ 1857 թուա­կա­նի հրա­տա­րա­կու­թեան 
նե­րա­ծա­կան խօս­քում կար­դում ենք. «Հնդկաս­տա­նէն Էջ­միա­ծին դար­ձած 
ատե­նին (Յով­հան­նէս եպիս­կո­պո­սը.— Ա. Ս.)՝ հոն իր թուղ­թը գտնե­լով կ’առ­
նու դար­ձեալ ու քո­վը կը պա­հէ։ Հի­մա այս թուղ­թը մեր մա­տե­նա­դա­րա­նը 

7  Ա . Ս ա ր ե ա ն , ԺԷ. դարի հայկական ուղեգրութիւնները, Երեւան, 2000, էջ 133—134։
8  «Աստուածընտիր եւ սրբազան Տեառն Յակոբայ վեհապետիդ սուրբ գարշապարացդ 

երկրպագութիւն մատուցանեմ հրակէզ սիրով» (տե՛ս «Բազմավէպ», 1857, փետրուար, էջ 42—46)։
9  «Աստուածընտիր եր սրբազնափայլ Տեառնդ Յակոբայ վեհապետի՝ սուրբ 

գարշապարաց երկրպագութիւն մատուցանեմ հրակէզ սիրով» (տե՛ս «Բազմավէպ», 1883, 
հոկտ., նոյ., դեկտ., էջ 341—345)։

10  Վենետիկի հրատարակուած ձեռագրացուցակներում մեզ չհաջաղուեց գտնել 
Յովհաննէս Տրապիզոնցու ուղեգրութիւնը պարունակող ձեռագրերի նկարագրութիւնը։

կգտնուի, ուս­կից որ առած ան­փո­փոխ կը հրա­տա­րա­կենք»11։ Ասուա­ծից 
հե­տեւում է, որ ուղեգ­րու­թեան՝ 1857-ին հրա­պա­րա­կուած օրի­նա­կը Յով­
հան­նէս Տրա­պի­զոն­ցու իս­կա­գիրն է։ Սա, իհար­կէ, վի­ճար­կե­լի տե­սա­կէտ է, 
քա­նի որ տուեալ հրա­տա­րա­կու­թեան հա­մար հիմք դար­ձած ձե­ռա­գի­րը 
ունի բա­ւա­կան պա­կա­սող մա­սեր, որոնք առ­կայ  են այլ ձե­ռա­գրե­րում։ 
1883-ին «Բազ­մա­վէ­պը» հրա­տա­րա­կում է Յով­հան­նէս վար­դա­պե­տի նոյն 
նա­մա­կի մի ուրիշ ըն­դօ­րի­նա­կու­թիւ­նը. «Զնա­մա­կա­նիս եւ յի­շա­տա­կա­րանս՝ 
առա­տա­հոս աղ­բերս դի­տե­լով, եւ դեռ սա­կաւ յոյժ ոռո­գեալս՝ պատ­մա­կան 
ան­դաս­տա­նի ազ­գիս մե­րոյ, ոչ փոյթ առ­նեմք եր­բեք եր­բեք զան­տիպս եւ 
զպի­տա­նիս ի  նո­ցա­նէ, ըստ բե­րե­լոյ պա­տեհ պա­րա­գա­յից, որ­պէս մին­
չեւ ցայ­սօր արա­րաք, ի խու­զար­կու­թիւնս ձե­ռա­գիր մա­տե­նից Վա­նացս, 
ըն­ծա­յել ի Բազ­մա­վի­պիս՝ յօ­գուտ ուսում­նա­սի­րաց...»12։ Ի տար­բե­րու­թիւն 
նա­խոր­դի, ներ­կայ ձե­ռա­գրի հրա­տա­րա­կի­չը չի նշում ձե­ռա­գրի իս­կա­գիր 
լի­նե­լու մա­սին՝ անուղ­ղա­կի­օ­րէն յա­ւե­լե­լով, որ ձե­ռա­գրի «ուղ­ղա­գոյն» 
տար­բե­րա­կը պէտք է որ պահ­պա­նուած լի­նի Մայր Աթոռ Սբ. Էջ­միած­նի 
դի­ւա­նում. «Գտաք զսա ի նոտր­գիր օրի­նա­կի՝ լի վրի­պա­նօք, զորս դուն 
ուրեք ուղ­ղեմք ըստ բա­նիցն եւ իմա­ցուա­ծոց. այլ զուղ­ղա­գոյնն դիւ­րին 
իցէ գտա­նել ան­շուշտ ի դի­ւանս Էջ­միած­նի...»13։
Յա­ջորդ դա­րասկզ­բին Կոս­տանդ­նու­պոլ­սում կա­տա­րուել  է նոյն 

գրուած­քի հրա­տա­րա­կու­թիւն մէկ այլ բնա­գրից՝ «Հնդկաս­տա­նի նուի­րա­
կի մը ար­կած­նե­րը»14 վեր­տա­ռու­թեամբ։ Հրա­պա­րակ­ման հա­մար առիթ է 
դար­ձել Յով­հա­նէս վար­դա­պե­տի նա­մա­կի «հա­կիրճ մէկ ամ­փո­փու­մը», որ 
հրա­տա­րա­կել է Հայկ Նի­կո­ղո­սեա­նը Կ. Պոլ­սում լոյս տես­նող օրա­թեր­թի՝ 
«Բիւ­զան­դիո­նի» էջե­րում, նոյն թուա­կա­նի հոկ­տեմ­բե­րի 23-ի հա­մա­րում՝ 
«Վար­դա­պե­տի մը ոդի­սա­կա­նը (1763-ին գրուած նա­մա­կէ մը)» խո­րա­
գրով15։ Յօ­դուա­ծա­գի­րը նախ կա­րեւո­րում  է այն հան­գա­ման­քը, որ այս 
կամ այն ձե­ռա­գրի հնու­թիւ­նից աւե­լի էա­կան նշա­նա­կու­թիւն կա­րող  է 
ունե­նալ տուեալ ձե­ռա­գրի՝ հան­րու­թեա­նը տուած նո­րու­թիւ­նը. «Թող ձե­
ռա­գի­րը շատ հին թուա­կան չկրէ, սա­կայն նո­րու­թիւն մ’ ըն­ծա­յէ, իր պա­
րու­նա­կու­թեամբն երեւան բե­րէ նոր խնդիր մը որ ծած­կուած մնա­ցած էր»։ 

11  «Բազմավէպ», 1857, փետրուար, էջ 42։
12  «Բազմավէպ», 1883, հոկտ., նոյ., դեկտ., էջ341։
13  Անդ։
14  «Ծաղիկ» (գրական, գիտական եւ գեղարուեստական կիսամսեայ հանդէս), 1904, 10 

նոյեմբեր, ԺԷ. տարի (570) - թիւ 5, էջ 216—223։
15  «Բիւզանդիոն» 1904, 23 հոկտեմբեր, 8-րդ տարի, թիւ 2466։

Ապա նշում է, թէ որ­տեղ է տե­սել ձե­ռա­գի­րը. «Չեմ գի­տեր ինչ­պէս սոյն 
նա­մակն եկած ին­կած է Պօլ­սոյ Զար­դա­րեան գրա­տու­նը, ուր աչ­քիս զար­
կաւ այս գրուած­քը ու հե­տաքրք­րուե­լով կար­դա­ցի, եւ պա­րու­նա­կու­թեա­նը 
վե­րա­հա­սու ըլ­լա­լով ար­ժան հա­մա­րե­ցի վրան մէկ եր­կու խօսք ըսել»։ Յօ­
դուածն իրե­նից ներ­կա­յաց­նում է Յով­հան­նէս վար­դա­պե­տի ուղեգ­րու­թեան 
սոսկ նկա­րա­գրա­կան վեր­լու­ծու­թիւ­նը, սա­կայն մէջ­բե­րու­ող հա­տուած­նե­
րից պարզ­ւում է, որ գործ ունենք գրուած­քի մէկ ուրիշ ըն­դօ­րի­նա­կու­թեան 
հետ։ Ասուա­ծի վկա­յու­թիւն­նե­րից  է Յով­հան­նէս վար­դա­պե­տի նա­մա­կի 
սկզբնա­մա­սից յի­շեալ յօ­դուա­ծում մէջ­բե­րու­ող կտո­րը, որը բա­ցա­կա­յում է 
«Բազ­մա­վէ­պի» եւ «Ծա­ղի­կի» հրա­տա­րա­կու­թիւն­նե­րի հա­մար հիմք դար­
ձած ձե­ռա­գրե­րում, ինչ­պէս նաեւ Երեւա­նի մա­տե­նա­դա­րա­նի ըն­դօ­րի­նա­
կու­թեան մէջ, որի մա­սին կխօ­սենք ներ­քեւում։ Ահա այդ հա­տուա­ծը. «Ի 
Յով­հան­նէս վար­դա­պե­տէ Պոն­տաց­ւոյ Սուրբ Էջ­միած­նի նուի­րա­կէ հա­մա­
ռօտ պատ­մու­թիւն ան­ձից իւ­րոյ որ ի Բաս­րա­յու նա­ւել է ի Հնդկաս­տան»։ 
Սա, փաս­տօ­րէն, մի վկա­յու­թիւն է չոր­րորդ ձե­ռա­գի­րի գո­յու­թեան մա­սին, 
որ գտնուել է Կ. Պօլ­սի Զար­դա­րեան գրա­տա­նը16։ Ինչ վե­րա­բե­րում է «Ծա­
ղի­կի» հրա­տա­րա­կու­թեան հա­մար հիմք հան­դի­սա­ցած ձե­ռա­գրին, հրա­
տա­րա­կի­չը չի նշում դրա գտնուե­լու տե­ղը՝ բա­ւա­րա­րուե­լով այս­քա­նով. 
«Մեր քով գտնու­ող ամ­բող­ջա­կան օրի­նա­կէ մը կ’ ար­տա­գրենք հոս այդ 
նա­մա­կը, որ շատ մը շա­հե­կան տե­ղե­կու­թիւն­ներ կը պա­րու­նա­կէ»17։ Աւե­
լորդ չենք հա­մա­րում յա­ւե­լել, որ ո՛չ «Բիւ­զան­դիո­նի», ո՛չ «Ծա­ղի­կի» հրա­տա­
րա­կիչ­նե­րին ծա­նօթ չեն «Բազ­մա­վէ­պի» եր­կու հրա­պա­րա­կում­նե­րը։
Գրուած­քի մէկ այլ ըն­դօ­րի­նա­կու­թիւ­նը (գրիչ՝ Եփ­րեմ աբե­ղայ) պահ­

պա­նուել է Երեւա­նի Մ. Մաշ­տո­ցի անուան մա­տե­նա­դա­րա­նի թիւ 618 ձե­
ռա­գրում18, որ զե­տե­ղուած է մի Ժո­ղո­վա­ծուի վեր­ջին էջե­րում (82ա—7ա): 
Ժո­ղո­վա­ծուի 8ա—80բ էջե­րը գրչա­գրել է Եփ­րեմ վար­դա­պե­տը, որը նկա­

16  Պօլսի «Զարդարեան» գրավաճառանոցը 1901  թուականին հիմնել  են պոլսահայ 
նշանաւոր թղթավաճառ եւ տպարանատէր Գէորգ Զարդարեանի (1834—1888)՝ Վահան (1872—
1945) եւ Պիմեն (1881—՞) որդիները: Եղբայրները ծաւալել են նաեւ գրահրատարակչական 
լայն գործունէութիւն։ Գրատանը ժամանակի ընթացքում հաւաքուել եւ պահուել  են 
բազմաթիւ վաւերագրեր, ձեռագրեր, հրամանագրեր, փաստաթղթեր եւ արխիւային այլ 
կարեւոր նիւթեր։ 1923-ին Վահան Զարդարեանը, բաժանուելով եղբօրից, մեկնել է Եգիպտոս 
եւ Կահիրէում բացել է մի նոր «Զարդարեան» գրատուն (տե՛ս Գ . Ս տ ե փ ա ն ե ա ն , Կենսագրական 
բառարան, հատ. Ա., Երեւան, 1973, էջ 320—321)։

17  «Ծաղիկ», 1904, 10 նոյեմբեր, ԺԷ. տարի (570)- թիւ 5, էջ 216։ 
18  Ձեռագրի նկարագրութիւնը տե՛ս Մայր ցուցակ հայերէն ձեռագրաց Մաշտոցի անվան 

Մատենադարանի, հատ. Գ., կազմեց՝ Օ . Ե գա  ն ե ա ն , Երեւան, 2007։

րա­գրող­նե­րի երկ­բա­յա­կան կար­ծի­քով նոյ­նա­կան է Եփ­րեմ աբե­ղա­յի հետ։ 
Վար­կա­ծի հա­մար, հա­ւա­նա­կան է, հիմք է ծա­ռա­յել անուն­նե­րի նոյ­նու­
թիւ­նը եւ թե­րեւս ձե­ռա­գրե­րի որոշ նմա­նու­թիւ­նը։ Են­թադ­րու­թիւ­նը, սա­
կայն, չի կա­րե­լի հիմ­նա­ւոր հա­մա­րել թէ­կուզ Ժո­ղո­վա­ծու­ում տեղ գտած 
նիւ­թե­րի պարզ հեր­թա­կա­նու­թեան փաս­տը հա­շուի առ­նե­լու պա­րա­գա­
յում. քիչ հա­ւա­նա­կան է, որ Եփ­րեմ վար­դա­պե­տը սկսեր գրչա­գրել գրքի 
հիմ­նա­կան մա­սը, ապա Ժո­ղո­վա­ծուի վեր­ջում զե­տե­ղուած Յով­հան­նէս 
Տրա­պի­զոն­ցու նա­մակն ըն­դօ­րի­նա­կե­լիս անուա­ներ իրեն աբե­ղայ։ Միւս 
կող­մից՝ որ­պէս Ժո­ղո­վա­ծուի գրչու­թեան ժա­մա­նակ ձե­ռա­գրա­ցու­ցա­կում 
նշու­ող 1763 թուա­կա­նը չի հա­մա­պա­տաս­խա­նում իրա­կա­նու­թեա­նը, քա­նի 
որ դա Յով­հան­նէս վար­դա­պե­տի նա­մա­կի՝ ուղեգ­րու­թեան յի­շա­տա­կա­րա­
նում ար­տա­յայ­տուած տա­րե­թիւն է եւ վե­րա­բե­րում է նա­մա­կի գրու­թեան 
ժա­մա­նա­կին, իսկ նա­մա­կը հե­տա­գա­յում ըն­դօ­րի­նա­կող Եփ­րեմ աբե­ղան 
գրչագր­ման տա­րե­թիւ առ­հա­սա­րակ չի նշում։ Նոյն­պէս եւ՝ Եփ­րեմ վար­դա­
պե­տը։ Կա­րող ենք պնդել, որ ժո­ղո­վա­ծուն պատ­կա­նում է աւե­լի ուշ շրջա­
նի։ Նոյ­նը վե­րա­բե­րում է նաեւ Ժո­ղո­վա­ծուի ըն­դօ­րի­նակ­ման տե­ղին։ Սեյ­
դա­բա­դը ոչ թէ Ժո­ղո­վա­ծուի գրչագր­ման տեղն է, ինչ­պէս կար­ծում են ՄՄ 
ձե­ռա­գիր ժո­ղո­վա­ծուն նկա­րա­գրող­նե­րը, այլ գրու­թեան վայ­րը Յով­հան­նէս 
վար­դա­պե­տի ինք­նա­գիր նա­մա­կի բնօ­րի­նա­կի, որն ըն­դա­մէ­նը ըն­դօ­րի­նա­
կել է Եփ­րեմ աբե­ղան։ Ասուա­ծից հե­տեւում է, որ Երեւա­նի Մ. Մաշ­տո­ցի 
անուան Մա­տե­նա­դա­րա­նի թիւ 618 ձե­ռա­գիր ժո­ղո­վա­ծուի գրու­թեան իրա­
կան տեղն ու ժա­մա­նա­կը մեզ ա­նյայտ է։
Նշուած ուղեգ­րա­կան նա­մա­կից զատ, ինչ­պէս վե­րեւում նշե­ցինք, 

«Բազ­մա­վէ­պում» հրա­պա­րա­կուել է նաեւ Յով­հան­նէս վար­դա­պե­տի՝ նոյն 
դէպ­քե­րի կարճ վե­րա­շա­րադ­րան­քը պա­րու­նա­կող մէկ այլ նա­մակ՝ գրուած 
1770-ի յու­նուա­րի 19-ին Կ. Պոլ­սում՝ առա­քուած աս­տուա­ծա­բա­նու­թեան 
վար­դա­պետ, Տրա­պի­զո­նի Ղա­զար Ան­մար­մին (այսպ.) եպիս­կո­պո­սին՝ 
«Թուղթ ազ­գա­յին ճա­նա­պար­հոր­դի մը»19 խո­րա­գրով։ Ինչ­պէս «Ազ­գա­յին 
յի­շա­տակք նոր ժա­մա­նա­կաց» վեր­տա­ռու­թեամբ նա­խա­բա­նում գրում է 
հրա­տա­րա­կի­չը, Յով­հան­նէս վար­դա­պե­տի այս իս­կա­գիր նա­մա­կը «Փա­
րի­զի Ազ­գա­յին Դի­ւա­նի» թուր­քե­րէն ձե­ռա­գրե­րի հա­ւա­քա­ծուից գտել, 
նրա­նից օրի­նա­կել եւ «Բազ­մա­վէ­պին» է ուղար­կել «ազ­գա­սէր եւ ուսում­

19  «Բազմավէպ», 1884, ապրիլ. մայիս. յունիս, էջ  116—117։ Նոյնի աշխարհաբար 
թարգմանութիւնը տե՛ս «Միջնադարեան հայկական ուղեգրութիւններ երկու գրքով. ԺԵ.—
ԺԸ. դարերի ուղեգրութիւններ, գիրք Բ.», էջ 222—224։

նա­տենչ անձն մի, Պ. Յ. Տ.»։20 Ղա­զար եպիս­կո­պո­սը, որ նախ­կի­նում Ռու­
մե­լիա­յի նուի­րակն էր, այդ ժա­մա­նակ, հնա­րա­ւոր է, գտնուե­լիս է եղել 
Վե­նե­տի­կում կամ Ան­քո­նիա­յում։ Ահա ին­չու Յով­հան­նէսն իր նա­մա­կում 
Ղա­զար վար­դա­պե­տի հաս­ցէն ստոյգ չի նշում. «Աս­տու­ծով հաս­ցէ գիրս 
ի ձեռն Տեառն Ղա­զա­րու Ար­հիա­պա­տում Եպիս­կո­պո­սի եւ աս­տուա­ծա­բա­
նու­թեան վար­դա­պե­տին՝ առ ի բա­րին, ի Վէ­նե­տիկ եւ կամ յԱն­քո­նիա»21։ 
Ղա­զար Ան­մար­մին եպիս­կո­պո­սը Յով­հան­նէ­սի նա­մակն ստա­ցել է Ան­քո­
նիա­յում, քա­նի որ այդ­տեղ է ապ­րել եւ գոր­ծել 1766 թուա­կա­նի յու­նի­սի 
7-ից մին­չեւ իր մա­հը՝ 1783-ի փետ­րուա­րի 18-ը22։ Ներ­կայ գրուած­քը գրա­
կան-գե­ղա­րուես­տա­կան առու­մով նոր բան գրե­թէ չի աւե­լաց­նում Յով­
հան­նէս վար­դա­պե­տի՝ ուղիղ եօթ տա­րի առաջ գրած «Թղթին» եւ առա­
ւել կա­րեւո­րու­թիւն է ստա­նում հե­ղի­նա­կի մա­սին կեն­սա­գրա­կան որոշ 
փաս­տեր ճշտե­լու տե­սան­կիւ­նից։ Յօ­դուա­ծի շա­րու­նա­կու­թեան մէջ այն 
կա­նուա­նենք երկ­րորդ նա­մակ։
Չնա­յած Յով­հան­նէս Տրա­պի­զոն­ցու ուղեգ­րու­թեան՝ բա­ւա­կա­նա­չափ 

յայտ­նի եւ տա­րա­ծուած լի­նե­լու հան­գա­ման­քին, վար­դա­պե­տի ան­ձը 
հայ բա­նա­սի­րու­թեան ու եկե­ղե­ցու պատ­մու­թեան մէջ պատ­շաճ ուշադ­
րու­թեան չի ար­ժա­նա­ցել։ Նրա կեան­քի տա­րեգ­րու­թիւ­նը մեզ շատ կող­
մե­րով ա­նյայտ է ներ­կա­յա­նում։ Հե­ղի­նա­կի հո­գեւոր գոր­ծու­նէու­թեան 
ման­րա­մաս­նե­րի մա­սին հե­տա­զօ­տո­ղը շատ քիչ բան կա­րող է գտնել։ 
Յով­հան­նէս վար­դա­պե­տի անու­նը բա­ցա­կա­յում է կեն­սա­գրա­կան բա­
ռա­րան­նե­րում եւ հա­մա­պա­տաս­խան հան­րա­գի­տա­րան­նե­րում։ Նոյ­նիսկ 
այն­պի­սի կո­թո­ղա­յին աշ­խա­տու­թեան մէջ, ինչ­պի­սին Հր. Աճա­ռեա­նի 
«Անձ­նա­նուն­նե­րի բա­ռա­րանն»  է, Յով­հան­նէ­սի անու­նը յի­շուած չէ։ 
Ա­նյայտ են նրա ծննդեան եւ մա­հուան թուա­կան­նե­րը։ Ծնուած պէտք է 
լի­նի ԺԸ. դա­րի առա­ջին քա­ռոր­դին, են­թադ­րա­բար Կ. Պոլ­սում։ Այդ վար­
կա­ծի օգ­տին են վկա­յում վե­րը յի­շուած երկ­րորդ նա­մա­կի հե­տեւեալ 
տո­ղե­րը. «Եւ տեղս ի մեծն Պօ­լիս, ի յազ­նուա­բա­րոյ իշ­խա­նաց զար­մէ՝ 
բա­րե­պաշ­տից հա­րա­զա­տաց եւ ի վա­ղե­մի բա­րե­կա­մաց, զքաղց­րա­բա­
րոյ օրհ­նեալ Փի­լիպ­պոս աղան գտեալ աստ, մեծ ցնծու­թիւն եւ մխի­
թա­րու­թիւն եղեւ անար­ժա­նիս»23։ Ինչ­պէս նաեւ՝ «Այլ եւ եղ­բարքն եւ 

20  Անդ, էջ 115։
21  Անդ։
22  Ղ . Ա լ ի շա  ն , Սիսական, Վենետիկ, 1893, էջ 453։
23  «Բազմավէպ», 1884, ապրիլ. մայիս. յունիս, էջ 117։

մայրս Աս­տու­ծով կեն­դա­նի են. մեծ եղ­բայրս Պետ­րոսն տեղս է տնով. 
Կիւ­րեղն հար­սա­նիք արաւ, եր­կու զա­ւակ ունի. Մա­րիամն մէկ որ­դի 
ունի. սուրբ աջդ համ­բու­րեն»24։ Մկրտու­թեան անու­նը՝ Սեղ­բոս25, ազ­
գա­նու­նը՝ Տէր­մա­նու­կեան կամ Տէր-Մա­նու­կեան։ «Ծա­ղի­կի» հրա­պա­րակ­
ման մէջ ինքն իրեն ան­վա­նում է «Յով­հան­նէս վար­դա­պետ Պոն­տա­ցի»26։ 
Նոյնն է եւ «Բիւ­զան­դիոն» պար­բե­րա­կա­նի էջե­րում վեր­լու­ծու­թեան են­
թար­կուած բնա­գրում։ «Յով­հան­նէս վար­դա­պետն Տրապ­զոն­ցի» անու­
նով մի տեղ յիշ­ւում է «Սի­մէ­ոն կա­թո­ղի­կո­սի յի­շա­տա­կա­րա­նում»27։ Նոյն 
կերպ Յով­հան­նէ­սին կո­չում են «Բազ­մա­վէ­պի» հրա­տա­րա­կիչ­նե­րը28 եւ 
Մ. Օր­մա­նեա­նը29։ Մի տեղ յի­շա­տակ­ւում է «Յով­հան­նէս [վար­դա]պետն 
Պօլ­սե­ցի»30։
Յով­հան­նէս վար­դա­պե­տը վե­րոն­շեալ երկ­րորդ նա­մա­կի սկզբում Տէր 

Ղա­զա­րին յի­շեց­նում է. «...եւ մա­նա­ւանդ ի հե­ռի եւ ի պան­դուխտ եր­կիր 
տա­րա­գրիլն եւ շրջիլն մի­մեանց է պատ­ճառ, զի քսան ամ լրա­ցաւ՝ որ բա­
ժա­նեալք եմք ի  մի­մեանց»31։ Նա­մա­կի գրու­թիւ­նից՝ 1770-ից քսան տա­
րի առաջ, այ­սինքն՝ 1750-ին, երբ վեր­ջին ան­գամ տես­նուել են մի­մեանց 
հետ, Ղա­զար Ան­մար­մին եպիս­կո­պո­սը, որ կո­չուել է նաեւ Պոն­տո­սեան32՝ 
Տրա­պի­զո­նի առաջ­նորդ լի­նե­լու պատ­ճա­ռով, այդ ժա­մա­նակ դե­ռեւս նոյն 
տե­ղում էր պաշ­տօ­նա­վա­րում, եւ հա­ւա­նա­կան է, որ Յով­հան­նէս Տրա­պի­
զոն­ցին այդ ժա­մա­նա­կա­մի­ջո­ցում սպա­սա­ւո­րել է Տրա­պի­զո­նում՝ Տէր Ղա­
զա­րի հետ։ Չի բա­ցառ­ւում, որ Յով­հան­նէ­սի Տրա­պի­զոն­ցի կամ Պոն­տա­ցի 
մա­կա­նուն­նե­րը առն­չուեն այս հան­գա­ման­քի հետ։

24  Անդ։
25  Տեր Ղազարին գրած նամակի վերջում կարդում ենք.
«Ծառայ Տէրութեանդ
Յովհաննէս Վարդապետ
Որ նախ Սեղբոս կոչէի» (տե՛ս «Բազմավէպ», 1884, ապրիլ. մայիս. յունիս, էջ 117)։
26  «Ծաղիկ», էջ 223։
27  «Սիմէոն կաթողիկոսի յիշատակարանը» (տե՛ս Դիւան Հայոց պատմութեան, գիրք 

Գ., հրատ. Գիւտ քահանայ Աղանեանց, Թիֆլիս, 1894, էջ 758)։ Այսուհետ սոյն գրքի բոլոր 
յղումները՝ շարադրանքում՝ նշելով միայն էջը։ 

28  «Բազմավէպ», 1857,փետրուար, էջ 42։
29  Մ . Օ ր մ ա ն ե ա ն , Ազգապատում, Կ. Պօլիս, 1914, մասն Բ., էջ 3174։ Օրմանեանը հիմք է 

ընդունել Պօղոս Կաղզվանցու «Գիրք պատմութեան» գործի յիշատակումը (տե՛ս Դիւան Հայոց 
պատմութեան, գիրք Ժ., հրատ. Գիւտ քահանայ Աղանեանց, Թիֆլիս, 1912, էջ 326)։

30  Դիւան հայոց պատմութեան, նոր շարք, գիրք առաջին, Ղուկաս Կարնեցի, հատ. 
Ա. (1780—1785), աշխատասիրութեամբ՝ Վ . Գ ր ի գ ո ր ե ա ն ի , Երեւան, 1984, էջ 262։

31  «Բազմավէպ», 1884, ապրիլ. մայիս. յունիս, էջ 116։
32  http://shushankordonciyan.blogspot.com/2010/09/blog-post_7730.html.

Իր իսկ վկա­յու­թեամբ, որ գտնում  ենք նոյն երկ­րորդ նա­մա­կում, 
1755 թուա­կա­նին Աժ­տար­խա­նից (Աստ­րա­խան) եր­կու նա­մակ է գրել եւ 
ուղար­կել այն ժա­մա­նակ Կ. Պոլ­սում գտնու­ող Տէր Ղա­զա­րին, երբ վեր­
ջինս ար­դեն Ուռու­մե­լիի (Ռու­մե­լիա) նուի­րակ չէր։ Այ­նու­հե­տեւ, 1758-
ին Յով­հան­նէ­սը, ինչ­պէս ինքն է գրում նոյն նա­մա­կում, Աստ­րա­խա­նից 
վե­րա­դառ­նում է Էջ­միա­ծին. «Իսկ մեք ի յԱժ­տար­խա­նու եկաք ի սուրբ 
Աթոռն Էջ­միա­ծին, որ էր թիւն Փրկչին 1758»33։ Կա­րե­լի է են­թադ­րել, որ 
մեր հե­ղի­նակն առ­նուազն 1755—1758 թուա­կան­նե­րին եղել է Մայր Աթոռ 
Ս. Էջ­միած­նի Աստ­րա­խա­նի նուի­րա­կու­թեան թե­մի նուի­րա­կը կամ, որ 
աւե­լի հա­ւա­նա­կան է, նուի­րա­կի օգ­նա­կա­նը34։ Նոյն 1758 թուա­կա­նին 
Յա­կոբ Շա­մա­խե­ցի կա­թո­ղի­կո­սը Յով­հան­նէ­սին եպիս­կո­պոս է ձեռ­նադ­
րում. «եւ ի  նոյն ամին (1758.— Ա.  Ս.) լու­սա­հո­գի սրբա­զան Յա­կովբ 
հայ­րա­պետն՝ զա­նար­ժանս եպիս­կո­պոս ձեռ­նադ­րեաց, եւ առա­քեաց 
ի Հնդկաց եր­կիրն, սակս նուի­րա­կու­թեան գոր­ծոյն ի մէջ Հայ­կա­զեան 
ազ­գին մե­րոյ»35։ Շա­րադ­րան­քից երեւում է, որ Յով­հան­նէ­սի՝ եպիս­կո­
պոս օծուե­լը եւ Հնդկաս­տա­նի նուի­րակ նշա­նա­կուե­լը տե­ղի են ունե­
ցել գրե­թէ միա­ժա­մա­նակ՝ յա­ջոր­դե­լով մէ­կը միւ­սին։ Մենք չգի­տենք, 
թէ ստոյգ երբ է Յով­հան­նէս վար­դա­պե­տը նուի­րա­կու­թեան գոր­ծե­րով 
դուրս եկել Էջ­միած­նից, բայց 1762-ի յու­նուա­րին ար­դեն ըն­թաց­քի 
մէջ էր նրա յայտ­նի ուղեւո­րու­թիւ­նը դէ­պի Հնդկաց աշ­խարհ36։ Էջ­միած­
նից դուրս գա­լը բնա­կա­նա­բար յա­ջոր­դել է միւ­ռո­նօրհ­նու­թեա­նը, որ կա­
տա­րուել է Յա­կոբ Շա­մա­խե­ցի կա­թո­ղի­կո­սի ձե­ռամբ 1758—1761 թուա­

33  «Բազմավէպ», 1884, ապրիլ. մայիս. յունիս, էջ 116։
34  Աւելի հաւանական է Յովհաննէս Տրապիզոնցու՝ նուիրակի օգնական սարկաւագի 

կամ այլ պաշտօնում սպասաւորելու վարկածը, քանզի տեսնում ենք, որ որեւէ հոգեւորականի 
նուիրակության ուղարկելուց առաջ կաթողիկոսը նրան եպիսկոպոս էր ձեռնադրում, իսկ 
Յովհաննէսը եպիսկոպոս է դարձել աւելի ուշ։

35  Անդ։
36  Առա­ջին թուա­կա­նը, որ նշւում է ուղեգ­րու­թեան մէջ, 1762 թ. յու­նուա­րի 20-նն է, երբ 

Տրա­պի­զոն­ցին իր ուղե­կից­նե­րի հետ դուրս է գա­լիս Իրա­քի Բաս­րա նա­ւա­հանգս­տա­յին քա­ղա­
քից, որն այդ ժա­մա­նակ գտնւում էր թուր­քե­րի տի­րա­պե­տու­թեան տակ։ Էջ­միած­նից Բաս­րա 
հա­սել են Թուր­քիա­յի տա­րած­քով, ապա մտել են Իրաք՝ ճա­նա­պար­հին նուի­րա­կու­թեան գոր­
ծե­րով ան­պայ­ման մնա­լով Բաղ­դա­տում, որը Հնդկաց երկ­րի նուի­րա­կու­թեան թե­մի կա­րեւոր 
հա­յաբ­նակ քա­ղաք­նե­րից էր։ Այդ ճա­նա­պար­հի տեւո­ղու­թիւ­նը առանց եր­կար կան­գառ­նե­րի 
պէտք է որ եր­կու ամ­սից աւե­լի լի­ներ։ Եթէ դրան գու­մա­րենք մօ­տա­ւո­րա­պէս մէկ-եր­կու ամիս, 
քա­նի որ նուի­րա­կու­թեան գոր­ծե­րի պար­տադ­րան­քով պէտք է որ մնա­յին Բաղ­դա­տում, ինչ­
պէս նաեւ Բաս­րա­յում, ստաց­ւում է, որ Յով­հան­նէս վար­դա­պե­տը Մայր Աթո­ռը թո­ղել է մօ­
տա­ւո­րա­պէս 1761 թուա­կա­նի ամ­ռան վեր­ջին կամ աշ­նան սկզբին։ Ամե­նայն հա­ւա­նա­կա­նու­
թեամբ դրա­նից քիչ առաջ տե­ղի է ունե­ցել նկա­րա­գրու­ող մե­ռո­նօրհ­նու­թիւ­նը։

կան­նե­րի մի­ջա­կայ­քում37։ Մե­ռո­նօրհ­նու­թեան արա­րո­ղու­թեա­նը իր 
մաս­նակ­ցու­թեան մա­սին Յով­հան­նէս Տրա­պի­զոն­ցին վկա­յում ուղեգ­
րու­թեան վեր­ջում. «...զի Ա[ստուա]ծա­գործ Ս[ուր]բ մե­ռօն այս զոր 
ը[նդ] անար­ժա­նիս յանձ­նե[ա]լ առա­քե­ցիր յեր­կիրս այս Հնդկաց, մե­ծի 
սրբ[ա]զ[ա]նի տ[է]րութ[եա]նդ նախ­կին եւ անդ­րա­նիկ շնոր­հա­բաշ­
խու­թեան Սրբա­լոյս մե­ռօն օրհ­նէն­քի պտուղն էր. որ ի ժամ օրհ­նե­լոյ եւ 
կարգ կա­տա­րե­լոյ սրբազ­նա­գործ իւ­ղոյն, անար­ժանս եւս ի նմին ժա­մու 
ներ­կա­յա­ցե[ա]լ ակա­նա­սես էաք ի Սուրբ Աթոռն ցան­կա­լի ի մէջ մե­ծա­
հան­դէս բազ­մութ[եան]ցն»38։
Յով­հան­նէս վար­դա­պե­տի ստո­րեւ ներ­կա­յա­ցու­ող «Թուղ­թը»՝ ուղ­ղուած 

Յա­կոբ Ե. Շա­մա­խե­ցի կա­թո­ղի­կո­սին (1759—1763), որ վե­րա­բե­րում է Բաս­
րա­յից դէ­պի Դա­քա կա­տա­րուած ծո­վա­յին ուղեւո­րու­թեան ար­կա­ծա­լից 
դի­պուած­նե­րի նկա­րա­գրու­թեա­նը, հե­ղի­նա­կը գրել  է Հնդկաս­տա­նում, 
Բեն­գա­լիա գա­վա­ռի Սեյ­դա­բադ քա­ղա­քում 1763  թուա­կա­նի յու­նուա­րի 
15-ին39։ Սա­կայն մինչ նա­մա­կը տեղ կհաս­ներ, մար­տի 21-ին Յա­կոբ կա­
թո­ղի­կո­սը կնքում  է իր մահ­կա­նա­ցուն։ 1763  թուա­կա­նի ապ­րի­լի 20-ին 
կա­թո­ղի­կոս է օծ­ւում Սի­մէ­ոն Երեւան­ցին (1763—1780)։ Մա­յի­սի 19-ից յե­
տոյ, մի որոշ ժա­մա­նակ անց40, մին­չեւ նոյն թուա­կա­նի սեպ­տեմ­բեր ամի­սը 
Սի­մէ­ոն Երեւան­ցին մի քա­նի եպիս­կո­պոս­նե­րի հետ ապաս­տա­նում է Ալաշ­
կեր­տի Սբ. Յով­հան­նէս Մկրտիչ վան­քում՝ զգու­շա­նա­լով Պար­սից Զանդ 

37  Յակոբ Բ. Շամախեցու կատարած միւռոնօրհնութեան մասին տեղեկութիւններ չեն 
պահպանուել, առայժմ միակ աղբիւրը Յովհաննէս Տրապիզոնցու քննութեան առարկայ 
նամակն է։ Մասնագէտները 1729 թ. Կարապետ Բ. Ուլնեցու (կթղ. 1726—1729 թթ.) ձեռամբ 
տեղի ունեցած միւռոնօրհնութեան եւ 1765 թ. Սիմէոն Ա. Երեւանցու (կթղ. 1763—1780 թթ.) 
ձեռամբ կատարուած միւռոնօրհնութեան միջեւ սրբազան իւղի օրհնութեան որեւէ ուրիշ մեզ 
հասած յիշատակութիւն չեն նշում (տե՛ս Սրբալոյս միւռոնը հայ մատենագրութեան մէջ (Ե.—
ԺԹ. դդ.), աշխատասիրութեամբ Վ . Գ . Դ ե ւ ր ի կ ե ա ն ի , Ս. Էջմիածին, 2021, էջ 27, 68)։ Յովհաննէս 
Տրապիզոնցու ուղեգրութեան շնորհիւ նոր փաստական տուեալ  է աւելանում «Սրբալոյս 
միւռոնի օրհնութեան ժամանակագրութեան» մեջ (անդ, էջ 68—70): Նման մի տեղեկութիւն, 
այս անգամ արդեն Ղուկաս Կարնեցի կաթողիկոսի ձեռամբ 1783 թ. յունիսին կատարուած 
միւռոնօրհնութեան վերաբերեալ, գտնում ենք «Ղուկաս կաթողիկոսի կոնդակներում» (տե՛ս 
Դիւան Հայոց պատմութեան, գիրք Դ., հրատ. Գիւտ քահանայ Աղանեանց, Թիֆլիս, 1899)։ 
Միւռոնօրհնութեան մասին այս տուեալը եւս բացակայում է վերոյիշեալ «Սրբալոյս միւռոնի 
օրհնութեան ժամանակագրութեան» մէջ, որտեղ, որպէս ԺԷ. դարում տեղի ունեցած վերջին 
միւռոնօրհնութիւն, յիշւում է Սիմէոն Երեւանցու կողմից 1765 թ. կատարուածը:

38  ՄՄ, ձեռ. համ. 618, էջ 86բ։
39  «Բազմավէպ», 1857, փետրուար, էջ 46։
40  «Ըստ այսմ Սիմէոն գլխաւոր միաբաններով Պայազիտի կողմը անցաւ 1763ի յուլիսի 

մէջ» (տե՛ս Մ . Օ ր մ ա ն ե ա ն , Ազգապատում, Կ. Պօլիս, 1914, մասն Բ., էջ 3026)։

Քեա­րիմ խա­նի՝ սպա­սու­ող յար­ձա­կու­մից։ Ար­դեն սեպ­տեմ­բե­րի 20-ին, երբ 
վտանգն ան­ցել էր, կա­թո­ղի­կո­սը վե­րա­դառ­նում է Էջ­միա­ծին։ Յով­հան­նէս 
եպիս­կո­պո­սի՝ Յա­կոբ կա­թո­ղի­կո­սին հաս­ցէա­գրած նա­մա­կը նո­րըն­տիր 
կա­թո­ղի­կոս Սի­մէ­ո­նը ստա­նում է հա­ւա­նա­բար 1763 թ. յու­լիս—օգոս­տոս 
ամիս­նե­րի մի­ջո­ցին, երբ դեռ Բա­գրեւան­դում էր։ Ինչ­պէս գրում է Սի­մէ­
ոն կա­թո­ղի­կո­սի քար­տու­ղար Յով­հան­նէս դպի­րը41, «Ըն­կա­լաք մինչ ի Իւչ­
քի­լի­սայն (Սբ. Յով­հան­նու վան­քում.— Ա. Ա.) էաք զթուղթս ի նուի­րա­կէն 
Հնդկաց Յօ­վան­նէս վար­դա­պե­տէն՝ զյղե­ցե­լոյն Յա­կո­բայ կա­թո­ղի­կո­սին առ 
որ գրեալ էր զթուղթն, եւ ի Բաս­րա­յու, ձե­ռամբ վան­ցի ումեմն փա­յե­կի42, 
որ պատ­մու­թիւն զնո­վաւ ան­ցիցսն, թէ զիարդ ի Բաս­րա­յու ի Հնդիկս նա­ւէր 
նա դի­պե­ցաւ մե­ծա­գու­նի ալե­կո­ծու­թեան...» (էջ 14)։ Ապա «Յի­շա­տա­կա­
րա­նի» հե­ղի­նա­կը շա­րադ­րում է Յով­հան­նէ­սին պա­տա­հած նոյն դէպ­քե­րի 
հա­մա­ռօ­տա­գրուած պա­տու­մը՝ հա­մե­մա­տա­բար ման­րա­մաս­նօ­րէն ներ­կա­
յաց­նե­լով Սրբա­լոյս միւ­ռո­նի հրա­շա­գործ զօ­րու­թեանն առն­չու­ող դրուա­գը, 
որ ուղեգ­րու­թեան բո­վան­դա­կա­յին առանցքն է. «Եւ թէ զիարդ միւ­ռոնն 
սրբա­լոյս ընկղ­մի ի ծովն ելով յար­կեղ իմիք փա­կե­ցե­լում, ընդ որում լի­
նին գրեանք եւ այլք գոյք Յով­հան­նէս վար­դա­պե­տին, եւ յոր­ժամ ի ցա­մաք 
ելա­նեն նո­քա, յետ քա­նեաց աւուրց ի շրջիլն իւ­րեանց զհետ ուտե­լի նիւ­
թոց՝ գտա­նեն ամ­բողջ կնքով եւ մե­ծահ­րաշ սքան­չե­լե­օք ելեալ ի ցա­մաք, 
սրբա­լոյս Մե­ռոնն միայն, իսկ արկղն եւ այլք գոյքն ան­դէն ի խորս ծո­վուն 
մնա­ցեալք» (էջ 14)։ Պա­տաս­խան նա­մակ­ներն ար­դեն Սի­մէ­ոն կա­թո­ղի­կո­
սը սեպ­տեմ­բե­րի 18-ին նոյն վա­նե­ցի սուր­հան­դա­կի ձեռ­քով յղում է «Առ 
Յօ­վան­նէս վար­դա­պետն մխի­թա­րու­թիւն վասն փոր­ձու­թեանն...» (էջ 15), 
ինչ­պէս եւ «զթուղթ օրհ­նու­թեան առ երիս ոմանս հա­յա­զուն զօ­րա­վարս, 
որք ան­դէն ի հնդիկս էին» (էջ 14—15)։
Նա­մա­կի՝ վե­րեւում նշուած հա­մա­ռօ­տա­գրու­թեան եւ մեզ ծա­նօթ բուն 

նա­մա­կի հա­մե­մա­տա­կան վեր­լու­ծու­թիւ­նը ըն­թեր­ցո­ղին բե­րում է այն հա­
մոզ­ման, որ կա­թո­ղի­կո­սի քար­տու­ղա­րը վե­րա­շա­րադ­րել է քննուղ նա­մա­կի 
բո­վան­դա­կու­թիւ­նը։ 1763  թուա­կա­նի յու­նուա­րի 15-ին գրուած նա­մա­կը 
փաս­տօ­րէն հաս­ցէա­տի­րո­ջը հա­սել է գրու­թիւ­նից առ­նուազն վեց ամիս յե­

41  Հետագայում, սարկաւագ ձեռնադրուելուց յետոյ անուանափոխւում է Իսահակ, ապա՝ 
յիշւում է որպէս Իսահակ Գեղամացի կամ Գեօղարքունցի արքեպիսկոպոս։ Եղել է Մայր 
Աթոռի առաջին տպարանի

կառավարիչը եւ վերահսկողը (տե՛ս Գ. քահանայ Աղանեանցի ծանօթագրութիւնը՝ Դիւան 
Հայոց պատմութեան, գիրք Գ., էջ 807)։

42  Փայեկ (պարսկ.) — սուրհանդակ։

տոյ։ Յով­հան­նէս Տրա­պի­զոն­ցու նա­մա­կից երեւում է, որ Բաս­րա-Բան­դար 
Սու­րաթ-Կալ­կա­թա ծո­վա­յին ուղին ճա­նա­պար­հորդ­նե­րը ան­ցել են գրե­թէ 
չորս ամ­սում. 1762 թուա­կա­նի յու­նուա­րի 20-ին դուրս են եկել Բաս­րա­
յից եւ յու­նի­սի 23-ին հա­սել են Կալ­կա­թա՝ Սու­րա­թում մնա­լով 42 օր։ Եթէ 
սրան գու­մա­րում ենք Էջ­միա­ծին-Բաս­րա ցա­մա­քա­յին ճա­նա­պար­հը անց­
նե­լու հա­մար պա­հան­ջու­ող մօ­տա­ւո­րա­պէս եր­կու ամի­սը, ստաց­ւում է նոյն 
վեց ամի­սը, որի ըն­թաց­քում սուր­հան­դա­կը նա­մա­կը Բեն­գա­լիա­յից բե­րել-
հասց­րել է Մայր Աթոռ43։
Այլ հարց է, թէ ին­չու  է Յով­հան­նէս վար­դա­պե­տը խնդրոյ առար­կա 

նա­մա­կը գրում իր փրկուե­լուց ամիս­ներ անց։ Նա­ւա­բե­կեալ­նե­րը փրկու­
թիւն են գտնում 1762 թուա­կա­նի օգոս­տո­սի 16-ին, ապա վեց օր նրանց 
պա­հում է անգ­լիա­ցի հա­զա­րա­պե­տը, որից յե­տոյ տե­ղա­փոխ­ւում են վեր­
ջի­նիս նստա­վայ­րը հան­դի­սա­ցող Պաղր­գանջ գիւ­ղա­քա­ղաք, որ եր­կու օր 
տեւո­ղու­թեամբ ճա­նա­պար­հով էր բա­ժա­նուած իրենց գտնուե­լու վայ­րից։ 
Ստաց­ւում է, որ Յով­հան­նէս Տրա­պի­զոն­ցին Պաղր­գանջ է հա­սել օգոս­տո­սի 
24-ին կամ 25-ին։ Եւս ութ օր այն­տեղ մնա­լուց յե­տոյ, սեպ­տեմ­բե­րի 1-ին 
կամ 2-ին Յով­հան­նէս վար­դա­պե­տը հաս­նում է Դա­քա՝ «մեր քրիս­տո­նեայ 
ազ­գի մէջ»։ Յով­հան­նէս Տրա­պի­զոն­ցին չէր կա­րող իր եւ իր ուղե­կից­նե­րի 
գլխով ան­ցած դէպ­քե­րի մա­սին կա­թո­ղի­կո­սին գրել Դա­քա հաս­նե­լուց չորս 
եւ կէս ամիս յե­տոյ միայն, 1763 թուա­կա­նի յու­նուա­րի 15-ին, ինչ­պէս որ 
թուա­գրուած է ուղեգ­րու­թեան յի­շա­տա­կա­րա­նա­յին մա­սում։ Դա կդի­տուեր 
որ­պէս նուի­րա­կի պար­տա­ւո­րու­թիւն­նե­րի ոչ պատ­շաճ կա­տա­րում44։ Ամե­
նայն հա­ւա­նա­կա­նու­թեամբ Յով­հան­նէս Տրա­պի­զոն­ցու մեզ յայտ­նի նա­մա­
կին նա­խոր­դել է մէկ այլ նա­մակ՝ գրուած կարճ հա­շուե­տու­ու­թեան կամ 
զե­կոյ­ցի ձեւով, որը հա­սել է հաս­ցէա­տի­րո­ջը՝ Յա­կոբ Շա­մա­խե­ցի կա­թո­ղի­
կո­սին, երբ վեր­ջինս դեռ ողջ էր։ Սա­կայն, մինչ Յով­հան­նէս վար­դա­պե­տը 
կա­թո­ղի­կո­սից կստա­նար պա­տաս­խան նա­մա­կը, ձեռ­նա­մուխ է եղել մի 
նոր նա­մակ շա­րադ­րե­լուն ար­դեն յու­նուա­րի 15-ին՝ տե­ղի տա­լով հնդկա­հայ 
երեւե­լի­նե­րի յոր­դո­րին՝ գրել ար­կա­ծա­լից ճամ­փոր­դու­թեան ման­րա­մաս­նե­
րը. «...զի ի տեղս ոմանք բա­րե­պաշ­տօն իշ­խանք բ[ա]զում թա­խան­ձա­նօք 

43  Տե՛ս նաեւ 31-րդ ծանօթագրութիւնը։
44  «Կաթողիկոսի եւ նուիրակի միջեւ եղած թղթակցութիւնն անպակաս է. նուիրակը իւր 

ամէն մի քայլի համար պէտք է տեղեկութիւն տա թղթով կաթողիկոսին» (տե՛ս Խ . Կ ա ն ա յ ե ա ն , 
Էջմիածնի նուիրակութիւնը ժԸ. դարում (պատմական ակնարկ), «Էջմիածին», 1977, 
փետրուար, էջ 51)։

խնդրե­ցին ի մէնջ զի զամ[ենայն] անցսն մեր գրել եւ տալ իւ­րեանց. իբր 
նոր պատ­մու­թի[ւն] եւ լուր, իսկ մեք ո՛չ առեալ յանձն, այլ այժմ հարկն 
ստի­պե[ա]ց զոր պա՛րտ էր զամ[ենայն] որ­պի­սու­թի[ւ]ն մեր գրով ծա­նու­
ցա­նել գե­րա­փառ Տ[եառ]նդ իմոյ»45։
Կալ­կա­թա­յի հա­յե­րի՝ 1764  թուա­կա­նի փետ­րուա­րի 10-ին Սի­մէ­ոն 

Երեւան­ցուն գրած մի նա­մա­կում հե­ղի­նակ­նե­րը, շնոր­հա­ւո­րե­լով նրան 
կա­թո­ղի­կոս ընտ­րուե­լու կա­պակ­ցու­թեամբ, չեն մո­ռա­նում գո­վես­տի եւ 
գնա­հա­տան­քի խօս­քե­րով բնու­թա­գրել Յով­հան­նէս վար­դա­պե­տին, ին­չը 
վկա­յում է, որ կարճ ժա­մա­նա­կա­մի­ջո­ցում նուի­րակն ար­դեն սի­րուած եւ 
յար­գուած էր հնդկա­հա­յե­րի շրջա­նում։ Իհար­կէ, Յով­հան­նէս Տրա­պի­զոն­
ցու հան­դէպ նման վե­րա­բեր­մուն­քը հե­տեւանք  էր նաեւ Սրբա­լոյս միւ­
ռո­նի հրա­շա­գոր­ծու­թեան մա­սին այն պատ­մու­թեան, որ ան­մի­ջա­կա­նօ­
րէն առընչ­ւում էր Յով­հան­նէ­սի ան­վան հետ։ «Ի ՌՄԺԲ. (1763) թուին եւ 
յամ­սեանն ի մար­տի ԻԸ. ծայ­րա­գոյն նուի­րակ սրբոյ Աթո­ռոյդ Էջ­միած­նի, 
խո­հե­մա­զարդ եւ հա­մե­ղա­բան Յո­հան­նէս վար­դա­պետն հրա­մա­նաւ լու­
սա­ւոր հո­գի Յա­կոբ Հայ­րա­պե­տին եկն եւ ժա­մա­նեաց ի Կալ­կա­թայ, ընդ 
ին­քեան ունե­լով զսուրբ մե­ռոնն որ բաշ­խեաց առ հա­սա­րակ ամե­նե­ցունց 
վար­դա­պե­տու­թեամբ զշնորհ եւ զօրհ­նու­թիւն»46։ Վա­ւե­րա­գրից պարզ  է 
դառ­նում, որ նուի­րա­կը Կալ­կա­թա է հա­սել 1763 թուա­կա­նի մար­տի 28-ին՝ 
Բեն­գա­լիա­յի մայ­րա­քա­ղա­քում մնա­լով առ­նուազն մին­չեւ 1764 թուա­կա­նի 
փետ­րուար ամի­սը, երբ գրուել է կալ­կա­թա­հա­յե­րի նա­մա­կը։ Կալ­կա­թան, 
ինչ­պէս կար­դում ենք քննու­ող Ուղեգ­րու­թիւ­նում, Տրա­պի­զոն­ցու ծո­վա­յին 
ուղեգ­նա­ցու­թեան վեր­ջին կա­յանն էր. «...որ կա­մէաք գնալ ի Բան­կա­լայ 
յան­կոյս ծո­վուն աշ­խար­հին Հնդկաց ի մեծ նա­ւա­հան­գիստ քա­ղաքն Կալ­
կա­թա կո­չե­ցեալ, ուր կայր բազ­մա­թիւ ազ­գիս Հա­յոց»47։ Այն­տե­ղից պէտք է 
ցա­մա­քա­յին կամ գե­տա­յին ճա­նա­պարհ­նե­րով, նուի­րա­կու­թեան գոր­ծե­
րին հե­տա­մուտ, Յով­հան­նէս վար­դա­պե­տը մեկ­ներ դէ­պի միւս կա­րեւոր 
բնա­կա­վայ­րե­րը, որ­տեղ հաս­տա­տուած էին հայ­կա­կան հա­մայնք­ներ եւ 
բնա­կա­նա­բար կա­յին գոր­ծող եկե­ղե­ցի­ներ։ Սա­կայն նա­ւա­բե­կու­թիւ­նը փո­
խում  է սահ­մա­նուած ուղին եւ նա ստի­պուած  էր տեւա­կան ժա­մա­նակ 

45  ՄՄ, ձեռ. համ. 618, էջ 87ա։
46  ՄՄ, Կաթողիկոսական դիւան, թղթ. հմր. 2, վավ. 14։ Նույնը՝ տե՛ս թղթ. հմր. 257, 

վավ. 6։ Վաւերագիրը շրջանառութեան մեջ է դրել Ա. վրդ. Խաչատրեանը (տե՛ս Տ . Ա . վ ր դ . 
Խ ա չ ա տ ր ե ա ն ,  «Նուիրակութիւնը Հայոց եկեղեցում» (Ժ.—ԺԹ. դարեր), Մայր Աթոռ Սուրբ 
Էջմիածին, 2004, էջ 96)։

47  ՄՄ, Ձեռ. համ. 618, էջ 82 բ։

մնալ Դա­քա­յում (1762-ի սեպ­տեմ­բե­րի 1-ից)։ Յայտ­նի է, որ նուի­րակ­ներն 
առ­հա­սա­րակ, ի տար­բե­րու­թիւն եկե­ղե­ցա­կան առաջ­նորդ­նե­րի, բնա­կու­
թեան մշտա­կան կա­յուն տե­ղեր չու­նէ­ին, եւ պէտք է որո­շա­կի ժամ­կէտ­նե­
րով գոր­ծու­նէու­թիւն ծա­ւա­լէ­ին նուի­րա­կու­թեան թե­մի տար­բեր քա­ղաք­
նե­րում, ինչ­պէս որ Յով­հան­նէս վար­դա­պե­տին ենք տես­նում Բաս­րա­յում48, 
Սու­րա­թում, Սեյ­դա­բա­դում եւ Կալ­կա­թա­յում։
Ինչ­պէս երեւում է «Սի­մէ­ոն կա­թո­ղի­կո­սի յի­շա­տա­կա­րա­նից», Յով­հան­

նէս վար­դա­պե­տը, նուի­րա­կու­թեան գոր­ծերն աւար­տե­լով, Հնդկաս­տա­նից 
Էջ­միա­ծին  է վե­րա­դառ­նում 1766  թուա­կա­նի հոկ­տեմ­բե­րին. «Նուի­րակն 
Հնդկաց Յով­հան­նէս վար­դա­պետն... եկեալ ի սուրբ Աթոռս էհաս անվ­նաս» 
(էջ 568)։ Կա­թո­ղի­կո­սը որո­շում է Յով­հան­նէ­սի փո­խա­րէն Հնդկաց նուի­րակ 
կար­գել վեր­ջի­նիս սպա­սա­ւոր Յով­սէփ վար­դա­պե­տին։ «Արդ որով­հե­տեւ՝ 
նուի­րակն Հնդկաց Յով­հան­նէս վար­դա­պետն եկեալ ի սուրբ Աթոռս էհաս, 
վասն որոյ՝ հո­գա­ցաւ սրբա­զան վեհն յղել զսպա­սա­ւորն նո­րին Յով­սէփ 
վար­դա­պետն ի նո­րոգ նուի­րա­կու­թիւն երկ­րին Հնդկաց» (էջ 642)։ Ար­դեն 
1767 թուա­կա­նի փետ­րուա­րի 11-ին Սի­մէ­ո­նը նրան ձեռ­նադ­րում է եպիս­կո­
պոս, ին­չը պար­տա­դիր պայ­ման էր նուի­րակ նշա­նա­կուե­լու հա­մար (անդ)։ 
Սա ամե­նայն հա­ւա­նա­կա­նու­թեամբ նոյն տէր Յով­սէփն49 է, նա­ւա­բե­կու­
թիւ­նից փրկուած հինգ հա­յե­րից մէ­կը, որի անու­նը իր ուղեգ­րու­թեան մէջ 
եր­կու տեղ նշում է Յով­հան­նէս եպիս­կո­պո­սը։ Հնա­րա­ւոր է, որ վեր­ջինս էլ 
իր օգ­նա­կան սար­կա­ւագ Յով­սէ­փին ձեռ­նադ­րել էր վար­դա­պետ50։
1767  թուա­կա­նի օգոս­տո­սին Սի­մէ­ոն Երեւան­ցին Յով­հան­նէս վար­

դա­պե­տին նշա­նա­կում է Ռու­մե­լիա­յի (Ուռու­մե­լիի) կամ Ղրի­մի նուի­րակ. 

48  Բասրան, ինչպէս արտայայտուած է Երեմիա Օշականցու ցուցակում (տե՛ս Դիւան 
Հայոց պատմութեան, գիրք Գ., էջ 801), մտնում էր ոչ թէ Հնդկաց, այլ Բաղդատի «Տէրունի» 
թեմի մէջ, բայց Մայր Աթոռը երկու թեմերի համար, որպէս կանոն, մէկ նուիրակ  էր 
կարգում։ Դա պարզ երեւում է «Սիմէոն կաթողիկոսի յիշատակարանի» այն հատուածում, 
որ վերաբերում է նուիրակութեան պաշտօնում Յովհաննէս եպիսկոպոսին յաջորդող Յովսէփ 
վարդապետին. «Եւ ապա կարգեաց ի նուիրակ սրբազան Վեհըն զՅովսէփ վարդապետն 
ի վերայ ամենայն երկրին Հնդկաց. նաեւ Բաղդատու եւ Բասրայու» (նշ. աշխ., էջ 643)։

49  Յովսէփ վարդապետը իր մահկանացուն կնքել  է 1772-ին։ Տե՛ս «Թուղթ ի Հնդիկս, 
առ իշխանսն տեղւոյն գլխաւորս. Վասն մահուան Սրբոյ Աթոռոյս նուիրակ Յովսէփ 
վարդապետին, որ ի մէջ նաւին ի գալն յայսկոյս վախճանեալ էր...» (տե՛ս ՄՄ, ձեռ. 2912, նժբ. 
252 աբ)։

50  «Նուիրակութեան միջոցին եպիսկոպոս նուիրակը իւր սպասաւոր սարկաւագին 
վարդապետ է ձեռնադրում ժողովրդի բազմութեան առաջ, որպէսզի այսպիսի հանդէսներից 
զուրկ չմնա ժողովուրդը» (տե՛ս Խ. Կանայեան, Էջմիածնի նուիրակութիւնը ժԸ. դարում 
(պատմական ակնարկ), «Էջմիածին», 1977, փետրուար, էջ 51)։

«Իսկ եւ յՈւռու­մէ­լու երկ­րին, զՅով­հան­նէս վար­դա­պետն Տրապ­զոն­ցի՝ կար­
գեաց սրբա­զան վե­հըն նուի­րակ, որ յա­ռաջ էր նուի­րակ երկ­րին Հնդկաց» 
(էջ 758)։ Մին­չեւ առ­նուազն 1770 թուա­կա­նը Յով­հան­նէ­սը եղել է Ռու­մե­
լիա­յի նուի­րա­կը, քա­նի որ վե­րեւում նշուած իր երկ­րորդ նա­մա­կը գրե­լու 
ժա­մա­նակ (1770 թ., Կ. Պօ­լիս) այդ պաշ­տօնն էր զբա­ղեց­նում: Հե­տա­գայ 
շա­րադ­րան­քում կտես­նենք, որ Ուռու­մե­լիի նուի­րա­կու­թեան պաշ­տօ­նը վա­
րել է մին­չեւ 1773 թուա­կա­նը։ Միւս կեն­սա­գրա­կան փաս­տը, որ կա­րե­լի է 
վե­րա­կանգ­նել, այն է, որ Յով­հան­նէս վար­դա­պե­տը Մայր Աթո­ռից Ռու­մե­
լիա­յի նուի­րա­կու­թեան գոր­ծե­րով դուրս է եկել յի­շեալ նա­մա­կը գրե­լուց 
եր­կու տա­րի առաջ, այ­սինքն՝ մօ­տա­ւո­րա­պէս 1768 թուա­կա­նի յու­նուա­րին. 
«Եւ այժմ (1770 թ., յու­նուար 19.— Ա. Ս.) չորս ամ եղեւ՝ որ եկաք ի սուրբ 
Աթոռն Էջ­միա­ծին անվ­նաս (1766-ին, ինչ­պէս որ Սի­մէ­ո­նի յի­շա­տա­կա­րա­
նում է ար­ձա­նա­գրուած.— Ա. Ս.). Եւ այս եր­կու ամ է՝ որ ելեալ եմ ի սրբոյ 
Աթո­ռոյն Էջ­միած­նի, սակս գոր­ծոյ նուի­րա­կու­թեան Ուռու­մէ­լու. բայց սա­
սան­մանցն ժա­մա­նա­կիս51՝ ոչ կա­րա­ցաք զգործն մեր կա­տա­րել. վասն որոյ 
եկաք ի մեծն Պօ­լիս, եւ այժմ ունայն ի գոր­ծոյ նստիմք աստ, մին­չեւ Տէր յա­
ջո­ղես­ցէ զբա­րի ժա­մա­նակ»52։ Նոյն մտա­հո­գու­թիւն­նե­րը Յով­հան­նէս Տրա­
պի­զոն­ցին, բնա­կա­նա­բար, յայտ­նել էր Սի­մէ­ոն Երեւան­ցի կա­թո­ղի­կո­սին, 
ին­չը երեւում է վեր­ջի­նիս՝ 1769 թուա­կա­նի նո­յեմ­բե­րին Յով­հան­նէս եպիս­
կո­պո­սին յղած նա­մա­կի հան­գա­մանք­նե­րի նկա­րա­գրու­թիւ­նից։ Միեւ­նոյն 
ժա­մա­նակ նա­մա­կից պարզ է դառ­նում, որ Յով­հան­նէս վար­դա­պե­տը 1769-
ին դե­ռեւս Կոս­տանդ­նու­պոլ­սում էր։ Մայր Աթո­ռից, ինչ­պէս վե­րեւում նշե­
ցինք, նուի­րա­կե­լու էր մեկ­նել 1768 թ. սկզբին։ «Թուղթ մի եւս առ Ուռու­
մէ­լու նուի­րակ Յով­հան­նէս վար­դա­պետն, որ տրտում եւ յու­սա­հատ նստէր 
ի Պօ­լիս։ Պա­տու­էր՝ առ Զա­քա­րիա53 վար­դա­պետն մնալ յայս ձմռանս, եւ մի 

51  Նկատի  է առնւում ռուս-թուրքական պատերազմը (1768—1774): 1769-ին Կ. Պօլսի 
նուիրակ Զաքարիա վարդապետի խնդրանքով Սիմէոն Երեւանցին մխիթարութեան թուղթ է 
առաքում պոլսահայ հաւատացեալներին. «Խնդրեալ էր նուիրակն մեծին Պօլսոյ Զաքարիա 
վար­դապետն զթուղթս ինչ սրբազան վեհէն, զորս եւ յղեաց. որք են թուղթ մի ի վերայ քա­ղա­
քին Պօլսոյ, մխիթարութիւն եւ սփոփութիւն սակս նեղութեանց զոր կրէին։ Զի վասն մեծ պա­
տերազմին Ռուսաց՝ սով էր անկեալ ի Պօլիս, եւ ամենեքեան ահաբեկ լեալ՝ կային ի մէջ տրտմու­
թեան» (տե՛ս «Սիմէոն կաթողիկոսի յիշատակարանը», մասն երկրորդ (1767—1776), Դիւան 
Հայոց պատմութեան, գիրք Ը., հրատ. Գիւտ քահանայ Աղանեանց, Թիֆլիս, 1908, էջ 106)։ 

52  «Բազմավէպ», 1884, ապրիլ. մայիս. յունիս, էջ117։
53  Կ. Պօլսի նուիրակ։ Զաքարիա Բ Փոքուզյան Կաղզվանցի (մօտ 1720 — 1799, Կ. Պօլիս), 

Կ. Պօլսի հայոց պատրիարք 1773—81 եւ 1782—99-ին։ Զաքարիա վարդապետին 1767 թ. Կ. Պօլիս 
նուիրակի պաշտօնով ուղարկել էր Սիմէոն Երեւանցի կաթողիկոսը։ Եօթ տարի անց արդեն 
ընտրւում է պատրիարք։

զեր­կուս ծախս առ­նել, մին­չեւ եթէ ի գար­նանն ան­դոր­րու­թիւն լի­ցի...»54։ 
1772 թուա­կա­նի յու­նի­սի դրու­թեամբ Յով­հան­նէս Տրա­պի­զոն­ցին դե­ռեւս 
յիշ­ւում է որ­պէս Ռու­մե­լիա­յի նուի­րակ55։ Են­թադ­րե­լի է, որ դրա­նից շատ 
չան­ցած կա­թո­ղի­կո­սա­կան կոն­դա­կով Յով­հան­նէս վար­դա­պե­տի նուի­րա­
կու­թեան թե­մը փո­խուել է վեր­ջի­նիս՝ Ռու­մե­լիա­յում որ­պէս Սբ. Էջ­միած­նի 
նուի­րակ սպա­սա­ւո­րե­լու հինգ տա­րին լրա­նա­լուց յե­տոյ, մօ­տա­ւո­րա­պէս 
1773 թուա­կա­նի ըն­թաց­քում։ «Սի­մԷ­ոն կա­թո­ղի­կո­սի յի­շա­տա­կա­րա­նի» երկ­
րորդ մա­սում ար­դեն 1774 թուա­կա­նի փետ­րուա­րին որ­պէս Ռու­մե­լիա­յի 
նոր նուի­րակ  է յի­շա­տակ­ւում Պետ­րոս վար­դա­պե­տը56։ Նոյն թուա­կա­նի 
մարտ-ապ­րիլ ամիս­նե­րից Յով­հան­նէս Տրա­պի­զոն­ցին առա­ջին ան­գամ յիշ­
ւում է որ­պէս Գա­ղա­տիա­յի կամ Ան­կիւ­րիա­յի (Ան­կա­րա) նուի­րակ։ Այս­պէս, 
Սի­մԷ­ոն կա­թո­ղի­կո­սը նա­մակ է յղում Յով­հան­նէս վար­դա­պե­տին՝ ի պա­
տաս­խան վեր­ջի­նիս՝ 1773  թ. նո­յեմ­բե­րի 2-ին գրած նա­մա­կի. «Զի ըստ 
հրա­մա­նի սրբ. վե­հին ի Գա­ղա­տիա էր գնա­ցեալ (Յով­հան­նէս վար­դա­պե­
տը.— Ա. Ս.) ի նուի­րա­կու­թիւն, եւ զգնալն իւր ծա­նու­ցեալ սրբ. վե­հին։ Եւ 
ի նուի­րա­կա­կան ար­դեանցն իւ­րոց դրամ (45 ղ) էր յղեալ առ Զա­քա­րիա 
վար­դա­պետն ի Պօ­լիս, եւ գրեալ սրբ. վե­հին զյղելն։ Եւ սրբ. վեհն զթուղթս 
զայս իբր զղապզ57 գրեալ յղեաց առ նա, զի զդրամն... իւր առ մեզ հա­սեալ 
իմաս­ցի, եւ միամ­տես­ցի»58։ Շա­րու­նա­կու­թեան մէջ կա­թո­ղի­կո­սը պա­տուի­
րում  է Յով­հան­նէ­սին՝ նախ­կին, Ռու­մե­լիա­յի նուի­րա­կու­թեան շրջա­նից 
մնա­ցած, Մայր Աթո­ռին տրուե­լիք գու­մա­րը փո­խան­ցել Զա­քա­րիա վար­
դա­պե­տին։ Բա­ցի այդ, այ­սու­հե­տեւ Յով­հան­նէս Տրա­պի­զոն­ցին իր նուի­
րա­կու­թեան ար­դիւն­քում ձեռք բե­րուած ողջ գու­մա­րը պէտք է ուղար­կեր 
Կ. Պօլ­սի պատ­րիար­քին։ Նաեւ ապսպր­ւում էր Էջ­միած­նի հո­գեւո­րա­կան­նե­
րի հան­դեր­ձան­քի հա­մար անհ­րա­ժեշտ կտո­րե­ղէն ձեռք բե­րել եւ ուղար­կել 
Կոս­տանդ­նու­պօ­լիս՝ այն­տե­ղից հե­տա­գա­յում Մայր Աթոռ տե­ղա­փո­խե­լու 
նպա­տա­կով. «Կրկին պա­տու­էր՝ զի քա­նի մի թօփ վե­ղա­րա­ցու եւ փի­լո­նա­
ցու զուֆ59 եւ շա­լե­ղէն հո­գա­ցեալ առ Զա­քա­րիա վար­դա­պետն հա­սուս­ցէ 

54  «Սիմէոն կաթողիկոսի յիշատակարանը», մասն երկրորդ (1767—1776) (տե՛ս Դիւան 
Հայոց պատմութեան, գիրք Ը., հրատ. Գիւտ քահանայ Աղանեանց, Թիֆլիս, 1908, էջ 107)։ 

55  Անդ, էջ 216։
56  Անդ, էջ 280։
57  Ղապզ (արաբ.) — ստացական, անդորրագիր։
58  «Սիմէոն կաթողիկոսի յիշատակարանը», մասն երկրորդ (1767—1776) (տե՛ս Դիւան 

Հայոց պատմութեան, գիրք Ը., հրատ. Գիւտ քահանայ Աղանեանց, Թիֆլիս, 1908, էջ 307)։
59  Զուֆ (արաբ.) — բուրդ։

ի Պօ­լիս, որոյ եւ զդաւ­թարն առ մեզ յղես­ցէ, զի ան­տի բե­րել տա­ցուք զայն 
ի սուրբ Աթոռս առ մեզ»60։
1775-ին Սի­մէ­ո­նը յու­նի­սի 10-ին նա­մակ է գրում Պոլ­սում գտնու­ող Գա­

ղա­տիա­յի նուի­րակ Յով­հան­նէս վար­դա­պե­տին՝ վեր­ջի­նիս կան­չե­լով Էջ­միա­
ծին. «...հարկ՝ զի եկես­ցէ ի ս. Աթոռս. որով­հե­տեւ ասէ զգործդ զեր­ծեալ ես 
ահա, եւ պի­տոյ եւս ես մեզ հար­կա­ւո­րա­պէս»61։ Նոյն ամ­սի 23-ին գրուած 
նա­մա­կում կրկնւում է վե­հի պա­հան­ջը Մայր Աթոռ վե­րա­դառ­նա­լու մա­սին 
եւ աւե­լաց­ւում. «Զի թէ գործ ինչ խնդրես­ցես ասէ, աս­տէն յղե­լոց եմ»62։ Սա­
կայն յե­տոյ, ար­դեն 1775 թուա­կա­նի օգոս­տո­սին կա­թո­ղի­կո­սը փո­խում է 
իր մտադ­րու­թիւ­նը. «Զի թէ­պէտ ի յու­նի­սի Ժ. եւ ի ԻԳ. գրեաց (Սի­մէ­ո­նը.— 
Ա. Ս.) նմա (Յով­հան­նէս վար­դա­պե­տին.— Ա. Ս.) գալ ի ս. Աթոռս, բայց յե­տոյ 
զայլ իմն մտա­ծե­լով, այժմ կրկին նուի­րակ արար զնա ի վե­րայ Ուռու­մե­լու 
եւ գրեաց նմա, զի զհա­շիւն իւ­րոյ նուի­րա­կու­թեան պատ­րիար­քին տա­ցէ, 
եւ զթիւ Ուռու­մե­լու կոն­դա­կին փո­խես­ցէ, եւ յՈւռու­մե­լին նուի­րակ եր­թի­
ցէ։ Գրեաց եւս՝ եթէ Մե­ռոնդ պա­կաս իցէ ասէ, ի պատ­րիար­քէն առ։ Եւ 
թէ գիր ինչ պի­տո­յաս­ցի ընդ քեզ տա­նե­լոյ, խնդրեա՛ ասէ ի մէնջ, զի յո­
գա­ցեալ յղես­ցուք»63։ «Սի­մէ­ոն կա­թո­ղի­կո­սի յի­շա­տա­կա­րա­նի» երկ­րորդ 
մա­սում 1776 թուա­կա­նին վե­րա­բե­րող գրա­ռում­նե­րի մէջ եր­կու ան­գամ 
անդ­րա­դարձ է կա­տար­ւում «Ուռու­մէ­լու նուի­րակ Յով­հան­նէս վար­դա­պե­
տին» յղուած նա­մակ­նե­րին (հոկ­տեմ­բե­րի 11 եւ դեկ­տեմ­բե­րի 4): Առա­ջին 
նա­մա­կի բո­վան­դա­կու­թիւ­նից յայտ­նի  է դառ­նում, որ Յով­հան­նէսն այդ 
ժա­մա­նակ գտնուե­լիս է եղել Ռու­մե­լիա­յի նուի­րա­կու­թեան հա­յաբ­նակ վայ­
րե­րից մէ­կում՝ Քի­լում64։
Որ­պէս Ռու­մե­լիա­յի նուի­րակ Յով­հան­նէս վար­դա­պե­տը յիշ­ւում է Սի­

մէ­ոն կա­թո­ղի­կո­սի յի­շա­տա­կա­րա­նի եր­րորդ մա­սի՝ 1777 թուա­կա­նի մար­
տի 29-ին65, 31-ին66, սեպ­տեմ­բե­րի 14-ին67 եւ հոկ­տեմ­բե­րի 12-ին68, ինչ­պէս 

60  «Սիմէոն կաթողիկոսի յիշատակարանը», մասն երկրորդ (1767—1776) (տե՛ս Դիւան 
Հայոց պատմութեան, գիրք Ը., հրատ. Գիւտ քահանայ Աղանեանց, Թիֆլիս, 1908, էջ 307)։

61  Անդ, էջ 439։
62  Անդ, էջ 453։
63  Անդ, էջ 465—466։
64  Անդ, էջ 512։
65  «Սիմէոն կաթողիկոսի յիշատակարանը», մասն III — վերջին (1777—1779) (տե՛ս Դիւան 

Հայոց պատմութեան, գիրք ԺԱ., հրատ. Գիւտ քահանայ Աղանեանց, Թիֆլիս, 1913, էջ 71—72)։ 
66  Անդ, էջ 85։
67  Անդ, էջ 171։
68  Անդ, էջ 174։

նաեւ 1778 թուա­կա­նի ապ­րի­լի 12-ին69 եւ յու­նի­սի 20-ին70 վե­րա­բե­րող հա­
տուած­նե­րում։ 1779 թուա­կա­նի ապ­րիլ-մա­յիս ամիս­նե­րին կա­թո­ղի­կո­սը 
նա­մակ է յղում Յով­հան­նէս վար­դա­պե­տին, որից պարզ­ւում է, որ վեր­ջինս 
այ­լեւս Ռու­մե­լիա­յի նուի­րա­կը չէ, եւ Սի­մէ­ոն Երեւան­ցին նա­մա­կով յոր­դո­
րում է Յով­հան­նէս Տրա­պի­զոն­ցուն վե­րա­դառ­նալ Մայր Աթոռ Ս. Էջ­միա­
ծին. «Թուղթ առ Ուռու­մէ­լու գոր­ծա­ւարտ նուի­րակ Յով­հան­նէս վար­դա­
պետն, յի­շե­ցու­ցա­նե­լով նմա զպայ­մանն որ պայ­մա­նեաց գալ ի գար­նանս. 
ահա ասէ Զա­տիկն ան­ցեալ՝ Համ­բար­ձումն եւ գա­րունն եւս ան­ցա­նեն։ Եթէ 
ի ճա­նա­պար­հի ես, բար­ւոք է, իսկ թէ տա­կա­ւին չես ելեալ, ե՛լ եւ ե՛կ, զի 
այս է ժա­մա­նակ գա­լուն։ Եւ թէ տա­կա­ւին եւս մնա­լոյ ես, եւ չես գա­լոյ, 
ապա՝ գրեա՛ զմիտսդ պար­զա­պէս՝ զի գի­տաս­ցուք։ Մի՛ կար­ծի­ցես թէ՝ զկար­
ծիս ինչ զքէն ունիմք, միա­միտ եմք. հե­տա­նա­լուդ պատ­ճառ չգի­տեմք։ Եւ 
յոյժ հարկ ի գալ՝ յոր­դոր­մամբ»71։ Ամեն ին­չից հե­տեւում է, որ Յով­հան­նէս 
վար­դա­պե­տը չի հա­մա­ձայ­նել վե­րա­դառ­նալ Էջ­միա­ծին եւ, կա­թո­ղի­կո­սից 
հա­մա­պա­տաս­խան հա­մա­ձայ­նու­թիւն ստա­նա­լով, հա­ւա­նա­բար շա­րու­նա­
կել է նուի­րա­կա­կան առա­քե­լու­թիւ­նը ար­դեն որ­պէս Գա­ղա­տիա­յի (Ան­կիւ­
րիա­յի) նուի­րակ։
Սի­մէ­ոն Երեւան­ցուն յա­ջոր­դած Ղու­կաս Կար­նե­ցու (1780—1799) կա­

թո­ղի­կո­սու­թեան առա­ջին տա­րի­նե­րին Յով­հան­նէս վար­դա­պետ Տրա­
պի­զոն­ցին յիշ­ւում  է իբ­րեւ Գա­ղա­տիա­յի նուի­րակ72։ Գա­ղա­տիա­յի կամ 
Ան­կիւ­րիա­յի նուի­րակ կար­գուել է հա­ւա­նա­բար 1779-ին, Սի­մէ­ոն կա­թո­
ղի­կո­սի հրա­մա­նով, քա­նի որ այդ ժա­մա­նակ ար­դեն աւար­տել էր Ռու­մե­
լիա­յի նուի­րա­կու­թեան գոր­ծե­րը։ Յով­հան­նէս Տրա­պի­զոն­ցու մա­սին առա­
ջին յի­շա­տա­կու­թիւ­նը, որ հան­դի­պում ենք Ղու­կաս Կար­նե­ցու դի­ւա­նում, 
վե­րա­բե­րում է 1780 թուա­կա­նի օգոս­տո­սի 4-ով թուա­գրուած նա­մա­կին՝ 
ուղար­կուած Կ. Պօլ­սի նուի­րակ Մի­նաս վար­դա­պե­տին եւ Մահ­սա­րա­տար 
Պետ­րոս վար­դա­պե­տին։ Այս­տեղ Յով­հան­նէ­սի անու­նը չի նշւում, բայց, 
ինչ­պէս երեւում  է հե­տա­գայ շա­րադ­րան­քից, «Գա­ղա­տիոյ նուի­րակ»-ն 
ինքն է։ Իր նա­խոր­դի հե­տեւու­թեամբ Ղու­կաս կա­թո­ղի­կո­սը նոյն­պէս Յով­
հան­նէս վար­դա­պե­տին ժա­մա­նակ առ ժա­մա­նակ ետ  էր կան­չում Մայր 

69  Անդ, էջ 247։
70  Անդ, էջ 317։
71  Անդ, էջ 393։
72  «Ղուկաս կաթողիկոսի կոնդակներ» (տե՛ս Դիւան Հայոց պատմութեան, գիրք Դ., 

հրատ. Գիւտ քահանայ Աղանեանց, Թիֆլիս, 1899)։

Աթոռ. «Վասն Գա­ղա­տիոյ նուի­րա­կին եւս ահա գրե­ցաք պատ­րիար­քին, 
եւ Մահ­տե­սի Յա­րու­թիւն Ամի­րա­յին, միա­միտ առ­նել եւ ի սուրբ Աթոռս 
յղել, եւ իւ­րեան գրե­ցաք միամ­տու­թեամբ գալ ի սուրբ Աթոռս։ Դուք եւս 
յոր­դո­րե­լով եւ միա­միտ առ­նե­լով, յօ­ժա­րե­ցուս­ջիք դառ­նալ աստ»73։ Հա­կա­
ռակ պա­րա­գա­յում, այ­սինքն՝ Յով­հան­նէս վար­դա­պե­տի չվե­րա­դառ­նա­լու 
դէպ­քում, պա­տուիր­ւում  է նրա­նից վերց­նել Մայր Աթո­ռին պատ­կա­նող 
գու­մա­րը. «Իսկ եթէ ոչ եկես­ցէ, ահա գրե­ցաք դար­ձեալ պատ­րիար­քին եւ 
մահ­տե­սի Յա­րու­թիւն Ամի­րա­յին զի ընդ ձեզ եւ միա­սին տես­ցեն զհա­շիւն, 
եւ առ­նու­ցուն զար­դիւնսն սրբոյ Աթո­ռոյս որ ինչ մնա­ցեալ է առ ինքն. եւ 
ձեզ յանձ­նես­ցեն թէ դրամ, թէ յի­շա­տա­կի որոց զդաւ­թարն ինքն յղեալ է 
աստ եւ գոյ առ մեզ եւ թէ այլ ինչ»74։ Ղու­կաս Կար­նե­ցու Կոն­դակ­նե­րում 
պահ­պա­նուած նոյն թուա­կա­նի մի նա­մա­կի բո­վան­դա­կու­թեան վե­րա­շա­
րադ­րան­քից երեւում  է, որ Յով­հան­նէս Տրա­պի­զոն­ցին ներ­կա­յաց­րել  է, 
ներ­կայ եզ­րոյ­թով ասած, դրա­մա­կան ինչ-որ հա­շուետ­ւու­թիւն. «Առ Յով­
հան­նէս վար­դա­պետ նուի­րակն Գա­ղա­տիոյ ի միամ­տու­թիւն։ Վասն հա­
շուա­րա­րու­թեան իւ­րոյ»75։ Հե­տաքր­քիր է, որ 1780-ի սեպ­տեմ­բե­րին Ղու­կաս 
Կար­նե­ցին «ի վե­րայ Գա­ղա­տիոյ եւ շրջա­կա­յից նո­րին» կոն­դակ է հրա­պա­
րա­կում եւ Յով­հան­նէս Վար­դա­պե­տին նո­րից հաս­տա­տում է Գա­ղա­տիա­յի 
նվուի­րակ. «Յո­րում եւ կրկին հաս­տա­տու­թիւն Յով­հան­նէս վար­դա­պե­տին 
ի գործն նուի­րա­կու­թեան»76։ Այս­տեղ խօս­քը վե­րա­բե­րում է ոչ թէ նուի­
րակ հաս­տա­տե­լուն, այլ ըն­դա­մէ­նը վե­րա­հաս­տա­տե­լուն, ին­չը երեւում է 
1781 թուա­կա­նի մարտ ամ­սին գրուած կա­թո­ղի­կո­սի մի նա­մա­կի վե­րա­շա­
րադ­րան­քից. «Նաեւ վասն Գա­ղա­տիոյ նուի­րակ Յով­հան­նէս վար­դա­պե­
տին խնդրեալ էին սո­քա (պո­լիա­ցի տի­րա­ցու Յով­հան­նէ­սը եւ պրու­սա­ցի 
տի­րա­ցու Սի­մէ­ո­նը.— Ա. Ս.) ի սրբա­զան Վե­հէն՝ ունիլ ի խնամս եւ զվե­րա­
հաս­տա­տու­թեան կոն­դակ յղել սակս մնա­ցեալ գոր­ծոյն»77։ Իսկ նոյն ամ­սին 
գրուած մի նա­մա­կով կա­թո­ղի­կո­սը Գա­ղա­տիա­յի առաջ­նորդ Ստե­փան­նոս 
վար­դա­պե­տին յանձ­նա­րա­րա­կան­ներ է տա­լիս՝ կա­պուած Յով­հան­նէս վար­
դա­պե­տի գոր­ծու­նէու­թեան հետ. «Իսկ յայս թղթոջս եւ յանձ­նա­րա­րու­թիւն 

73  Անդ, էջ 97։
74  Անդ, էջ 97—98։
75  Անդ, էջ 491։ «Հաշուարարութիւն» բառը չենք գտնում գրաբարի բառարաններում, 

հաւանաբար իմաստով մօտ է հաշուետուութեանը։
76  Դիւան հայոց պատմութեան, նոր շարք, գիրք առաջին, Ղուկաս Կարնեցի, հատ. 

Ա. (1780—1785), աշխատասիրութեամբ՝ Վ. Գրիգորեանի, Երեւան, 1984, էջ 111։
77  Անդ, էջ 214։

վասն տեղ­ւոյն նուի­րակ Յով­հան­նէս վար­դա­պե­տին»78։ Պահ­պա­նուել է նոյն 
սեպ­տեմ­բե­րին թուա­գրու­ող Ղու­կաս կա­թո­ղի­կո­սի մէկ այլ նա­մա­կը՝ ուղ­
ղուած հենց Յով­հան­նէս վար­դա­պե­տին։ Նա­մա­կի հա­մա­ռօ­տա­գրու­թիւ­նից 
իմա­նում ենք, որ վե­հը Յով­հան­նէ­սին հա­ղոր­դում  է Սի­մէ­ոն կա­թո­ղի­կո­
սի մա­հուա­նը եւ իր՝ կա­թո­ղի­կոս ընտ­րուե­լուն վե­րա­բե­րող «բազ­մակ­նիք 
թղթի» մա­սին, որ գրել են Սուրբ Աթո­ռի միա­բան­նե­րը եւ «երկ­րա­ցիքս մեր 
ի մեծն Պօ­լիս»։ Ապա կա­թո­ղի­կո­սը յոր­դո­րում է, որ Յով­հան­նէս նուի­րա­կը, 
շրջե­լով նշա­նա­ւոր տե­ղե­րում, ըն­թեր­ցել տայ այդ Կոն­դա­կը եւ իր առա­
ջին օրհ­նու­թեան թուղ­թը։ Յայտ­նի փաստ է, որ շուրջ եր­կու տա­րի Պօլ­սի 
Զա­քա­րիա պատ­րիար­քը Ղու­կաս Կար­նե­ցու ընտ­րու­թիւ­նը չէր ըն­դու­նում՝ 
հա­մա­րե­լով այն ոչ օրի­նա­կան։ Նո­րըն­տիր կա­թո­ղի­կո­սի անունն ար­տա­
սա­նե­լը ար­գե­լուած էր Պօլ­սոյ պատ­րիար­քին են­թա­կայ եկե­ղե­ցի­նե­րում79։ 
Այս առու­մով թե­րեւս կա­րեւոր էր, որ Գա­ղա­տիա­յի թե­մում, որ գտնւում էր 
Պօլ­սի պատ­րիար­քի ազ­դե­ցու­թեան ներ­քոյ, ըն­դու­նուեր կա­թո­ղի­կո­սի ընտ­
րու­թեան փաս­տը։ Եւ վեր­ջում նո­րից, ինչ­պէս որ սպա­սե­լի էր, կա­թո­ղի­կո­
սը Յով­հան­նէս վար­դա­պե­տին պա­տուի­րում է նուի­րա­կու­թեան անա­ւարտ 
մնա­ցած գոր­ծե­րը կա­տա­րել եւ ապա Սբ. Էջ­միա­ծին վե­րա­դառ­նալ. «Իսկ եւ 
զայս յա­տուկ գրեաց, թէ ջա­նա զմնա­ցորդսն գոր­ծոյդ աւար­տել եւ ի սուրբ 
Աթոռս դի­մել»80։

Շարունակութիւնը՝ յաջորդիւ

78  Անդ, էջ 111։
79  «Անուն Ղուկասու Կաթողիկոսի ո՛չ իսկ եւ իսկ յիշատակեցաւ յեկեղեցիս Հայոց որ 

յՕսմանեան Տէրութեան. զի Զաքարիա պատրիարք Կոստանդնուպօլսոյ նախապատիւ 
համարելով զանձն քան զնա, զչարեալ իմն  էր՝ թէ ընդէ՞ր եւ ինքն չհրաւիրեցաւ յայն 
բարձրագոյն աստիճան. ուստի պատճառելով՝ թէ առանց իւրոյ գիտութեան կամ ազգային 
հաւանութեան լեալ  է ընտրութիւնն Ղուկասու՝ արտաքոյ սովորական կարգի, արգել 
զհանումն հրովարտակի յՕսմանեան Դրանէ ի հաստատութիւն Կաթողիկոսութեան նորա, 
եւ չեթող յիշատակել զանուն նորա ի պատարագի զամս իբրեւ երկու» (տե՛ս Պատմութիւն 
կաթողիկոսաց Էջմիածնի ի Սիմէօնէ մինչ ցՅովհաննէս Ը., գրեալ ի Մ ս ե ր ա յ  մ ագ  ի ս տ ր ո ս է 
Մ ս ե ր ե ա ն ց  Զ մ ի ւ ռ ն ա ց ւ ո յ , Մոսկուա, 1876, էջ 7)։

80  Դիւան հայոց պատմութեան, նոր շարք, գիրք առաջին, Ղուկաս Կարնեցի, հատ. 
Ա. (1780—1785), աշխատասիրութեամբ՝ Վ. Գրիգորեանի, Երեւան, 1984, էջ 111։

ՄԱՐԻԱ ՍԻՔՍ-ՀՈՀԵՆԲԱԼՔԵՆ

ԵԶԴԻՆԵՐԻ 72-ՐԴ ՖԻՐՄԱՆԸ.  
«ՔՈՂԱՐԿՎԱԾ ՑԵՂԱՍՊԱՆՈՒԹՅՈ՞ՒՆ»՝  

ԿԱԶՄԱԿԵՐՊՎԱԾ ԱՌԱՋԻՆ ԱՇԽԱՐՀԱՄԱՐՏԻ ԸՆԹԱՑՔՈՒՄ

Սկիզբը՝ թիվ Դ., Ե., Թ.

ՃԱԿԱՏԱԳՐԱԿԱՆ ՀԵՏԵՒԱՆՔՆԵՐԸ

Առա­ջին հա­մաշ­խար­հա­յին պա­տե­րազ­մի ավար­տից մի քա­նի ամիս 
առաջ Կենտ­րո­նա­կան տե­րու­թյուն­նե­րի (Գեր­մա­նիա, Օս­մա­նյան կայս­րու­
թյուն ու Ավստ­րո-Հուն­գա­րա­կան կայս­րու­թյուն) եւ Ռու­սաս­տա­նի բոլ­շեւի­
կյան նոր կա­ռա­վա­րու­թյան մի­ջեւ կնքվեց Բրեստ-Լի­տովս­կի հաշ­տու­թյան 
պայ­մա­նա­գի­րը, որը խախտ­վեց միայն եր­կու ամիս անց, երբ երիտ­թուր­
քա­կան բա­նա­կը հա­տեց Կով­կա­սի սահ­մա­նը՝ հար­ձակ­վե­լով հայ­կա­կան 
զոր­քե­րի վրա ու գրա­վե­լով սահ­մա­նա­մերձ շրջան­նե­րը: Խա­ղաղ բնա­կիչ­
նե­րի, այ­սինքն՝ ինչ­պես վա­ղուց հաս­տատ­ված բնակ­չու­թյան, այն­պես էլ 
փախս­տա­կան­նե­րի նկատ­մամբ շա­րու­նակ­վե­ցին հա­լա­ծանք­նե­րը, իսկ 
սահ­մա­նա­մերձ գա­վառ­նե­րը վե­րած­վե­ցին ան­մար­դաբ­նակ վայ­րե­րի:
Ինչ­պես նշվեց, որոշ դեպ­քե­րում զրու­ցա­կից­նե­րը հի­շում էին իրենց 

նախ­նի­նե­րի՝ հայ­րե­նի բնա­կա­վայ­րե­րը վե­րա­դառ­նա­լու փոր­ձե­րի մա­սին, 
սա­կայն [ցե­ղաս­պա­նա­կան] հա­լա­ծանք­նե­րի երկ­րորդ փուլն ստի­պեց 
նրանց կրկին փա­խուս­տի դի­մել:
Յո­թա­նա­սու­նու­թա­մյա մի կին1 այ­սօր բնակ­վում է գրե­թե լքված սահ­

մա­նա­մերձ գյու­ղում: Նրա ըն­տա­նիքն ապ­րել է սահ­մա­նին մոտ գտնվող 
այս բնա­կա­վայ­րում մին­չեւ 1918 թվա­կա­նի աք­սո­րը: Նրանց գրե­թե բո­լոր 
հա­մա­գյու­ղա­ցի­ներն ապաս­տա­նել  են Հա­յաս­տա­նում, եւ միայն քչերն են 
մնա­ցել Թուր­քիա­յում: Նա ասում է, որ իրենց փա­խուս­տը պայ­մա­նա­վոր­
ված է եղել ոչ թե ցե­ղաս­պա­նա­կան հա­լա­ծանք­նե­րով, այլ ար­տաքս­ման 
պատ­ճա­ռով: Նա եւ հարց­ման գրե­թե բո­լոր մյուս մաս­նա­կից­նե­րը հստա­
կո­րեն զա­նա­զա­նում  են հա­լա­ծանք­նե­րի տա­րաբ­նույթ ռազ­մա­վա­րու­
թյուն­նե­րը, ինչ­պես նաեւ տա­րան­ջա­տում տե­ղա­հա­նու­թյունն ու ցե­ղաս­
պա­նա­կան հար­ձա­կում­նե­րը՝ ան­կախ այն հան­գա­ման­քից, թե ով­քեր են 

1  Հարցազրույց, 2015 թ. հոկտեմբերի 15: 

այդ ամե­նի իրա­գոր­ծող­նե­րը՝ զին­վոր­նե­րը, հա­րեւան­նե­րը, հրո­սա­կախմ­
բե­րը կամ քրդա­կան վար­ձու ցե­ղա­յին ստո­րա­բա­ժա­նում­նե­րը: Զրու­ցա­
կից­նե­րից ոմանք հի­շա­տա­կե­ցին նաեւ, որ իրենց նախ­նի­նե­րը հար­ձա­
կում­նե­րից ու ար­տաք­սում­նե­րից հե­տո փոր­ձել են վե­րաբ­նակ­վել իրենց 
գյու­ղե­րում, բայց ստիպ­ված են եղել կրկին փախ­չել, քա­նի որ նրանց հե­
տապն­դել են երկ­րորդ ան­գամ:
Պա­տե­րազ­մա­կան սույն գոր­ծո­ղու­թյուն­նե­րի ըն­թաց­քում, որոնք այ­

սօր հայտ­նի են «Բաշ-Ապա­րա­նի պա­տե­րազմ» ան­վա­նու­մով, երիտ­թուր­
քա­կան վար­չա­կար­գի զին­վոր­ներն ամիս­ներ շա­րու­նակ գրա­վել են (ներ­
կա­յիս) Հա­յաս­տա­նի շրջան­նե­րը: Հա­յաս­տա­նի ան­կա­խու­թյու­նը ձեռք է 
բեր­վել 1918 թ. Սար­դա­րա­պա­տի ճա­կա­տա­մար­տում, երբ հայ­կա­կան զոր­
քե­րը, 700 եզ­դի ռազ­միկ­նե­րի աջակ­ցու­թյամբ, կա­րո­ղա­ցան հետ շպրտել 
երիտ­թուր­քա­կան ուժե­րին: Հարց­ման մաս­նա­կից­նե­րից ոմանք վկա­յե­ցին 
նաեւ զի­նա­գրավ­ման այդ ամիս­նե­րի ըն­թաց­քում կա­տար­ված դա­ժա­նու­
թյուն­նե­րի եւ հատ­կա­պես սե­ռա­յին պատ­կա­նե­լու­թյամբ պայ­մա­նա­վոր­
ված բռնու­թյուն­նե­րի մա­սին:
Էլի­զա ֆոն Յո­դեն-Ֆոր­գին ամե­նայն ման­րա­մաս­նու­թյամբ դի­տար­

կել է ցե­ղաս­պա­նա­կան բռնու­թյուն­նե­րի եր­կա­րա­ժամ­կետ հե­տեւանք­նե­
րը՝ առանձ­նա­հա­տուկ ուշադ­րու­թյուն դարձ­նե­լով նմա­նօ­րի­նակ հա­մայնք­
նե­րի վե­րար­տադ­րո­ղա­կա­նու­թյան վրա: «Այն փաս­տը, որ ըն­տա­նիքն 
այդ­պի­սի կենտ­րո­նա­կան տեղ է զբա­ղեց­նում ցե­ղաս­պա­նա­կան դա­ժա­նու­
թյան դրսեւո­րում­նե­րում,— գրում է նա,— կա­րե­լի է բա­ցատ­րել ամե­նա­
տար­բեր ձեւե­րով: Ըն­տա­նի­քը սո­ցիա­լա­կան այն հաս­տա­տու­թյունն է, որը 
կազ­մա­կեր­պում է խմբե­րի կեն­սա­գոր­ծու­նեու­թյու­նը, հե­տեւա­բար ըն­տա­
նի­քի շա­հա­գոր­ծումն այն ձեւե­րից մեկն է, որի մի­ջո­ցով ոճ­րա­գործ­ներն 
ար­տա­հայ­տում են [իրենց] ցե­ղաս­պա­նա­կան վայ­րա­գու­թյու­նը»2: Թե՛ կա­
նայք, թե՛ տղա­մար­դիկ չպա­հանջ­ված տե­ղե­կու­թյուն­ներ են հա­ղոր­դել սե­
ռա­կան բռնու­թյան մա­սին, որը նրանք միշտ ար­տա­հայ­տել են ընդ­հա­
նուր գծե­րով՝ այն եր­բեք չառն­չակ­ցե­լով մաս­նա­վոր որեւէ ան­ձին կամ ըն­
տա­նի­քին: Եզ­դի կա­նանց նկատ­մամբ գոր­ծադր­ված սե­ռա­կան բռնու­թյան 
նպա­տա­կը [եզ­դիա­կան] հա­մայն­քի եւ դրա կո­րի­զի բնաջն­ջումն էր: Հա­
մա­ձայն Է. Ռ. Ռեյդ-Քա­նինգ­հե­մի փաս­տարկ­ման՝ սե­ռա­կան բռնու­թյու­նը 

2  Տե՛ս E .  von  J o ed en -Forgey, The Devil in the Details: “Life Force Atrocities” and the Assault 
on the Family in Times of Conflict, “Genocide Studies and Prevention: An International Journal”, vol. 5, Iss. 
1, 2010, էջ 6, ամբողջական հոդվածը տե՛ս էջ 1—19, https://doi.org/10.1353/gsp.0.0042:

«կա­նանց, ըն­տա­նիք­նե­րի ու հա­մայնք­նե­րի վրա ունե­ցած իր կոր­ծա­նա­
րար ազ­դե­ցու­թյուն­նե­րի պատ­ճա­ռով հա­ճախ ցե­ղաս­պա­նա­կան ար­շավ­
նե­րի ան­կյու­նա­քարն է հան­դի­սա­նում՝ պատ­ճա­ռե­լով մարմ­նա­կան կամ 
հո­գեմ­տա­վոր լուրջ վնաս­ներ, մի­տում­նա­վոր կեր­պով ստեղ­ծե­լով կյան­
քի այն­պի­սի պայ­ման­ներ, որոնք հաշ­վարկ­ված են խմբի ֆի­զի­կա­կան 
բնաջնջ­ման հա­մար»3: Բաշ-Ապա­րա­նի պա­տե­րազ­մի օրե­րին բնա­կա­վայ­
րե­րի զի­նա­գրա­վում­նե­րի ըն­թաց­քում [թուր­քե­րը] պար­բե­րա­բար առեւան­
գում էին գյու­ղե­րում բնակ­վող հայ ու եզ­դի կա­նանց, որոնց, որ­պես պա­
տանդ­նե­րի, պա­հում էին ռազ­մա­կան ճամ­բար­նե­րում եւ օրեր շա­րու­նակ 
սե­ռա­կան բռնու­թյան են­թար­կե­լուց հե­տո միայն հետ ուղար­կում իրենց 
գյու­ղե­րը: Թեեւ սույն պատ­մու­թյուն­նե­րը կապ­ված են որո­շա­կի վայ­րե­րի 
հետ, եւ մար­դիկ հա­ճախ էին նշում գյու­ղի մեր­ձա­կայ­քում գտնվող այն 
մաս­նա­վոր տե­ղե­րը, որ­տեղ կա­յա­նել էին զավ­թիչ­նե­րը, այ­դու­հան­դերձ 
նրանք սո­վո­րա­բար դա­դար էին առ­նում՝ առանց որեւէ այլ լրա­ցու­ցիչ 
ակ­նար­կի, թե ի՛նչ է պա­տա­հել այդ կա­նանց: Եզ­դի­նե­րի՝ պատ­վի ու խայ­
տա­ռա­կու­թյան մա­սին պատ­կե­րա­ցում­նե­րի հա­մա­ձայն՝ նրանք ար­դեն 
անարգ­ված էին: Ինչ­պես Ու. Ըյուն­գյորն է նկա­տել, «Ցե­ղաս­պա­նու­թյան 
ժա­մա­նակ առեւան­գում­ներն ու բռնի ամուս­նու­թյուն­նե­րը սո­վո­րա­կան 
բան էին»4: Հի­րա­վի, դա ճշմար­տու­թյուն էր ե՛ւ հայ, ե՛ւ եզ­դի կա­նանց պա­
րա­գա­յում: Եզ­դիա­կան հա­մայն­քի հա­մար, որի խմբա­յին ներ­տոհ­մա­յին 
(էն­դո­գամ) ամուս­նու­թյան խիստ կա­նոն­նե­րի5 շնոր­հիվ պահ­պան­վում է 
վեր­ջի­նիս ներ­տոհ­մա­յին հա­սա­րա­կա­կան-կրո­նա­կան կա­ռուց­ված­քը, սե­
ռա­կան բռնու­թյու­նը հար­ված է հա­մայն­քի նյար­դին:

ՕՏԱՐ ՍԿԶԲՆԱՂԲՅՈՒՐՆԵՐ ԵՒ ԶԵԿՈՒՅՑՆԵՐ

Հետ­պա­տե­րազ­մյան Թուր­քիա­յում թե՛ զին­վոր­նե­րը եւ թե՛ գլխա­վոր 
ոճ­րա­գործ­նե­րը, ինչ­պի­սիք զին­վո­րա­կան հրա­մա­նա­տար­ներն էին, շրջա­

3  Հմմտ. A .  R .  R e i d -Cunn i ngham , Rape as a Weapon of Genocide, “Genocide Studies and 
Prevention: An International Journal”, vol. 3, Iss. 3, 2008, էջ 280, ամբողջական տարբերակը տե՛ս 
էջ 279—296, https://doi.org/10.1353/gsp.2011.0043:

4  Տե՛ս U .  Ü .  Ü n g ö r , Orphans, Converts, and Prostitutes: Social Consequences of War 
and Persecution in the Ottoman Empire, 1914—1923, “War in History”, vol. 19, № 2, 2012, էջ  187, 
ամբողջական հոդվածը տե՛ս էջ 173—192, https://doi.org/10.1177/0968344511430579: 

5  Եզդիական համայնքի պատկանելությունը սահմանված  է ծագումնաբանությամբ: 
Եզդիականության ընդունումը կամ օտար զուգընկերոջ հետ ամուսնությունն անհնար է եւ 
հանգեցնում է համայնքից արտաքսմանը: 

նա­ռում էին [ցե­ղաս­պա­նու­թյան վե­րա­բե­րյալ] պաշ­տո­նա­պես հրամց­
ված պատ­մու­թյու­նը. զո­հե­րը բնու­թագր­վում էին իբ­րեւ դա­վա­ճան­նե­րի 
ու խառ­նա­կու­թյուն առա­ջաց­նող­նե­րի խմբեր: Ճգնա­ժա­մե­րի, պա­տե­րազ­
մի եւ ան­կում­նե­րի ժա­մա­նա­կաշր­ջա­նում տրա­մա­բա­նա­կան հե­տեւանքն 
ու միակ հնա­րա­վոր ռազ­մա­կան հա­կազ­դե­ցու­թյու­նը, ինչ­պես են­թադր­
վում էր, կտրուկ մի­ջոց­նե­րի ձեռ­նար­կումն էր6: Տա­րա­ծաշր­ջա­նա­յին քա­
ղա­քա­ցիա­կան ծա­ռա­յող­նե­րին պար­տադ­րել են իրա­գոր­ծել ռազ­մա­կան 
հրա­ման­նե­րը. նրանք, ով­քեր փոր­ձել են դի­մադ­րել, սպան­վել են7:
Տաս­նա­մյակ­ներ շա­րու­նակ օս­մա­նյան ար­խի­վա­յին փաս­տաթղ­թե­

րի հա­սա­նե­լիու­թյու­նը սահ­մա­նա­փակ­ված էր. միայն վեր­ջին տաս­նա­
մյա­կի ըն­թաց­քում հնա­րա­վոր եղավ նմա­նա­տիպ վա­վե­րա­գրե­րի հի­ման 
վրա ձեռ­նար­կել ինչ-որ հե­տա­զո­տու­թյուն­նե­րի8: Հայ եւ ասո­րի ժո­ղո­
վուրդ­նե­րի ցե­ղաս­պա­նու­թյուն­նե­րին նվիր­ված ակա­դե­միա­կան ուսում­
նա­սի­րու­թյուն­նե­րը եր­բեմն նաեւ տե­ղե­կու­թյուն­ներ են բո­վան­դա­կում 
եզ­դի­նե­րի ճա­կա­տա­գրի վե­րա­բե­րյալ: Ինչ­պես Հ. Կայ­զերն է ընդգ­ծել, 
1908 թ.՝ Երիտ­թուր­քա­կան հե­ղա­փո­խու­թյու­նից հե­տո, Դիար­բե­քի­րի 
քա­ղա­քա­պե­տը պատ­վի­րել է սպա­նել այն եզ­դի­նե­րին, որոնք բնա­կու­
թյուն էին հաս­տա­տել քա­ղա­քից արեւ­մուտք ըն­կած տե­ղան­քում9 եւ 
Վի­րան­շե­հիր10 քա­ղա­քում11: Դիար­բե­քի­րի նա­հան­գում անիշ­խա­նու­
թյան (ἀναρχία) վի­ճա­կը շա­րու­նակ­վել է մին­չեւ Առա­ջին հա­մաշ­խար­
հա­յին պա­տե­րազ­մի սկիզ­բը: Դ.  Գան­թը հա­մե­մա­տել  է ազ­գա­գրա­
կան առու­մով առա­վել փոքր կրո­նա­կան հա­մայնք­նե­րի՝ ասո­րի­նե­րի 

6  Տե՛ս U .  Ü .  Üngör ,  նշ. աշխ., 2011, էջ 63:
7  Նույն տեղում, էջ 80: 
8  Տե՛ս, օրինակ, E .  G ö l b a ş ı , The Yezidis and the Ottoman State: Modern Power, Military 

Conscription, and Conversion Policies, 1830—1909, Istanbul: Boğaziçi University, 2008, եւ A .  Gökç en , 
Notes from the Field: Yezidism: A New Voice and an Evolving Culture in Every Setting, trans. by Caroline 
Tee, “British Journal of Middle Eastern Studies”, vol. 37, № 3, 2010, էջ 405—427, https://doi.org/10.1080/
13530194.2010.524442:

9  Տե՛ս H .  Ka i s e r , The Extermination of Armenians in the Diarbakir Region, in: “Let Them Not 
Return”, ed. by D. Gaunt, N. Atto & S. O. Barthoma, Istanbul: Bilgi UP, 2014, էջ 14, եւ D .  Gaunt,  Sayfo 
Genocide. The Culmination of an Anatolian Culture of Violence, in: “Let Them Not Return”, ed. by D. Gaunt, 
N. Atto & S. O. Barthoma, Istanbul: Bilgi UP, 2014, էջ 64:

10  Հայտնի է նաեւ Վիրանշեհր անունով. գյուղ պատմական Փոքր Հայքում՝ Սեբաստիայի 
գավառի Սեբաստիա քաղաքի մոտ: Նույնացվում  է հին Զապետրա ամրոցի հետ (տե՛ս 
Թ .  Հ ա կ ո բ յ ա ն ,  Ս տ .  Մ ե լ ի ք - Բ ախշ   յ ա ն ,  Հ .  Բ ա ր ս ե ղ յ ա ն , Հայաստանի եւ հարակից շրջանների 
տեղանունների բառարան, հտ. 4-րդ, Երեւան, 1998, էջ 807, ծնթ.՝ թրգմ.):

11  Տե՛ս D .  Gaunt , Sayfo Genocide, 2014, էջ 54 եւ էջ 64:

ու եզ­դի­նե­րի դեմ ձեռ­նարկ­ված նա­խա­պատ­րաս­տու­թյուն­նե­րի ռազ­
մա­վա­րու­թյուն­նե­րը եւ ներ­կա­յաց­րել նրանց՝ քրդա­կան ցե­ղե­րի հետ 
դա­շինք­ներ ձեւա­վո­րե­լու առն­չու­թյամբ [թուր­քե­րի շրջա­նում] առ­կա 
մտա­վա­խու­թյու­նը12:
Ակա­նա­տես­նե­րի ու եր­րորդ կող­մի ան­ձանց՝ Առա­ջին աշ­խար­հա­մար­

տի ըն­թաց­քում ազ­գե­րի հա­մա­դաշ­նու­թյու­նը ներ­կա­յաց­նող դի­վա­նա­
գի­տա­կան դի­տորդ­նե­րի կամ զին­վո­րա­կան բարձ­րաս­տի­ճան սպա­նե­րի 
վկա­յու­թյուն­նե­րում գրե­թե եր­բեք խոսք չի լի­նում եզ­դի­նե­րի ճա­կա­տա­գրի 
մա­սին: Հա­րի Չարլզ Լյու­քը եւրո­պա­ցի այն սա­կա­վա­թիվ դի­վա­նա­գետ­
նե­րից է, որը հա­ղոր­դում­նե­րի եւ [մաս­նա­վոր] հրա­պա­րա­կում­նե­րի մի­
ջո­ցով նկա­րա­գրել է հա­լա­ծանք­նե­րի ծա­վալ­նե­րը: Որ­պես բրի­տա­նա­կան 
գա­ղու­թա­տի­րու­թյան նա­խա­րա­րու­թյան պաշ­տո­նյա՝ նա մի քա­նի ան­գամ 
այ­ցե­լել է Թուր­քիա. պա­տե­րազ­մի ըն­թաց­քում նրան ծա­ռա­յու­թյան են 
ուղար­կել Լեւան­տում13 տե­ղա­կայ­ված ար­քա­յա­կան նա­վա­տորմ: Առա­ջին 
հա­մաշ­խար­հա­յին պա­տե­րազ­մից հե­տո՝ նախ­քան Անդր­կով­կա­սի (Հա­յաս­
տան, Վրաս­տան, Ադր­բե­ջան) գլխա­վոր կո­մի­սար դառ­նա­լը, նա կարճ 
ժա­մա­նա­կով նշա­նակ­վել  է Ֆա­մա­գուս­տա­յի14 կո­մի­սա­րի պաշ­տո­նում: 
Չ. Լյու­քը լայն գի­տե­լիք­ներ ուներ տա­րա­ծաշր­ջա­նի մա­սին եւ քա­ջա­տե­
ղյակ էր եզ­դի­նե­րի ճա­կա­տա­գրին: Իր «Մո­սու­լը եւ նրա ազ­գա­յին փոք­
րա­մաս­նու­թյուն­նե­րը» գրքում նա հի­շա­տա­կում է Առա­ջին աշ­խար­հա­մար­
տից առաջ եւ դրա ըն­թաց­քում եզ­դի­նե­րի նկատ­մամբ կազ­մա­կերպ­ված 
դա­ժան հա­լա­ծանք­նե­րի մա­սին: Սին­ջա­րում ստեղծ­ված իրա­վի­ճա­կի առն­
չու­թյամբ նա գրում է. «Եզ­դի­նե­րի կո­տո­րած­ներ տե­ղի են ունել 1892 թ. եւ 
Մեծ պա­տե­րազ­մի ըն­թաց­քում: Այժմ, նե­րա­ռյալ՝ Անդր­կով­կա­սում ապ­րող 
եզ­դի­նե­րը, չի կա­րող լի­նել ավե­լի քան 50 000 փրկված մի ռա­սա­յից, որի 

12  Նույն տեղում, էջ 62:
13  Լեւանտ անվանումը ծագել է ֆրանսերեն «Levant» կամ իտալերեն «Levante» բառերից 

եւ նշանակում է Արեւելք: Միջերկրածովյան տարածաշրջանի արեւելյան հատվածի երկրները 
(Սիրիա, Լիբանան, Իսրայել, Հորդանան, Եգիպտոս, Թուրքիա (պատմական Մեծ Հայքի 
հարավարեւմտյան մասը) դեռեւս ուշ միջնադարից հայտնի էին այդ ընդհանուր անունով 
(Լեւանտին վերաբերող մատենագիտությունը տե՛ս J .  Ch at z i pan ag i o t i - S angm e i s t e r , 
Griechenland, Zypern, Balkan und Levante. Eine kommentierte Bibliographie der Reiseliteratur des 18. 
Jahrhunderts, Band 1—2, Eutin: Lumpeter & Lasel, 2006, ծնթ.՝ թրգմ.): 

14  Ֆամագուստան քաղաք  է Կիպրոսի արեւելյան ափին՝ ներկայիս Հյուսիսային 
Կիպրոսի Թուրքական Հանրապետության տարածքում: Այստեղ է գտնվում նաեւ Գանչվոր 
Սուրբ Աստվածածին հայկական եկեղեցին (1346  թ.), որտեղ ժամանակին ապրել 
ու ստեղծագործել է նաեւ Ներսես Լամբրոնացին (ծնթ.՝ թրգմ.): 

ներ­կա­յա­ցու­ցիչ­նե­րի թվա­քա­նա­կը հա­րյուր տա­րի առաջ ավե­լի քան մեկ 
քա­ռորդ մի­լիոն էր»15:
Իրա­կա­նում Չ. Լյու­քի նկա­րա­գրու­թյու­նը չա­փա­զանց սահ­մա­նա­փակ է 

տվյալ ժա­մա­նա­կա­հատ­վա­ծի խիստ բազ­մա­տե­սակ հան­գա­մանք­նե­րը բա­
ցատ­րե­լու հա­մար, հատ­կա­պես, երբ եզ­դի­նե­րի վի­ճա­կը Սին­ջա­րում, որը 
եզ­դիաբ­նակ միա­վոր­ված վեր­ջին տա­րա­ծաշր­ջանն  էր, միան­գա­մայն 
տար­բեր էր Օս­մա­նյան կայս­րու­թյան հյու­սի­սա­րեւե­լյան նա­հանգ­նե­րում 
բնակ­վող նրանց հա­վա­տա­կից­նե­րի դրու­թյու­նից: Սին­ջա­րում կա­յին նաեւ 
եզ­դիա­կան ցե­ղա­յին զի­նյալ ուժեր, որոնք ոչ միայն պաշտ­պա­նում էին 
Սին­ջա­րի բնա­կիչ­նե­րին, այ­լեւ ապաս­տա­րա­ներ ու  կա­ցա­րան­ներ  էին 
տրա­մադ­րում փախ­չող քրիս­տո­նյա­նե­րի խմբե­րին: Սե­փա­կան կազ­մա­կեր­
պու­թյուն­ներ ունե­նա­լու, ճամ­փոր­դա­կան եր­թու­ղի­ներն ու քա­րա­վա­նա­
յին արա­հետ­նե­րը վե­րահս­կե­լու կամ բրի­տա­նա­կան գա­ղու­թա­տի­րա­կան 
ուժե­րին դաշ­նակ­ցե­լու քա­ղա­քա­կա­նու­թյան հետ մեկ­տեղ նաեւ զին­ված 
լի­նե­լու գոր­ծոն­նե­րով պայ­մա­նա­վոր­ված այս գրե­թե ինք­նա­վար կար­գա­
վի­ճակն ար­տա­ցո­լում էր բա­ցա­ռիկ այն դե­րա­կա­տա­րու­թյու­նը, որն Առա­
ջին հա­մաշ­խար­հա­յին պա­տե­րազ­մի ժա­մա­նակ վե­րա­պահ­վել էր եզ­դիա­
կան սույն առանձ­նա­հա­տուկ հա­մայն­քին: Լյու­քի մեկ­նա­բա­նու­թյուն­նե­րը 
կա­րեւոր են այն­քա­նով, որ նրա հրա­պա­րա­կու­մը, ի լրումն քա­րո­զիչ­նե­րի 
մի քա­նի զե­կույց­նե­րի (հրա­տա­րակ­ված տաս­նա­մյակ­ներ անց), սա­կա­վա­
թիվ այն օտար սկզբնաղ­բյուր­նե­րից մեկն է, որը վա­վե­րա­գրում է Օս­մա­
նյան կայս­րու­թյու­նում իրա­գործ­ված բնաջնջ­ման քա­ղա­քա­կա­նու­թյու­նը: 
Թեեւ նա ակա­նա­տես չէ, այ­դու­հան­դերձ տե­ղյակ է եղել հա­լա­ծանք­նե­րի 
մա­սին եւ չի լռել կամ ան­տե­սել դրանք:
Դի­վա­նա­գի­տա­կան զե­կույց­նե­րում եզ­դի­նե­րին հի­շա­տա­կել են միայն 

այն դեպ­քե­րում, երբ նրանք նա­խա­ձեռ­նել են խռո­վու­թյուն­ներ կամ ապս­
տամ­բու­թյուն­ներ16, սա­կայն դրան­ցում որեւէ խոսք առ­կա չէ եզ­դի­նե­րի 

15  Տե՛ս S i r  H .  Luke , Mosul and its Minorities, London: Hopkins, 1925, էջ 128: Տե՛ս նաեւ նույնի, 
An Eastern Chequerboard, London: Lovat, 1934, էջ 266: Նրա մատնանշած թվերը հիմնավորված 
չեն պաշտոնական որեւէ վիճակագրական տեղեկություններով, եւ հետեւաբար դրանք լոկ 
մոտավոր հաշվարկներ են:

16  Տե՛ս Y.  T e rnon , MARDIN 1915-Anatomie pathologique d’une destruction, “Revue d’Histoire 
Arménienne Contemporaine”, t. IV, 2002, էջ 231, http://www.imprescriptible.fr/rhac/tome4/l2-r6, ինչպես 
նաեւ՝ J .  S .  G u e s t , Survival among the Kurds: A History of Yezidis, London & New York: Kegan 
Paul International, 1993, եւ N .  F u cc a ro , Communalism and the State in Iraq: The Yazidi Kurds, c. 
1869—1940, “Middle Eastern Studies”, vol. 35, № 2, 1999, էջ 1—26:

նա­խա­պատ­մու­թյան ու նրանց ան­բա­րեն­պաստ վի­ճա­կի վե­րա­բե­րյալ17: 
Երբ ուսում­նա­սի­րում ենք ավստ­րո-հուն­գա­րա­կան դի­վա­նա­գի­տա­կան զե­
կու­ցա­գրե­րը՝ ուղարկ­ված Օս­մա­նյան կայս­րու­թյան արեւե­լյան հատ­վա­
ծից, որ­տեղ տե­ղա­կայ­ված են եղել զին­վո­րա­կան­ներ ու հյու­պա­տո­սա­րան­
նե­րին կցված սպա­ներ, ապա տես­նում ենք, որ միայն եր­կու իրա­դար­ձու­
թյուն է խթան հան­դի­սա­ցել եզ­դի­նե­րի վե­րա­բե­րյալ զե­կույց­ներ ներ­կա­
յաց­նե­լու հա­մար, մինչ­դեռ հա­լա­ծանք­նե­րի են­թարկ­ված քրիս­տո­նեա­կան 
հա­մայնք­նե­րի ճա­կա­տա­գրի առն­չու­թյամբ առ­կա են ծա­վա­լուն փաս­տա­
գրու­թյուն­ներ: Առա­ջին, երբ կար­ծում էին, որ եզ­դի­նե­րը վտանգ են ներ­
կա­յաց­նում ռազ­մա­կան գոր­ծո­ղու­թյուն­նե­րի հա­մար, նրանց հի­շա­տա­
կում էին քրդե­րի հետ միա­սին՝ սո­վո­րա­բար հստա­կո­րեն չտար­բե­րե­լով 
վեր­ջին­նե­րից: Երկ­րորդ՝ Սին­ջա­րի (եզ­դիա­կան բնա­կա­վայ­րե­րի հա­րա­վա­
յին շրջան) եզ­դի­նե­րի մա­սին հա­ղորդ­վում են տե­ղե­կու­թյուն­ներ, որոնք 
սեր­տո­րեն առնչ­վում  են 1915  թ. եւ հե­տա­գա­յում Ջե­բել-Սին­ջա­րում18 
ապաս­տա­նած հա­յե­րի հան­դեպ՝ մինչ այդ գոր­ծադր­ված հա­լա­ծանք­նե­րի 
նկա­րա­գրու­թյուն­նե­րին19: Ֆրան­սիա­ցի պատ­մա­բան Իվ Տեր­նոնն20 ուսում­
նա­սի­րել է ակա­նա­տես փրկված­նե­րի վկա­յու­թյուն­նե­րը, որոնք ապաս­
տան էին գտել Սին­ջա­րում: Ցե­ղի առաջ­նորդ Համ­մո Շե­րուն եւ եզ­դի­նե­րի 
մյուս ներ­կա­յա­ցու­ցիչ­նե­րը ոչ միայն պաշտ­պա­նում էին Սին­ջար հա­սած 
քրիս­տո­նյա գաղ­թա­կան­նե­րին, այլ նաեւ դա­րա­նա­կա­լում Սի­րիա­կան 
անա­պատ ուղարկ­ված տե­ղա­հան­ված­նե­րի քա­րա­վան­ներն ու փրկում 
նրանց: Սին­ջա­րի նա­հան­գը հա­մե­մա­տա­բար անվ­տանգ ապաս­տա­րան էր 

17  Տե՛ս J .  L e p s i u s , Deutschland und Armenien 1914—1918: Sammlung diplomatischer Aktenstücke, 
Potsdam: Tempelverlag, 1919: Տե՛ս նաեւ Մոսուլում գտնված Գերմանիայի ներկայացուցիչ 
Հոլշտայնի՝ Ջեբել-Սինջարում եզդիների բարձրացրած ապստամբությունների վերաբերյալ 
ճեպագիրը՝ թվագրված 1915 թ. հուլիսի 28-ով՝ ուղղված Կ. Պոլսում տեղակայված Գերմանիայի 
դեսպանատանը:

18  Ջեբել-Սինջարը կամ Ջաբալ-Սինջարը 100 կիլոմետր երկարությամբ մի լեռնաշղթա է, 
որը գտնվում է Իրաքի հյուսիսարեւմտյան եւ Սիրիայի հյուսիսարեւելյան հատվածներում: 
Շրջակա տափաստանային հարթավայրերի մակերեւույթից ունի 1463 մ բարձրություն: 
Եզդիների համար Ջեբել-Սինջարը սրբազան լեռ է, որի շրջակայքում սփռված են եզդիական 
բազմաթիվ բնակավայրեր: Ներկայումս այն գտնվում է Իրաքյան Քուրդիստանի տարածքում 
(սույնի առնչությամբ առավել մանրամասն տե՛ս «Словарь географических названий зарубежных 
стран», отв. ред. А. М. Комков, 3-е изд., Москва: Недра, 1986, էջ 336, ինչպես նաեւ՝ E  Sav e l s b e rg , 
S .  H a j o  &  I .  Du l z , Effectively Urbanized: Yezidis in the Collective Towns of Sheikhan and Sinjar, 
“Études Rurales”, №186, 2010 (juillet-décembre), էջ 101—116, եւ այլն, ծնթ.՝ թրգմ.): 

19  Տե՛ս Austrian State Archives: HHSTA, PA; Liasse Krieg 21a, 946:
20  Տե՛ս Y.  T e rnon , MARDIN 1915, էջ 231: 

հա­լա­ծան­քի են­թարկ­վող քրիս­տո­նյա­նե­րի խմբե­րի հա­մար21. նրանց այն­
տեղ պաշտ­պա­նում էր եզ­դիա­կան հա­մայն­քը, որը հե­տա­գա­յում նույն­պես 
են­թարկ­վեց ռազ­մա­կան սպառ­նա­լիք­նե­րի ու հար­ձա­կում­նե­րի22: Հա­մա­
ձայն 1917 թվա­կա­նի մի զե­կույ­ցի նկա­րա­գրու­թյան՝ «հրա­ցան­նե­րով զին­
ված զգա­լի ուժեր ուղարկ­վե­ցին Ջա­բալ: Թալ Աֆա­րի­ներն ու շրջա­կայ­
քի արա­բա­կան ցե­ղե­րը ոտ­քի ելան նրանց (այ­սինքն՝ եզ­դի­նե­րի) դեմ, եւ 
երբ վեր­ջին­նե­րիս դի­մադ­րու­թյու­նը հեշ­տու­թյամբ հաղ­թա­հար­վեց, նրանց 
գյու­ղերն ավեր­վե­ցին, ու նրանց գույ­քը մե­ծա­ծախ վա­ճառ­քի հան­վեց»23:
Մի քա­նի տաս­նա­մյակ անց ամե­րի­կա­ցի մար­դա­բան Հեն­րի Ֆիլ­դը24 

նույն­պես հի­շա­տա­կել է Սին­ջա­րում փրկված քրիս­տո­նյա փախս­տա­կան­
նե­րին, որոնց փրկու­թյու­նը նա­խա­ձեռ­նել էր եզ­դի­նե­րի առաջ­նորդ Համ­
մու Շե­րուն: Հա­մընդ­հա­նուր այս հի­շո­ղու­թյու­նը տաս­նա­մյակ­ներ շա­րու­
նակ պահ­պա­նել են եզ­դիա­կան ու քրիս­տո­նեա­կան հա­մայնք­նե­րը, ինչ­
պես նաեւ արեւմ­տյան որոշ գիտ­նա­կան­ներ: Այ­նուա­մե­նայ­նիվ, գրե­թե ոչ 
ոք չի ուսում­նա­սի­րել Առա­ջին հա­մաշ­խար­հա­յին պա­տե­րազ­մի ժա­մա­նակ 
հենց եզ­դի­նե­րին բա­ժին ըն­կած ճա­կա­տա­գի­րը:

ՔՈՂԱՐԿԵԼՈՒ, ԼՌՈՒԹՅԱՆ ՄԱՏՆԵԼՈՒ  
ԵՒ ՀԻՇԵԼՈՒ [ՊԱՏՃԱՌՆԵՐԸ]

Առա­ջին հա­մաշ­խար­հա­յին պա­տե­րազ­մի ըն­թաց­քում Օս­մա­նյան 
կայս­րու­թյու­նում տե­ղի ունե­ցած ցե­ղաս­պա­նու­թյուն­նե­րը քննար­կող 
մի­ջազ­գա­յին քա­ղա­քա­կան ու գի­տա­կան շրջա­նակ­նե­րը հազ­վա­դեպ են 
կենտ­րո­նա­նում [բնաջնջ­ման ծրա­գրում] ընդգրկ­ված ցե­ղա­յին ու կրո­
նա­կան բո­լոր խմբե­րի վրա: Հա­յոց ցե­ղաս­պա­նու­թյան առն­չու­թյամբ 
քննար­կում­նե­րը հա­ճախ ստվե­րում են եզ­դի­նե­րից բա­ցի նաեւ այլ ժո­

21  Առավել մանրամասն տե՛ս J .  S .  G u e s t , Survival among the Kurds..., 1993, եւ 
N .  F u c c a ro ,  Communalism and the State in Iraq..., “Middle Eastern Studies”, vol. 35, № 2, 1999, 
էջ 1—26:

22  Տե՛ս S i r  H .  Luk e , An Eastern Chequerboard, էջ 267: 
23  Տե՛ս “Civil Administration of Mesopotamia”, “Review of the Civil Administration of Mesopotamia”, 

London: Stationery Office, 1920, էջ 50:
24  Տե՛ս H .  F i e ld , The Anthropology of Iraq: The Lower Euphrates-Tigris Region, “Anthropological 

Series”, vol. 30, part I, № 2, Chicago: Field Museum of Natural History, 1949: Հենրի Ֆիլդը 1930-
ական եւ 1940-ական թթ. հետազոտություններ է իրականացրել Իրաքում եւ դարձել ԱՄՆ 
նա­խագահ Ֆ. Դ. Ռուզվելտի՝ մարդաբանության հարցերով խորհրդականն ու անդամագրվել 
Սպի­տակ տան հետախուզական հատուկ ստորաբաժանմանը: Նա տարաբնույթ ուսում­նա­սի­
րո­ւթյուններ է կատարել Մերձավոր Արեւելքում:

ղո­վուրդ­նե­րի՝ ասու­րի­նե­րի, ուղ­ղա­փառ ասո­րի­նե­րի, քաղ­դեա­ցի­նե­րի 
եւ հույ­նե­րի հան­դեպ իրա­գործ­ված հա­լա­ծանք­նե­րի ու կո­տո­րած­նե­րի 
փաս­տե­րը25:
Հա­նի­բալ Թրեւիսն ուսում­նա­սի­րել  է մոտ 250 000 ասու­րի­նե­րի 

ու քաղ­դեա­ցի­նե­րի՝ այն ժա­մա­նակ կազ­մա­կերպ­ված ցե­ղաս­պա­նու­թյու­նը 
եւ ապա­ցու­ցել, որ այս ոճ­րա­գոր­ծու­թյուն­նե­րը լռու­թյան մատ­նե­լու նպա­
տա­կով գործ­նա­կա­նում գո­յու­թյուն են ունե­ցել [հա­տուկ մշակ­ված] ռազ­
մա­վա­րու­թյուն­ներ. «....Ազ­գա­յին անվ­տան­գու­թյան անա­ռար­կե­լի դրույթ­
նե­րի (դոգ­մա), պատ­մա­կան հի­շո­ղու­թյան կորս­տի, ցե­ղաս­պա­նու­թյան 
հա­մընդ­հա­նուր պատ­կե­րի առն­չու­թյամբ քա­ղա­քա­կա­նաց­ված մեկ­նա­բա­
նու­թյուն­նե­րի եւ հա­մընդ­հա­նուր ուժա­յին քա­ղա­քա­կա­նու­թյուն­նե­րի ար­
դյուն­քում ցե­ղաս­պա­նու­թյուն­նե­րը կա­րող են «քո­ղարկ­վել»»26: Թուր­քիա­
յում լռու­թյան ու ժխտո­ղա­կա­նու­թյան խախ­տու­մը գրե­թե ան­հնա­րին էր 
եւ է նույ­նիսկ հայ­կա­կան՝ մի­ջազ­գայ­նո­րեն ազ­դե­ցիկ սփյուռ­քի հա­մար: Ի 
տար­բե­րու­թյուն տա­րա­ծաշր­ջա­նի քրիս­տո­նյա­նե­րի՝ եզ­դի­նե­րը չու­նեն հա­
մադ­րե­լի որեւէ շա­հա­խումբ (լոբ­բի) կամ Եկե­ղե­ցու մի­ջո­ցով ձեւա­վոր­ված 
անդ­րազ­գա­յին ցան­ցեր:
Խոր­հրդա­յին Հա­յաս­տա­նում ստա­լի­նյան [բռնա­պե­տու­թյան] ժա­մա­

նա­կաշր­ջա­նում, ինչ­պես նաեւ հե­տա­գա­յում ստեղծ­ված քա­ղա­քա­կան 
հան­գա­մանք­նե­րի ար­դյուն­քում եզ­դի­նե­րը դար­ձան զգու­շա­վոր՝ սույն 
խնդիր­նե­րը հա­սա­րա­կու­թյան մեջ քննար­կե­լու հար­ցում: Ստա­լի­նյան 
իշ­խա­նու­թյան օրոք հնա­րա­վոր չէր խո­սել հա­սա­րա­կա­կան ճար­տա­րա­
գի­տու­թյան, հա­լա­ծանք­նե­րի ու տե­ղա­հա­նու­թյուն­նե­րի հետ առնչ­վող 
ան­ցյա­լի քա­ղա­քա­կան բռնու­թյուն­նե­րի մա­սին: Նույ­նիսկ Հա­յոց ցե­ղաս­
պա­նու­թյունն էր ար­գել­ված նյութ, քա­նի որ Առա­ջին հա­մաշ­խար­հա­յին 
պա­տե­րազ­մի ըն­թաց­քում տե­ղի ունե­ցած ցե­ղաս­պա­նու­թյան վե­րա­բե­րյալ 
տե­սու­թյան զար­գա­ցու­մը թույլ կտար դրա ու ստա­լի­նյան Խոր­հրդա­յին 
Միու­թյան տա­րած­քում կազ­մա­կերպ­ված հա­լա­ծանք­նե­րի եւ զանգ­վա­
ծա­յին բռնու­թյուն­նե­րի մի­ջեւ զու­գա­հեռ­ներ անց­կաց­նել27: Միայն հինգ 
տաս­նա­մյակ անց՝ 1965 թվա­կա­նին, Խոր­հրդա­յին Միու­թյու­նը պաշ­տո­

25  Առավել մանրամասն տե՛ս “Late Ottoman Genocides…”, ed. by D. J. Schaller & J. Zimmerer, 
2010:

26  Տե՛ս H .  T r av i s , Native Christians Massacred: The Ottoman Genocide of the Assyrians during 
World War I, “Genocide Studies and Prevention: An International Journal”, vol. 1, Iss. 3, 2006, էջ 327—372: 

27  Սույնի առնչությամբ տե՛ս, օրինակ, “The Armenian Genocide: Wartime Radicalization or 
Premeditated Continuum”, ed. by R. G. Hovaninisian, New York: Routledge, 2017:

նա­պես ճա­նա­չեց Հա­յոց ցե­ղաս­պա­նու­թյու­նը: Դրա­նից բա­ցի՝ ստա­լի­նյան 
իշ­խա­նու­թյան օրոք քա­ղա­քա­կա­նա­պես ան­ցան­կա­լի մար­դիկ, օրի­նակ՝ 
ազ­գայ­նա­կան քա­ղա­քա­կան հա­յացք­ներ կրող ան­հատ­նե­րը կամ իրենց 
սե­փա­կան ազ­գա­յին ու կրո­նա­կան խմբե­րի ներ­սում ազ­դե­ցիկ դիր­քեր 
զբա­ղե­ցող մար­դիկ, ինչ­պի­սիք, օրի­նակ, եզ­դիա­կան ցե­ղե­րի զո­րեղ առաջ­
նորդ­ներն ու կրո­նա­կան ներ­կա­յա­ցու­ցիչ­ներն էին, ուղարկ­վում էին գու­
լագ28, եւ նրանք եր­բեք չէ­ին վե­րա­դառ­նում այն­տե­ղից:
Սույն չա­րա­գոր­ծու­թյուն­նե­րը հեր­քե­լու եւ դրանք ամ­բող­ջու­թյամբ 

լռու­թյան մատ­նե­լու ռազ­մա­վա­րու­թյունն իրա­գոր­ծել է Օս­մա­նյան կայս­
րու­թյան իրա­վա­հա­ջորդ պե­տու­թյու­նը՝ Թուր­քիան: Առա­ջին աշ­խար­հա­
մար­տի տա­րի­նե­րին տե­ղի ունե­ցած ցե­ղաս­պա­նու­թյուն­նե­րից հե­տո ան­
ցու­մա­յին ար­դա­րա­դա­տու­թյան29 որեւէ ձեւ եր­բեք չի կի­րառ­վել: Ըստ 
Ջ. Սայ­դը­րի՝ հի­շո­ղու­թյուն­նե­րի ձեւա­վոր­ման գոր­ծըն­թա­ցում լռու­թյու­նը 
ուժա­յին փոխ­հա­րա­բե­րու­թյուն­նե­րի հիմ­նա­տարրն է. լռու­թյու­նը «կա­

28  Ռուսերեն սույն՝ «ГУЛаг» հապավումը թարգմանաբար նշանակում է «Ճամբարների 
եւ կալանավայրերի գլխավոր վարչություն». այն ԽՍՀՄ ներքին գործերի ժողովրդական 
կոմիսարիատի, ԽՍՀՄ ներքին գործերի նախարարության եւ ԽՍՀՄ արդարադատության 
նախարարության ստորաբաժանում էր, որը 1934—1960 թթ. իրականացնում էր զանգվածային 
բռնի ազատազրկման ու կալանավորման վայրերի ղեկավարումը (առավել մանրամասն 
տե՛ս S .  G .  Whe atc ro f t , Victims of Stalinism and the Soviet Secret Police: The Comparability and 
Reliability of the Archival Data-Not the Last Word, “Europe-Asia Studies”, vol. 51, № 2, 1999, էջ 315—
345, ինչպես նաեւ՝ Г.  М .  И в ано в а , История ГУЛАГа, 1918—1958: социально-экономический и 
политико-правовой аспекты, Москва: Наука, 2006, եւ այլն, ծնթ.՝ թրգմ): 

29  Անցումային արդարադատությունը մարդու իրավունքների զանգվածային 
խախտումների ժամանակաշրջանի հետ կապված ժառանգության հաղթահարման դատական 
եւ ոչ դատական միջոցառումների մի համակարգ է։ Նման միջոցառումներն ընդգրկում են 
քրեական հետապնդում, իսկության պարզման հանձնաժողովներ, փոխհատուցման ծրագրեր 
եւ բազմաթիվ հանրակարգային այլ բարեփոխումներ: Անցումային արդարադատությունն 
ունի երկու գլխավոր նպատակ. առաջին՝ հաստատել որոշակի մակարդակի արդարություն, 
եւ երկրորդ՝ վերահաստատել խաղաղություն, ժողովրդավարություն եւ հարաբերությունների 
վերականգնում, որոնց հասնելու համար անցումային արդարադատության գործիքակազմն 
իր մեջ կարող  է պարունակել քրեական, վերականգնողական եւ հասարակական 
արդարադատության տարրեր։ Անցումային արդարադատությունն արդարադատության 
հատուկ եղանակ չէ։ Այն հարմարեցվում է այն եզակի դեպքերին, երբ հասարակությունների 
անցումային փուլերում լինում  է ժամանակշրջան, երբ արձանագրվում  են մարդու 
իրավունքների զանգվածային խախտումներ։ Որոշ դեպքերում այն կիրառվում է միանգամից՝ 
ունենալով խոր հետեւանքներ, իսկ մյուս պարագաներում կարող է կյանքի կոչվել միայն 
տասնամյակներ անց (առավել մանրամասն տե՛ս նաեւ Э .  С от т ас , Правосудие переход-
ного периода и санкции, «Международный Журнал Красного Креста», т. 90, № 870, 2008, էջ 225—
263, ինչպես նաեւ՝ “Transitional Justice and Dealing with the Past”, in: “Berghof Glossary on Conflict 
Transformation. 20 notions for theory and practice”, Berlin: Berghof Foundation, 2012, եւ այլն, ծնթ.՝ 
թրգմ.):

րող է ե՛ւ պար­տադր­ված, ե՛ւ ընտր­ված լի­նել»30: Լռու­թյու­նը կա­րող է լի­նել 
ինչ­պես գո­յա­տեւ­ման ռազ­մա­վա­րու­թյուն, այն­պես էլ վե­րահս­կո­ղու­թյան 
հա­մա­կարգ: Ներ­կա­յաց­ված դեպ­քի ուսում­նա­սի­րու­թյու­նից պարզ է դառ­
նում, որ ոչ թե առան­ձին ան­հատ­ներն են քո­ղար­կել ու լռու­թյան մատ­
նել փոր­ձառ­ված վայ­րա­գու­թյուն­նե­րը, այլ խոր­հրդա­յին վար­չա­կարգն է 
պար­տադ­րել լռու­թյան քա­ղա­քա­կա­նու­թյու­նը, որի ար­դյուն­քում ճա­կա­
տա­գրա­կան սույն պատ­մու­թյու­նը վե­րած­վել է «հան­րա­յին գաղտ­նի­քի»:
Ծայ­րա­հեղ բռնու­թյան հաղ­թա­հա­րու­մից հե­տո Մի­շել-Ռոլֆ Թղու­յոն31 

սահ­մա­նել է տե­ղե­կատ­վու­թյան վե­րա­կանգն­ման չորս քայլ. «Փաս­տե­րի 
ստեղ­ծում (սկզբնաղ­բյուր­նե­րի պատ­րաս­տում), փաս­տարկ­նե­րի հա­վա­
քա­գրում (ար­խի­վի ստեղ­ծում), դեպ­քե­րի վե­րա­կանգ­նում (պատ­մու­թյուն­
նե­րի նա­խա­պատ­րաս­տում) եւ հե­տա­դարձ նշա­նա­կու­թյուն (վերջ­նա­կան 
եզ­րա­հան­գում­նե­րի հի­մամբ պատ­մու­թյան մշա­կում)»32: Եզ­դի­նե­րի պա­
րա­գա­յում այն իրո­ղու­թյու­նը, որ պատ­մու­թյուն­նե­րի մշա­կու­մը՝ նե­րա­
ռյալ հու­շե­րի կամ նո­վել­նե­րի տես­քով մի քա­նի հրա­տա­րա­կու­թյուն­նե­րը, 
հա­կա­ռակ նրանց՝ կի­սա­հան­րա­յին ոլոր­տում գտնվե­լու հան­գա­ման­քի, 
կա­րող էր կա­տար­վել նույ­նիսկ Խոր­հրդա­յին Միու­թյան վեր­ջին տաս­նա­
մյակ­նե­րում, վկա­յում է այն մա­սին, որ հա­մա­ձայն Թղու­յո­յի հա­մա­կար­գի՝ 
ըն­տա­նե­կան սույն պատ­մու­թյուն­նե­րը կազ­մա­կերպ­վել33 ու վե­րած­վել են 

30  Տե՛ս “Between History and Histories: The Making of Silences and Commemorations”, ed. by 
G. Sider & G. Smith, Toronto: University of Toronto Press, 1997, էջ 17:

31  Տե՛ս M . —R .  T rou i l l o t , Silencing the Past: Power and the Production of History, Boston: 
Beacon, 1995: 

32  Միշել-Ռոլֆ Թղույոյի հիշյալ երկից բեված սույն մեջբերումը տրված է ըստ հետեւյալ 
հրատարակության՝ A .  G .  A lt ı n ay, Gendered Silences, Gendered Memories: New Memory Work on 
Islamized Armenians in Turkey, “L’Homme. Zeitschrift für Feministische Geschichtswissenschaft”, Band 24, 
Heft 2, 2013, էջ 78, https://doi.org/ 10.7767/lhomme.2013.24.2.73:

33  Իրաքում բնակվող եզդիների պատմությունների հետ համեմատությունների 
առնչությամբ տե՛ս C .  A l l i s o n , նշ. աշխ., 2013: Հարկ ենք համարում նշել, որ բնագրում 
սույն հղումը թերի է, քանի որ հոդվածագիրը, առաջին անգամ հղելով Ք. Էլիսոնի՝ 2013-ին 
հրապարակած նյութին, չի նշել երկի կամ հոդվածի ամբողջական տվյալները: Փնտրտուքի 
արդյունքում գտել ենք նրա՝ 2013-ին հրատարակած հետեւյալ հոդվածները՝ C .  A l l i s o n , 
From Benedict Anderson to Mustafa Kemal: Reading, Writing and Imagining the Kurdish Nation, in: “Joyce 
Blau: L’éternelle chez les Kurdes”, ed. by H. Bozarslan & C. Scalbert-Yücel, Paris, 2013, էջ 101—133, 
ինչպես նաեւ՝ նույնի, Addressivity and the Monument: Memorials, Publics and the Yezidis of Armenia, 
“History and Memory”, vol. 25, № 1, 2013, էջ 145—181, https://doi.org/10.2979/histmemo.25.1.145, եւ 
նույնի, Memory and the Kurmanji Novel: Contemporary Turkey and Soviet Armenia, in: “Remembering 
the Past in Iranian Societies”, ed. by C. Allison & P. G. Kreyenbroek, Wiesbaden: Harrassowitz Verlag, 
2013, էջ 189—218: Սակայն հաշվի առնելով այն հանգամանքը, որ շարադրանքում խոսքը 
վերաբերում է Խորհրդային Միության եւ հատկապես Խորհրդային Հայաստանի եզդիներին, 

«փաս­տե­րի հա­վա­քագր­ման»: Թեեւ եզ­դի­նե­րի հի­շո­ղու­թյուն­նե­րը զու­գա­
հեռ են հա­յե­րի ձեռք բե­րած փոր­ձա­ռու­թյուն­նե­րին, եւ Հա­յոց ցե­ղաս­պա­
նու­թյան շուրջ բուռն քննար­կում­ներ են ծա­վալ­վել, այ­դու­հան­դերձ մինչ 
օրս Հա­յաս­տա­նում եւ եզ­դի բնակ­չու­թյուն ունե­ցող այլ երկր­նե­րում պաշ­
տո­նա­պես չի ճա­նաչ­վել եզ­դի­նե­րի ցե­ղաս­պա­նու­թյու­նը:
Ցե­ղաս­պա­նա­կան հա­լա­ծանք­նե­րի եր­կա­րա­տեւ «քո­ղարկ­մա­նը» 

նպաս­տած ար­տա­քին գոր­ծոն­ներն իրենց մեջ նե­րա­ռում էին ոճ­րա­գործ­
նե­րի՝ տաս­նա­մյակ­ներ տեւած լռու­թյունն ու ժխտո­ղա­կա­նու­թյու­նը, ար­
խի­վա­յին վա­վե­րա­գրե­րի ան­հա­սա­նե­լիու­թյու­նը, Հա­յոց ցե­ղաս­պա­նու­թյան 
ժխտումն ու մյուս­նե­րին լռու­թյուն պար­տադ­րե­լը, ինչ­պես նաեւ Թուր­
քիա­յում այդ նյու­թին վե­րա­բե­րող որեւէ ուսում­նա­սի­րու­թյուն կա­տա­րե­
լու կամ հրա­պա­րա­կում անե­լու հա­մար եր­կա­րա­ժամ­կետ ազա­տազրկ­ման 
սպառ­նա­լի­քը: Թուր­քիա­յում մնա­ցած եզ­դիա­կան հա­մայնք­նե­րը շա­րու­
նա­կա­բար բախ­վել են հա­լա­ծան­քի ու ար­տաքս­ման քա­ղա­քա­կա­նու­թյուն­
նե­րին, ին­չը 1960-ական թվա­կան­նե­րից հան­գեց­րել է բռնի ար­տա­գաղթ­
մա­նը դե­պի եւրո­պա­կան երկր­ներ:
Եզ­դիա­կան կրո­նա­կան հա­մայն­քի կենտ­րո­նա­ցու­մը բա­նա­վո­րու­թյան 

վրա եւ ան­գրա­գի­տու­թյան բարձր ցու­ցա­նիշ­նե­րը, ինչ­պես նաեւ Թուր­
քիա­յում, Եւրո­պա­յում եւ հատ­կա­պես հետս­տա­լի­նյան ժա­մա­նա­կաշր­ջա­նի 
Խոր­հրդա­յին Միու­թյան տա­րած­քում սույն հար­ցի մա­սին բարձ­րա­ձայ­նած 
գիտ­նա­կան­նե­րի կամ պատ­մա­բան­նե­րի հա­մե­մա­տա­բար փոքր թվա­քա­
նակն այն ներ­քին գոր­ծոն­ներն են, որոնք նպաս­տել են այս հա­լա­ծանք­նե­
րի քո­ղարկ­ված բնույ­թին: Խոր­հրդա­յին Միու­թյու­նում եզ­դի­նե­րը հայտն­
վել են անո­րոշ իրա­վի­ճա­կում: Չնա­յած նրանց լեզ­վի եւ բա­նա­հյու­սա­կան 
ավան­դույթ­նե­րի վե­րար­ժեւոր­մա­նը՝ նրանց ճա­կա­տա­գրա­կան ան­ցյա­լի 
առն­չու­թյամբ պաշ­տո­նա­կան հի­շա­տա­կու­թյան օրի­նակ­ներ գտնե­լը կամ 
ակա­դե­միա­կան հե­տա­զո­տու­թյուն­նե­րում այն զար­գաց­նե­լը գրե­թե անհ­
նար էր Խոր­հրդա­յին պե­տու­թյան տա­րած­քում: Սա ուշա­գրավ է, քա­նի որ 
նրանք հա­յե­րի հետ միա­սին ձեռք են բե­րել հա­լա­ծանք­նե­րի հա­մընդ­հա­
նուր փոր­ձա­ռու­թյուն:
Այս­պի­սով՝ հի­շա­տա­կու­թյան ուղ­ղու­թյամբ տար­վող աշ­խա­տան­քի 

ըն­թաց­քում միայն վեր­ջին տաս­նա­մյա­կում են կա­տար­վել առա­ջին քայ­

կարելի է միայն ենթադրել, որ Մ. Սիքս-Հոհենբալքենի հղած աղբյուրը պետք է լինի վերջին 
երկու ուսումնասիրություններից որեւիցե մեկը (ծնթ.՝ թրգմ.):

լե­րը: Հա­յաս­տա­նում եւ ար­տերկ­րում ապ­րող եզ­դի­նե­րի ներ­կա­յա­ցու­ցիչ­
ներն ու գիտ­նա­կան­նե­րը խթա­նում են պատ­մա­կան քննար­կու­մը, ինչ­պես 
նաեւ հան­րա­յին իրա­զեկ­վա­ծու­թյու­նը: Սա­կայն պարզ­վեց, որ եզ­դի­նե­րի 
ինք­նու­թյան ու պատ­կա­նե­լու­թյան հար­ցի շուրջ քննար­կումն առա­վել 
լայն խնդիր է՝ իր սե­փա­կան մար­տահ­րա­վեր­նե­րով: Խոր­հրդա­յին ժա­մա­
նա­կաշր­ջա­նում հա­յաս­տա­նաբ­նակ եզ­դի­նե­րը խճճվել էին խոր­հրդա­յին 
ինք­նու­թյան տե­սու­թյուն­նե­րի եւ ազ­գա­յին գա­ղա­փա­րա­խո­սու­թյուն­նե­
րի մի­ջեւ, որոնք հիմ­նա­կա­նում խարսխ­ված էին լեզ­վախմ­բե­րի՝ տվյալ 
դեպ­քում քրդե­րե­նի քուր­ման­ջի բար­բա­ռի34 առանձ­նա­հա­տուկ ձեւե­րի 
վրա: Սույն ժա­մա­նա­կա­հատ­վա­ծում փո­փո­խու­թյան են­թարկ­վե­ցին միջ­
ցե­ղա­յին ու ներ­ցե­ղա­յին սահ­ման­նե­րի ըն­կա­լում­նե­րը, ինչ­պես նաեւ եզ­
դի կամ քուրդ լի­նե­լու հար­ցադ­րում­նե­րը: Մի քա­նի տաս­նա­մյակ շա­րու­
նակ հա­յաս­տա­նաբ­նակ եզ­դի­նե­րի՝ իրենց մայ­րե­նի լեզ­վով մշա­կու­թա­յին 
ինք­նար­տա­հայտ­ման ազա­տու­թյու­նը շրջա­դար­ձա­յին եղավ՝ հա­րեւան 
երկր­նե­րի՝ Թուր­քիա­յի, Իրա­քի, Իրա­նի եւ Սի­րիա­յի տա­րած­քում առ­կա 
քրդա­կան բո­լոր հա­մայնք­նե­րում դրա բա­ցա­կա­յու­թյան հա­մե­մա­տու­
թյամբ, քա­նի որ այդ երկր­նե­րում քրդե­րե­նը, մե­ծավ մա­սամբ, ար­գել­ված 
լե­զու էր: Ի հա­կադ­րու­թյուն դրան՝ Խոր­հրդա­յին Հա­յաս­տա­նը, օրի­նակ, 
հիմ­նեց ռա­դիո­հա­ղոր­դում՝ քրդե­րե­նով: Քրդա­կան լեզ­վին ու մշա­կույ­թին 
վե­րա­բե­րող կրթա­կան ու ակա­դե­միա­կան սույն ծրա­գրե­րից մի քա­նի­սը 
հիմն­ված էին Հա­յաս­տա­նում առ­կա եզ­դիա­կան սփյուռ­քի վրա. քա­նի որ 
դրանք կա­րե­լի էր ստա­նալ նաեւ հա­րեւան պե­տու­թյուն­նե­րում, այդ ծրա­
գրերն աս­տի­ճա­նա­բար ներ­թա­փան­ցե­ցին Մեր­ձա­վոր Արեւել­քի քրդա­կան 
հա­մայնք­ներ:
Պատ­կա­նե­լու­թյան հար­ցի շուրջ քննար­կում­նե­րը մեծ ծա­վալ­նե­րի հա­

սան Խոր­հրդա­յին Միու­թյան փլու­զու­մից հե­տո35: Այդ ժա­մա­նա­կից ի վեր 
կրո­նա­կան հա­մայն­քի ազ­գայ­նա­կա­նա­ցու­մը36 շա­րու­նա­կա­կան գոր­ծըն­

34  Քրդերենի երկու հիմնական բարբառներից մեկը:
35  Սույնի առնչությամբ առավել մանրամասն տե՛ս T.  Da l a lyan , Construction of Kurdish 

and Yezidi Identities among the Kurmanji-speaking Population of the Republic of Armenia, in: “Changing 
Identities: Armenia, Azerbaijan, Georgia (Collection of Selected Works)”, ed. by Heinrich Böll Foundation 
South Caucasus, Tbilisi: Heinrich Böll Foundation South Caucasus, 2012, էջ 177—201: 

36  Բնագրում հեղինակը կիրառել  է անգլերեն «ethnicization» եզրույթը, որի հայերեն 
ճշգրիտ համարժեքը գոյություն չունի: Սույն հասկացությունը ենթադրում է մի գործընթաց, 
որի շրջանակում անհատը յուրացնում է ծագումնաբանական իր խմբին հատուկ հոգեւոր 
արժեքները: Այս ամենը հաշվի առնելով՝ նշյալ բառը թարգմանել ենք «ազգայնականացում» 

թաց է՝ եզ­դիա­կան պատ­մու­թյան եւ մշա­կույ­թի յու­րա­հա­տուկ հատ­կա­նիշ­
նե­րով, որոնք զգա­լիո­րեն տար­բեր­վում են քրդա­կան մշա­կույ­թից: Հատ­կա­
պես, թվում է, 2014 թ. օգոս­տո­սին «ԴԱ­ԵՇ»-ի՝ այս­պես կոչ­ված՝ Իս­լա­մա­կան 
Պե­տու­թյան (ԻՊ)՝ Սին­ջա­րում եզ­դի­նե­րի դեմ նա­խա­ձեռ­նած հա­լա­ծանք­
ներն ունե­ցան վճռա­կան դե­րա­կա­տա­րու­թյուն՝ եզ­դի­նե­րի պատ­կա­նե­լու­
թյունն ու ինք­նու­թյունն ընդգ­ծե­լու հա­մար: Այս առու­մով որո­շիչ էր նաեւ 
հե­տեւ­յալ փաս­տը. երբ հայտ­նի դար­ձավ, որ «ԴԱ­ԵՇ»-ը հար­ձակ­վե­լու է 
Սին­ջա­րի վրա, քրդա­կան փեշ­մեր­գա­յի37 ստո­րա­բա­ժա­նում­նե­րը դուրս բեր­
վե­ցին Սին­ջա­րից՝ առանց քա­ղա­քա­ցիա­կան խա­ղաղ բնակ­չու­թյա­նը որեւէ 
կերպ նա­խազ­գու­շաց­նե­լու: Եզ­դի­նե­րին թո­ղե­ցին իրենց բախ­տի քմա­հա­
ճույ­քին՝ առանց փրկու­թյան հնա­րա­վո­րու­թյուն­նե­րի կամ ինք­նա­պաշտ­
պա­նու­թյան դի­մե­լու մի­ջոց­նե­րի: Սին­ջա­րում բռնու­թյուն­նե­րից եւ տեւա­
կան անա­պա­հո­վու­թյու­նից ու քա­ղա­քա­կան ան­կա­յու­նու­թյու­նից հե­տո, 
ինչն ան­հնա­րին դարձ­րեց եզ­դի­նե­րի վե­րա­դար­ձը, կրո­նա­կան հա­մայն­քի 
ազ­գայ­նա­կա­նաց­ման գոր­ծըն­թացն ավե­լի ամ­րապնդ­վեց թե՛ անդ­րազ­գա­
յին հա­մայնք­նե­րում եւ թե՛ Հա­յաս­տա­նում: Եզ­դի­նե­րին ցու­ցա­բեր­վե­լիք քա­
ղա­քա­կան կամ ռազ­մա­կան աջակ­ցու­թյան բա­ցա­կա­յու­թյան պատ­ճա­ռով 
եզ­դի-(սուննի)քրդա­կան ան­կա­յուն փոխ­հա­րա­բե­րու­թյուն­նե­րը եւս մեկ 
ան­գամ սրված ըն­թացք են ստա­ցել: Այս խիստ քա­ղա­քա­կա­նաց­ված հա­մա­
տեքս­տում 72-րդ Ֆիր­մա­նի38՝ որ­պես ցե­ղաս­պա­նու­թյան ճա­նաչ­ման հար­ցը 
քննարկ­վում է Հա­յաս­տա­նում, ինչ­պես նաեւ եզ­դիա­կան սփյուռ­քում:
2015 թվա­կա­նին՝ Հա­յոց ցե­ղաս­պա­նու­թյան հա­րյու­րա­մյա տա­րե­լի­

ցին, Հա­յաս­տա­նի Հան­րա­պե­տու­թյու­նում պաշ­տո­նա­կան կար­գա­խոսն էր՝ 
«Հի­շում եմ եւ պա­հան­ջում»: [Նույն՝] 2015 թ. ապ­րի­լին Հա­յաս­տա­նի խոր­
հրդա­րա­նում եզ­դիա­կան հա­մայն­քը ներ­կա­յաց­նող մի քա­նի կազ­մա­կեր­
պու­թյուն­նե­րի հետ տե­ղի ունե­ցավ հան­դի­պում, որի ըն­թաց­քում քննարկ­
վեց այն հար­ցը, թե ար­դյո՞ք պետք է Օս­մա­նյան Թուր­քիա­յում եզ­դի­նե­րի 
դեմ գոր­ծադր­ված հա­լա­ծանք­նե­րը հռչա­կել իբ­րեւ ցե­ղաս­պա­նու­թյուն։ 
Հան­դիպ­ման մաս­նա­կից­նե­րը նաեւ հոր­դո­րե­ցին, որ Ազ­գա­յին Ժո­ղո­վում 
ձեւա­վոր­վի [հա­մա­պա­տաս­խան] աշ­խա­տան­քա­յին խումբ39:

եզրույթով, որը, թերեւս, իմաստային առումով ավելի մոտ է հիշյալ հասկացությանը (ծնթ.՝ 
թրգմ.):

37  Սույնի առնչությամբ տե՛ս «Էջմիածին», 2023, Դ., էջ 83, 55-րդ ծնթ. (ծնթ.՝ թրգմ.): 
38  Նույն տեղում, էջ 71, 17-րդ ծնթ. (ծնթ.՝ թրգմ.):
39  Տե՛ս Yerkir Media, http://www.yerkirmedia.am/mobile/?page=news&lan=en&id=26027 (վերջին 

մուտք՝ 21.05.2015 թ.): 

Հա­յաս­տա­նում իրա­կա­նաց­ված դաշ­տա­յին հե­տա­զո­տու­թյան ար­
դյուն­քում ստաց­ված փոր­ձա­ռա­կան սույն նյու­թը թույլ  է տա­լիս Օս­
մա­նյան կայս­րու­թյան ողջ տա­րած­քում կի­րարկ­ված բնաջնջ­ման տար­
բեր ռազ­մա­վա­րու­թյուն­նե­րը հա­մե­մա­տել Ցե­ղաս­պա­նու­թյան ներ­կա­յիս 
Հա­մա­ձայ­նա­գրի Բ. հոդ­վա­ծում մատ­նանշ­ված ռազ­մա­վա­րու­թյուն­նե­րի 
հետ: Առա­ջին հա­մաշ­խար­հա­յին պա­տե­րազ­մի ըն­թաց­քում օս­մա­նյան 
իշ­խա­նու­թյուն­նե­րի՝ եզ­դի­նե­րի դեմ կազ­մա­կեր­պած հա­լա­ծանք­նե­րի 
նպա­տա­կը մաս­նա­կիո­րեն կամ ամ­բող­ջու­թյամբ եզ­դիա­կան հա­մայն­քի 
կան­խամ­տած­ված ոչն­չա­ցումն էր: Սույնն իր մեջ ընդգր­կում էր խմբի 
ան­դամ­նե­րի զանգ­վա­ծա­յին սպա­նու­թյուն­նե­րը, մարմ­նա­կան կամ հո­
գեմ­տա­վոր լուրջ վնաս­նե­րի պատ­ճա­ռու­մը, ինչ­պես նաեւ հա­մայն­քի գո­
յա­տեւ­ման հա­մար ան­հրա­ժեշտ կեն­սա­պայ­ման­նե­րի վե­րաց­մանն ուղղ­
ված ռազ­մա­վա­րու­թյուն­նե­րը՝ նե­րա­ռյալ սե­ռա­յին պատ­կա­նե­լու­թյամբ 
պայ­մա­նա­վոր­ված բռնու­թյուն­նե­րը, որոնք ուղեկց­վում էին հա­մայն­քի 
վե­րար­տադ­րո­ղա­կա­նու­թյան կեն­սա­կան ուժի հան­դեպ ոտնձ­գու­թյուն­
նե­րով: Եզ­դի գաղ­թա­կան­նե­րը Հա­յաս­տա­նում շա­րու­նա­կա­բար վե­րապ­
րել են բնաջնջ­ման սույն ռազ­մա­վա­րու­թյուն­նե­րը նույ­նիսկ 1918 թ. խա­
ղա­ղու­թյան գոր­ծըն­թաց­նե­րից հե­տո՝ Բաշ-Ապա­րա­նի պա­տե­րազ­մի ըն­
թաց­քում: 2015 եւ 2016 թվա­կան­նե­րին Հա­յաս­տա­նում իրա­կա­նաց­րած 
դաշ­տա­յին ուսում­նա­սի­րու­թյան ըն­թաց­քում հա­վաք­ված պատ­մու­թյուն­
նե­րում եզ­դի­ներն իրենց նախ­նի­նե­րի պատ­մու­թյուն­նե­րի առն­չու­թյամբ 
բա­ցա­հայ­տե­ցին իրենց իսկ բուռն հու­զա­կան հի­շո­ղու­թյուն­նե­րը: Հե­
տեւե­լով 2014 թ. Սին­ջա­րում տե­ղի ունե­ցած հա­լա­ծանք­նե­րի վե­րա­բե­
րյալ լրատ­վա­մի­ջոց­նե­րի մեկ­նա­բա­նու­թյուն­նե­րին ու դի­տե­լով փաս­տա­
վա­վե­րա­գրա­կան տե­սա­նյու­թե­րը՝ հարց­ման մաս­նա­կից­նե­րը սույն տե­
սա­րան­նե­րը սեր­տո­րեն առն­չակ­ցում էին իրենց նախ­նի­նե­րի փրկու­թյան 
ու տա­ռա­պան­քի պատ­մու­թյուն­նե­րի հետ: Նրանք ասա­ցին, թե որ­քա՜ն 
վշտաց­նող են զգա­յուն նյու­թե­րի՝ իգա­կան սե­ռին պատ­կա­նող նախ­նի­
նե­րի առեւանգ­ման, ստրկաց­ման ու ան­հե­տաց­ման կամ երե­խա­նե­րի որ­
բաց­ման մա­սին հի­շե­ցում­նե­րը:
Ժո­ղովր­դա­գրա­կան առու­մով առա­վել փոքր կրո­նա­կան խմբե­րը, ինչ­

պի­սիք քրդաբ­նակ շրջան­նե­րում բնակ­վող եզ­դի­ներն էին, գտնվում էին 
քրդա­կան հա­սա­րա­կու­թյան «ծայ­րա­մա­սում». մի­ջու­կը կազմ­ված  էր 

սուննի մահ­մե­դա­կան­նե­րից, որոնք ձեւա­վոր­ված  էին ցե­ղա­յին կա­
ռուց­ված­քով40: Սո­ցիա­լա­կան ու քա­ղա­քա­կան տա­րաբ­նույթ փո­խա­կեր­
պում­նե­րի գոր­ծըն­թաց­նե­րի պատ­ճա­ռով պատ­կա­նե­լու­թյան հար­ցե­րը 
բազ­միցս վի­ճարկ­վել են վեր­ջին տաս­նա­մյակ­նե­րում: Ինք­նու­թյուն­նե­րը 
եր­բեք էլ կա­յուն չեն, այլ գտնվում են բա­նակ­ցա­յին մշտա­կան գոր­ծըն­
թա­ցի մեջ: Սե­փա­կա­նը եւ ուրի­շի­նը քննար­կե­լու եւ կեր­տե­լու հա­մար 
ան­հրա­ժեշտ են մեկ կամ մի քա­նի երկն­մա­նակ­ներ: Եզ­դի­նե­րի պա­րա­
գա­յում առ­կա են մի քա­նի բնու­թա­գրիչ խմբեր եւ երկն­մա­նակ­ներ՝ Թուր­
քիա­յում, Իրա­քում, Սի­րիա­յում եւ անդ­րազ­գա­յին հա­մայնք­նե­րում բնակ­
վող քրդա­կան սուննի բնակ­չու­թյան մե­ծա­մաս­նու­թյու­նը՝ իր քա­ղա­քա­
կան տար­բեր կողմ­նո­րո­շում­նե­րով, եզ­դի­նե­րով բնա­կեց­ված երկր­նե­րի 
բնակ­չու­թյան մե­ծա­մաս­նու­թյու­նը (թուր­քեր, իրաք­ցի­ներ, սի­րիա­ցի­ներ, 
հա­յեր, ինչ­պես նաեւ նախ­կին Խոր­հրդա­յին Միու­թյան բնակ­չու­թյու­նը) 
եւ եզ­դիա­կան (քա­ղա­քա­կան) ազ­դե­ցու­թյան տա­րաբ­նույթ խմբա­վո­րում­
նե­րը: Ան­դա­մագր­ման եւ պատ­կա­նե­լու­թյան շուրջ բա­նակ­ցե­լու հա­մար 
հար­ցա­կա­նի տակ են հայտն­վում ոչ միայն ազ­գա­յին ինք­նու­թյուն­նե­
րի այս շար­քը, այլ նաեւ քա­ղա­քա­կան տա­րաբ­նույթ մտադ­րու­թյուն­նե­
րը, որոնք ազ­դել եւ դեռ նե­րազ­դում են եզ­դիա­կան հա­մայնք­նե­րի հետ 
առ­կա փոխ­գոր­ծակ­ցու­թյան վրա: Սույն քա­ղա­քա­կա­նու­թյու­նը նշա­նա­
վոր­վեց խտրա­կան ու վի­րա­վո­րա­կան նա­խա­պա­շար­մունք­նե­րով, ար­
տաք­սու­մով, քա­ղա­քա­կան բռնաճն­շում­նե­րով, ծայ­րա­հեղ բռնու­թյան 
ար­տա­հայտ­չա­ձեւե­րով, նպա­տա­կաուղղ­ված կրո­նա­փո­խու­թյամբ, տա­
րան­ջատ­մամբ (որ­պես առան­ձին խումբ Հա­յաս­տա­նում) կամ ընդգրկ­
մամբ (քրդա­կան հա­սա­րա­կու­թյան մեջ)՝ պայ­մա­նա­վոր­ված այն հան­գա­
ման­քով, թե ո՛րն էր առա­վել նպա­տա­կա­հար­մար: Վեր­ջի­նը նաեւ պա­
րու­նա­կում էր հար­ձա­կո­ղա­կան կամ վի­րա­վո­րա­կան բա­ղադ­րա­տարր, 
երբ եզ­դի­նե­րը հռչակ­վե­ցին իբ­րեւ քրդա­կան նա­խասկզբ­նա­կան կրո­նի 
ներ­կա­յա­ցու­ցիչ­ներ:
Փրկված­նե­րի հա­ջորդ սե­րունդ­նե­րի շրջա­նում հի­շո­ղու­թյան նմա­

նաբ­նույթ գոր­ծըն­թաց­նե­րի քննու­թյու­նը, իհար­կե, չի կա­րող փո­խա­րի­
նել ար­խի­վա­յին փաս­տաթղ­թե­րի ման­րազ­նին ուսում­նա­սի­րու­թյա­նը, 
որը կփաս­տի հա­լա­ծանք­նե­րի ցե­ղաս­պա­նա­կան բնույ­թի մա­սին: Սա­

40  Տե՛ս M.  van  B ru i n e s s e n , Kurden zwischen ethnischer, religiöser und regionaler Identität, 
in: “Ethnizität, Nationalismus, Religion und Politik in Kurdistan”, Heraus. von C. Borck, E. Savelsberg & 
H. Siamend Savelsberger, Münster: LIT, 1997, էջ 197, ամբողջական հոդվածը տե՛ս էջ 185—216: 

կայն հի­շո­ղու­թյան աշ­խա­տան­քի41 վե­րա­բե­րյալ սույն հե­տա­զո­տու­թյու­
նը կա­րող է հստա­կեց­նել ապա­գա­յում իրա­կա­նաց­վե­լիք ուսում­նա­սի­
րու­թյուն­նե­րի ան­հրա­ժեշտ շրջա­նա­կը: Վեր­ջին հա­լա­ծանք­նե­րի մա­սին 
հայտ­նի դար­ձած պատ­մու­թյուն­նե­րի ներդ­րու­մը քննար­կում­նե­րի մեջ 
բա­ցա­հայ­տում է այն իրո­ղու­թյու­նը, թե ինչ­պի­սի մար­տահ­րա­վեր­նե­րի 
կհան­դի­պեն ապա­գա­յում իրա­կա­նաց­վե­լիք ակա­դե­միա­կան հե­տա­զո­
տու­թյուն­նե­րը: Պատ­կա­նե­լու­թյան շուրջ տե­ղի ունե­ցող քննար­կում­նե­
րում առ­կա է գոր­ծի­քա­կա­նաց­ման42 վտան­գը, եւ հե­տեւա­բար ապա­
գա­յում կա­տար­վե­լիք հե­տա­զո­տու­թյուն­նե­րում առ­կա տե­սա­կան կա­
ռուց­վածքն ու կի­րա­ռա­կան մի­ջոց­նե­րը պետք է զգու­շու­թյամբ քննու­
թյան առ­նեն տա­րած­ված օրի­նակ­նե­րը:

Անգլերենից թարգմանությունը՝
ՑՈԼԱԿ ՍԱՐԿԱՎԱԳ ՀԱՐՈՒԹՅՈՒՆՅԱՆԻ

41  Հիշողության աշխատանքն անցյալին առնչվող մի գործընթաց է, որն ունի ե՛ւ բարո­
յա­բանական, ե՛ւ պատմական դերակատարություն: Հիշողության աշխատանքի ընթացքում 
պատ­կեր ստեղծելու գործընթացը կամ այն, ինչ մենք անվանում ենք երեւակայականի ար­
տա­դրություն, ունի կենտրոնական նշանակություն: Հետեւաբար հիշվող պատմության վեր­
լու­ծության բանալին հակասություններն են։ Սույնը պահանջում է ընդլայնված արխիվ, որն 
իր մեջ կընդգրկի «բանավոր ու ժողովրդական ավանդույթները», ինչպես նաեւ գրավոր 
այն ավանդությունները, որոնք սովորաբար կապված են արխիվային վավերագրերի հետ 
(սույնի առնչությամբ առավել մանրամասն տե՛ս B .  Ga b r i e l , The Unbearable Strangeness of 
Being; Edgar Reitz’s Heimat and the Ethics of the Unheimlich, in: “Postmodernism and the Ethical Subject”, 
ed. by B. Gabriel & S. Ilcan, Montreal & Kingston: McGill-Queen’s University Press, 2004, էջ  11, եւ 
F. Haug, Memory Work, “Australian Feminist Studies”, vol. 23, № 58, 2008, էջ 537—541, ինչպես նաեւ՝ 
L .  Ba s u , Memory Dispositifs and National Identities: The Case of Ned Kelly, “Memory Studies”, vol. 4, 
№ 1, 2011, էջ 33—41, եւ այլն, ծնթ.՝ թրգմ.):

42  Գործիքականացում» (անգլ.՝ «instrumentalization») հասկացությունը մարդու ար­ժա­
նա­պատվության ոտնահարման տեսակ է, որով բնութագրվում է մարդու՝ որպես գործիքի 
կամ որեւէ նպատակի հասնելու միջոցի ընկալումն ու վերջինիս հանդեպ համապատասխան 
վերա­բերմունքը (առավել մանրամասն տե՛ս P.  K au fmann , Instrumentalization: What Does It 
Mean to Use a Person?, in: “Humiliation, Degradation, Dehumanization: Human Dignity Violated”, ed. by 
P. Kaufman, H. Kuch, C. Neuhäuser, E. Webster, in: “Library of Ethics and Applied Philosophy”, vol. 24, 
Springer, 2011, էջ 57—65, ծնթ.՝ թրգմ.):

Պատմական գիտ. թեկնածու, ՀՀ ԳԱԱ ՀԱԻ

ԽՈՐՀՐԴԱՅԻՆ ԵՒ ՀԵՏԽՈՐՀՐԴԱՅԻՆ ՓՈՒԼԵՐԻ ԱՐՏԱՑՈԼՈՒՄՆԵՐԸ 
ՀԱՅՈՑ ԽԱՂԱՅԻՆ ՄՇԱԿՈՒՅԹՈՒՄ1

Հայ­կա­կան մի­ջա­վայ­րում մինչ օրս առ­կա ­խոր­հրդա­յին եւ հետ­­խոր­հրդա­յին շրջան­նե­րի խա­ղե­րի կա­ռուց­ված­քա­յին ձեւե­րի ուսում­նա­
սի­րու­թյու­նը մեր գի­տա­կան քննու­թյան խնդիր­նե­րից  է, քա­նի որ այն 
թույլ է տա­լիս իմաս­տա­վո­րել դե­ռեւս ան­ցյալ դա­րի 20-ական թվա­կան­
նե­րից սկսած՝ ­խոր­հրդա­յին սկզբնա­կան փու­լում հայ իրա­կա­նու­թյան մեջ 
ձեւա­վոր­ված խա­ղե­րի հա­սա­րա­կա­կան-քա­ղա­քա­կան, հա­սա­րա­կա­կան-
մշա­կու­թա­յին երան­գա­վո­րում­նե­րը: Հոդ­վա­ծի մե­թո­դա­բա­նա­կան հիմ­քը 
կա­ռուց­ված­քա­բա­նա­կան մե­թոդն է, որի կի­րա­ռու­մը թույլ է տա­լիս վեր­
լու­ծու­թյան են­թար­կել ոչ թե ­խոր­հրդա­յին եւ հետ­­խոր­հրդա­յին խա­ղե­րի 
տար­րերն ու բա­ղադ­րիչ­ներն առան­ձին-առան­ձին (երգ, պար, բա­նա­հյու­
սա­կան բնա­գիր, հա­գուստ եւ այլն), այլ խա­ղի կա­ռուց­ված­քը, կա­ռուց­
ված­քա­յին ձեւե­րը, գոր­ծա­ռույթ­նե­րը, խա­ղե­րի զար­գաց­ման գոր­ծըն­թաց­
նե­րը ար­դի հայ իրա­կա­նու­թյան մեջ:
­խոր­հրդա­յին սկզբնա­կան շրջա­նում, հա­սա­րա­կա­կան-քա­ղա­քա­կան 

զար­գա­ցում­նե­րին հա­մըն­թաց, Հա­յաս­տա­նում եւս նկա­տե­լիո­րեն զգաց­
վում է ­խոր­հրդա­յին քա­ղա­քա­կան մշա­կույ­թի ազ­դե­ցու­թյու­նը, որը չէր 
կա­րող իր հետ­քը չթող­նել ժա­մա­նա­կի հա­սա­րա­կա­կան մտքի, մթնո­լոր­
տի, կեն­ցա­ղի, մշա­կու­թա­յին կյան­քի եւ առա­ջին հեր­թին՝ ման­կա­կան 
բա­նա­հյու­սու­թյան եւ խա­ղե­րի վրա՝ առաջ բե­րե­լով բո­վան­դա­կա­յին 
փո­փո­խու­թյուն­ներ: Խա­ղե­րում սկսում են շո­շա­փել այն­պի­սի երեւույթ­
ներ, ինչ­պի­սիք են պա­տե­րազ­մը, կռի­վը, եւ հե­րո­սա­կա­նաց­նում են այն­
պի­սի ան­հա­տի անուն, ինչ­պի­սին  է Կար­միր բա­նա­կի հրա­մա­նա­տար 
Վ. Չա­պաեւը:
Այս առու­մով շատ բնու­թա­­գրա­կան օրի­նակ­ներ են մեր գրա­ռած հե­

տեւ­յալ խա­ղե­րը.

1*  Ստացվել է՝ 8.05.2023, գրախոսվել է՝ 10.05.2023: Էլ. հասցե՝ hripetnos@mail.ru:

«Կռիվ-կռիվ»2 խա­ղա­ցել են միշտ, սա­կայն այս շրջա­նում խա­ղի մեջ 
ավե­լա­ցան նոր հե­րոս­ներ ու որոշ տար­րեր: Խա­ղա­ցող­նե­րը կա­րող  էին 
ճա­կատ­նե­րին կար­միր աստղ նկա­րել եւ այլն: Այն խա­ղա­ցել  են խա­ռը 
կազ­մով՝ մին­չեւ 13—14 տա­րե­կան տղա­նե­րը: Վեր­ջին­ներս բա­ժան­վել են 
եր­կու խմբի. ով լավ կռվող է հա­մար­վել եւ հստակ հրա­ման­ներ է ար­ձա­
կել, նրան ընտ­րել են առաջ­նորդ, որին Չապաեւ են ան­վա­նել: Նա ձեռ­քով 
պա­հել է մի փայտ, որը կռվի ժա­մա­նակ թա­փա­հա­րե­լով՝ զենք է ձեւաց­
րել: Եթե վեր­ջինս ճիշտ հրա­ման­ներ չար­ձա­կեր, ապա մեկ ամիս, որ­պես 
պա­տիժ, այ­լեւս Չա­պաեւ չէր կա­րող ընտր­վել: Խմբե­րը կռվի ժա­մա­նակ 
օգ­տա­գոր­ծել են փայտ ու քար:
Երե­խա­նե­րի շրջա­նում սկսե­ցին կի­րառ­վել Վ. Չա­պաեւի ան­վան հետ 

կապ­ված հա­նե­լուկ-զվար­ճա­խո­սու­թյուն­ներ.
— Այն ի՞նչն է, ի՞նչը, բե­խերն էսենց (ցու­ցա­մա­տը սա­հեց­նում է շրթուն­

քի վե­րեւի հատ­վա­ծով), սուրն էսենց (ցու­ցա­մա­տը սա­հեց­նում  է ոտ­քի 
կող­քով):

— Չա­պաեւի բե­ղե­րը,— հնչում էր պա­տաս­խա­նը:
Խա­ղե­րում ի  հայտ եկան նաեւ բոլ­շեւի­կյան կու­սակ­ցու­թյան ղե­

կա­վար Վ.  Լե­նի­նի ան­վան հետ առնչ­վող հաշ­վեր­գեր, որոնք բա­վա­կան 
տա­րած­ված էին.

«Լենին պապին մեռել է, //Մեզի ավան[դ] թողել է, //Պուճուր բալեք մե­
ծացե՛ք, //Այս աշխարհը կառուցեք»:
Հարկ է նշել նաեւ, որ ­խոր­հրդա­յին հա­մա­կար­գի վաղ շրջա­նում խա­

ղե­րի կազ­մա­կերպ­ման ժա­մա­նակ դե­ռեւս պահ­պան­ված  էին ավան­դա­
կան կեն­ցա­ղում սո­վո­րույ­թի ուժով խստո­րեն կի­րառ­վող տա­րի­քա­յին եւ 
սե­ռա­յին բա­ժա­նում­նե­րը:
Խա­ղա­յին փո­փո­խու­թյուն­նե­րի ժա­մա­նա­կա­գրու­թյան առու­մով բա­

վա­կան ուշա­­գրավ փու­լեր են նաեւ Երկ­րորդ աշ­խար­հա­մար­տը եւ հետ­
պա­տե­րազ­մյան շրջա­նը3:
Այդ շրջա­նում նկա­տե­լիո­րեն զգաց­վում են նաեւ խա­ղե­րի բո­վան­դա­

կա­յին եւ առար­կա­յա­կան փո­փո­խու­թյուն­ներ: Կան խա­ղեր, որոնք խիստ 
բնու­թա­­գրա­կան են տվյալ ժա­մա­նա­կաշր­ջա­նի հա­մար:

2  Հ .  Ա ս ա տ ր յ ա ն , Դաշտային ազգագրական նյութեր (այսուհետեւ՝ ԴԱՆ) 2013, ՀՀ Շիրա­
կի մարզ, գ. Հառիճ, բանասաց՝ Արտավազդ Աբգարյան, ծնվ.՝ 1951 թ.: 

3  Խաղերի հասարակական-քաղաքական բնույթն առավել դրսեւորվել է 1950-ականներից 
հետո ծնվածների շրջանում: 

«Պատերազմ եւ խաղաղություն»4 խա­ղա­լիս 12—14 տա­րե­կան աղ­ջիկ-
տղա հաշ­վեր­գով բա­ժան­վում էին եր­կու խմբի: Այ­նու­հե­տեւ փո­րում էին 
մի փոս եւ 2—3 մետր հե­ռա­վո­րու­թյու­նից միա­ժա­մա­նակ փո­սի մեջ  էին 
նե­տում կա­ղի­նի մե­ծու­թյուն ունե­ցող հինգ կլոր քար: Որ խմբի նե­տած 
քա­րե­րը փո­սի մեջ ավե­լին էին, այդ խումբն էլ սկսում էր խա­ղը՝ հեծ­նե­
լով մյու­սի ան­դամ­նե­րին որ­պես ձի, եւ հե­ծյալ­ներն սկսում էին կռվել մի­
մյանց դեմ:
Խա­ղե­րում սկսում  են ոչ միայն նե­րա­ռել պա­տե­րազ­մը եւ հե­րո­սա­

կա­նաց­նել Ստա­լի­նին, Հիտ­լե­րին, որոնք նույ­նաց­վում  էին ուժի, քա­
ջու­թյան կամ հա­կա­ռա­կորդ պե­տու­թյան ռազ­մա­կան ղե­կա­վա­րի հետ5, 
այ­լեւ ի  հայտ  են բե­րում տեխ­նի­կա­կան նոր մի­ջոց­նե­րի հե­տեւան­քով 
առաջ եկած սար­քա­վո­րում­նե­րի ման­րուք­ներ, որոնք օգ­տա­գործ­վում են 
խա­ղե­րում:
Այս առու­մով շատ բնո­րոշ օրի­նակ է մեր գրա­ռած հե­տեւ­յալ խա­ղը.
«Շարիկ պաչեւնիկ»6 խա­ղը խա­ղա­ցել են պա­տա­նի տղա­նե­րը (մին­չեւ 

5-րդ դա­սա­րան) «պաչեւնիկների» «շա­րիկ­նե­րով»: Սա, ինչ­պես աս­վեց, 
կապ­վում  է ­խոր­հրդա­յին շրջա­նի տեխ­նի­կա­կան նո­րա­մու­ծու­թյուն­նե­
րին: «Պաչեւնիկը» առանց­քա­կալն  է, իսկ «շա­րիկ­նե­րը» գնդիկ­ներն  են, 
որոնք դրվում էին նրա մեջ: «Շա­րիկ­նե­րի» քա­նա­կին հա­մա­պա­տաս­խան՝ 
գծել են մի շրջան ու յու­րա­քան­չյու­րը 2—30 «շա­րիկ» է գցել մե­ջը: Եւ որ­
քան շատ  են եղել «շա­րիկ­նե­րը», այն­քան հեռ­վից  են «խփել»՝ մեկ այլ 
«շա­րի­կով»: Ում «շա­րի­կը» մոտ է ըն­կել շրջա­նին, նա էլ իրա­վունք է ստա­
ցել առա­ջի­նը «խփե­լու»: «Խփո­ղը» այն­քան «շա­րիկ» էր վերց­նում իրեն, 
որ­քան կա­րո­ղա­նար հա­նել շրջա­նից: Եթե «շա­րի­կը» դե­պի շրջան նե­տե­
լիս միան­գա­մից ընկ­ներ շրջա­նի մեջ, հա­մար­վում էր «пожар», եւ բո­լոր 
«շա­րիկ­նե­րը» նե­տո­ղինն էին, իսկ եթե նետ­ված «շա­րի­կը» մնար շրջա­նի 
մեջ ու կանգ առ­ներ, նե­տո­ղը պարտ­վում էր:

4  Հ . Ա ս ա տ ր յ ա ն , ԴԱՆ, 2011, ՀՀ Արագածոտնի մարզ, ք. Ապարան, բանասաց՝ Քոչարյան 
Գեւորգ Գուրգենի, ծնվ.՝ 1955 թ.:

5  Հատկանշական է, որ «1910—20-ականների պատերազմների ժամանակ «ձնե մարդերը» 
անպայման թուրք փաշաների անուններ էին ստանում, իսկ 1941—1945 թթ.՝ Հայրենական 
պատերազմի ժամանակ, դրանք արդեն հայտնի էին Հիտլեր անունով, որին ոչնչացնելիս 
երեխաները երգում կամ արտասանում էին հետեւյալ երգը. «Հրեն, կաշկեն գալիս ա, Հիտլերը 
մեչը լալիս ա. Մի՛ լա, մի՛ լա, քո՛ռ Հիտլեր, Հրե՛ն, գյուլլեն գալի՛ս ա» (տե՛ս Վ .  Բ դ ո յ ա ն , Հայ 
ժողովրդական խաղեր, հտ. II, Երեւան, 1980, խաղ 543, էջ 208—209):

6  Հ . Ա ս ա տ ր յ ա ն , ԴԱՆ, 2013, ՀՀ Շիրակի մարզ, գ. Հառիճ., բանասաց՝ Հովհաննիսյան 
Սամվել Ալեքսանի, ծնվ.՝ 1955 թ.: 

Այս­տեղ պա­տե­րազ­մի թե­ման թեեւ ար­տա­հայտ­ված չէ (եթե հաշ­վի 
չառ­նենք ակ­նար­կա­յին «пожар» եզ­րույ­թը), սա­կայն կա­րեւոր է նշել, որ 
կեն­ցա­ղում տեխ­նի­կա­կան նոր մի­ջոց­նե­րի կի­րա­ռու­մը «հու­շել» է երե­խա­
յին խա­ղի մեջ օգ­տա­գոր­ծել այդ մի­ջոց­նե­րի հնա­րա­վո­րու­թյուն­նե­րը, որի 
հե­տեւան­քով, են­թադ­րում ենք, ավան­դա­կան «Լեփ», ինչ-որ չա­փով նաեւ 
«Քարկտիկ» խա­ղե­րը են­թարկ­վել են ձեւա­բա­նա­կան փո­փո­խու­թյուն­նե­րի 
եւ երե­խա­նե­րի մի­ջա­վայ­րում այլ ան­վա­նում ստա­ցել:
-	
Մեր դաշ­տա­յին աշ­խա­տանք­նե­րի հա­մա­ձայն՝ ­խոր­հրդա­յին շրջա­

նում, ընդ­հուպ մին­չեւ 1970-ական­նե­րը, տա­րած­ված  էր խա­ղա­յին հե­
տեւ­յալ պատ­կե­րը, որոն­ցից ոչ բո­լորն  են ձեւա­վոր­վել այդ շրջա­նում7: 
Դրանք  են՝ փայ­տով («Ցից», «Բիստ»), գնդա­կով («50—50», «Ֆուտբոլ», 
«Թոփ»), թաքն­վե­լու («Պախկվոցի», «Պահմտոցի», «Թու թու գյորդում», 
«Թը գյորդում»), կռա­հե­լու կամ գու­շա­կե­լու («Գուշակ», «Ճըզ»), գո­տիով 
(«Ղայիշ տփոցի», «Ղայիշ», «Ճիպոտ», «Գող ծեծող»), թռչե­լու («Մարդա­
բոյ», «Էրկեն էշ», «Երկար էշ», «Էշ-միլիցա», «Հավալա»), առար­կա­նե­րով 
(«Ծայր», «Սանկա», «Կլաս», «7 քար կամ բլավա», «Շարիկ», «Շախմատ», 
«Քարկտիկ», «Պարան», «Չլիկ», «Հոլ», «Կոճ») եւ տո­նա­ծի­սա­կան ու 
մրցու­մա­յին խա­ղե­րը («Մենամարտ», «Գյուլլաշ» (բաս­մա­յի վրա), «Համ­
բարձում»)8 եւ այլն:
­Խոր­հրդա­յին մի­ջին շրջա­նում եւս խա­ղե­րը պահ­պա­նե­ցին կա­նոն­

նե­րի որո­շա­կի հստա­կու­թյուն. խմբե­րը բա­ժան­վում էին վի­ճա­կա­հա­նու­
թյամբ՝ քար եւ չոփ պահելով կամ ոտք գցելով եւ հաշվերգով:

7  Խորհրդային ժամանակաշրջանի բաժանումներում բանասացների նշած բոլոր խաղերի 
անունները բերում  ենք՝ պատկերացում կազմելու համար տվյալ ժամանակաշրջանում 
խաղերի տարածվածության մասին: Շեղատառ  են ներկայացվում միայն այն խաղերը, 
որոնց անունները չենք հանդիպել ավանդական խաղերում, եւ հնարավոր  է, որ դրանք 
ձեւավորվել են հենց այդ շրջանում:

8  Հ .  Ա ս ա տ ր յ ա ն , ԴԱՆ, 2008, ՀՀ Արարատի մարզ, գ. Արեւշատ, բանասաց՝ Ասատրյան 
Մարտիկ Աղվանի, ծնվ.՝ 1957  թ.: ԴԱՆ, 2009, ՀՀ Արագածոտնի մարզ, գ. Մաստարա, 
բանասաց՝ Թորոսյան Մուկուչ Գրիշայի, ծնվ.՝ 1956 թ.: ԴԱՆ, 2009, ՀՀ Արագածոտնի մարզ, 
գ. Մաստարա, բանասաց՝ Հովսեփյան Ալվարդ Տարոնի, ծնվ.՝ 1958  թ.: ԴԱՆ, 2011, ՀՀ 
Արագածոտնի մարզ, ք. Ապարան, բանասաց՝ Քոչարյան Գեւորգ Գուրգենի, ծնվ.՝ 1955 թ.: 
ԴԱՆ, 2011, ՀՀ Գեղարքունիքի մարզ, ք. Մարտունի, բանասաց՝ Հակոբյան Ռիմա Ժորայի, ծնվ.՝ 
1952 թ.: ԴԱՆ, 2011, ՀՀ Գեղարքունիքի մարզ, ք. Մարտունի, բանասաց՝ Ոսկանյան Հերիքնազ 
Գուրգենի, ծնվ.՝ 1961 թ.: ԴԱՆ, 2012, ՀՀ Գեղարքունիքի մարզ, ք. Վարդենիս, բանասաց՝ 
Կարապետյան Վաչագան Հրանտի, ծնվ.՝ 1959 թ.: ԴԱՆ, 2013, ՀՀ Շիրակի մարզ, գ. Հառիճ, 
բանասաց՝ Հովհաննիսյան Սամվել Ալեքսանի, ծնվ.՝ 1955 թ.:

­Խոր­հրդա­յին ուշ շրջա­նի (1970-ական­նե­րից մին­չեւ ԽՍՀՄ-ի  փլու­
զու­մը) խա­ղերն իրենց բնույ­թով քիչ  էին տար­բեր­վում նա­խորդ փու­լի 
խա­ղե­րից:
Այդ շրջա­նի խա­ղե­րը կազ­մա­կերպ­վում են փայ­տով («Չալի չիբուխ»), 

թռիչք­նե­րով («Էշ-միլիցա», «Հալամուլա»), առար­կա­նե­րով՝ գնդակ, պա­
րան, քար, ռե­զին («Պոբեդա», «16», «50», «Դրոշակ», «Ռեզին», «Քար­
տեզ», «Կլաս», «Պարան», «Քարկտիկ»), մրցմամբ («Գորտ քշել») եւ այլ 
ձեւե­րով («Սոլ մակարոն», «Աղջիկփախցնոցի», «Սագեր, սագեր»)9:
­Խոր­հրդա­յին ուշ շրջա­նի խա­ղե­րում նկա­տե­լի է որո­շա­կի «ազա­տու­

թյուն» ե՛ւ տա­րի­քա­յին, ե՛ւ սե­ռա­յին խտրա­կա­նու­թյան հար­ցում:
Ան­կա­խու­թյան շրջա­նում հիմ­նա­կա­նում պահ­պան­վել են վե­րը նշված 

խա­ղե­րը, բայց դրանց մի մա­սը ձեռք է բե­րել նոր երան­գա­վո­րում: Խա­
ղե­րում ար­դեն շեշ­տադր­վում է ազ­գա­յին-ազա­տա­­գրա­կան պայ­քա­րի թե­
ման, ձեւա­վոր­վում  են խա­ղա­յին նոր եզ­րույթ­ներ եւ դրանց հա­մա­պա­
տաս­խան բա­նա­հյու­սա­կան բնա­գրեր (հայ-թուրք դե­րա­յին բա­ժա­նում­
նե­րը, սահ­մա­նը, քար­տե­զը կամ քա­ղա­քի հա­տա­կա­գի­ծը՝ որ­պես պա­տե­
րազ­մա­կան գոր­ծըն­թա­ցի կա­րեւո­րա­գույն հան­գա­մանք, դրո­շը՝ որ­պես 
հաղ­թա­նա­կի ­խոր­հրդա­նիշ, նախ­կին победа-ին փո­խա­րի­նում  է հաղթա­
նակ10 եզ­րույ­թը եւ այլն): Ան­կա­խու­թյան շրջա­նում տա­րած­վե­ցին հե­տեւ­
յալ ռազ­մա­կան բնույ­թի խա­ղե­րը՝ «Ձնե քաղաք», «Քարքցիկ»:
Բա­վա­կան ուշա­­գրավ  է երի­տա­սարդ­նե­րի խա­ղա­ցան­կին բնո­րոշ 

ռազ­մա­կան գոր­ծո­ղու­թյուն­նե­րով հա­րուստ «Ձնե քաղաք»11 խա­ղը, որը 
հա­մե­մա­տե­լի է «Խան-փաշա» խա­ղի կամ «Բերդախաղի» հետ: Ապա­րա­
նում, ըստ դաշ­տա­յին տվյալ­նե­րի, այդ խա­ղը մի խումբ գոր­ծուն երի­տա­
սարդ­նե­րի նա­խա­ձեռ­նու­թյամբ, առա­ջին առատ ձյան տե­ղա­լուն պես, 
կազ­մա­կերպ­վում է մեծ հան­դի­սա­վո­րու­թյամբ12:

9  Հ . Ա ս ա տ ր յ ա ն , ԴԱՆ, 2011, ՀՀ Արագածոտնի մարզ, ք. Ապարան, բանասաց՝ 
Բագրատյան Մխիթար Աշոտի, ծնվ.՝ 1983 թ.: ԴԱՆ, 2011, ՀՀ Արագածոտնի մարզ, գ. Թթու 
ջուր, բանասաց՝ Մարգարյան Սոնա Տիգրանի, ծնվ.՝ 1985 թ.: ԴԱՆ, 2011, ՀՀ Արագածոտնի 
մարզ, ք. Ապարան, բանասաց՝ Պարույրյան Մարիամ Արարատի, ծնվ.՝ 1983 թ.: ԴԱՆ, 2013, ՀՀ 
Շիրակի մարզ, ք. Արթիկ, բանասաց՝ Հակոբյան Վահրամ Վալոդյայի, ծնվ.՝ 1978 թ.:

10  Հմմտ. Հաղթանակը կյանք դարձած մահն  է... հաղթողը նա  է, ով ողջ  է մնում՝ 
О .  Фр ейд ен б е р г, Поетика сюжета и жанра, Семантика победы, М., 1997, էջ 69—70։

11  Հ . Ա ս ա տ ր յ ա ն , ԴԱՆ, 2011, ՀՀ Արագածոտնի մարզ, ք. Ապարան, բանասաց՝ Բագ­րա­
տյան Մխիթար Աշոտի, ծնվ.՝ 1983 թ.:

12  Խաղի նկարագրությունը բերում ենք ամբողջությամբ, քանի որ այս խաղը պահ­պա­
նել է «խան-փաշա» թատերախաղի ե՛ւ կառուցվածքը, ե՛ւ իմաստը:



2023 Ժ.	 ԽՈՐՀՐԴԱՅԻՆ ԵՒ ՀԵՏԽՈՐՀՐԴԱՅԻՆ ՓՈՒԼԵՐԻ ԱՐՏԱՑՈԼՈՒՄՆԵՐ	 135 

Նա­խա­պատ­րաս­տա­կան աշ­խա­տանք­ներն սկսվում  են մեկ շա­բաթ 
առաջ: Պարս­պի շի­նա­րա­րու­թյու­նը կա­րող  է տեւել 2—3 օր, իսկ խա­ղը՝ 
5—12 ժամ: Զգեստ­նե­րի պատ­րաս­տու­թյու­նը եւս հո­գում  են նա­խա­պես: 
Հագ­նում են հնաոճ շո­րեր, թիկ­նոց­ներ են գցում իրենց վրա: Յու­րա­քան­
չյուրն ունի իր սե­փա­կան հա­գուս­տը: Բա­ժան­վում են եր­կու խմբի. «պար­
սիկ­նե­րը» կամ «թուր­քե­րը» դնում  են քո­լոզ­ներ, իսկ «հա­յե­րը»՝ մոր­թե 
գլխարկ­ներ: Օգ­տա­գոր­ծում են փայ­տյա սրեր, գի­նու տա­կա­ռի խու­փե­րը 
կի­րա­ռում են որ­պես վա­հան­ներ, թա­գե­րը պատ­րաս­տում են փայ­լա­թի­թե­
ղից: Երբ խա­ղա­ցող­նե­րը շատ են լի­նում, մին­չեւ 200 մետր եր­կա­րու­թյամբ 
ձնե պա­րիսպ է կա­ռուց­վում: Պա­տե­րի բարձ­րու­թյու­նը հաս­նում է մին­չեւ 
2 մետ­րի, հաս­տու­թյու­նը՝ 30 սան­տի­մետ­րի: Յու­րա­քան­չյուր մետ­րը մեկ 
նա­խա­տես­վում  է կանգ­նեց­նել մեկ հո­գի պաշտ­պան զին­վոր: Կա­ռուց­
վում  է եր­կու՝ ճշտու­թյամբ իրար նման «ձնե թա­գա­վո­րու­թյուն», որոնց 
մի­ջեւ ըն­կած տա­րա­ծու­թյու­նը 100—140 մետր է: Այդ տա­րած­քը կոչ­վում է 
չեզոք գոտի: Որոշ­ված սահ­ման­նե­րից բա­ցի՝ նա­խա­տե­սում են մի հո­ղա­
տա­րածք եւս, որին տա­լիս են կռվախնձոր ան­վա­նու­մը: Պատ­րաս­տում են 
ձնագն­դի­ներ ու վրան ջուր լցնում, որ­պես­զի դրանք սա­ռույ­ցի վե­րած­
վեն: Այ­նու­հե­տեւ որոշ­ված օրը հա­վաք­վում են Բեր­դի գլուխ կոչ­վող վայ­
րում՝ մոտ 50—70 երի­տա­սարդ տղա-աղ­ջիկ (աղ­ջիկ­նե­րի մաս­նակ­ցու­թյու­
նը խա­ղին ուշ շրջա­նի երեւույթ  է): Նա­խա­պես փոք­րիկ թղթե­րի վրա 
գրված են լի­նում բո­լոր խա­ղա­ցող­նե­րի անուն­նե­րը: Դրանք լցնում են մի 
ամա­նի մեջ, հե­տո սկսում հա­նել ու բարձ­րա­ձայն կար­դալ: Լցված թղթե­
րի կե­սը կար­դա­լուն պես մի խումբ է կազմ­վում: Այ­նու­հե­տեւ յու­րա­քան­
չյուր խումբ իր ներ­սում (աղ­ջիկ­նե­րը՝ առան­ձին, տղա­նե­րը՝ առան­ձին) 
«ցե­լա»13  է գցում ու որո­շում, թե ով­քեր են լի­նե­լու իրենց թա­գա­վո­րու­
թյան թա­գա­վո­րը եւ թա­գու­հին: Սրա­նից հե­տո գա­լիս  է եր­րորդ վի­ճա­
կա­հա­նու­թյան հեր­թը. եր­կու թա­գա­վո­րու­թյուն­նե­րը, «չոփ պա­հե­լով», 
որո­շում  են, թե որ խումբն  է հին Ապա­րա­նը, որ խում­բը՝ Ստամ­բու­լը:14 
Ում բա­ժին է ընկ­նում կարճ չո­փը, նա էլ դառ­նում է ներ­քեւի թա­գա­վո­
րու­թյու­նը, այ­սինքն՝ թուր­քե­րի թա­գա­վո­րու­թյու­նը: Յու­րա­քան­չյուր թա­

13  «Ցելան» գործողության ձեւ  է, որն ուղեկցվում  է բանավոր խոսքով եւ շատ 
ընդունված է ժամանակակից խաղերում. բոլոր խաղացողները հերթականությամբ բացած 
ափերը դնում են մեկը մյուսի վրա, բարձրացնում են եւ բացականչում՝ ցելա, ես հելա:

14  Խմբերը կազմելիս խաղացողները հաշվի  են առել  են հայ-պարսկական կամ հայ-
թուրքական հարաբերությունները եւ խաղում, կարեւորելով այդ հանգամանքը, հանդես են 
եկել կա՛մ թուրքերի, կա՛մ պարսիկների դեմ։

գա­վո­րու­թյան տա­րած­քի կենտ­րո­նում դրվում է տվյալ թա­գա­վո­րու­թյան 
դրո­շը, որի տակ բազ­մում են թա­գա­վորն ու թա­գու­հին: Վե­րեւի հատ­վա­
ծում՝ Բեր­դի գլխին, միշտ հա­յե­րի թա­գա­վո­րու­թյունն է լի­նում: Հաշ­վի են 
առ­նում, որ հա­յե­րը միշտ էլ բարձր են եղել թուր­քե­րից: Յու­րա­քան­չյուր 
թա­գա­վո­րու­թյուն ունե­նում  է իր հրա­մա­նա­տա­րը: Հա­յե­րի­նը կոչ­վում  է 
Մխի­թար Սպա­րա­պետ, թուր­քե­րի­նը՝ ոմն Գյուլ­լար (պար­սիկ­նե­րի դեպ­
քում՝ Սա­լա­խա­դի): Սկսվում են բա­նակ­ցու­թյուն­ներ կռվախնձոր հա­մար­
վող հո­ղի տա­րած­քի շուր­ջը.
Թուրք — Էս հո­ղե­րը մե՛րն են:
Հայ  — Ո՛չ, մերն  են, մենք կյան­քի գնով էլ պայ­քա­րե­լու  ենք, մենք 

հաղ­թե­լու ենք:
Հայ­տա­րար­վում  է պա­տե­րազմ: Հա­յոց թա­գա­վո­րը հրա­մա­նա­տա­

րին կոչ է անում հար­ձակ­վել: Այդ ժա­մա­նակ վե­րեւից սահ­նակ­նե­րով իջ­
նում են դե­պի ներ­քեւի թա­գա­վո­րու­թյուն՝ միա­ժա­մա­նակ սառ­ցե գնդիկ­
նե­րով հար­վա­ծե­լով: Բնա­կա­նա­բար՝ ներ­քեւի թա­գա­վո­րու­թյու­նը հնա­
րա­վո­րու­թյուն չի ունե­նում ազա­տո­րեն առաջ գա­լու, դրա հա­մար էլ 
վե­րեւից հեշ­տու­թյամբ իջ­նում են հա­յե­րը եւ ձնե դար­պաս­ներն ավե­րե­
լով՝ մտնում են թուր­քե­րի սահ­ման եւ առա­ջի­նը դրոշն իջեց­նում, ապա՝ 
թա­գա­վո­րին «սպա­նում» ու թա­գու­հուն գե­րի վերց­նում: Թա­գու­հուն տա­
նում են վե­րեւի թա­գա­վո­րու­թյուն ու մի կես ժամ պա­հե­լուց հե­տո հայ­հո­
յե­լով տա­նում ուրիշ պե­տու­թյան սահ­ման, օրի­նակ՝ Պարս­կաս­տան: Խա­
ղի մեջ ամեն ինչ թույ­լատ­րե­լի է: Սկսում են թա­գու­հուն համ­բու­րել, եթե 
գե­ղե­ցիկ է, ապ­տա­կել ու վի­րա­վո­րել, եթե տգեղ է (հա­ջորդ օրը, իհար­
կե, նե­րո­ղու­թյուն են խնդրում): Սրա­նից հե­տո միայն հաղ­թող թա­գա­վո­
րու­թյու­նը քան­դում է սահ­մա­նը եւ այն միաց­նում իր թա­գա­վո­րու­թյա­նը, 
որով եւ ավարտ­վում է խա­ղը:
Խա­ղի մեջ Պարս­կաս­տա­նի սահ­մա­նը ոչ միայն շո­շա­փե­լի տա­րածք է, 

այ­լեւ, ըստ էու­թյան, չե­զոք՝ անո­րոշ, բայց խորհր­դան­շա­կան մի վայր, որ­
տեղ «դատ» է տե­ղի ունե­նում:
Ժո­ղովր­դա­կան խա­ղում, ինչ­պես կա­րե­լի է հաս­կա­նալ պահ­պան­ված 

ու գրանց­ված նյու­թե­րից, դա­տե­լու վայ­րը՝ «քննա­րա­նը», պար­տա­դիր 
կեր­պով լի­նում է առան­ձին տե­ղում՝ բնա­կու­թյան վայ­րից դուրս: Դա­տե­
լու հա­մար չե­զոք վայ­րի ընտ­րու­թյունն ամե­նեւին էլ պա­տա­հա­կան չէ: 
Այն սրբա­զան (սակ­րալ) մի տա­րածք է, որն ան­մատ­չե­լի տա­րած­քում է՝ 
բնա­կա­վայ­րե­րից դուրս, եւ նշա­նագր­ված է:

Խա­ղի Ապա­րա­նի տար­բե­րա­կում դա­տում կամ փոր­ձու­թյուն­նե­րի են 
են­թար­կում գե­րի ըն­կած թա­գու­հուն, որը պարտ­ված թա­գա­վո­րու­թյան 
­խոր­հրդա­նիշն է, տե­րը կամ տի­րու­հին, որին դա­տե­լով՝ «սպա­նե­լով»՝ վե­
րա­կանգ­նում են կյան­քի բնա­կա­նոն ըն­թաց­քը: Այս խա­ղի մեջ իրա­վի­ճա­կը 
ներ­կա­յա­նում է «շրջված»՝ «թարս»15 ձեւով, ճիշտ այն­պես, ինչ­պես Բուն 
Բա­րե­կեն­դա­նի օրը՝ տեր—ստրուկ հա­րա­բե­րու­թյան ժա­մա­նակ, երբ տե­
ղի էր ունե­նում դիր­քե­րի փո­խա­նա­կում,16 իսկ «խան-փա­շա­նե­րում» փոր­
ձու­թյան է են­թարկ­վում առաջ­նոր­դը, ղե­կա­վա­րը, բե­կը, շա­հը, խա­նը՝ տե­
րը, բայց քա­նի որ վեր­ջինս չի կա­րող «մեռ­նել», ­անհրա­ժեշտ է փո­խա­րի­
նող, որին եւ կա­րե­լի է «սպա­նել»՝ սկիզբ դնե­լով բա­րի կեն­դա­նու­թյա­նը: 
Խա­ղի իմաս­տը դատն է, նպա­տա­կը՝ մաքր­վե­լը (Մեծ պա­սից առաջ, մին­չեւ 
գար­նա­նա­յին աշ­խա­տանք­նե­րի սկիզ­բը, ըստ ժո­ղովր­դա­կան պատ­կե­րա­
ցում­նե­րի, բո­լո­րը պետք  է հասց­նեին իրենց մեղ­քե­րը գցել ուրի­շի վրա 
ու ազատ­վել դրան­ցից՝ պա­սի ըն­թաց­քում Աստ­ծուն հա­ղոր­դա­կից լի­նե­լու 
հա­մար): Այս, ինչ­պես մյուս նմա­նօ­րի­նակ խա­ղե­րում, հարց ու պա­տաս­
խա­նը, «դատ­վե­լու» ու «փրկագն­վե­լու» արա­րո­ղու­թյուն­ներն ունեն խաղ—
նպա­տակ—ար­դյունք—հա­տու­ցում17 քա­ռա­մաս կա­ռույ­ցը, որը հա­մա­պա­
տաս­խա­նում է բա­րե­կեն­դա­նյան յու­րա­քան­չյուր փու­լի ծի­սա­կան բա­ղադ­
րա­տար­րե­րին եւ կրում է «քա­վու­թյան նո­խա­զի» գա­ղա­փա­րը (յու­րա­քան­
չյուր անա­խորժ, վատ կամ ամո­թա­լի արարք գոր­ծած անձ­նա­վո­րու­թյուն 
պետք է պա­տաս­խա­նատ­վու­թյուն կրի՝ դա­տա­պարտ­վի, դատ­վի):
Բա­րե­կեն­դա­նյան «խան-փա­շա­նե­րի» մեջ կա­րե­լի  է տես­նել նաեւ 

մար­դու են­թա­­գի­տակցա­կա­նում ըն­կած աշ­խար­հի կա­ռուց­ված­քի մա­
սին առաս­պե­լա­կան պատ­կե­րա­ցում­նե­րի եռա­մաս հա­մա­կար­գի18 շեր­

15  Ս տ .  Լ ի ս ի ց յ ա ն , Լեռնային Ղարաբաղի հայերը (ազգագրական ակնարկ), Հայ 
ազգագրություն եւ բանահյուսություն, 12, Երեւան, 1981, էջ 69:

16  «Ստրուկը»՝ ժողովուրդը, պայքարում  էր Մարդու՝ Տիրոջ դեմ (խան, փաշա, շահ) 
եւ ձգտում հաղթանակի (սրա մասին մանրամասն տե՛ս Հ .  Ա ս ա տ ր յ ա ն , Թատերականը հայ 
ժողովրդական խաղերում, ԵԹԿՊԻ, Հանդես (գիտական հոդվածների ժողովածու), №  6, 
Երեւան, 2006, էջ 17—22): 

17  Ծիսական մտածողության հետ փոխկապակցված այս խաղային համակարգը 
համապատասխանում է Բարեկենդանի ծիսական փուլերին.

1. երթ, որի մեջ մտնում են բոլոր տեսակի խաղերը, պարերը եւ այլն,
2. պայքար (Կոսմոսի ու Քաոսի), որի նպատակը պիտի լինի կործանելը, քանդելը, իսկ 

արդյունքը՝ մեղավորի մահվամբ ու հարությամբ այդ ամենը վերականգնելը,
3. խնջույք, որով եւ ամփոփվում է տոնը:
18  Աշխարհի կառուցվածքի մասին առասպելական հնագույն պատկերացմամբ 

աշխարհն ունի եռամաս կազմություն՝ բաղկացած երկնքից, երկրից եւ (ծիրանի) ծովից» 

տեր, որոնք ժո­ղովր­դա­կան խա­ղում անձ­նա­վոր­ված են. եր­կու հա­կա­դիր 
կողմ, որոնք բախ­վում են իրար, պարտ­վում եւ հաղ­թում (հայ—թուրք), եւ 
եր­րորդ կողմ (պատ­ժող), որը դա­տում կամ փոր­ձու­թյան  է են­թար­կում 
պարտ­վո­ղին կամ մե­ղա­վո­րին՝ բնա­կու­թյան վայ­րից դուրս: Այս եռա­
մաս հա­մա­կար­գի մա­սին պատ­կե­րա­ցում­նե­րի դրսեւո­րում­նե­րը կա­րե­լի է 
գտնել ոչ միայն հայ ժո­ղովր­դա­կան խա­ղե­րում19, այ­լեւ հե­քիաթ­նե­րում20:
Նվի­րա­գոր­ծումն իր հեր­թին են­թադ­րում  է «պատ­ժի» փու­լը (ժո­

ղովր­դա­կան խա­ղում՝ փոր­ձու­թյան իմաս­տով), որը նույն­պես ունի եռա­
մաս հա­մա­կարգ՝ ան­հա­տի վտա­րում հա­սա­րա­կու­թյու­նից, սահ­մա­նա­յին 
շրջան՝ մի քա­նի օրից մին­չեւ մի քա­նի տա­րի տեւո­ղու­թյամբ, եւ վե­րա­
դարձ՝ ար­դեն վե­րա­մարմ­նա­վոր­ված21: Խոս­քը մի դեպ­քում տա­րա­ծա­կան 
եռա­մաս կա­ռույ­ցի մա­սին է, մյուս դեպ­քում՝ ժա­մա­նա­կա­յին: Ժա­մա­նա­
կա­յին եռա­մաս այս կա­ռույցն իր իմաս­տա­բա­նա­կան բո­լոր հատ­կա­նիշ­
նե­րով պահ­պան­վել է բա­րե­կեն­դա­նյան բո­լոր խա­ղե­րում, քա­նի որ լի­նի 
շահ, դա­տա­վոր թե ծպտված անձ՝ առօ­րեա­կա­նից տար­բեր­վող, ուրիշ 
աշ­խար­հին հա­տուկ զգես­տա­վո­րու­մով, ար­դեն են­թադ­րում  է ան­հա­տի 
առանձ­նա­ցում հա­սա­րա­կու­թյու­նից:
Բա­րե­կեն­դա­նյան երկ­շա­բա­թյա շրջանն այն փոր­ձու­թյուն­նե­րի ժա­

մա­նա­կա­հատ­վածն  էր, որում խա­ղե­րի, պա­րե­րի, թա­տե­րա­կան գոր­ծո­
ղու­թյուն­նե­րի մի­ջո­ցով յու­րա­քան­չյու­րը (բո­լորն էլ մե­ղա­վոր են)22 պի­տի 
հասց­նի անց­նել ժա­մա­նա­կա­յին եռա­մաս կա­ռույ­ցի այդ փու­լե­րով՝ իրեն 
նվի­րա­բե­րե­լով վե­րին ուժե­րին՝ մաքր­վե­լով, որ­պես­զի իրա­վունք ունե­նա 
մտնե­լու Մեծ պահ­քի հիս­նօ­րյա շրջան: Բուն բա­րե­կեն­դա­նը եր­կու աշ­
խարհ­նե­րի սահ­մա­նա­գիծն  է, որում գոր­ծում  են՝ դա­տում ու զո­հա­բե­
րում23: Սահ­մա­նա­յին շրջանն ավարտ­վում է հե­րո­սի «հա­րու­թյամբ»՝ ազ­

(տե՛ս Ս .  Հ ա ր ո ւ թ յ ո ւ ն յ ա ն , Հայ առասպելաբանություն, Բեյրութ 2000  թ., էջ  9): Հմմտ. 
И .  Д ья коно в , Архаические мифы востока и запода. М., 1990, էջ 54. А. Дандес, О морфологии 
игры: исследование структуры невербального фольклора (տե՛ս Фольклор: семиотика и / или психоа-
нализ, Сборник статей. М., 2003. էջ 30—45։. 

19  Վ .  Բ դ ո յ ա ն , նշ. աշխ., հտ. I, Խաղ 27, Փաշա, էջ 109 եւ այլն: 
20  Հայ ժողովրդական հեքիաթներ, հտ. I, № 39, հտ. III, № 9, հտ. IV, № 50, հտ. V, 

№ 25, հտ. VI, № 12, հտ. VII, № 176, հտ. VIII, № 54, հտ. IX, № 64, հտ. XI, № 16, հտ. XIII, 
№ 12 եւ այլն: 

21  Տե՛ս Г.  Л е винтон , Инициация и мифы. — Мифы народов мира, т. 1, М., 1987, էջ 543—544։
22  «Որպէս եւ գրեալ է, թէ ոչ ոք է արդար՝ եւ ոչ մի» (Հռոմ, Գ. 10): 
23  Հմմտ. քրիստոնեության ապաշխարության խորհրդի հետ, ըստ որի՝ մարդը 

փրկության արժանանալու համար պետք է ինչ-որ բան զոհի իր գործած մեղքերի դիմաց:

դա­րա­րե­լով մե­ղա­վո­րի, «պատժ­վա­ծի», այն աշ­խար­հից հետ եկա­ծի, նոր 
կյանք, բա­րի կեն­դա­նու­թյուն24 ստա­ցա­ծի վե­րա­դար­ձը:

«Ձնե քաղաք» խա­ղը, բա­ցի բա­րե­կեն­դա­նյան «Բերդախաղի» հետ 
ունե­ցած իր ար­տա­քին նմա­նու­թյուն­նե­րից, ունի նաեւ ներ­քին իմաս­
տա­բա­նա­կան կապ նույն տո­նի հետ, որն ապա­ցուց­վում  է խա­ղի մեջ 
կեր­պար­նե­րի գոր­ծա­ռույթ­նե­րը եւ կա­տար­ման ժա­մա­նա­կա­հատ­վա­ծը 
քննե­լիս: Դաշ­տա­յին ազ­գա­­գրա­կան նյու­թե­րի մեր տար­բե­րակն իր կա­
ռուց­ված­քով, կեր­պար­նե­րով, խա­ղա­յին եղա­նակ­նե­րով ու կա­տար­ման 
ժա­մա­նա­կով նույ­նու­թյամբ հա­մա­պա­տաս­խա­նում է Երեւա­նի Մա­տե­նա­
դա­րա­նի թիվ 4184 ձե­ռա­գրում պահ­պան­ված «Բերդախաղին»25: Այս­տեղ 
շատ որո­շա­կի նկա­րագր­ված  է, թե ինչ­պես Վար­դա­նանց տո­նի հինգ­
շաբ­թի օրը Շա­րա­նենց Խա­չոն, հա­վա­քե­լով թա­ղի բո­լոր տղա­նե­րին, ձնե 
բերդ  է կա­ռու­ցում՝ եր­կու մար­դա­չափ բարձ­րու­թյամբ եւ 80—100 ոտք 
լայ­նու­թյամբ: Հա­կա­ռա­կորդ խմբե­րից մե­կը հա­յե­րի բա­նակն է խորհր­
դան­շում, մյու­սը՝ պար­սից: Այ­նու­հե­տեւ «....Խա­չոն յար­ձակ­ման նշան 
տա­լուն պէս պար­սից եւ հա­յոց բա­նա­կաց պէս իրա­րու վրայ սաս­տիկ 
եւ ուժ­գին հար­ձա­կում կը­նեինք: Մի կող­մա­նէ խնդա­լով, մի կող­մա­նէ 
զի­րար գնդա­կով հա­րուա­ծե­լով: Բեր­դե­րու գնդակ­ներ սպա­ռե­լով այն­
չափ ձիւն իրա­րու երե­սին եւ գլուխն կու­տա­յինք, մին­չեւ ամենք եւս ձիւ­
նա­թա­թախ լի­նէ­ինք: Յաղ­թող կողմն բեր­դի վե­րայ յար­ձա­կուե­լով բերդ 
կառ­նէր եւ կի­սոյ չափ կը­քան­դէր: Հե­տո Խա­չոն հրա­ման կը­նէր նո­րէն նո­
րո­գել. ամենք միա­բա­նաց աւե­րակ բերդ շի­նէ­ինք, գնդակ­նե­րով խոր­շեր 
լե­ցու­նե­լով կեր­թա­յինք տու­ներ: Թո­րուան զգեստ­ներ չո­րաց­նե­լով կռւոյ 
շա­րու­նա­կու­թիւն հա­ջորդ աւուր թող տա­լով եւ այս էր շա­րու­նա­կու­թիւն 
մին­չեւ մե­ծի պա­հոց չո­րեք­շաբ­թին: Մեր ձիւ­նա­կոյտ բեր­դեր եր­բեմն մին­
չեւ Լու­սա­ւոր­չին եւ Ծաղ­կա­զար­դին առանց հա­լե­լոյ իբ­րեւ կո­թող ար­տե­
րու մէջ կե­նա­յին....»26:

24  Բարի կենդանությունն այն դրախտային կյանքն է, որը ժողովուրդը հասկանում է 
«ամառ թե ձմեռ մի կանաչ բաղ ու բախչա, անուշ հոտով սիրուն ծաղիկներ, ամեն տեղ 
ուրախություն, կեր ու խում, երգ ու պար, որտեղ ոչ մինը գեշություն չի անում, ուրիշի 
ունենալուց էլ ուրախ ա» (տե՛ս Վ. Ղազարյան, Հնագիտության եւ ազգագրության ինստիտուտ, 
Ազգագրության եւ բանահյության արխիվ, 4/110, № 1, թղթ. 3, Ձեռագիր, 399 էջ, Գուգարքի 
շրջանի Մարգահովիտ գյուղի ազգագրությունը, Հանդերձյալ կյանք, էջ 374):

25  ՄԱՄ, թիվ 4184, Երեմիա եպիսկոպոս Տեր-Սարգսյանց (Տեւկանց), Տոհմային 
հիշատակարան, գիրք Ա. եւ Բ., Վարագ, 1881, թերթ 82ա—86ա:

26  Անդ: Այս խաղի եւ այլ Վարդանանց խաղերի նկարագրությունները տե՛ս նաեւ 
Վ. Բդոյան, նշ. աշխ., հ I, էջ 68—71: 

«Քարքցիկը»27 խա­ղում  են միայն տղա­նե­րը (10—13 տա­րե­կան), որի 
նպա­տա­կը դի­պուկ խփելն  է: Բա­ժան­վում  են խմբե­րի: Եթե խա­ղա­ցող­
նե­րը շատ են լի­նում, մին­չեւ 5 խումբ են կազ­մում (այդ ժա­մա­նակ խաղն 
սկսվում է ժա­մա­ցույ­ցի պտույ­տի ուղ­ղու­թյամբ), եթե քիչ են, «ցե­լա» են 
գցում, որ­պես­զի իմա­նան, թե որ խումբն է առա­ջի­նը նշված սահ­մա­նագ­
ծից քա­րը նե­տե­լու դե­պի նշա­նա­կետ, որն ան­վա­նում են «կոլ» (խո­ղո­վակ 
կամ ցից): Այն ցցում են խա­ղա­դաշ­տի կենտ­րո­նում՝ գետ­նից 20—25 սմ 
բարձ­րու­թյամբ, որի վրա դնում են քար: Յու­րա­քան­չյուր խումբ (հեր­թա­
կա­նու­թյամբ) ցցից 10 մետր հե­ռա­վո­րու­թյու­նից նե­տում է խմբին պատ­
կա­նող քա­րը: Եթե ցցի վրա դրված քա­րին կպչի ու վայր գցի, տվյալ 
խում­բը մի սահ­մա­նա­գիծ՝ 2 մետր, առաջ կգա: Ցցից մին­չեւ խա­ղա­ցող­
նե­րի մոտ ըն­կած տա­րա­ծու­թյու­նը 2-ական մետր սահ­մա­նագ­ծե­րով է բա­
ժան­ված, իսկ ցցից հե­տո ան­մի­ջա­պես ամե­նա­ա­ռա­ջի­նը՝ 1 մետր սահ­մա­
նագ­ծով: Ցցի վրա­յի քա­րը գցե­լու դեպ­քում խմբի ան­դամ­նե­րը մի սահ­մա­
նա­գիծ առաջ են գա­լիս:
«Կոլ» եզ­րույ­թը հա­րա­զատ չէ հա­յե­րե­նին եւ հե­ռու  է թվում խորհր­

դան­շա­կան իմաստ կրե­լուց: Եթե այն դի­տար­կենք խա­ղի հա­մա­տեքս­
տում, կտես­նենք, թե ինչ իմաստ ունի: Բա­ռա­րան­նե­րում առ­կա են կոլ 
ար­մա­տի տա­րա­տե­սակ բա­ցատ­րու­թյուն­ներ28, բայց, ել­նե­լով խա­ղի մեջ 
օգ­տա­գործ­վող առար­կա­յի՝ խո­ղո­վա­կի ձեւից եւ կի­րա­ռա­կան նշա­նա­կու­
թյու­նից, կար­ծում  ենք, որ այն հա­մա­պա­տաս­խա­նում  է վիզ, պարանոց 
բա­ռին: Այս դեպ­քում քա­րը տրա­մա­բա­նո­րեն պետք  է հա­մա­րել գլուխ, 
գունդ: Խա­ղի մեջ կո­լը՝ խո­ղո­վա­կը եւ քա­րը, իմաս­տա­յին առու­մով, կար­
ծես, հա­մա­պա­տաս­խա­նում են մար­դու մարմ­նի մա­սե­րին՝ վիզ եւ գլուխ: 
Եւ թվում է՝ խա­ղի մեջ քա­րը ցցի վրա­յից գցե­լը հա­մե­մա­տա­կան է հա­կա­
ռա­կոր­դին գլխա­տե­լու հետ:
Նո­րա­գույն շրջա­նում (1991  թվա­կան­նե­րից մին­չեւ մեր օրե­րը) 

ավան­դա­կան խա­ղերն աս­տի­ճա­նա­բար մո­ռա­ցու­թյան  են մատն­վում, 
չնա­յած դրանց մի մա­սը գո­յա­տեւում է, եւ քա­նի դեռ ավագ սե­րուն­դը 
հի­շում  է, նրանց նա­խա­ձեռ­նու­թյամբ որոշ խա­ղեր եր­բեմն «բե­մադր­

27  Այդ խաղի տարբերակներ գրանցել ենք այլ մարզերում եւս (Արարատ, Արագածոտն):
28  Կոլ՝ պարանոց: Կոլոնն առաջին նշանակությամբ գունդ է, երկրորդով՝ դիզել, կիտել (տե՛ս 

Հայոց լեզվի բարբառային բառարան, հտ. Գ., Երեւան, 2004, էջ 130): Գունդ եզրը նշանակու
մ է գնդաձեւ մարմին (տե՛ս Հ ր .  Ա ճ ա ռ յ ա ն , Հայերեն արմատական բառարան, հտ. Ա., Երեւան, 
1971, էջ 593): 

վում են», որոշ­ներն էլ՝ ձեռք բե­րում «նոր կյանք՝ այլ ձեւե­րով» եւ առա­
ջին հեր­թին՝ հա­մա­կարգ­չա­յին խա­ղե­րում: Այս փո­փո­խու­թյուն­նե­րին 
նպաս­տում  են, իհար­կե, նոր զար­գա­ցող գի­տա­տեխ­նի­կա­կան հնա­րա­
վո­րու­թյուն­նե­րը, որոնք իրենց հետ բե­րում են ար­տադ­րո­ղա­կան ուժե­րի 
զար­գաց­ման նոր ձեւեր:
Ար­դի կեն­ցա­ղում փո­փո­խու­թյուն­նե­րի, տեխ­նի­կա­կան նո­րա­գույն 

սար­քա­վո­րում­նե­րի հա­մա­տեքս­տում խա­ղի մի շարք պայ­ման­ներ մնա­
ցել են ան­փո­փոխ։ Ինչ­պես ավան­դա­կան տար­բե­րակ­նե­րում, այժմ էլ գոր­
ծում  են խաղն սկսե­լու գրե­թե միեւ­նույն կա­նոն­նե­րը՝ խմբե­րի բա­ժան­
վե­լու տար­բե­րակ­նե­րը, վի­ճա­կա­հա­նու­թյան թղթե­րը, ղե­կա­վար ընտ­րե­լու 
սկզբունք­նե­րը, խա­ղի մյուս կա­նոն­նե­րը՝ այլ բնո­րո­շում­նե­րով ու ձեւե­րով։ 
Իսկ ինչ վե­րա­բե­րում է սե­ռա­յին ու տա­րի­քա­յին բա­ժա­նում­նե­րին, դրանք 
առա­վել քիչ  են ար­տա­հայտ­վում՝ պայ­մա­նա­վոր­ված «գեն­դե­րա­յին հա­
վա­սա­րու­թյան» ժա­մա­նա­կա­կից ըն­կա­լում­նե­րով: Խաղն սկսե­լուց առաջ 
խմբեր կազ­մե­լու ար­դի ձեւե­րից են քայ­լե­րով գոր­ծո­ղու­թյուն­նե­րը՝ ծիփ-
ծիփը կամ ծիպուկը29, որոնց ժա­մա­նակ խմբի ավագ­նե­րը որո­շա­կի տա­
րա­ծու­թյան մեջ կանգ­նում են դեմ դի­մաց եւ հա­ջոր­դա­բար առաջ գա­լիս 
մե­կա­կան քայ­լե­րով՝ ար­տա­սա­նե­լով՝ «ծիփ» կամ «ծիպուկ»30:
Այ­սօր երե­խա­նե­րի կեն­ցա­ղում տա­րած­ված են խա­ղի հե­տեւ­յալ բա­

նա­ձեւե­րը՝ «ես դրսի աքլոր եմ» կամ «դու դրսի աքլոր ես», «դու պիտուշոկ 
ես» կամ «ես պիտուշոկ եմ», «ես ազատ քաղաքացի եմ», «ես՝ ճիտուկ» կամ 
«ես՝ մչյու» (դրսի աք­լոր)31: Առա­ջին չորս բա­նա­ձեւե­րից մեկն ասում  է 
այն խա­ղա­ցո­ղը, որը հաշ­վեր­գի կամ վի­ճա­կա­հա­նու­թյան կա­նոն­նե­րից 
դուրս է, բո­լո­րի հետ խա­ղում է եւ իրա­վունք ունի «ազա­տե­լու» յու­րա­քան­
չյու­րին: «Ես ազատ քաղաքացի եմ» ար­տա­հայ­տու­թյու­նը գոր­ծա­ծում են ե՛ւ 
խաղն սկսե­լուն պես, ին­չը նշա­նա­կում է, որ առա­ջին «այր­վե­լու», «մեռ­
նե­լու» դեպ­քում խա­ղից դուրս չի գա­լիս եւ շա­րու­նա­կում է խա­ղալ, մին­
չեւ հա­ջորդ «մեռ­նե­լը», ե՛ւ հե­տապն­դող՝ գնդա­կով խա­ղե­րի ժա­մա­նակ, 
երբ խա­ղա­ցող­նե­րը տես­նե­լով, որ ներ­սի խա­ղա­ցողն ար­դեն ընտ­րել է իր 
«զո­հին», այ­սինքն՝ վա­զում է որեւէ մե­կի հե­տեւից կամ պատ­րաստ­վում է 

29  Ծիպ-ծիպ՝ մանր, փոքր, նաեւ՝ հա­­վե­րին կանչելու ձայն (տե՛ս Հայոց լեզվի բարբառային 
բառարան, հտ. Բ., Երեւան, 2002, էջ 407, Հ ր . Ա ճ ա ռ ե ա ն , Հայերէն գաւառական բառարան, 
հտ. Թ., Թիֆլիս, 1913, էջ 515):

30  Հ .  Ա ս ա տ ր յ ա ն , ԴԱՆ, 2011, ՀՀ Արարատի մարզ, Արտաշատի տարածաշրջան, գ. 
Այգեպատ, բանասաց՝ Առաքելյան Սյուզի Էդիկի, ծնվ.՝ 1988 թ.:

31  Խաղի ժամանակ խաղացողների կենտ թվի դեպքում բոլորի հետ խաղացող երեխա: 

գնդա­կով հար­վա­ծե­լու որեւէ մե­կին, եւ իրենք ազատ  են: Իսկ «ճիտու­
կը» կամ «մչյուն» այն խա­ղա­ցողն է, որը բո­լո­րի հետ խա­ղում է, սա­կայն 
«կյանք հա­նե­լու»՝ «կյանք տա­լու» իրա­վունք չու­նի: Այ­սինքն՝ այդ խա­ղա­
ցո­ղի հա­մար կա­րեւո­րը ոչ թե որեւէ խմբի ան­դամ լի­նելն է կամ կա­նոն­նե­
րով խա­ղա­լը, այլ ան­դա­դար՝ առանց «մեռնելու» կամ «այրվելու» խա­ղա­լը: 
Սո­վո­րա­բար ճիտուկ կամ մչյու դառ­նում են ան­հա­վա­սար քա­նա­կով խա­
ղա­ցող­նե­րի դեպ­քում, կամ դառ­նում է ամե­նա­փոքր խա­ղա­ցո­ղը, որի հա­
մար դժվար է խա­ղալ կա­նոն­նե­րով, կամ՝ մե­կը, որը պար­զա­պես չի ուզում 
խա­ղալ կա­նոն­նե­րով: Օրի­նակ՝ «Գործնագործ»32 կամ «Բադերն ու որսորդ­
ները» խա­ղա­լիս, երբ ճիտուկը կամ մչյուն «պաս»33 է բռնում, «կյան­քը չի 
տա­լիս» ըն­կեր­նե­րից որեւէ մե­կին, այլ շա­րու­նա­կում է խա­ղալ34:
Ինչ­պես դի­տարկ­վեց, խա­ղա­յին մշա­կույ­թը վեր­ջին հա­րյու­րա­մյա­կում 

էա­կա­նո­րեն փոխ­վել է: Մենք առանձ­նաց­րինք զար­գաց­ման չորս փուլ՝
1.  վաղ ­խոր­հրդա­յին,
2.  մի­ջին ­խոր­հրդա­յին (Երկ­րորդ աշ­խար­հա­մարտ եւ հետ­պա­տե­րազ­

մյան շրջան),
3.  ուշ ­խոր­հրդա­յին (1970-ական­ներ),
4.  ան­կա­խու­թյան (1991-ական­նե­րից մին­չեւ մեր օրե­րը):
Ըստ հե­տա­զո­տու­թյուն­նե­րի՝ թեեւ մո­ռաց­վել են ավան­դա­կան խա­ղե­

րի շատ տար­րեր, եւ խա­ղի կա­նոն­նե­րը փոխ­վել են, դար­ձել ավե­լի պար­
զու­նակ, այ­նուա­մե­նայ­նիվ դրանք, որո­շա­կի ձեւա­փո­խում­նե­րով հան­
դերձ, կեն­ցա­ղա­վա­րում են առ այ­սօր:

ՀԻՄՆԱԲԱՌԵՐ

Խաղային, մշակույթ, խաղի պատկեր, նշանաբանական եղանակ:

32  Խաղը կոչվում է «Город за город», որը ոչ թարգմանաբար, իհարկե, հայացվել է: 
33  Երեխաների միջավայրում «պաս բռնել» նշանակում է փոխանցում (դեպի իրեն եկող 

գնդակը բռնել առանց ձեռքից գցելու եւ մինչեւ գնդակի գետնին ընկնելը): 
34  Հ .  Ա ս ա տ ր յ ա ն , ԴԱՆ 2012, ՀՀ Շիրակի մարզ, գ. Սառնաղբյուր, խաղը ներկայացողներ՝ 

Անտոնյան Ֆենյա Գարեգինի, ծնվ.՝ 2000 թ., Անտոնյան Ռաֆիկ Գարեգինի, ծնվ.՝ 2003 թ., 
Անտոնյան Վահե Գարեգինի, ծնվ.՝ 2005 թ: ԴԱՆ 2011, ՀՀ Գեղարքունիքի մարզ, գ. Սարուխան, 
Հակոբյան Սոֆի Արսենի, ծնվ.՝ 2001  թ: ԴԱՆ 2010, ՀՀ Գեղարքունիքի մարզ, Գավառի 
տարածաշրջան, գ. Բատիկյան, Հարությունյան Գրիշա Զորիկի, ծնվ.՝ 2000 թ. եւ բանասաց՝ 
Վարդանյան Նաիրի Ամրայի, ծնվ.՝ 1999 թ.:

РЕЗЮМЕ

Начиная с 20-х годов прошлого века игры, сформировавшиеся в совет-
ско-армянской действительности на начальном этапе существования Совет-
ского Союза, получили общественно-политический характер. В этих играх 
затрагиваются такие темы, как война и борьба, а также героизированы имена 
таких личностей, как легендарный командир В.  Чапаев и вождь революции 
В. Ленин.

С точки зрения хронологии изменений игр, весьма примечательными пе-
риодами также были Вторая мировая война и послевоенный период. В этих 
играх также  затрагиваются  темы войны и боевых действий, а персонажами 
становятся Сталин и Гитлер, которые отождествляются с силой,  бесстрашием 
и конфликтами с военачальниками. В играх также фигурируют   разные техни-
ческие детали, которые появились  в результате введений новых  средств.

В последнее время (с 1991 года и по сей день) традиционные игры посте-
пенно забываются, хотя некоторые из них сохранились.

В общем мы выделяем четыре стадии развития игровой культуры за по-
следнее столетие:

1. ранняя советская
2. среднесоветская (Вторая мировая война и послевоенный период)
3. поздняя советская (1970-е)
4. независимости (с 1991 г. по настоящее время).
Согласно исследованиям, хотя многие элементы традиционных игр были 

забыты, а правила изменились и стали более примитивными, однако до сих 
пор сохранились с некоторыми модификациями.

S U M M A RY

Beginning from the 20’s of the last century, the games that were formed in the 
Armenian reality at the initial stage of the existence of the Soviet Union received 
socio-political development. The games touch upon such themes as war and 
struggle, as well as glorification of such personalities as V. Chapaev, V. Lenin.

In terms of the chronology of game changes, World War II and the post-war 
period were also very remarkable. The games not only deal with the themes of war 

and hostilities, but also the heroization of Stalin and Hitler, who were identified 
with strength, bravery or conflict with the military leader, as well as details of the 
equipment used in the games, which appear as a result of the emergence of new 
technical means.

In recent times (since 1991 to present day), traditional games have been 
gradually forgotten, although some of them have survived.

Game culture changed significantly over the last century.
We distinguish four stages of development:
1. Early Soviet,
2. Middle Soviet (World War II and post-war period),
3. Late Soviet (1970s),
4. Independence (from 1991 to the present).
According to the research, although many elements of traditional games have 

been forgotten and the rules of the game have changed and become more primitive, 
they still survive with some modifications.

ԼԻԼԻԹ ԱՄԻՐՋԱՆՅԱՆ
ՄՄ

ԱՐՄԱՆ ՎԱՐԴԱՆՅԱՆ

ԶԱՐԴԱՆԱԽՇԸ ՀԱՅԿԱԿԱՆ ԳՐՔԱՐՎԵՍՏՈՒՄ1

Զար­դա­նախ­շը (ornament)2 հայ­կա­կան զար­դար­վես­տի գլխա­վոր տար­րե­րից  է եւ կի­րառ­վում  է գրքա­յին գե­ղան­կար­չու­թյան, քան­դա­կի, 
ճար­տա­րա­պե­տու­թյան բնա­գա­վառ­նե­րում, գե­ղա­զար­դա­յին (decorative) 
կի­րա­ռա­կան ար­վես­տի տե­սակ­նե­րում՝ խե­ցե­գոր­ծու­թյան, գոր­գա­գոր­ծու­
թյան, ոս­կեր­չու­թյան, ար­ծա­թա­գոր­ծու­թյան, տա­րա­զի, հա­գուս­տի ձեւա­
վոր­ման մեջ։ Զար­դա­նախ­շը ծա­ռա­յում  է առար­կա­նե­րի գե­ղար­վես­տա­
կան զար­դար­ման, կեն­ցա­ղա­յին իրե­րի, կա­ռույց­նե­րի, տնե­րի ներ­քին 
(interior) եւ ար­տա­քին (exterior) հար­դար­ման մի­ջո­ցով մար­դու գե­ղա­գի­
տա­կան խնդիր­նե­րի լուծ­մա­նը։
Հայ ժո­ղո­վուր­դը, լի­նե­լով աշ­խար­հում հնա­գույն­նե­րից մե­կը, դա­րե­րի 

ըն­թաց­քում կեր­տել, զար­գաց­րել եւ հարս­տաց­րել է իր ազ­գա­յին մշա­կույ­
թը, որ­տեղ առանձ­նա­հա­տուկ դեր ու նշա­նա­կու­թյուն ունի զար­դար­վես­
տը3։ Վեր­ջինս հայ­կա­կան ժո­ղովր­դա­կան ար­վես­տի ամե­նա­հին ու «ամե­
նա­կեն­սու­նակ»4 բնա­գա­վառ­նե­րից մեկն  է, որի հա­զա­րա­վոր տար­րե­րը 
(motif), վա­ղան­ջա­գույն ժա­մա­նակ­նե­րից սկսած, զար­դա­րել են պատ­մա­
կան, կրո­նա­կան զա­նա­զան հու­շար­ձան­նե­րը, ճար­տա­րա­պե­տա­կան կո­
թող­նե­րը, եկե­ղե­ցի­նե­րը, դամ­բա­րան­ներն ու գե­րեզ­մա­նա­քա­րե­րը, խաչ­

1*  Ստացվել է՝ 13.09.2023, գրախոսվել է՝ 29.09.2023։ Էլ. հասցե՝ lilam77@yandex.ru:
2  Օրնամենտ  — լատիներեն՝ ornamentum  — զարդարանք, զարդ, դրվագանախշ, որը 

բնորոշվում է կառուցվածքային տարրերի համաչափ դասավորությամբ, կրկնությամբ (տե՛ս 
300 слов по изобразительному искусству, Ереван, 1978, էջ 49)։ 

3  Ա . Մ ն ա ց ա կ ա ն յ ա ն , Հայկական զարդարվեստ, Երեւան, 1955, էջ VII:
4  Նույն տեղում:

ՀԱՂՈՐԴՈՒՄՆԵՐ

քա­րե­րը, ձե­ռա­գիր մա­տյան­նե­րը, կեն­ցա­ղա­յին իրե­րը, հա­գուստ­նե­րը, 
եկե­ղե­ցա­կան կահ-կա­րա­սին, սպասքն ու արա­րո­ղա­կար­գի զգեստ­նե­րը, 
սրբա­զան իրերն ու մաս­նա­տու­փե­րը եւ այլն։
Հայ­կա­կան ման­րան­կար­չա­կան ար­վես­տը, լի­նե­լով կա­րեւոր 

սկզբնաղ­բյուր զար­դար­վես­տի զար­գաց­ման եւ պատ­մու­թյան ուսում­նա­
սիր­ման հա­մար, բնու­թագր­վում է զար­դա­յին տար­րե­րի ու ձեւե­րի հարս­
տու­թյամբ ու բազ­մա­զա­նու­թյամբ: Զար­դա­նախ­շը մարմ­նա­վո­րում է հայ 
ժո­ղովր­դի՝ տվյալ ժա­մա­նա­կաշր­ջա­նի ազ­գա­յին մտա­ծե­լա­կեր­պը, աշ­
խար­հի զգա­յա­կան ըն­կա­լումն ու պատ­կե­րու­մը՝ գե­ղար­վես­տա­կան ձեւե­
րի բազ­մի­մաստ խորհր­դա­բա­նու­թյամբ:
Հայ­կա­կան ձե­ռա­գրե­րի մեծ մա­սը կազ­մող Ավե­տա­րան­ներն ու Աստ­

վա­ծա­շունչ մա­տյան­նե­րը զար­դար­վել  են Սուրբ Գրքի բո­վան­դա­կու­թյա­նը 
հա­մա­պա­տաս­խա­նող ման­րան­կար­նե­րի պատ­կե­րա­շա­րե­րով, լու­սան­ցա­
պատ­կեր­նե­րով, խո­րա­նա­զար­դե­րով, գլխա­զար­դե­րով, բա­ժա­նա­զար­դե­րով5, 
որոն­ցում կի­րառ­վել են «հո­րին­վածքն ավե­լի ար­տա­հայ­տիչ դարձ­նե­լու գե­
ղար­վես­տա­կան ամե­նա­հա­րուստ ու շքեղ հնարք­նե­րը՝ զար­դա­յին մո­տիվ­նե­
րը»6, հին եւ նոր, պարզ եւ բարդ զար­դա­նախ­շե­րը՝ իրենց փի­լի­սո­փա­յա­կան, 
աստ­վա­ծա­բա­նա­կան խորհր­դա­բա­նու­թյամբ։ Հայ­կա­կան ազ­գա­յին զար­դա­
նախ­շերն ար­տա­ցո­լում  են ժա­մա­նա­կի հայ մար­դու պատ­կե­րա­ցում­նե­րը, 
աշ­խար­հըմբռ­նու­մը, հո­գեւոր նե­րաշ­խար­հը եւ նրան հու­զող հար­ցե­րը։
«Զար­դա­նախ­շը գե­ղար­վես­տա­կան, մշա­կու­թա­յին ու հո­գե­բա­նազ­գա­յա­

կան յու­րա­հա­տուկ նշա­նա­կու­թյուն ունե­ցող տարր է հայ­կա­կան ազ­գա­յին 
ար­վես­տում՝ մաս­նա­վո­րա­պես մա­տե­նա­կան գե­ղան­կար­չու­թյան ար­վես­տում 
եւ դրա հո­րին­ված­քա­յին կա­ռույց­նե­րում»7։ Զար­դա­նախ­շի՝ «օր­նա­մեն­տի ամ­
բող­ջա­կան պատ­կե­րը ամե­նից առաջ ար­տա­հայ­տում  է որոշ աշ­խար­հազ­
գա­ցում, կյան­քի նկատ­մամբ մարդ­կա­յին վե­րա­բեր­մունք»8, ար­տա­ցո­լում է 
«ժո­ղովր­դի «հո­գին» ու նրա երա­զանք­նե­րը գե­ղեց­կու­թյան ու եր­ջան­կու­թյան 

5  Բաժանազարդերը հայկական մանրանկարչությանը բնորոշ զարդապատկերներ են, 
որոնք տեղակայվում  են ձեռագիր գրքի բնագրային էջի լուսանցքում, տառ-թվանշանի 
շուրջը եւ ցույց են տալիս համապատասխան գլուխները կամ պարբերությունները (տե՛ս 
Լ .  Դ ո ւ ռ ն ո վ ո , Հայկական մանրանկարչություն, Երեւան, 1969, էջ 14)։

6  Լ . Ա մ ի ր ջա  ն յ ա ն , Հայկական մատենական գեղանկարչության ուսուցման գործ­ըն­թա­
ցում հորինվածք (composition) ստեղծելու արդյունավետ եղանակներ, Էջմիածին, 2021, Թ., 
էջ 116։

7  Նույն տեղում, էջ 116—117։
8  Վ . Կ ո ժ ի ն ո վ , Արվեստի տեսակները, Երեւան, 1962, էջ 58:

մա­սին»9։ Զար­դա­նախ­շը կա­ռուց­վում է մեկ ընդ­հա­նուր ման­րան­կար­չա­կան 
հո­րին­ված­քում պար­բե­րա­բար կրկնվող երկ­րա­չա­փա­կան տար­րե­րի, բնա­
կան ձեւե­րի (բու­սա­կան, կեն­դա­նա­կան) եւ տար­րե­րի, ինչ­պես նաեւ մարդ­
կա­յին կեր­պար­նե­րի ձեւաս­տեղծ­մամբ, միաս­նու­թյամբ, հա­մա­չա­փու­թյամբ, 
որ­տեղ հո­րին­ված­քի հիմ­քը հան­դի­սա­ցող զար­դա­ձեւերն ար­տա­հայ­տում են 
որո­շա­կի փի­լի­սո­փա­յա­կան, գե­ղա­գի­տա­կան իմաստ եւ վե­րա­ցա­կան նշան­
նե­րի (խորհր­դա­նիշ­նե­րի) տես­քով առնչ­վում են բնա­գրա­յին էջի հա­մա­պա­
տաս­խան գրված­քի գա­ղա­փա­րա­կան բո­վան­դա­կու­թյա­նը։
Հայ­կա­կան ձե­ռա­գրար­վես­տում հայ ման­րան­կա­րիչ­նե­րը հա­սել  են 

անա­սե­լի բար­ձունք­նե­րի՝ վե­րար­տադ­րե­լով մեկ, եր­կու եւ ավե­լի զար­դա­
յին բա­ղադ­րա­տար­րե­րից կազմ­ված լու­սան­ցա­զար­դեր, պարզ եւ բարդ 
հո­րի­ված­քա­յին լու­ծում­նե­րով գլխա­զար­դեր, խո­րան­ներ, կի­սա­խո­րան­
ներ, զար­դա­նախ­շե­րով եզ­րագծ­ված ման­րան­կար­ներ, ավե­տա­րա­նիչ­նե­րի 
դի­ման­կար­ներ, Ավե­տա­րան­նե­րի ան­վա­նա­թեր­թեր։ Ման­րան­կա­րիչ­նե­րի 
եւ ծաղ­կող­նե­րի վրձնած շքեղ պատ­կեր­ներն ու զար­դա­յին կեր­պա­վո­րում­
նե­րը, ար­տա­ցո­լե­լով տվյալ ման­րան­կար­չա­կան դպրո­ցին բնո­րոշ գծե­րը, 
նկար­չի ճա­շակն ու գե­ղա­գի­տա­կան մո­տե­ցում­նե­րը, ար­տա­հայ­տում  են 
գրքա­զարդ­ման հա­մա­կար­գի ամուր կա­պը Սուրբ Գրքե­րի եւ հո­գեւոր 
կյան­քի հետ10։ Աստ­վա­ծաշն­չյան նյու­թը խո­րա­պես ներ­գոր­ծել, ազ­դել  է 
հայ ման­րան­կա­րիչ վար­պետ­նե­րի երեւա­կա­յու­թյան, գե­ղար­վես­տա­կան 
մտա­ծո­ղու­թյան ու աշ­խար­հի հո­գեւոր ըմբռն­ման վրա։
«Նկա­րիչ­նե­րի մեծ մա­սին, ըստ երեւույ­թին, առանձ­նա­պես հրա­պու­

րում էր զար­դար­վես­տի բնա­գա­վա­ռը»11։ Հայ ման­րան­կար­չի վե­րա­ցա­կան 
ու «զար­դար­վես­տա­յին մտա­ծո­ղու­թյու­նը»12 շատ լայն եւ ընդգր­կուն էր, 
նա եր­բեք չէր կորց­նում պար­զու­թյան, հա­վա­սա­րակշ­ռու­թյան, հա­մա­չա­
փու­թյան զգա­ցու­մը զար­դար­վես­տա­յին բազ­մա­զան նմուշ­ներ ստեղ­ծե­
լիս13։ Հայ­կա­կան ժո­ղովր­դա­կան զար­դար­վես­տը բնու­թագր­վում է «կեն­
սա­սի­րու­թյամբ, տո­կու­նու­թյամբ, գե­ղեց­կու­թյամբ»14, այն ունի «ոչ միայն 
գե­ղար­վես­տա­կան, այ­լեւ դաս­տիա­րակ­չա­կան նշա­նա­կու­թյուն»15։

9  Նույն տեղում:
10  Լ . Ա մ ի ր ջա  ն յ ա ն , նշ. աշխ., էջ 120։
11  Լ . Դ ո ւ ռ ն ո վ ո , նշ. աշխ., էջ 11։
12  Նույն տեղում։
13  Նույն տեղում։
14  Լ . Ն ե ր ս ի ս յ ա ն , Կերպարվեստ եւ գեղարվեստական աշխատանք, Երեւան, 2007, էջ 24։
15  Նույն տեղում։



148	 ԼԻԼԻԹ ԱՄԻՐՋԱՆՅԱՆ, ԱՐՄԱՆ ՎԱՐԴԱՆՅԱՆ	 2023 Ժ. 

Ման­րան­կա­րիչ­նե­րի նպա­տակն  էր իրա­կան, բնա­կան ձեւե­րի ոճա­
վոր­մամբ16՝ պար­զեց­մամբ, նախ­շե­րի հա­մա­չափ դա­սա­վո­րու­թյամբ ու 
խորհր­դա­բա­նու­թյամբ զար­դա­րել, հա­մադ­րել ու ամ­բող­ջաց­նել պատ­կե­րի 
հո­րին­ված­քա­յին կա­ռուց­վածքն ու Աստ­վա­ծաշն­չի բնա­գրի տվյալ դրվա­
գի բո­վան­դա­կա­յին իմաս­տը։
Ման­րան­կա­րի­չը հա­ճախ բու­սա­կան ձեւեր՝ մո­տիվ­ներ պատ­կե­րե­լիս, 

«ըստ իր զար­դան­կա­րի ոճա­կան մտահ­ղաց­ման»17, այն­քան էր պար­զեց­
նում, ոճա­վո­րում կամ փո­փո­խում բույ­սի ձեւը, որ ելա­կե­տա­յին տար­րը 
ճա­նա­չելն անհ­նա­րին էր դառ­նում18։ Ինչ վե­րա­բե­րում է մարդ­կա­յին, կեն­
դա­նա­կան եւ թռչնա­յին կեր­պար­նե­րին, ապա դրանք, թեեւ ոճա­վոր­վում 
էին, սա­կայն չէ­ին ձեւա­փոխ­վում այն աս­տի­ճա­նի, որ ան­ճա­նա­չե­լի դառ­
նա­յին։ Զար­դան­կար­չա­կան պատ­կեր­նե­րում, բա­ցի աստ­վա­ծաշն­չյան եւ 
խորհր­դա­բա­նա­կան նյու­թից, հան­դի­պում են նաեւ կեն­ցա­ղա­յին տե­սա­
րան­ներ՝ որ­սոր­դա­կան, ռազ­մա­կան, թա­տե­րա­կան, կրկե­սա­յին դրվագ­
ներ, գոր­ծիք­ներ եւ կեն­ցա­ղում գոր­ծած­վող այլ առար­կա­ներ։
Միջ­նա­դա­րյան հայ­կա­կան զար­դան­կար­չու­թյան մա­սին մենք պատ­կե­

րա­ցում ենք կազ­մում՝ Ժ.—ԺԱ. դա­րե­րից մեզ հա­սած ձե­ռա­գրա­յին նմուշ­
նե­րի հի­ման վրա, քա­նի որ գրիչ­ներն ու ծաղ­կող­ներն ըն­դօ­րի­նա­կում էին 
ոչ միայն բնա­գրա­յին էջե­րը, այ­լեւ մա­տյան­նե­րի ման­րան­կար­ներն ու զար­
դա­պատ­կեր­նե­րը։ Կա­րե­լի  է ասել, որ ման­րան­կա­րի ստեղծ­ման հա­մար 
հիմք էին հան­դի­սա­նում նա­խորդ կամ տվյալ ժա­մա­նա­կաշր­ջա­նի ման­
րան­կար­չա­կան դպրոց­նե­րի պատ­կե­րա­գրա­կան տե­սակ­ներն ու կա­ռուց­
վածք­նե­րը, որոնք զար­գաց­վում էին կրկնօ­րի­նակ­ման եւ ստեղ­ծա­գոր­ծա­
կան վե­րար­տադր­ման եղա­նա­կով։ Մեկ պատ­կե­րա­գրա­կան տար­րի կրկնօ­
րի­նա­կու­մը, վե­րար­տադ­րումն ու հղկու­մը ժա­մա­նա­կա­գրա­կան առու­մով 
իրար հա­ջոր­դած ման­րան­կա­րիչ­նե­րի կող­մից հա­ճախ պատ­կե­րագր­ման 
կա­նո­նա­կան սկզբուն­քի հիմք էին հան­դի­սա­նում գրքե­րի ձեւա­վոր­ման ար­
վես­տում։ Հայ ժո­ղովր­դի ազ­գա­յին դի­մա­գիծն ու նրա ան­ցած ճա­նա­պար­հը 

16  Ոճավորումը բնական ձեւերի փոխակերպումն  է պայմանականի, պարզեցվածի, 
ընդհանրացվածի ու զարդայինի։ Ըմբռնելով կերպարի բովանդակային իմաստը վերացական 
մտածողությամբ, գեղարվեստորեն ընդհանրացնելով, պարզեցնելով կերպարի բնութագրիչ 
հատկանիշները եւ անտեսելով երկրորդական գծերը՝ կատարվում  են առարկայի 
զարդանախշային կերպարի ստեղծում, ոճավորում եւ նրա ձեւի ու որոշակի նպատակի 
ընդգծում (տե՛ս Լ . Ն ե ր ս ի ս յ ա ն , նշ. աշխ., էջ 29)։

17  Լ . Դ ո ւ ռ ն ո վ ո , նշ. աշխ. էջ 11։
18  Լ . Դ ո ւ ռ ն ո վ ո , նշ. աշխ., էջ 12։

բնու­թա­գրող գծե­րը հղկվում, բյու­րե­ղա­նում էին դա­րե­րի ըն­թաց­քում, կա­
տա­րե­լա­գործ­վում եւ վե­րած­վում զար­դա­յին բնա­կան ձեւե­րի ոճա­վոր­ման՝ 
թե՛ գծան­կա­րի կա­ռուց­մամբ, թե՛ նրբա­գեղ գույ­նե­րի հա­մադ­րու­մով։
Հայ­կա­կան զար­դար­վես­տում գե­րակշ­ռում են բու­սա­կան եւ կեն­դա­

նա­կան բնա­կան ձեւե­րը։ Դրա պատ­ճառն այն մեծ դերն  է, որ մար­դու 
կյան­քում խա­ղա­ցել է բնու­թյու­նը՝ բու­սա­կան ու կեն­դա­նա­կան աշ­խար­հը։
Ման­րան­կար­չա­կան պատ­կեր­նե­րի ու զար­դա­նախ­շե­րի բնա­կան 

տար­րե­րի՝ մո­տիվ­նե­րի ակն­հայտ պար­զե­ցու­մը՝ ոճա­վո­րու­մը, վե­րա­ցար­
կումն ու ձեւա­փո­խու­մը խորհր­դան­շա­նի հե­տեւանք են նաեւ այն հան­
գա­ման­քի, որ «հայ­կա­կան ձե­ռա­գրա­կան գե­ղան­կար­չու­թյան ար­վես­տում 
գե­րակշ­ռում է խորհր­դան­շա­կան (symbolic), հար­թա­պատ­կե­րա­յին (երկ­
չափ տա­րա­ծա­կան) պատ­կեր­ման ձեւը»19։ Իրա­կան եւ առար­կա­յա­կան 
աշ­խարհն ար­տա­ցոլ­ված  է «տե­սո­ղա­կան խորհր­դան­շան­նե­րի՝ վե­րա­ցա­
կան նշան­նե­րի (սիմ­վոլ­նե­րի)»20 մի­ջո­ցով։
Հայ­կա­կան ման­րան­կար­չա­կան ար­վես­տում՝ մաս­նա­վո­րա­պես Սուրբ 

Գրքե­րի պատ­կե­րա­զար­դում­նե­րում, զար­դա­յին բա­ղադ­րա­տար­րե­րը, 
նույ­նիսկ գույ­ներն ունեն ոչ միայն գե­ղա­գի­տա­կան, այ­լեւ աստ­վա­ծա­բա­
նա­կան նշա­նա­կու­թյուն եւ խորհր­դա­բա­նու­թյուն, որոնց մա­սին խոր­հել 
ու դրանք վեր­լու­ծել  են հայ ան­վա­նի աստ­վա­ծա­բան­նե­րը, փի­լի­սո­փա­
նե­րը, ման­րան­կա­րիչ­ներն ու ման­կա­վարժ­նե­րը։ Մեզ  են հա­սել Գրի­գոր 
Տա­թեւա­ցու (ԺԴ.—ԺԵ.  դդ.), Ստե­փա­նոս Սյու­նե­ցու (Ը.  դ.), Հով­հան­նես 
Օձ­նե­ցու (Ը.  դ.), Ներ­սես Շնոր­հա­լու (ԺԲ.  դ.) եւ ուրիշ­նե­րի հե­ղի­նա­
կած խո­րան­նե­րի21 մեկ­նու­թյուն­նե­րը, որոն­ցում ներ­կա­յաց­ված  են զար­
դա­նախ­շե­րի ու գույ­նե­րի խորհր­դա­բա­նա­կան իմաստ­նե­րը։ Խո­րան­նե­րի 
միջ­նա­դա­րյան աստ­վա­ծա­բա­նա­կան մեկ­նու­թյուն­ներն ուսում­նա­սի­րել  է 
ար­վես­տա­գի­տու­թյան դոկ­տոր Վի­գեն Ղա­զա­րյա­նը «Խո­րան­նե­րի մեկ­նու­
թյուն­ներ» (Երեւան, 1995) եւ «Մեկ­նու­թիւնք խո­րա­նաց», հե­տա­զո­տու­
թյուն եւ բնա­գրեր (Ս. Էջ­միա­ծին, 2004) աշ­խա­տու­թյուն­նե­րում:
Խո­րա­նա­զար­դե­րում հան­դի­պող ար­ծի­վը, ձկնկու­լը, աքա­ղա­ղը, կա­

քա­վը, ա­ռյու­ծը, ցու­լը, եղ­նի­կը, հուշ­կա­պա­րի­կը22 եւ երեւա­կա­յա­կան այլ 

19  Լ .  Ա մ ի ր ջա  ն յ ա ն , նշ. աշխ., էջ 115։
20  Լ .  Ա մ ի ր ջա  ն յ ա ն , նշ. աշխ., էջ 116։
21  Խորանը զարդանկարային պատկեր (հորինվածք)  է՝ Ավետարանների 

համաբարբառները նշանակող տառ-թվանշաններով (տե՛ս Լ .  Դ ո ւ ռ ն ո վ ո , նշ. աշխ., էջ 14)։
22  Հուշկապարիկ — Ավերակներում բնակվող առասպելական ոգի (տե՛ս Ժամանակակից 

հայոց լեզվի բացատրական բառարան, հտ. երրորդ, Երեւան, 1974, էջ 400): Հուշկապարիկը 

կեն­դա­նի­ներ (հրեշ­ներ) հա­ճախ զու­գա­մետ (symmetrical) դիր­քով կենտ­րո­նա­կան 
տեղ են զբա­ղեց­նում գլխա­զար­դի քա­ռան­կյուն հո­րին­ված­քում՝ զար­դա­
նախ­շա­յին խա­չե­րի, բու­սա­կան տար­րե­րի հետ միա­սին կազ­մե­լով հո­րին­
ված­քա­յին ներ­դաշ­նակ ամ­բող­ջու­թյուն23։
Մեր բազ­մա­դա­րյան մշա­կույ­թի շատ ան­գին գո­հար­ներ այ­սօր դար­

ձել  են պատ­մու­թյան «լուռ վկա­նե­րը»։ Որեւէ թան­գա­րա­նի ցու­ցա­փեղ­
կում դրված նկա­րա­զարդ Սուրբ Գիր­քը, ձե­ռա­գիր մա­տյա­նը, ծա­ռի 
ստվե­րում խո­նարհ կանգ­նած խաչ­քա­րը, աշ­խար­հի չորս ծա­գե­րում հայ 
ժո­ղովր­դի պես սփռված հայ­կա­կան մշա­կույ­թի թան­կար­ժեք մա­սունք­
նե­րը վկա­յում են, թե ով­քեր ենք մենք, որ­տե­ղից ենք գա­լիս եւ ուր ենք 
գնում։ Եւ այ­սօր մեզ՝ հա­րուստ ժա­ռան­գու­թյու­նը կրող­նե­րիս եւ պահ­պա­
նող­նե­րիս է վստահ­ված այդ լուռ վկա­յու­թյու­նը աշ­խար­հին լսե­լի դարձ­
նե­լու գոր­ծը։
Հոդ­վա­ծում փոր­ձե­ցինք վեր­լու­ծու­թյան են­թար­կել զար­դար­վես­տի 

գլխա­վոր բաղ­կա­ցու­ցիչ տար­րի՝ զար­դա­նախ­շի դերն ու նշա­նա­կու­թյու­նը 
հայ­կա­կան մշա­կու­թա­յին կո­թող­նե­րի, հու­շար­ձան­նե­րի՝ մաս­նա­վո­րա­պես 
հայ միջ­նա­դա­րյան գրքար­վես­տի ոլորտ­նե­րում: Ներ­կա­յաց­ված են զար­
դա­նախ­շի կա­ռուց­ման ու պատ­կեր­ման ձեւաս­տեղծ­ման եղա­նակ­ներն ու 
խորհր­դա­բա­նու­թյու­նը միջ­նա­դա­րյան գրքա­զարդ­ման ար­վես­տում: Հոդ­
վա­ծում անդ­րա­դարձ է ար­վել զար­դա­ձեւե­րի ար­տա­հայ­տած առանձ­նա­
հա­տուկ գե­ղա­գի­տա­կան, աստ­վա­ծա­բա­նա­կան խորհր­դա­բա­նու­թյա­նը, 
ինչ­պես նաեւ նրանց գու­նա­յին նշա­նա­կու­թյա­նը՝ դրսեւոր­ված վե­րա­ցա­
կան նշան­նե­րում (խորհր­դա­նիշ­նե­րում), որոնք կապ­ված  են Աստ­վա­
ծաշն­չի բնա­գրա­յին էջի հա­մա­պա­տաս­խան գրված­քի գա­ղա­փա­րա­կան 
բո­վան­դա­կու­թյան հետ։

ՀԻՄՆԱԲԱՌԵՐ

Մանրանկար, գրիչ, գրչություն, ծաղկող, ձեռագիր, զարդանախշ:

հեթանոսական ժամանակներից հայկական մանրանկարչական արվեստ ներմուծված 
կանացի դեմքով երեւակայական թռչնի կերպար է։ 

23  Խորանների այս կարեւոր հորինվածքային բաղադրիչների խորհրդաբանության եւ 
մեկնության մասին տե՛ս Վ .  Ղ ազա   ր յ ա ն , Խորանների մեկնություններ, Երեւան, 1995։



Արարչագործություն, «Այս են զարդք աշխարհի», Առաջին Ավետարան,  
Երեւան (1995—1997 թթ.), գրիչ, նկարիչ եւ ծաղկող Լ. Ամիրջանյան

РЕЗЮМЕ

В статье проанализированы роль и значение главного элемента орнамен-
тального искусства-орнамента в сфере развития армянских культурных па-
мятников, в частности, средневекового армянского книжного искусства. Пред-
ставлены способы построения и изображения, а также  символика орнамента 
в средневековом книжном искусстве. В статье говорится об особом теологиче-
ском,  философском, эстетическом смысле и семантики орнаментов, мотивов, 
а также их цветов, проявленных в абстрактных знаках (символах) и связанных 
с идейным содержанием соответствующего письма на оригинальных страни-
цах Священных Книг.

S U M M A RY

The article analyzes the role and significance of the ornament, main element of 
ornamental art, in the sphere of development of Armenian cultural monuments, in 
particular, medieval Armenian book art. The methods of construction and depiction 
and the symbolism of the ornament in medieval book art are also presented. 

The article speaks about the special philosophical, aesthetic meaning and 
significance of ornaments, motifs, as well as their colors, manifested in abstract 
signs (symbols), related to the ideological content of the corresponding letter on the 
original page of the Scriptures.

Ո՛Չ ՅԱՓՇՏԱԿԵՍՑՈՒՔ, Ո՛Չ ԱՒԱՐԵՍՑՈՒՔ, Ո՛Չ ԱՌՑՈՒՔ ԶԱՅԼՈՅ. 
Ի՞Ւ ԿԵՑՑՈՒՔ...

«Բու­զան­դա­րան­քում» կար­ճա­ռօտ, բայց յոյժ խօ­սուն անդ­րա­դարձ 
կայ Հա­յոց Լու­սա­ւոր­չի թոռ Գրի­գո­րի­սին. «Վասն Գրի­գո­րի­սի եպիս­կո­պո­
սի, որդ­ւոյ Վրթա­նայ, եղ­բօրն Յուս­կան, որ կա­թո­ղի­կոսն էր կող­մանցն 
Վրաց եւ Աղուա­նից։ Իբ­րեւ եկաց սա յիւ­րում պաշ­տա­մանն, մինչ դեռ մա­
նուկն եւս էր, շի­նեաց, նո­րո­գեաց զա­մե­նայն եկե­ղե­ցիս կող­մանցն այ­նո­
ցիկ...» եւ գնաց քա­րո­զե­լու եւ աւե­տա­րա­նե­լու «զՔրիս­տոս»։
Եւ մօ­տե­ցաւ Գրի­գո­րի­սը խմբուած­նե­րին եւ «ասէ ցնո­սա, թէ՝ «Ծա­

նե­րո՛ւք զԱս­տուած»: Լուան եւ ըն­կա­լան զա­ռա­ջինն եւ հնա­զան­դե­ցան: 
Ապա սկսան քննել զօ­րէնսն Քրիս­տո­սի, եւ ուսան ի նմա­նէ, թէ՝ ատե­լի է 
Աս­տու­ծոյ աւա­րա­ռու­թիւն եւ յափշ­տա­կու­թիւն, սպա­նու­թիւն, ագա­հու­
թիւն, այ­լազր­կու­թիւն, զայ­լոց­կե­րու­թիւն, ցան­կու­թիւն այ­լոց ստա­ցուա­
ծոց: Ապա այս­պի­սի իմն իրօք իբ­րեւ լուան, զայ­րա­ցան ընդ բանս նո­րա 
եւ ասեն. «Զի ո՛չ յափշ­տա­կես­ցուք, զի ո՛չ աւա­րես­ցուք, զի ո՛չ առ­ցուք զայ­
լոյ. ի՞ւ կեց­ցուք...»։ Չկա­մե­նա­լով-չկա­րո­ղա­նա­լով հրա­ժա­րուել գա­զա­նա­
բա­րոյ կեն­ցա­ղից՝ արիւն­ռուշտ­նե­րը «...կա­լան ձի մի ամե­հի, կա­պե­ցին 
կա­խե­ցին զմա­նուկն Գրի­գո­րիս զագ­ւոյ ձիոյն եւ ար­ձա­կե­ցին ընդ ծո­վե­
զեր դաշ­տին հիւ­սի­սա­կան ծո­վուն մե­ծի, ար­տա­քոյ իւ­րեանց բա­նա­կին ի 
դաշ­տին Վատ­նեայ: Եւ այս­պէս սպա­նին զա­ռա­քի­նի քա­րոզն Քրիս­տո­սի 
զմա­նուկն Գրի­գո­րիս...»1։ Նա­հա­տակ սուր­բի մար­մի­նը յու­ղար­կա­ւո­րուեց 
Ամա­րա­սում՝ Ար­ցա­խի մե­ծա­գոյն սրբա­րան­նե­րից մէ­կում։ Եւ չնա­յած դա­
րեր են ան­ցել իր նուի­րա­կան գոր­ծու­նէու­թեան եւ քա­րո­զու­թեան ժա­մա­
նակ­նե­րից, սա­կայն չգո­ղա­նա­լու, չկո­ղոպ­տե­լու, ուրի­շի­նը չյափշ­տա­կե­լու, 

1  «Բուզանդարան պատմութիւնք», Գ. դպր., գլ. Զ.։

ԳՐԱԽՕՍՈՒԹԻՒՆ, 
ՄԱՏԵՆԱԳԻՏՈՒԹԻՒՆ

չիւ­րաց­նե­լու, չա­ւե­րե­լու մա­սին նրա խօս­քե­րը՝ պարզ հա­մա­մարդ­կա­յին 
նուա­զա­գոյն մտքե­րը դեռ չեն հա­սել աշ­խար­հի մութ ու մռայլ կող­մե­րը, 
եւ սուրբ նա­հա­տա­կին չհաս­նե­լով՝ Լոյ­սի թշնա­մի­նե­րը պայ­քա­րում են, 
Գրի­գո­րի­սի, իր յա­ջորդ­նե­րի ու նա­խորդ­նե­րի, ազ­գա­կից­նե­րի ու արիւ­նա­
կից­նե­րի կանգ­նեց­րած տա­ճար­նե­րի, աղօ­թատ­նե­րի, կրթա­կան ակութ­
նե­րի եւ ան­գամ շիր­մա­քա­րե­րի դէմ, որ յօ­շում եւ աւե­րում են, փշրում 
եւ ջնջում աշ­խար­հի երե­սից։ Ահա Ար­ցա­խի մշա­կու­թա­յին անանց գան­
ձե­րի՝ յատ­կա­պէս քրիս­տո­նէա­կան ժա­ռան­գու­թեան ոչն­չաց­ման եւ իւ­
րաց­ման հան­գա­մանք­նե­րին է նուի­րուած Մայր Աթոռ Սուրբ Էջ­միած­նի 
հեր­թա­կան լոյ­սըն­ծա­յու­մը2, որ Ամե­նայն Հա­յոց Վե­հա­փառ եւ Սրբազ­նա­
գոյն Կա­թո­ղի­կո­սի հրա­մա­նով ըն­թեր­ցո­ղի դա­տին է յանձ­նել Սուրբ Աթո­
ռի հրա­տա­րակ­չու­թիւ­նը։
Հա­յաս­տանն առա­ջին պե­տու­թիւնն էր, որ Դ. դա­րի սկզբին քրիս­

տո­նէու­թիւ­նը հռչա­կեց պե­տա­կան կրօն՝ հա­մաք­րիս­տո­նէա­կան մե­ծա­
գոյն սուրբ, Հա­յոց առա­ջին հայ­րա­պետ Սուրբ Գրի­գոր Լու­սա­ւոր­չի քա­
րոզ­նե­րով եւ Սուրբ Տրդատ Գ. ար­քա­յի ջան­քե­րով։ Հայ Առա­քե­լա­կան 
Սուրբ Եկե­ղե­ցին՝ իբ­րեւ ազ­գա­յին հո­գեւոր կա­ռոյց եւ մէ­կը աւան­դա­կան 
Եկե­ղե­ցի­նե­րից, աւե­լի քան եր­կու հա­զա­րա­մեակ ան­խո­տոր առաջ­նոր­
դում է իր ժո­ղովր­դին առ վար­դա­պե­տու­թիւ­նը մեր Տէր Յի­սուս Քրիս­տո­
սի, սուրբ առա­քեալ­նե­րի, շնոր­հըն­կալ սրբե­րի եւ եկե­ղե­ցա­կան հայ­րե­
րի ուսու­ցում­նե­րը։
Եւ քրիս­տո­նէու­թեան ար­շա­լոյ­սին, երբ դար­ձի եկաւ կենտ­րո­նա­

կան Հա­յաս­տա­նը, ան­մի­ջա­պէս յա­ջոր­դեց Փրկչի աւե­տա­րա­նի քա­րո­զը 
Հա­յոց Արեւե­լից կող­մե­րում՝ «յա­մուր երկ­րին Առ­ձա­խոյ»՝ պատ­մա­կան 
Հա­յաս­տա­նի տաս­նե­րորդ նա­հան­գում, որի սահ­մա­նագլ­խին՝ Ար­տազ 
գա­ւա­ռում, նա­հա­տա­կուել  էր Հայ­քում քրիս­տո­նէու­թիւն տա­րա­ծե­լու 
կո­չուած Թա­դէ­ոս առա­քեա­լը։ Նրա մա­սին պատ­մում են, որ «եկեալ ի 
Հայս՝ յԱր­տազ գա­ւառ. անդ առ­նու վախ­ճան մար­տի­րո­սու­թեան ի Սա­
նատր­կոյ ար­քա­յէն Հա­յոց»3։ Երա­նե­լի ուսուց­չի մա­հուան գոյ­ժը Երու­սա­
ղէմ է հասց­նում Թա­դէ­ո­սի աշա­կերտ­նե­րից մէ­կը՝ Եղի­շէն. «Եւ աշա­կերտ 
նո­րին Սուրբն Եղի­շայ դառ­նայ յԵ­րու­սա­ղէմ եւ պատ­մէ զտեն­չա­լի նա­հա­

2  Ա ր մ ի ն է  Տ ի գ ր ա ն ե ա ն , Արցախի քրիստոնէական ժառանգութեան ոչնչացման եւ բռնիւ­
րաց­ման ադրբեջանական քաղաքականութիւնը, Ս. Էջմիածին, 2023, 160 էջ + 8 գունաւոր 
ներ­դիր էջ։ 

3  Մ ո վ ս է ս  Դ ա ս խ ո ւ ր ա ն ց ի / Կ ա ղ ա ն կ ա տ ո ւ ա ց ի , Պատմութիւն Աղուանից աշխարհի, հտ. Ա., 
գլ. Զ., հմմտ., Մ ո վ ս է ս  Խ ո ր ե ն ա ց ի , Պատմութիւն Հայոց, գիրք. Բ., գլ. ԼԴ.։ 

տա­կու­թիւնն առա­քե­լակ­ցացն նո­րա»։ Եւ այն­տեղ՝ Երու­սա­ղէ­մում, ին­քը՝ 
Եղի­շէն, «յազդ­մա­նէ Սուրբ Հոգ­ւոյն ձեռ­նադ­րի ի ձե­ռաց Սրբոյն Յա­կով­
բայ՝ եղ­բօրն Տեառն, որ էր առա­ջին հայ­րա­պետ Երու­սա­ղէ­մի»4։ Ձեռ­նադ­
րու­թեան ար­ժա­նա­նա­լով՝ Եղի­շէն վե­րա­դառ­նում եւ շա­րու­նա­կում է իր 
ուսուց­չի կի­սատ մնա­ցած գոր­ծը։ Բայց, ցա­ւօք, շատ չան­ցած՝ Թա­դէ­ոս 
առա­քեա­լի պէս մար­տի­րո­սա­կան պսակ է ըն­դու­նում եւ ին­քը։ Սա­կայն, 
կա­մօքն Աս­տու­ծոյ, դա­րե­րի ըն­թաց­քին «յԱր­ցախ աշ­խար­հի լու­ցեալ» լոյ­
սը եւ յոյսն առ Աս­տուած չեն մա­րում, այլ պայ­ծա­ռա­նում են նոր շո­ղով 
ու զօ­րու­թեամբ՝ յար­դիւնս Գրի­գոր Լու­սա­ւոր­չի քա­րո­զու­թեամբ սկիզբ 
առած Հա­յոց Դար­ձի։ Կե­սա­րիա­յից վե­րա­դառ­նա­լով՝ Գրի­գոր Լու­սա­ւո­
րիչն սկսում է եկե­ղե­ցի­ներ հիմ­նել Հա­յոց աշ­խար­հի տար­բեր ծա­գե­րում։ 
Եւ, ի թիւս այ­լոց, հիմ­նում է Ամա­րա­սի վան­քը, որի կա­ռու­ցումն ու բա­
րե­կար­գումն աւար­տին հասց­րեց իր թոռ Գրի­գո­րի­սը։ Յըն­թացս ժա­մա­
նա­կի սի­րուած եւ մար­դա­շատ ուխ­տա­վայր պի­տի դառ­նար վան­քը, իսկ 
Մես­րոպ Մաշ­տո­ցի այ­ցով՝ նաեւ կրթա­կան խո­շոր կենտ­րոն, եւ պի­տի 
շա­տա­նա­յին ու ծաղ­կէ­ին Ար­ցախ աշ­խար­հի՝ առա­քե­լա­կան հա­ւատ­քի 
սրբա­տե­ղի­նե­րը։ Բա­ւա­կան է յի­շել լոկ մո­գու­թիւ­նից ճշմա­րիտ աս­տուած­
պաշ­տու­թեան դար­ձած Վա­չա­գան Բա­րե­պաշ­տի օրի­նա­կը, որ «ըստ թու­ոյ 
աւուրց տար­ւոյն եկե­ղե­ցի շի­նեաց յա­րեւելս»5։ Եւ այս­պէս ան­յի­շե­լի ժա­
մա­նակ­նե­րից մին­չեւ մեր օրե­րը եր­բեւէ ու որեւէ ախո­յեա­նի դէմ չընկր­
կած ար­ցա­խա­հա­յու­թիւ­նը իր հո­գեւոր եւ աշ­խար­հիկ իշ­խա­նու­թիւն­նե­րի 
առաջ­նոր­դու­թեամբ անա­ռիկ պա­հեց իր ամ­րոց եր­կի­րը՝ շէն ու ծաղ­կուն 
փայ­փա­յե­լով այն, ամեն քայ­լի գի­տու­թեան, կրթու­թեան, պաշ­տա­մուն­քի 
վայ­րեր ստեղ­ծե­լով, մի­ջին ու խա­ւար հա­րիւ­րա­մեակ­նե­րը ուս­ման եւ լոյ­
սի դա­րե­րի վե­րա­ծե­լով։ Ար­ցա­խեան եւ ան­կա­խու­թեան շարժ­ման զար­

4  Մ ո վ ս է ս  Դ ա ս խ ո ւ ր ա ն ց ի / Կ ա ղ ա ն կ ա տ ո ւ ա ց ի , Պատմութիւն, հտ. Ա., գլ. Զ.։
5  Անդ, հտ. Գ, գլ. ԻԳ.։ Վաչագան Բարեպաշտի կարեւոր ներդրումներից յիշենք, որ «...իր 

օրօք գտնուեցին Զաքարիայի, Պանդալէոնի եւ Ս. Գրիգորիսի մասունքները։ Շինել է Ամարասի 
մատուռը, գումարել է Աղուէնի եկեղեցական ժողովը։ Իրեն է գրել Յովհ. Բ.  կաթողիկոսը 
շրջաբերական մի կոնդակ նեստորականների դէմ». Հ ր .  Ա ճ ա ռ ե ա ն , Հայոց անձնանունների 
բառարան, հտ. Ե., Երեւան, 1942, էջ 38։ Եւ վերջապէս՝ դիտելի են պայքարն ու յաղթանակն 
աղանդների դէմ. «Յաստուածուստ պսակեալն այն Վաչագան հրամայէր ժողովել զմանկունս 
կախարդացն, ե՛ւ դիւթաց, ե՛ւ քրմաց, ե՛ւ մատնահատաց, ե՛ւ դեղատուաց. հրամայէր ի դպրոցս 
ունել եւ ուսուցանել զաստուածեղէն ուսումն եւ տեղեակս առնել վարուց քրիստոնէութեան, 
առ ի հաստատել ի հաւատս երրորդութեանն եւ ուղղել յաստուածապաշտութիւն... Իսկ 
զյոլովս ի մանկանցն յիւր սեփական գիւղն Ռուտակ անուն ժողովէր եւ կարգէր ռոճիկս 
եւ դպրապետս ի վերայ. եւ հրամայէր վարժել եւ հմուտ լինել կարգի քրիստոնէութեանն». 
Պատմութիւն Աղուանից աշխարհի, հտ. Ա., գլ. ԺԸ.։

թօն­քով եւ ազա­տա­մար­տի յաղ­թա­նակ­նե­րով նոր կեանք եւ աւիւն առաւ 
Ար­ցա­խի հո­գեւոր-գի­տամ­շա­կու­թա­յին ըն­թաց­քը։ Հա­զա­րա­մեայ կո­թող­
նե­րին ու յու­շար­ձան­նե­րին, եկե­ղե­ցի­նե­րին ու վան­քե­րին աւե­լա­ցան նո­
րե­րը, վեր յառ­նե­ցին խո­նար­հուած­նե­րը։ Մին­չեւ վեր­ջերս Ար­ցա­խի հան­
րա­պե­տու­թիւ­նում հա­շուա­ռուած էր աւե­լի քան 25006 եկե­ղե­ցի ու վանք, 
որոնք, սա­կայն, նախ՝ 2020 թ. 44-օրեայ պա­տե­րազ­մից յե­տոյ, իսկ աւե­
լի ուշ՝ 2023 թ. սեպ­տեմ­բե­րին հա­յե­րի էթ­նիկ զտման ու բռնի կամ պար­
տադ­րեալ տե­ղա­հա­նու­թեան հե­տեւան­քով անց­նում են ադր­բե­ջա­նա­կան 
վե­րահս­կո­ղու­թեան ներ­քոյ։ 44-օրեա­յի պայ­մա­նա­կան աւար­տից օրեր 
անց Մայր Աթոռ Սուրբ Էջ­միա­ծի­նը հան­դէս եկաւ մի շարք նա­խա­ձեռ­
նու­թիւն­նե­րով, որոն­ցից այս­տեղ կկա­մե­նա­յինք յի­շել գրահ­րա­տա­րակ­չա­
կան-քա­րոզ­չա­կա­նը։ Այս աս­պա­րէ­զից յի­շա­տա­կե­լի են Ար­ցա­խի հո­գեւոր 
մշա­կու­թա­յին յու­շար­ձան­նե­րի քար­տէ­զի, Յէն­րիկ Սուա­զեա­նի՝ «Աղուա­
նից աշ­խար­հի հո­գեւոր առաջ­նորդ­նե­րը եւ առաջ­նոր­դա­նիստ կենտ­րոն­
նե­րը», Jasmine Dum-Tragut, Christina Maranci, Sergio La Porta հե­ղի­նա­կա­
յին խմբի՝ «Armenian cultural-Religious Heritage of Artsakh», Զօհ­րաբ Ըռ­
քո­յեա­նի «Հա­յոց Քա­շա­թա­ղը» գրքե­րը, որոնց օրերս աւե­լա­ցաւ Ար­մի­նէ 
Տիգ­րա­նեա­նի վե­րոն­շեալ աշ­խա­տու­թիւ­նը՝ պատ­մա­գի­տու­թեան դոկ­տոր, 
պրո­ֆե­սոր Համ­լէտ Պետ­րո­սեա­նի խմբա­գրու­թեամբ։ Այս­տեղ հե­ղի­նակն 
անդ­րա­դառ­նում է 2020 թ. 44-օրեայ պա­տե­րազ­մի ըն­թաց­քում եւ դրա­
նից յե­տոյ Ադր­բե­ջա­նի բռնա­զաւ­թած տա­րածք­նե­րում քրիս­տո­նէա­կան՝ 
հայ­կա­կան ժա­ռան­գու­թեան (եկե­ղե­ցի­ներ, վան­քեր, մա­տուռ­ներ, վա­նա­
կան հա­մա­լիր­ներ, խաչ­քա­րեր եւ այլն) թի­րա­խա­ւոր­ման, դրանց ոչն­չաց­
ման եւ բռնիւ­րաց­ման եղա­նակ­նե­րին։ Առան­ձին շեշ­տադր­մամբ գրքում 
ներ­կա­յա­ցուած են յու­շար­ձան­նե­րի պահ­պա­նու­թեան հիմ­նադ­րոյթ­նե­րը՝ 
ժա­ռան­գու­թեան «իս­կու­թեան», «ամ­բող­ջա­կա­նու­թեան», «մշա­կու­թա­յին 
կա­րեւո­րու­թեան», «բա­ցա­ռի­կու­թեան» մի­ջազ­գա­յին սկզբունք­նե­րի լոյ­
սի ներ­քոյ։
Հե­ղի­նա­կը հա­ւա­քել եւ գի­տա­կան ման­րա­մասն քննու­թեամբ, հիմ­

նա­ւոր փաս­տարկ­նե­րով ներ­կա­յաց­րել է Ադր­բե­ջա­նի՝ ցայ­սօր ոչն­չաց­րած 
կամ վնա­սած հայ­կա­կան քրիս­տո­նէա­կան ար­ժէք­նե­րի զգա­լի մա­սը։ Գի­
տենք, որ Ադր­բե­ջա­նի պե­տա­կան եւ հան­րա­յին ողջ քա­րոզ­չա­մե­քե­նան 
լծուած է հա­կա­գի­տա­կան տե­սու­թիւն­նե­րի մի­ջո­ցով մի­ջազ­գա­յին լայն 

6  Այս ակապակցութեամբ տե՛ս օր.՝ Г.  Саргсян , Монастыри и церкви Арцаха: Иллюстриро-
ванный каталог / пер. с арм. С. Гасарджяна; Москва, 2022:

հար­թակ­նե­րում հա­յոց պե­տա­կա­նու­թեան եւ ողջ հա­յու­թեան դէմ կեղծ 
ու հե­րիւ­րա­ծին տե­ղե­կու­թիւն­նե­րի տա­րած­մա­նը։ Հա­մայն հա­յու­թիւնն 
ու մի­ջազ­գա­յին հան­րու­թիւ­նը պար­բե­րա­բար ակա­նա­տես են լի­նում Ար­
ցա­խի պատ­մամ­շա­կու­թա­յին ժա­ռան­գու­թեան պղծմանն ու ոչն­չաց­մա­նը, 
իսկ որոշ դէպ­քե­րում նաեւ դրանց, այս­պէս ասած, աղուա­նա­կա­նաց­
մանն ու ուդիաց­մա­նը, խե­ղա­թիւր­ման ու եղ­ծան­ման այ­լեւայլ փոր­ձե­
րի եւ փաս­տե­րի։ Հա­մա­պա­տաս­խան օրի­նակ­նե­րի մի­ջո­ցով իրա­կա­նու­
թիւ­նը վեր հա­նե­լուց յե­տոյ կա­րե­լի կլի­նի ար­ձա­նա­գրել, որ Ադր­բե­ջա­նի 
վան­դա­լա­կան գոր­ծո­ղու­թիւն­նե­րը մի­ջազ­գա­յին եզ­րոյ­թով բնո­րո­շե­լի են 
իբ­րեւ ազ­գաս­պա­նու­թիւն (ethnocide7) հայ ժո­ղովր­դի հնա­գոյն եւ բնիկ 
պատ­մա­կան տա­րած­քում։ Ման­րակր­կիտ յղում­նե­րով ցոյց է տրւում, որ 
մի­ջազ­գա­յին բազ­մա­թիւ պայ­մա­նադ­րու­թիւն­նե­րով (convention) ար­գե­
լուած են մշա­կու­թա­յին յու­շար­ձան­նե­րի պղծու­մը, ոչն­չա­ցու­մը, նախ­նա­
կան տես­քի աղա­ւա­ղու­մը եւ վան­դա­լեան այլ դրսեւո­րում­նե­րը։ Ադր­բե­
ջա­նը նոյ­նիսկ պե­տա­կան քա­ղա­քա­կա­նու­թիւն է մշա­կել, ըստ որի՝ ստեղ­
ծուել է Կով­կա­սեան Աղուան­քի պատ­մու­թիւնն ու ճար­տա­րա­պե­տու­թիւնն 
ուսում­նա­սի­րող մաս­նա­գէտ­նե­րից բաղ­կա­ցած մի խումբ, որը հե­ռաց­նե­
լու է «աղուա­նա­կան կրօ­նա­կան տա­ճար­նե­րի վրա­յից հայ­կա­կան հետ­
քե­րը»8։ Եւ ահա վեր­ջին տա­րի­նե­րի ըն­թաց­քում ակա­նա­տես ենք լի­նում 
հայ­կա­կան եկե­ղե­ցի­նե­րի, խաչ­քա­րե­րի, գե­րեզ­ման­նե­րի պղծմանն ու ոչն­
չաց­մա­նը՝ «մաս­նա­գի­տա­կան» խմբե­րի գոր­ծու­նէու­թեա­նը։
Ազ­գա­յին ինք­նու­թեան հա­մար պայ­քա­րող Ար­ցա­խի հա­յու­թեան դէմ 

իրա­կա­նա­ցուած ոճ­րա­գոր­ծու­թիւն­ներն իրա­կան պատ­կերն են Ադր­բե­
ջա­նի հա­կա­հայ պե­տա­կան քա­ղա­քա­կա­նու­թեան։ Սա­կայն առա­ւել հիաս­
թա­փեց­նող է Ար­ցա­խում տե­ղի ունե­ցա­ծի հան­դէպ մի­ջազ­գա­յին հան­
րու­թեան լռու­թիւ­նը կամ ան­հա­մա­չափ ար­ձա­գան­քը, որ, ըստ էու­թեան, 
որեւէ ազ­դե­ցու­թիւն չու­նե­ցաւ եւ չէր կա­րող ունե­նալ յան­ցա­գոր­ծու­թիւն­
նե­րի կան­խար­գել­ման ու բա­ցառ­ման հար­ցում։
Ար­մի­նէ Տիգ­րա­նեա­նի «Ար­ցա­խի քրիս­տո­նէա­կան ժա­ռան­գու­թեան 

ոչն­չաց­ման եւ բռնիւ­րաց­ման ադր­բե­ջա­նա­կան քա­ղա­քա­կա­նու­թիւ­նը» 
գիր­քը հան­րա­մատ­չե­լի եղա­նա­կով հայ ըն­թեր­ցո­ղին ներ­կա­յաց­նում է 
նախ՝ հո­գեւոր ար­ժէք­նե­րի պաշտ­պա­նու­թեան հան­գա­մանք­նե­րը՝ ժա­

7  Ազգասպանութիւն է համարւում, ժողովրդին ողջ թողնելով հանդերձ, նրա մշակոյթի 
ոչնչացումը։ Եզրոյթն առաջինը կիրառել է Ռաֆայէլ Լեմկինը 1944 թուականին։

8  Տե՛ս http://www.genocide-museum.am/arm/17.02.22.php։

ռան­գու­թեան պահ­պա­նու­թեան մի­ջազ­գա­յին հա­մա­կար­գում։ Այ­նու­հե­
տեւ հե­ղի­նակն անդ­րա­դառ­նում է հո­գեւոր ար­ժէք­նե­րի պահ­պա­նու­թեան 
եւ պաշտ­պա­նու­թեան անհ­րա­ժեշ­տու­թեա­նը՝ ան­ցեա­լում, ներ­կա­յիս եւ 
ապա­գա­յին։ Ըստ կա­րել­ւոյն ներ­կա­յա­ցուած  են Ար­ցա­խի հայ­կա­կան 
քրիս­տո­նէա­կան ամ­բողջ ժա­ռան­գու­թիւ­նը եւ ռազ­մա­կան գոր­ծո­ղու­թիւն­
նե­րի ժա­մա­նակ հո­գեւոր-մշա­կու­թա­յին կո­թող­նե­րի ոչն­չաց­ման դէպ­քե­րը, 
պա­տե­րազ­մի քօ­ղի ներ­քոյ նպա­տա­կա­յին կեր­պով հաս­ցուած վնաս­ներն 
ու աւե­րա­ծու­թիւն­նե­րը։ Յայտ­նի է, որ պա­տե­րազ­մից յե­տոյ տի­րա­նա­լով 
հայ­կա­կան հի­նա­ւուրց Շու­շի քա­ղա­քին՝ յար­ձակ­ման են­թար­կուեց նաեւ 
Շու­շիի Սուրբ Ամե­նափր­կի­չը՝ Ղա­զան­չեց­ւոց եկե­ղե­ցին։ Այս եւ նման դէպ­
քե­րի կա­պակ­ցու­թեամբ հե­ղի­նա­կը նկա­տում է, որ «Ցե­ղաս­պա­նու­թեան 
կան­խար­գել­ման պատ­ժի մա­սին» 1948 թ. պայ­մա­նադ­րու­թեամբ մշա­կու­
թա­յին ժա­ռան­գու­թեան ոչն­չա­ցու­մը որակ­ւում է որ­պէս մշա­կու­թա­յին ցե­
ղաս­պա­նու­թիւն եւ յան­ցա­գոր­ծու­թիւն՝ ուղ­ղուած մարդ­կու­թեան դէմ9։
2021 թ. մար­տին ադր­բե­ջա­նա­կան լրա­տուա­մի­ջոց­նե­րը տա­րա­ծե­ցին 

մի տե­սա­նիւթ, որից պարզ դար­ձաւ, որ Ադր­բե­ջա­նի նա­խա­գահն այ­ցե­
լել է Հադ­րու­թի շրջա­նի Ծա­կու­ռի գիւ­ղի Սուրբ Աս­տուա­ծա­ծին հայ­կա­
կան եկե­ղե­ցի եւ հէնց այն­տեղ յայ­տա­րա­րել է, որ այն «ալ­բա­նա­կան» է, 
հա­յե­րէն ար­ձա­նա­գրու­թիւն­ներն ու խաչ­քա­րե­րը կեղծ են, եւ Ադր­բե­ջա­նը 
պատ­րաստ­ւում է վե­րա­նո­րո­գել եւ բե­րել «հին տես­քին»10։ Այս յայ­տա­
րա­րու­թիւ­նը միան­շա­նակ մշա­կու­թա­յին ժա­ռան­գու­թեան ձեւա­փոխ­ման 
մի­տում է ար­տա­յայ­տում։ Ըստ ԻՒ­ՆԵՍ­ԿՕ-ի «Ոչ նիւ­թա­կան մշա­կու­թա­յին 
ժա­ռան­գու­թեան պահ­պա­նու­թեան» պայ­մա­նադ­րու­թեան՝ մշա­կու­թա­
յին ժա­ռան­գու­թեան պահ­պա­նում նշա­նա­կում է ժա­ռան­գու­թեան կեն­
սու­նա­կու­թեան ապա­հո­վում։ Նոյ­նա­տիպ դրոյթ­նե­րից է, որ պահ­պա­նել 
ժա­ռան­գու­թիւ­նը նշա­նա­կում է ապա­հո­վել դրա ամ­բող­ջա­կա­նու­թիւ­նը, 
ժա­ռան­գու­թեան իս­կու­թեան, կա­րեւո­րու­թեան, միա­տար­րու­թեան, բա­
ցա­ռի­կու­թեան չա­փա­նիշ­նե­րը։ Իսկ ըստ «Զի­նուած բա­խում­նե­րի դէպ­
քում մշա­կու­թա­յին ար­ժէք­նե­րի պաշտ­պա­նու­թեան մա­սին» 1954 թ. պայ­
մա­նադ­րու­թեան՝ ար­գել­ւում է մշա­կու­թա­յին ար­ժէ­քի ցան­կա­ցած վե­րա­
փո­խում, ինչ­պէս նաեւ դրա օգ­տա­գործ­ման ձեւի փո­փո­խու­թիւն, որ մի­
տուած է թաքց­նե­լու կամ ոչն­չաց­նե­լու մշա­կու­թա­յին, պատ­մա­կան կամ 
գի­տա­կան վկա­յու­թիւն­նե­րը։ Այս­տեղ պար­զա­պէս յի­շեց­նենք, որ Ար­ցա­

9  Տե՛ս http://www.genocide-museum.am/arm/08.12.2018-UNGC70.php։
10  Տե՛ս http://www.hayzinvor.am/99840.html։

խի հայ­կա­կան ճար­տա­րա­պե­տու­թեան գլուխ­գոր­ծոց­նե­րից մէ­կը՝ Հադ­
րու­թի շրջա­նի Ծա­կու­ռի գիւ­ղի Սուրբ Աս­տուա­ծա­ծին եկե­ղե­ցին, եր­բեմ­նի 
փթթուն Ծաղ­կա­վանք վա­նա­կան հա­մա­լի­րից պահ­պա­նուած միակ եկե­
ղե­ցին է, որ կան­գուն է ԺԲ. դա­րից ի վեր։ Դի­տե­լի է, որ հայ­կա­կան եկե­
ղե­ցի­նե­րի իւ­րաց­ման գոր­ծում Ադր­բե­ջա­նի ցան­կա­լի թի­րախ­նե­րից էր 
Դա­դի­վան­քը, որի հան­դէպ ոտնձ­գու­թիւն­նե­րը քօ­ղարկ­ւում էին կեղծ եւ 
ուշադ­րու­թիւն շե­ղող քա­րոզ­չու­թեամբ։ Բնա­կան է այս կա­պակ­ցու­թեամբ 
Մայր Աթոռ Սուրբ Էջ­միած­նի յայ­տա­րա­րու­թիւ­նը. պատ­մա­կան ան­հեր­քե­
լի ճշմար­տու­թիւն է, որ վանքն ի սկզբա­նէ եղել է հայ­կա­կան եւ որեւէ 
առն­չու­թիւն չու­նի որեւէ օտար հո­գեւոր կա­ռոյ­ցի հետ, առա­ւել եւս՝ այ­
սօ­րուայ նո­րա­յայտ աղուա­նաու­դիա­կան կրօ­նա­կան հա­մայն­քի հետ11։
Մշա­կու­թա­յին ար­ժէք­նե­րի գոր­ծա­ռոյթ­նե­րի փո­փոխ­ման օրի­նակ­

նե­րը բազ­մա­թիւ են՝ Հադ­րու­թի շրջա­նի Դի­զա­փայտ լե­ռան գա­գա­թին 
գտնու­ող Կա­տա­րոյ վան­քի պղծու­մը, Մե­խա­կա­ւա­նի Զօ­րա­ւոր Սուրբ Աս­
տուա­ծա­ծին եկե­ղե­ցու աւե­րու­մը, Ջրա­ղաց­ներ գիւ­ղի Սուրբ Աս­տուա­ծա­
ծին եկե­ղե­ցու բռնա­փո­խու­մը, Շու­շիի Սուրբ Յով­հան­նէս Մկրտիչ կամ 
Կա­նաչ ժամ եկե­ղե­ցու՝ Ռուս Ուղղա­փառ Եկե­ղե­ցուն վե­րա­գրե­լը եւ այլն։
Մշա­կու­թա­յին անվ­տան­գու­թիւնն ազ­գա­յին անվ­տան­գու­թեան կա­

րեւո­րա­գոյն բա­ղադ­րիչ­նե­րից է՝ առա­ւել եւս փոք­րա­թիւ ազ­գե­րի հա­մար 
եւ յատ­կա­պէս մեր ժա­մա­նակ­նե­րում։ Մի կող­մից հա­մա­հար­թե­ցու­մը, հա­
մաշ­խար­հայ­նա­ցու­մը, մշա­կու­թա­յին ուծա­ցու­մը, իսկ միւս կող­մից հա­կա­
մար­տու­թիւն­ներն ու պա­տե­րազմ­նե­րը իրա­կան սպառ­նա­լիք են մշա­կու­
թա­յին ժա­ռան­գու­թեան պահ­պա­նու­թեան հա­մար։
Ցե­ղաս­պա­նու­թեան կան­խար­գել­ման Լեմ­կի­նեան հաս­տա­տու­թիւ­նը՝ 

որ­պէս մի­ջազ­գա­յին ան­կախ հա­սա­րա­կա­կան կազ­մա­կեր­պու­թիւն, Ար­
ցա­խեան պա­տե­րազ­մից յե­տոյ «կար­միր դրօ­շի» բազ­մա­թիւ ահա­զան­
գեր է հնչեց­րել Ադր­բե­ջա­նի վե­րա­բե­րեալ՝ վեր­ջի­նիս գոր­ծո­ղու­թիւն­նե­րը 
որա­կե­լով ցե­ղաս­պա­նա­կան։ Հաս­տա­տու­թիւնն իր յայ­տա­րա­րու­թիւն­նե­
րի մէջ նշել է, որ Ար­ցա­խը 99,7%-ով հայ­կա­կան է՝ իր ան­բա­ժա­նե­լի մշա­
կու­թա­յին ժա­ռան­գու­թեամբ12։ Այս եւ նման փաս­տե­րի ար­ձա­նագր­ման, 
այլ եւ այլ վկա­յու­թիւն­նե­րի մէկ­տեղ­ման աշ­խա­տանք­ներն այ­սօր այժ­

11  Տե՛ս https://www.azatutyun.am/a/32391576.html։
12  Տե՛ս https://www.lemkininstitute.com/statements-new-page/statement-on-self-

determination-of-armenians-in-artsakh-(south-caucasus)%3A-there-is-no-peace-or-prosperity-
through-genocide։

մէա­կան են, պա­հի հրա­մա­յա­կան, որ ապա­գա­յում ազ­գա­յին հար­ցե­րի 
լուծ­մա­նը նուի­րու­ող­նե­րի հա­մար խիստ օգ­տա­կար եւ անհ­րա­ժեշտ կլի­
նեն։ Մայր Աթո­ռի այս հրա­տա­րա­կու­թիւ­նը նա­խա­տե­սուած է մշա­կու­
թա­յին ժա­ռան­գու­թեան պահ­պա­նու­թեամբ զբա­ղու­ող մաս­նա­գէտ­նե­րի, 
ուսա­նող­նե­րի եւ ար­ցա­խա­հա­յու­թեան մշա­կու­թա­յին ժա­ռան­գու­թեան 
պաշտ­պա­նու­թեամբ ու պահ­պա­նու­թեամբ մտա­հոգ ըն­թեր­ցող­նե­րի լայն 
շրջա­նա­կի հա­մար։
Տար­ւոյս հոկ­տեմ­բեր 1-ի հա­մազ­գա­յին եւ զօ­րակ­ցա­կան աղօթ­քից 

յե­տոյ Վե­հա­փառ Հայ­րա­պետն իր պատ­գա­մում նշեց. «Մեր հայ­րե­նեաց 
ան­գին նշխա­րը՝ Ար­ցախ աշ­խար­հը, մերն է ու մեր սրտում է, եւ Ար­ցա­խի 
հա­յա­պատ­կան լի­նե­լու գի­տակ­ցու­թիւ­նը եր­բեք չի տկա­րա­նայ սե­րունդ­
նե­րի մէջ»13: Այս գա­ղա­փա­րին պէտք է մի­տուած լի­նեն մեր գի­տակր­թա­
կան ողջ գոր­ծու­նէու­թիւ­նը, նե­րու­ժը, իսկ ազ­գա­յի­նին հա­կա­ռակ «գի­
տու­թիւ­նը», ապազ­գա­յին կրթու­թիւնն ու այ­լա­սե­րող դաս­տիա­րա­կու­թիւ­
նը պէտք է ի սպառ մեր­ժուած լի­նեն. այլ ճա­նա­պարհ, ուղի եւ ան­գամ 
արա­հետ չու­նենք։

ՅԱՍՄԻԿ ՄԱԴՈՅԵԱՆ

13  Տե՛ս https://www.aztagdaily.com/archives/594409, հմմտ. ներկայ համարի էջ 5—8։

կոնսերվատորիա
ԵՊՀ - Երեւանի պետական համալսարան

Երեւան

(Ստ. Մալխասյանց), հ. 1-4, Երեւան, 
1944-1945

ՀԺՀ - Հայ ժողովրդական հեքիաթներ, 
Երեւան

ՀՀ - Հայագիտական հանդես, Երեւան

ակադեմիա, Երեւան

ՀՀՀ - «Հասկ» հայագիտական հանդէս, 
Անթիլիաս

ՀՀՀՇ - Հայաստանի հնագիտական 
հուշարձանները, Երեւան

ՀՀՀՍ - Հայկազեան հայագիտական 
հանդէս, Բեյրութ

ՀՀՄ - Հայաստանի հնագույն մշակույթը, 
Երեւան

տեղանունների բառարան 
(Թ. Խ. Հակոբյան, Ստ. Տ. Մելիք-
Բախշյան, Հ. Խ. Բարսեղյան), հ. 1-5, 
Երեւան, 1986-2001

ՀՊԹ - Հայաստանի Պատմության 
թանգարան, Երեւան

ՀՊՀ - Հնագիտական պեղումները 
Հայաստանում, Երեւան

ՀՊՀՑ - Հայոց պատմության հարցեր, Երեւան
ՀՊՄՀ - Հայաստանի պետական 

մանկավարժական համալսարան, 
Երեւան

ՀՍՀ - Հայկական սովետական 
հանրագիտարան, հ. 1-13, Երեւան, 
1974-1987

ՀՏ - «Հուշարձան» տարեգիրք, Երեւան
ՄԱ - Մերձավոր Արեւելք, Երեւան

ՄԱԵԺ

ՄՀ

-

-

Մերձավոր եւ Միջին Արեւելքի երկր
ներ եւ ժողովուրդներ, Երեւան
Մատենագիրք Հայոց, Անթիլիաս

ՄՄ - Մաշտոցի անվան Մատենադարան, 
Երեւան

ՄՊՎ - Մատենադարանի պարսկերեն վա
վերագրերը, Երեւան

ՄՑՀՁ - Մայր ցուցակ հայերէն ձեռագրաց 
Մաշտոցի անուան Մատենադարա
նի, Երեւան

ՆՀԲ - Նոր բառգիրք հայկազեան լեզուի 
(Գ. Աւետիքեան, Խ. Սիւրմէլեան, Մ. Աւ
գերեան), հ. 1-2, Վենետիկ, 1836-1837

ՆՀԺՊ - Նյութեր հայ ժողովրդի պատմության, 
Երեւան

ՇՀՀԿ - Շիրակի հայագիտական հետազո
տությունների կենտրոն. գիտական 
աշխատանքներ, Գյումրի

ՊԲՀ - Պատմաբանասիրական հանդես, 
Երեւան

ՊԻ - Պատմության ինստիտուտ, ՀՀ ԳԱԱ, 
Երեւան

ՊՄ - «Պատմություն եւ մշակույթ» հայագի
տական հանդես, Երեւան

ՎՀԵՊ - Վավերագրեր Հայ Եկեղեցու պատ
մության, Երեւան

ՎՀՀ - «Վէմ» համահայկական հանդես, 
Երեւան

ՏՀԳ - Տեղեկագիր հասարակական գիտու
թյունների, Երեւան

ՑՁՄՄ - Ցուցակ ձեռագրաց Մաշտոցի 
անուան Մատենադարանի, Երեւան

ՔՀ - Քրիստոնյա Հայաստան, Ս. Էջմիածին
ՔՀՀ - «Քրիստոնյա Հայաստան» հանրա

գիտարան, Երեւան, 2002
ՕԱՀՀՄ - Օտար աղբյուրները հայերի եւ Հա

յաստանի մասին, Երեւան

